
Кіріспе
Заңдық ғылымдардың ерекшеліктеріне келсек, олар мемлекеттік құқықтық шынайлықтың өзекті мәселелерін арнайы зерттеумен шұғылдандыру.

Барлық заңдық ғылымдарды өз пәндерінің ерекшеліктеріне байланысты бірнеше топтарға жіктеуге болады: теориялық-зандық, тарихи-зандық, салалық-заңдық, қолданбалы-заңдық.

Теориялық зандық ғылымдар мемлекеттік-құқықтық құбылыстардың аса маңызды жалпы сұрақтарын зерттейді.

Тарихи заңдық ғылымдар мемлекеттік-құқықтық мекемелердің (мемлекет пен құқық тарихы) немесе мемлекет пен құқық ілімдерінің (саяси құқықтық ілімдер тарихы) даму процесін қарастырады.

Салалық заңдық ғылымдар (конституциялық, қылмыстық, азаматтық, әкімшілік, еңбек және т.б.) нақты зандық мекемелер мен нұсқауларды және  заңдық практиканы зерттейді.

Қолданбалы заңдық ғылымдар (криминалистика, сот медицинасы, сот психиатриясы және т.б.) табиғи және техникалық ғылымдардың жетістіктерін, заңдық мәселелерді шешу үшін қолданылудағы мәселелерді зерттейді.

Зандық ғылымдар жүйесінде шет елдердің мемлекет және құқық тарихының алатын орны ерекше.

Дүние жүзіндегі мемлекеттер мен құқығының тарихы - зерттеудің және оқып-үйретудің шексіз көлемсіз саласы; яғни көп аспектілі, көп бағытты әртүрлі бағаға ие сала.

Мемлекет және құқықтың пайда болу және даму заңдылықтарын оқып-үйрену әрбір заңгердің дүниетанымына, кәсіби деңгейіне әсер етеді.

Тарих дегеніміз халықтың жадындағы естелік. Тарих өзінің танымдық құндылығына сай, тарихи сананың қалыптасуына әрекет етуші құрал болып табылады. Сондықтан мемлекет және құқық тарихын білген дұрыс.

Мемлекет және қүкықтың даму заңдылығы қоғамның даму заңдъілығымен салыстырғанда өзіндік ерекшелігі бар, яғни мемлекет қоғамда ерекше орынды иемдене отырып, белгілі дербестікке ие болады.

Шетелдердің мемлекет және құқық тарихының пәні дегеніміз жылнамалы нақты-тарихи кезендердегі әлемнің кейбір жеке елдердегі мемлекет көне құқықтың пайда болуының, дамуының және қызмет етуінің жалпы және ерекше тарихи зандьлықтарын анықтап зерттеу болып табылады. Шетелдердің мемлекет жөне күқық тарихы пәнін зерттеу үшін келесі әдістер тобы танылады:

жалпы ғылымдық зерттеу әдістері;
Жалпы ғылымдық зерттеу әдістері - барлық ғылымдармен қолданылатын жалпы зерттеу әдістері, барлығына ортақ қағидалар. Оларға анықталған философиялық бағыттарды жатқызуымызға болады.

Жалпы ғылыми әдістерде көрінетін философиялық бағыттар заң барлық сұрактарына жауап бере алмайды, тек мәселені шегерудің жалпы көзқарастарын көрсетеді. Сондықтан, ғылыми ақпаратты жинау, өңдеу жеке ғылыми зерттеу әдістері деп аталатын әртүрлі тәсілдер колданылады.

Жеке ғылыми зерттеу әдістері дегеніміз - нақты білім алу үшін қолданылатын ережелер, тәсілдер, әдістер жиынтығы. Олар зерттеу процесінің деңгейі мен бағытына байланысты көптүрлі болады. 

Дәріс тезистері 

№1 тақырып: Шет елдердің мемлекет және құқық тарихы ғылым ретінде, оның пәні және методологиясы
Жоспар: 
1 Шет елдердің мемлекет және құқық тарихы ғылымының түсінігі және пәні, оның маңызы.

2 Шет елдердің мемлекет және құқық тарихы ғылымының методологиясы және тарихнамасы.
3 Шет елдердің мемлекет және құқық тарихының заңи ғылымдар жүйесіндегі орны және басқа қоғамдық ғылымдармен арақатынасы.

1-сұрақ: 
Адам өзін қоршаған өмірді тануда ғылымға жүгінеді. Сол себепті ғылым адам жүзеге асыратын қызметтердің бір түрі ретінде үлкен маңызға ие болады. Ғылым шындықтың теоретикалық көрінісі болып табылады, яғни, ақиқатты анықтап тануға бағытталады. Ол объективті әлем туралы, табиғат пен қоғам құбылыстары туралы жалпыланған түсініктердізерттеп қалыптастырады. Оның функциясы – объективті мәліметтерді жинақтап, оларды жүйелеу.

Әрбір ғылымның өзіндік зерттейтін пәні, яғни, зерттейтін құбылыстардың жиынтығы болады. Басқа ғылымдар сияқты шет елдердің мемлекет және құқық тарихы ғылымының да өзіне ғана тиісті зерттеу пәні болады. Ғылымның зерттейтін пәні оның сипатын, мағынасын анықтайды. Сондықтан шет елдердің мемлекет және құқық тарихы ғылымының мән-мазмұнын анықтау үшін оның пәнін айқындау қажет.

Шет елдердің мемлекет және құқық тарихы ғылымы өзінің атынан көрініп тұрғандай әлемде өмір сүрген мемлекеттер мен олардың құқықтарының пайда болу, даму тарихын жеке-жеке зерттейді. Сондықтан шет елдердің мемлекет және құқық тарихы ғылымы қоғамдық, гуманитарлық ғылымдарға жатады. Айта кету керек, шет елдердің мемлекет және құқық тарихы жалпы мемлекеттілік және құқықтық категорияларды емес, нақты мемлекеттер мен олардың құқық жүйелерін  қызметі мен дамуын зерттейді.
Шет елдердің мемлекет және құқық тарихы ғылымы зерттейтін құбылыстарға келесілер жатады:

· мемлекеттілік тарихына үлкен әсер еткен елдердің мемлекеті мен құқығының пайда болуы, дамуы және қызмет етуі;

· белгілі уақыт аралығында белгілі кеңістікте орын алған мемлекеттік-құқықтық процестердің мазмұны;

·  оларға тән себеп-салдардық байланыстар мен нақты-тарихи заңдылықтар.
Сонымен, шет елдердің мемлекет және құқық тарихының пәні – нақты елдердің мемлекеті мен құқығының нақты тарихи уақыт жағдайындағы пайда болуы мен даму тарихы. Бұл зерттеулер қатаң хронологиялық реттілікпен жүзеге асырылады.
Шет елдердің мемлекет және құқық тарихы ғылымының пәнін анықтағаннан кейін оның түсінігін қалыптастыру қажет.

· Бұл ғылым мемлекет және құқықтың тарихы сияқты әлеуметтік құбылыстарды зерттейтіндіктен қоғамдық, яғни, гуманитарлы ғылымдардың қатарына жатады;

· Қоғамдық ғылымдардың ішінде өзінің саяси-құқықтық сипатына сәйкес заңи ғылым болып табылады;

· Заңи ғылымдардың ішінде шет елдердің мемлекет және құқық тарихы ғылымы тарихи-заңдық ғылым болып дараланады.

Қорытындыласақ, шет елдердің мемлекет және құқық тарихы ғылымы – қоғамдық, заңи, тарихи-заңи ғылым.

Шет елдердің мемлекет және құқығының тарихын зерттеу жалпы заң ғылымы үшін үлкен маңызға ие. Себебі аталмыш ғылымның зертеулеріне негізделіп басқа заңи ғылымдар өз қызметін жүзеге асырады. Оның шеңберінде анықталған тарихи заңдылықтар мен құбылыстар қазіргі кездегі көптеген процестерді түсіндіруге мүмкіндік береді. Осыдан шет елдердің мемлекет және құқық тарихы ғылымының теоретикалық маңызын көрсетеді.
Сонымен бірге, шет елдердің мемлекет және құқық тарихы ғылымының негізінде заңгерлерді оқытуда қолданылатын пән қалыптасқан. Аталмыш пән болашақ заңгерлерде тарихи сана мен қатар құқықтық сана қалыптастырып, олардың біліктілігін арттырады. Оғант қоса, тарихи процестерге үңіліп, болашаққа болжам жасауға үйретеді және саяси-құқықтық құбылыстардың түп-тамырын анықтау арқылы мазмұнын ашуға көмектеседі. Аталмыш қасиеттер XXI ғасырда өмір сүріп қызмет ететін, елімізде орын алып отырған демократиялық реформаларды тереңдетіп, нарықтық экономиканы дамытатын заңгерлер үшін ауадай қажет. 
2-сұрақ: 

Ғылым пәні түсінігімен қатар үлкен маңызға ғылым әдісі және ғылым әдіснамасы түсініктері де ие болады. Олар кез-келген ғылымның даму деңгейін, жүргізілетін зерттеулерінің өнімділігін көрсетеді.

Әдіс – білім алу үшін ғылымда қолданылатын  әдіс-тәсілдер мен ережелердің жиынтығы. Әрбір ғылымның өзіндік пәнін тиімді зерттеуге арналған әдіс-тәсілдердің жиынтығы болады. Олар белгілі-бір жүйеге келтіріледі, сол ғылым шеңберінде оларды қолдану ережелері қалыптастырылады. Осындай әдіс-тәсілдерді зерттеудің ережелері мен айла-ережелерінің жиынтығы әдіснама деп аталады.

Ғылым әдіснамасы – ғылымның қоршаған материалды дүниені тану әдіс-тәсілдерінің жиынтығы және оларды қолдану ережелері..

Егер ғылымның пәні түсінігі ғылымның нені зерттейтінін, яғни, құбылыстардың қай  тобын зерттейтіндігін көрсетсе, ғылым әдісі түсінігі бұл пәннің қалай, қандай жолдармен зерттелетіндігін көрсетеді. Ғылым әдісі дегеніміз – нақты шындықты зерттеу жолдары, бұл ғылымға негіз болатын жалпы және бастапқы қағидалар. Шет елдердің мемлекет және құқық тарихы ғылымының да өзіндік әдістері қалыптасқан. Олардың ерекшелігі аталмыш ғылым зерттейтін мәселелерге тәуелді.
Сонымен, шет елдердің мемлекет және құқық тарихының әдістері дегеніміз – мемлекеттік-құқықтық құбылыстардың пайда болу, даму және қызмет етуінің тарихы туралы білім алуда қолданылатын әдіс-тәсілдер, ережелер және қағидалардың жиынтығы.

Шет елдердің мемлекет және құқық тарихының әдістері қолданылу шеңберіне байланысты бірнеше топқа бөлінген. Олар:

1. жалпылама әдістер - философиялық, сана-сезімдік тұғырға және әмбебап қағидаларға негізделген әдіс-тәсілдер. Оларға келесі әдістер жатады; 
2. жалпылама-ғылыми әдістер - логикаға негізделген және барлық ғылымдарда қолданылатын әдістер;
3. жеке-ғылыми әдістер - басқа ғылымдар қалыптастырған және мемлекеттік-құқықтық құбылыстарды зерттеуде қолданылатын әдістер;
4. жеке-құқықтық әдістер - заңи ғылымдармен қалыптастырылып, мемлекеттік-құқықтық құбылыстарды зерттеуде қолданылатын әдістер.
Шет елдердің мемлекет және құқық тарихында жалпылама әдістерден көбінесе диалектикалық-материалистік әдіс қолданылады. Бұл әдіске сәйкес тарихи процестер даму барысында қозғалыста, өзгерісте зерттеледі. Яғни, зерттеушілер мемлекет пен құқыққа өзгеретін, дамитын құбылыс ретінде қарайды. Оған сәйкес зерттелетін құбылыстың басты элементтері анықталып, олардың өзара байланысы мен олардың мазмұны айқындалады.
Шет елдердің мемлекет және құқық тарихы ғылымының пәнін зерттеуде жалпылама-ғылыми әдістердің келесі түрлері қолданылады:

· Анализ – күрделі мемлекеттік-құқықтық құбылысты бөлшектеп, бөлек-бөлек зерттеуге негізделген әдіс.
· Синтез – құбылысты оның құрылымдық бөліктерін шартты түрде біріктіріп зерттеуге негізделген әдіс.

· Салыстыру – бөлек құбылыстарды бір-бірімен салыстыру арқылы зерттеуге негізделген әдіс.

· Индукция – құбылыстың жеке жақтарын танып, оларды жалпылау арқылы зерттеуге негізделген әдіс.

· Дедукция – құбылысты жалпы зерттеп, оның жеке жақтарына қорытынды беруге негізделген әдіс.

Жеке-ғылыми әдістерден шет елдердің мемлекет және құқық тарихы ғылымында жүйелік-құрылымдық әдіс, салыстырмалы-тарихи әдіс, кезеңдеу әдісі және статистикалық әдісті қолдану жүзеге асырылады.

Жүйелік-құрылымдық әдіс белгілі саяси-құқықтық құрылымдарды кешенді түрде, яғни, белгілі бір элементтердің жүйесі ретінде зерттегенде көрініс табады. Ол элементтерді бір-бірімен тығыз байланыстағы бөлшектер ретінде, олардың ішкі және сыртқы байланыстарын саралағанды көздейді.

Статистикалық әдіс арқылы шет елдерінің мемлекет және құқық тарихы ғылымының сандық жағы ашылады. Осы әдістің арқасында заңдылықтарды кез-келгендіктен ажыратылады. Сандармен жұмыс құбылыстың, процестің ұзындығын, жайылу шеңберін, таралу кеңістігін анықтауға мүмкіндік береді.

Салыстырмалы-құқықтық әдіс анықталған тарихи құбылысты немесе процесті оның қасиеттерін толық анықтау үшін оған ұқсас басқа құбылыстармен немесе процестермен салыстыруға негізделген.
Ал кезеңдеу әдісі тарихи процестерді зерттеуді жеңілдету үшін оларды уақыттық белгісіне сәйкес топтастыруға негізделген. Оған сәйкес белгілі уақыт аралығында орын алған процестер мен құбылыстарды бірге зерттеледі. Бұл әдістің қолданылуы нәтижесінде шет елдердің мемлекет және құқық тарихының тарихнамасы қалыптасады. Аталмыш ғылым тарихнамасы хронологиялық тәртіп бойынша төрт негізгі кезеңнен тұрады:

1. Ежелгі дүниенің мемлекетттік-құқықтық институттарының тарихы (б.э.д. 4 мың жылдық – б.э. 5 ғ.). Бұл кезеңнің өзінде екі бөлімі тармақталады: біріншіден, Ежелгі Шығыс мемлекеттері мен құқығы (Ежелгі Вавилон, Ежелгі Египет, Ежелгі Үндістан, ежелгі Қытай); екіншіден, Антика заманының мемлекеттері мен құқығы (Ежелгі Грек мемлекеттері мен Ежелгі Рим);

2. Орта ғасырлардың мемлекттік-құқықтық институттарының тарихы (5 ғ.- 17-18 ғғ.). Курстың бұл бөлігінде орта ғасырларда болған тарихи процестер, сол кезеңнің тарихына үлкен әсер еткен мемлекеттер мен олардың құқықтық жүйелері қарастырылады;

3. Жаңа заманның мемлекеттік-құқықтық институттардың тарихы (17-18ғғ. – 19 ғ.). Бұл кезеңде европада басталған буржуазиялық революциялардың тарихы, оның нәтижесінде орнаған саяси режимдер мен құқықтағы өзгерістер қарастырылады;

4.   Ең жаңа заманның мемлекеттік-құқықтық институттарының тарихы (20-21 ғғ.). Мемлекет пен құқық тарихының бұл дәуірі жиырымасыншы ғасырдан әлі күнге дейін жалғасуда.
3-сұрақ:

Жоғарыда айтылғандай шет елдердің мемлекет және құқық тарихы ғылымы - қоғамдық тарихы-заңдық ғылым. Оның зерттейтін құбылыстары әлеуметтік құбылыстардың қатарына жатады. Сонымен бірге ол басқа заңи ғылымдармен тығыз байланыста болады. Олардың барлығы біріге отырып құқықтану ғылымын құрайды. Заңи ғылымдарды олар зерттейтін пәнінің ерекшелігіне сәйкес келесі топтарға бөлуге болады:

· Жалпы-теориялық заң ғылымдарына мемлекет және құқық теориясы жатады;
· Жалпы-тарихи заң ғылымдарына: Қазақстан Республикасының мемлекет және құқық тарихы шет елдердің мемлекет және құқық теориясы және саяси құқықтық ілімдер тарихы сияқты ғылымдар жатады.

· Салалық заң ғылымдары ең үлкен топты құрайды. Оған: қылмыстық құқық, азаматтық құқық, қылмыстық іс жүргізу құқығы, азаматтық іс жүргізу құқығы, еңбек құқығы және т.б. жатады.

· Салааралық заң ғылымдарының қатарына жер құқығы мен экологиялық құықты енгізуге болады.

· Қолданбалы заң ғылымдары (криминалистика, сот медицинасы, заңи психология).

Заңи ғылымдардың барлығы дерлік заңи түсініктер мен ұғымдарды қалыптастыратын мемлекет және құқық теориясынан бастау алады. Ал мемлекет және құқық теориясының өзі шет елдердің мемлекет және құқық тарихы ғылымы анықтаған фактіліерге негізделеді. Ал оған қажетті негізгі түсініктерді мемлекет және құқық теориясы орнықтырады.
Шет елдердің мемлекет және құқық тарихы басқа да қоғамдық ғылымдармен байланыста болады. Әсіресе, тарих ғылымымен. Шет елдердің мемлекет және құқық тарихы ғылымы тарих ғылымының бір бөлігі болып табылады. Тарих адамзаттың барлық тарихын, дінін, мәдениетін зерттесе, шет елдердің мемлекет және құқық тарихы тек мемлекет пен құқықтың тарихын ғана зерттейді.

Сонымен бірге саяси-құқықтық ілімдердің тарихы ғылымы да шет елдердің мемлекет және құқық тарихы ғылымынан бастау алады, екеуі бір-бірін толықтырып отырады.

Тақырып бойынша қайталау-пысықтау сұрақтары:

1. Мемлекет неліктен пайда болды?

2. Құқық неліктен пайда болды?

3. Мемлекет пен құқықтың арасындағы байланыс неден тұрады?

№ 2 тақырып: Ежелгі Шығыс мемлекеті мен құқығының орнауы мен дамуы. Ежелгі Египеттің мемлекеті мен құқығы
Жоспар:
1 Ежелгі Шығыс мемлекеті мен құқығының орнауы мен дамуының ерекшелігі.

2 Ежелгі Египет мемлекеті.

3 Ежелгі Египеттің құқығы.

Қолданылған әдебиеттер:

1 История государства и права зарубежных стран. \Под. Ред. Крашенинниковой Н.А. и Жидкова О.А. в 2 томах. М., 1999 г.

2 Батыр К.И. Всеобщая история государства и права. М., 1999 г..

3 Графический В.В. Всеобщая история государства и права. М., 1999 г.

4 Черниловский З.М. Всеобщая история государства и права. М., 1999 г.

5 Мухаев Р.Т. История государства и права зарубежных стран. М.: ЮНИТИ-ДАНА, 2005 г.
6 Черниловский З.М. Хрестоматия по всеобщая истории государства и права. М., 1988 г.

7 История государства и права зарубежных стран - учебно-методическое пособие / Отв. редактор Н.А.Крашенинникова.- М.: Норма, 2006 г.
8 Кучер В.В. История государства и права зарубежных стран - словарь-справочник.- Новосибирск: Сибирское соглашение, 2000 г.
9 Омельченко О.А. Всеобщая история государства и права. Т 1,2 М., 1998 г.

1-сұрақ:

Адамзат тарихында мемлекет пен құқықтың пайда болуы ұзақ уақытқа созылған, күрделі, кешенді процес болды. Б.э.д. IV-I мыңжылдықтарда Таяу Шығыста, кейін Солтүстік Үндістан, Қытай, Оңтүстік-Шығыс Азияда алғашқы мемлекеттер құрылды. Олардың құрылуы мен дамуының кезеңдері:

1. Номдық мемлекеттер кезеңі, яғни, рулық, тайпалық қатынастардан енді босап жатқан қауымдардың әкімшілік-шаруашылық бірлестіктері – номдардың құрылу кезеңі. Номдарға мемлекеттің кейбір белгілері тән болғанымен, оларды жеке мемлекеттер деп айта алмаймыз;

2. Мемлекеттік орталықтану кезеңі, яғни, орталық басқару органдарының, сот жүйесінің, әскердің, қаржы органдарының пайда болуына байланысты біртұтас орталықтанған мемлекеттердің құрылу кезеңі. Аталмыш кезеңде аумақ, халық, мемлекеттік аппарат және салық жүйесі сияқты мемлекеттің міндетті белгілері қалыптасты. Сонымен бірге, мемлекетке дейінгі кезеңде негізгі қоғамдық реттеуші болған әлеуметтік нормалардың негізінде құқық пайда бола бастады;

3. Империя-мемлекеттердің кезеңі, яғни, үлкен аумақты қамтитын, билігі бір адамның қолында шоғырланған империялардың пайда болу кезеңі. Осы кезеңде қауымдардың билігі әлсіреп, олар орталық билікке қатысты тәуелсіздігінен айрылды. Қауымдық бөліністің орнын аумақтық бөлініс жүйесі басты.

Ежелгі Шығыс мемлекеттеріне келесі белгілер тән:

1. Ежелгі Шығыс мемлекеттері негізінен ірі өзендердің алқаптарында пайда болды. Мысалы Вавилон Тигр және Ефрат өзендерінің арасында, Египет Ніл өзенінің жағасында, Үндістан Ганг және Инд өзендерінің арасында, Қытай – Хуанхэ және Яньзы өзендерінің. Аталмыш құбылыстың себебі еңбек қарулары нашар дамығандығы жағдайында халық негізінен аң мен балыққа және қорекке келетін өсімдіктерге бай өзен маңдарын мекендеген;

2. Мемлекеттің ұйымдастырушы-шаруашылық функциясы басты болды. Өзен алқаптарында шаруашылық, яғни, егіншілік жүргізу көп еңбек ресурстарын қажет ететін жұмыстарды (каналдар қазу, қала бекіністерін салу) жүзеге асыруды қажет етті. Сол себепті бұндай жұмыстарды ұйымдастыру тек мемлекетке ғана жүктелді. Ол өзінің мәжбүрлеу күшінің арқасында аталмыш жұмыстарға халықтың көп бөлігін жұмылдырды;

3. Жер негізінен мемлекеттік меншікте болды. Жерге және басқа да экономикалық маңызды құралдарға қатысты мемлекеттік меншік басымдыққа ие болды. Себебі мемлекетке жүктелген функциялар көп жер және еңбек ресурстарын қажет етті; 

4. Ежелгі Шығыс мемлекеттері құлиеленушілік сипатта болды. Ежелгі Шығыс мемлекеттерінде әскери жорықтарда қолға  түскен немесе басқа жодармен бас бостандығынан айырылған құлдардың еңбегі кең қолданылды;

5. Құлдардың басым көпшілігі мемлекеттік меншікте болды, яғни, мемлекет ең ірі құл иеленуші болды. Оған себеп мемлекет атқаратын шаруашылық және экономикалық функциялардың арзан әрі көп еңбек ресурстарын талап етуі;

6. Ежелгі Шығыс мемлекеттерінің ел басшыларының билігі Құдайдан берілгендігіне негізделді және шексіз сипатқа ие болды. Билікті жүзеге асырудың бұл нысаны «Шығыстық деспотия» деп аталды. Мемлекетте билік бір ғана адамның қолында болды, ол Құдайдың жердегі өкілі, баласы ретінде қарастырылды.

Ежелгі Шығыс құқығына пайда болу қайнар-көздеріне байланысты келесі белгілер тән:

1. Құқықтың негізгі қайнар-көзі әдет-ғұрып болды, яғни, халықтың өмірінде күнделікті көп реттік қолданудың нәтижесінде ережеге айналған әдет-ғұрыптардың мемлекеттік мойындауға және қамтамасыз етуге ие болып құқыққа айналды;

2. Билік басындағылар ауызша тараған әдет-ғұрып құқығының негізінде жазбаша құқық қалыптастырды. Яғни, ел басындағылар әдет-ғұрып нормаларын жүйелеп жазбаша нұсқаларын жасады. Мысалы, Вавилондағы Хаммурапи заңдары, Үндістандағы Ману заңдары;

3. Құқық діни нормалардан бастау алды және жинақтар түрінде қалыптасты. Яғни, діни сипаттағы нормалар уақыт өте мемлекет қолдауымен міндеттілікке айналды. Мысалы Үндістандағы брахмандар жасап шығарған дхармашастарлар. 

2-сұрақ:

Египетте мемлекеттің пайда болуы б.э.д. 5 мыңжылдықта рулық құрылымның ыдырап, құлдықтың пайда болуына байланысты орын алған процес. Ежелгі Египет мемлекетінің пайда болуы және дамуының тарихы келесі дәуірлерге бөлінеді:

1. Ертедегі патшалық (б.э.д. 3110 -  б.э.д. 2800) кезеңінде Египетте алғашқы мемлекет құрылып, Менес патша бірінші патшалардың әулетінің негізін салды. Онтүстік Египеттік номдардың одағы Солтүстік Египеттің номдарының одағы арасында болған соғыстың нәтижесінде оңтүстікілер жеңіп ортақ мемлекет құрылды. Ең бірінші астанасы Тинис қаласы болды. Мемлекет пайда болғанға дейін Египет бір-біріне тәуелсіз өз аумағы, басқару аппараты бар 40 номнан тұрды. Осы кезеңнің аяғында Номтинис патшаның басқаруымен Египет аумағында мемлекеттің орталықтануы басталды. Астана Мемфис қаласына көшірілді;

2. Ежелгі патшалық (б.э.д. 2800 – б.э.д. 2550) кезеңінде мемлекеттің бірігуі аяқталды, темір өндіріле бастады және пирамидалар салынды;

3. Бірінші өтпелі кезең (б.э.д. 2160 – б.эд. 2134) кезеңінде Египет мемлекетінде құлдырау басталды, елді Гикосостар басып алды;

4. Орталық патшалық (б.э.д. 2050 – б.э.д. 1700) кезеңінде билікті қолына алған гикосостар астананы Фива қаласына көшірді;

5. Екінші өтпелі кезең (б.э.д. 1700 – б.э.д. 1530) Египетте экономикалық-саяси дағдарыс орын алды;

6. Жаңа патшалық (б.э.д. 2575 – б.э.д. 1087). Билікке келген I Яхмостың Басқаруы кезінде Египет ірі, әрі күшті империяға айналды. Аталмыш кезеңнің аяғында Етипет мемлекетінде құлдырау басталды. Алғашында оны парсылар бағындырды, кейін Александр Македонскийдің империясының құрамына кірді, ал б.э.д. 30 жылдары Рим империясының отарына айналды.

Египеттің мемлекеттік құрылысы

Ежелгі Египетте басқа да Ерте Шығыс мемлекеттеріндегідей басқару нысаны Шығыстық деспотия сипатында болды. Билік толығымен перғауынның қолында болды. Ол мемлекет басшысы болумен қатар Күн құдайының баласы, жердегі жаршысы деп саналды. Сонымен бірге, ол сот әділдігін жүзеге асырды. Яғни, перғауында жоғарғы әкімшілік, соттық, әскери және діни билік болды.

Уәзір мемлекетте перғауыннан кейінгі екінші адам болды. Ол перғауын атынан мемлекетті басқарды, сотты жүзеге асырды және әскери қолбасшылықты жүзеге асырды.

Перғауынның үлкен бюрократиялық аппараты болды. Оған орталық басқару ведомствалары, жергілікті жердегі номдарды басқаратын номархтар және перғауын сарайындағы арнайы шенеуліктер кірді. Қоғамдық жұмыстарды басқаратын, әскери және салық жинаумен айналысатын үш ведомство болды. Мемлекеттік аппараттағы лауазымдардың көбісін перғауын туысқандары иеленді.

Әскерді басқаратын ведомство Қызыл үй деп аталды. Бастапқы кезде әскер жорық уақытына ғана жиналатын халық жасақтарынан тұрды, кейін тұрақты маманданған әскер құрылды. Египет мемлекетінің соңғы кезеңінде әскер жалдамалы шетелдік отрядтардан құралды. Әскерден полиция бөлініп шықты.

Номдардағы сот өндірісін отыз судьядан тұратын кенбеттер жүзеге асырды. Астанада сотты перғауын немесе оның атынан уәзір жүргізді.

Египеттің қоғамдық құрылысы
Ежелгі египет қоғамы алатын орнына қарай негізгі үш топтан құралды:

1. Жоғарғы топ. Бұл топқа перғауын, абыздар, шенеуліктер және әскербасылар жатты. Сонымен бірге Египет қоғамының жоғарғы сатысына ру ақсүйектерінен шыққан аристократия және жазбашылар да жатты.
2. Орта топ. Бұл топты негізінен басы бос шаруалар мен қолөнершілерден тұрды. Нақтылап айтатын болсақ, бұл топ келесі кішігірім топтарға бөлінеді:
a. Басы бос шаруалар. Олардың өзі  мемлекеттік жерде және рента төлеп тұратын және шенеуліктер мен жауынгерлердің жерінде тұратын шаруаларға бөлінді. 
b. Негізінен мемлекеттік кен орындарында жұмыс жасайтын қолөнершілер.
3. Төменгі топ. Әлеуметтік сатының ең төменгі тобына құлдар жатты. Құлдар өзінің иелеріне байланысты үш топқа бөлінді:

a. Мемлекеттік құлдар. Олар негізінен қоғамдық жұмыстарды басқаратын ведомствоның иелігінде  болды;

b. Храмдардағы құлдар. Олар храмдарда және оларға тиесілі жерлерде жұмыс істеді;

c. Жеке меншік құлдар. Олардың саны аз болды.
Жалпы алғанда Ежелгі Египет мемлекетінің құлиеленушілік сипаты әлсіз болды. Құлдардың өз отбасы, жеке мүлкі болды. Егер құлға қаталдық, қатыгездік көрсетілсе, ол храмға барып пана сұрау құқығы және қожайынына наразылық білдіру құқығы болған. Ондай жағдайда бұл құл храмның қарауына өткен. Сонымен бірге, қылмыс жасаған құлды иесі емес, арнайы мемлекеттік органдар жазалаған.

3-сұрақ:

Ежелгі Египетте қалыптасқан құқықтық жүенің бірнеше ерекшеліктері болды:

1. Ежелгі Египет құқығының негізгі қайнар-көзі әдіт-ғұрыптар болды. Мемлекет дамуының алғашқы кезеңінде қоғамдық қатынастарды реттеушінің рөлін салт-дәстүрлер мен әдет-ғұрыптар орнады. Мемлекеттік мәжбүрлеуге ие болған олар міндетті нормаларға айналды;

2. Ежелгі Египет құқығы дінмен тығыз байланыста болды, себебі құқықты құдай орнатады деп саналды. Египеттіктер әлемдегі тәртіпті және адамдардың мінез-құлқын Күн Құдайы Ра орнатады деп ойлады. Құдайдың ойын оның ұлы перғауын ғана біледі және ол ғана түсінетіндігі насихатталды;

3. Мемлекет дамыған сайын құқық қайнар-көздерінің ішінде перғауынның заңшығарушылық қызметі басымдыққа ие бола бастады. Түрлі облыста түрлі сипатқа ие болған әдет-ғұрып құқығының нормаларын перғауындар жүйелендірді. Мысалы алғашқы заңдар жинағын алғашқы перғауын Менес құрастырған. Ол қылмыстық құқықтық сипатқа ие болды. Оның мұрагерлері Сасихисус перғауын дінгі қатысты заңды, ал Бокхорис перғауын қаржы және сауда кодексін құрастырды және Амасис перғауын жергілікті басқаруды реттейтін заңдар жинағын шығарды;

4. Египет құқығы дамудың төмен деңгейінде болды, себебі онда нормалардың өзара қарсылығы, қоғамдық қатынастарды реттеудегі ақаулықтар және құқықтың салаларға бөлінбеуі сияқты белгілері болды;

5. Ежелгі Египет құқығы таптық сипатта болды, себебі ол түрлі қатал қорқытулар мен жазалар арқылы экономикалық үстем таптың жағдайы мен мүлкін қорғауға тырысты. 

Мүліктік құқық.  Қауымдық қатынастардың мықтылығынан жеке меншіктік және мәмілелік құқықтық қатынастар әлсіз дамыды. Мүлік екі топқа бөлінді:

1. Қозғалатын мүлік (құлдар, мал, еңбек құралдары)

2. Қозғалмайтын мүлік (жер, ғимараттар).

Ежелгі Египетте қозғалмалы мүлік мәмілелердің басты объектісі болды, ал қозғалмайтын мүлік, оның ішінде жер мемлекет дамуының соңғы кезеңінде ғана азаматтық айналымға кеңінен ене бастады. Жалпы барлық жердің басты иесі перғауын болды, ал шын мәнінде жер оны пайдаланатын қауымдардың меншігінде болды. Сонымен бірге храмдардың меншігінде де жердің үлкен бөлігі меншікте болды.

Міндеттемелік құқық. Міндеттемелер екі жолмен пайда болды. Бірінші жағдайда келісім-шарттардан туындайтын міндеттемелер. Екіншіден деликтілерден, яғни, құқықбұзушылықтардын туындайтын міндеттемелер. Келісім-шарттардың жарамдылығына көп көңіл бөлінді. Қозғалмайтын мүлікке қатысты келісім-шарттар жазбаша нысанда, екі тараптардың келісімімен, куәгерлердің қол қоюымен жасалды және сатып алушының жариялы түрде өз меншік құқығына кіруімен аяқталды. Келісім-шарттардың қарызға алу, жалға алу, сақтау және серіктестік сияқты түрлері болды.

Неке-отбасы құқығы ер мен әйелдің тең құқылығына негізделді. Некеге тұру алдын-ала әйелі мен күйеуі құқықтары мен міндеттерін белгілеп алатын келісім-шарт жасау деп саналды. Әйелдердің мәртебесі өте жоғары болды. Әйелдер ажырасуға, мұрагер болу, сотта талапкер және жауапкер болу құқығына ие болды. Әрине, Ежелгі Египетте моногамия болғанымен перғауын мен шонжарларға жеңілдік жасалды. Әдетте, перғауында бірінші әйелі египеттік болуы тиіс еді, сонымен бірге оған бірнеше әйел және күң иелену құқығы берілді. Бірінші әйелі өзінің туған қарындасы немесе апасы болуы тиіс еді.  

Мұрагерлік құқығы. Мұрагерлік заң бойынша немесе өсиет бойынша жүзеге асырылды. Заң бойынша мұрагарлікке сәйкес барлық мүлік майорат қағидасына сай үлкен ұлға өтеді. Алайда басқа балаларға мүлікті қалдыру үшін жазабаша нысандалған шенеулікпен тіркелген өсиет қажет. Балалары болмаған жағдайда мүлік әйеліне өтті.

Қылмыстық құқық. Ежелгі Египет құқығында қлмыстық құқық едәуір дамыған сала болды. Оның мәні қатал жаза арқылы қайталап қылмыс жасаудан сақтау болып табылады. Барлық қылмыстар қол сұғу объектілеріне байланысты келесі топтарға бөлінді:

1. Мемлекеттік қылмыстар: опасыздық, төңкеріс, мемлекетік құпияны жариялау;

2. Діни қылмыстар: сиқырлық, мысық және үкі сияқты қасиетті аңдарды өлтіру;

3. Тұлғаға қарсы қылмыстар: адам өлтіру, зақым келтіру;

4. Мүліктік қылмыстар: ұрлық, алдап өлшеу;

5. Ар-намысқа және абыройға қарсы қылмыстар: зорлау, көзіне шөп салу.

Ең кең тараған жаза түрі өлім жазасы болды. Ол мемлекеттік және діни қылмыстардың көбісі үшін тағайындалды. Оның түрлеріне асу, басын шабу, крестіге қағу, өртеу жатты. Өлім жазасына қылмыскерлер ғана емес, оның туысқандары да кесілді. Ауырлығы төмен қылмыстар үшін денеге зақым келтіру жазасына, таяқтармен сабау жазасына, түрмеге қамалу, ақшалай айып және құлдыққа сату жазаларына кесілді. Кей жағдайларда толиондар қолданылды:

1. Кінәлінің зақым келтірген органына зақым келтірілді

2. Кінәлі қылмыс жасаған органына зиян келтірілді.

Сот процесі. Азаматтық және қылмыстық процес бірдей жүзеге асырылды және айыптаушылық сипатқа ие болды. Процесс жәбірленушінің арызы бойынша басталды. Тараптар сот отырысына шақырылды, онда олар бір-біріне қарама-қарсы тұрды және өз сөздерінің дұрыстығын дәлелдеу үшін айғақтар келтірді. Осыдан кейін уәзір шешім шығарды.

Тақырып бойынша қайталау-пысықтау сұрақтары:

1. Ежелгі Шығыс мемлекеттеріне келесі белгілер неге  тән?

2. Египеттің қоғамдық құрылысы.

3. Ежелгі Египетте қалыптасқан құқықтық жүйенің ерекшеліктерін ата

№3 тақырып Ежелгі Вавилонның  мемлекеті мен құқығы 

Жоспар:
1 Мемлекеттіліктің пайда болуы. Месопатамия мемлекетінің пайда болуы.
2 Мемлекеттің жоғарғы органдары: фараон, уәзір,орталық мекемелер. 

3 Мемлекеттік құрылыс.
4 Хаммурапи заңдары.

1-сұрақ:

Сулы әрі өрісі де мол Месопотамияға б.э.д. 4 мыңжылдықта аңшылық және балық аулаумен айналысқан тайпалар қоныс тебе бастады. Осы аумақтағы ең алғаш пайда болған мемлекет Ефрат өзенінің төменгі ағысында құрылған Ежелгі Шумер мемлекеті болды. Оның атауы шумер халқынан бастау алады. Бұл мемлекет ұзақ даму кезеңінен өтті және өркендеуінің шарықтау шағында Тигр мен Ефрат өзендері аралығындағы Аккад мемлекетін жаулап алды. Нәтижесінде Шуммер-Аккад мемлекеті құрылды. Ол өз дәуірінің мықты мемлекеттерінің бірі болды. Алайда б.э.д 2003 жылы ішкі тартыстан әлсіреген Шуммер-Аккад мемлекеті аморей және эфталит тайпаларының тегеурінімен құлады.

Біртұтас мемлекеттің ыдырауы саяси бытыраңқылыққа және көптеген қала-мемлекеттердің өзара күресіне әкелді. Біртіндеп бұл күресте Вавилон қаласы (Баб-Илу, яғни, Құдайдың қақпасы) күш ала бастады. Оған себеп Вавилонның Месопотамияда орнаған ирригациялық жүйенің ең оңтайлы тұсында орналасуы. 

Ежелгі Вавилон мемлекеті тарихын екі кезеңге бөліп қарастыруға болады:

1. Ескі Вавилон патшалығының кезеңі. Бұл кезеңдегі Вавилонның өркендеуі вавилон әулетінің алтыншы патшасы Хаммурапидің билігімен байланыстырылады (б.э.д. 1792-б.э.д. 1750 жж.). Ол өзенаралығының басым бөлігін қамтитын ортақ мемлекет құрды. Оның билігінің кезеңінде ирригациялық жүйе одан әрі дамытылды. Ақша-тауар, сауда және қолөнердің дамуы әлеуметтік бөлінісі айқын қоғамдық құрылыс орнады. Ол Хаммурапидің заңдар жинағында бекітілді. Алайда сол заманда аталмыш аумақтағы саяси гегемонға айналған Ассирия мемлекетінің тегеурінімен Вавилон мемлекеті өмірін тоқтатты.

2. Жаңа Вавилон патшалығының кезеңі (б.э.д.605-б.э.д.539 жж.). Вавилонның бұл кезеңде көтерілуі Ассирия патшалығының құлдыруымен байланыстырады. Лсы кезеңнің аяғында Вавилон мемлекеті парсылардан жеңіліп Ахеменидтер державасының құрамына кірді.

2 сұрақ

Қоғамдық құрылым. Ежелгі Вавилон халқы екі негізгі топқа бөлінді:

1. Еріктілер. Оларды авилум деп атады.

2. Құлдар. Оларды вардум деп атады.
Вавилонның ерікті халқының өзі әлеуметтік жағынан біртекті болмады, оған ірі жер иелері, сауда агенттері – тамкарлар және патша жасақшылары сияқты құл иеленушілер мен шаруалар және қолөнершілер сияқты ұсақ өндірушілерден тұрды.

Сонымен бірге, ерікті халық құқықтар мен міндеттердің мөлшеріне сәйкес екі топқа бөлінді:

1. Тең құқылы азаматтар. Олардың мүлкі, жер учаскесі болды және олардың мемлекетке қатысты құқықтары мен міндеттері бекітілген болды.

2. Тең құқылы емес мушкенумдер. Олар ерікті болғанымен, олар патшаға қатысты экономикалық тәуелді болды және патша шаруашылығында жұмыс істеді. Сонымен бірге, олардың жеке мүлкі және құлдары болды. Кейбір ғалымдар оларды еркіндікке жіберілген құлдар деп санаса, енді біреулер оларды вавилондықтар басып алған қалалар мен мемлекеттердің тұрғындары деп санады.

Вавилон қоғамының төменгі табын вардум деп аталған құлдар құрады. Олар ерікті халықтан сыртқы түрі бойынша да айырмашылығы болды. Олардың кеудесінде арнайы жазуы бар тақташалар, ерекше шашты жатқызу, денесіндегі күйдірілген белгі және құлақтары тесілген болды. Құлдықтың қайнар-көздері:

1. Соғыстар;

2. Тайпаның ішіндегі таптарға бөлінудің нәтижесіндегі бір бөлігінің қанауға ұшырауы;

3. Балаларын құлдыққа сатуға ие болған әкелердің билігі;

4. Қылмыс үшін құлға айналдыру;

5. Құлдан туу;

6. Қарыздар үшін өзін-өзі құлдыққа сату.

Хаммурапи заңдары құлдарды қожайынның меншігіндегі мүлік ретінде қарастырды. Құлдардың мемлекеттік, жеке меншіктік, храмдық және мушкенумдердің құлдары сияқты түрлері болды. Соған қарамастан Вавилондағы құлдық классикалық сипатта болмады. Себебі құлдар шектелген болса да, құқықтарды иеленді және мүлікті болуыға құқылы болды.

3 сұрақ:

Мемлекеттік құрылысы. Вавилон орталықтанған Шығыстық деспотиялық мемлекет болды. Мемлекетті патша басқарды. Ол заңшығару, атқару, сот және діни билігін иеленді. 

Мемлекетті басқару кең тармақталған бюрократиялық аппарат арқылы жүзеге асырды. Басқару жүйесі сарайлық болды, себебі патша сарайын басқаратын лауазымды тұлғалар сонымен қатар жоғары мемлекеттік лауазымдарды иеленді.

Мемлекеттік механизмнің ортасында Нубанда тұрды. Ол патшаның оң қолы болды. Ол қаржылық-салықтық, сот, әскери және қоғамдық жұмыстардың ведомстваларының жұмысын басқарды.

Сот әділдігін алғашқы кезеңде храм соттары, қауым соттары және қалалардағы квартал соттары жүзеге асырды. Кейін олардың функцияларын патша соты алмастырды.

Патшаның тұрақты әскері болды. Ол ауыр қаруланған және жеңіл қаруланған отрядтардан құралды. Жауынгарлар өз қызметі үшін бау-бақшасы, үйі бар жер учаскесін және малды меншікке алды.

Ел аумағы патша шенеуліктері – шакканаккумдармен басқарылатын облыстарға бөлінді. Олар салық жинауды, тәртіпті қамтамасыз етуді және жасақ жинауды басқарды. Қауымдарды патша тағайындаған рабианумдар басқарды.

4 сұрақ:

Хаммурапи заңдары. 

Вавилон патшасы Хаммурапидің заңдар жинағы Ежелгі Шығыс құқығының ең ірі құқық кодификациясы болып табылады. Заң жинағының мәтіні қара базальттік стеллада қашалған. Жоғарғы жағында Вавилондықтардың Күн Құдайы Шамаштың алдында тізе бүгіп тұрған Хаммурапи патшаның суреті салынған.

Хаммурапи заңдары үш бөліктен тұрады:

1. Кіріспе. Бұнда Хаммурапи патша билігімен аталмыш заңдардың Құдайдан берілгендігі және қасиеттілігі жазылған.

2. Негізігі бөлім. Бұл бөлім қоғамдық қатынастардың түрлі салаларын реттейтін 282 баптан тұрады.

3. Қорытынды. Бұнда заңның мақсаты мен міндеттері, оны орындаудың маңыздылығы жазылған, сонымен бірге, Хаммурапи патшаның өзінен кейін ел билейтіндерге қалдырған өсиеті қашалған.

Хаммурапи патшаның заңдар жинағы келесі қайнар-көздерге негізделді:

1. Әдет-ғұрып құқығы;

2. Сот практикасы;

3. Хаммурапиге дейінгі заңнама. Мысалы Ур-Наму патшаның заңдары және Билалама патшаның заңдар жинағы;

4. Діни нормалар;

5. Хаммурапидің жарлықтары.

Мүліктік құқық. Мүліктік қатынастарда орталық орынды меншік институты алды. Мал, құлдар сияқты қозғалмалы мүлікке қатысты жеке меншік бекітілген, ал жер үшін жеке меншік болған жоқ. Себебі жерді Құдайдың силығы деп санаған, сол себепті ол тек қауымның ұжымдық меншігінде болды.

Міндеттемелік құқық. Ежелгі Вавилонда қарыз алу, айырбастау, Сату-сатып алу, сақтау, тасымалдау және серіктестік келісім-шарттары кең қолданылды.

 Келісім-шарттың жарамдылық талаптары:

1. жазбаша нысан;

2. куәгерлердің болуы;

3. ант беру;

4. сатушының меншік құқығының болуы;

5. меншіктің азаматтық айналымда болуы.

Неке-Отбасы құқығы. Вавилондық отбасыда әкенің билігі шексіз болды. Неке тек жазбаша нысандағы келісім-шарттың, күйеудің силығы мен әйелдің жасауы болғанда ғана жарамды болып табылды.

Жалпы Вавилонда моногамия бекітілген. Алайда әйелі бала тумаған жағдайда күйеу екінші әйелге үйленуге құқықты болды. Әйелдің күйеуінің көзіне шөп салуы анықталса, ол өлімге кесілді, алайда ерлер үшін ондай жазалар қолданылған жоқ. 

Мұрагарлік заң бойынша немесе өсиет бойынша жүзеге асырылды. 

Қылмыстық құқық. Хаммурап изаңдар жинағының ауқымды бөлігін қылмыстық құқықтық нормалар құрады. Оларға келесі белгілер тән:

1. қылмыс пен теріс қылықтың бөлінбеуі;

2. жазаның қаталдығы;

3. жазаның толион қағидасы бойынша қолданылуы.

Қылмыстық қол сұғудың объекатілері бойынша келесі түрлері болды:

1. Тұлаға қарсы қылмыстар

2. Меншікке қарсы қылмыстар

3. Отбасыға қарсы қылмыстар

Сот және процесс. Сот билігі әкімшілік биліктен бөлінбегендіктен сот өндірісін шенеуліктер жүзеге асырды. Процес айыптаушылық сипатта болды. Азаматтық және қылмыстық құқықтардың айырмашылығы болған жоқ. 

Іс талап-арыз беруден басталды. Дәлеледемелер ретінде айғақтар, анттар және ордалиялар қолданылды. Шешімдерді жазбаша түрде қыш тақтайларға бейнелеген.

Тақырып бойынша қайталау-пысықтау сұрақтары:

1. Месопотамия  мемлекетіне қандай патшалықтар кірді?

2. Вавилон патшалығы қай патшаның кезінде нығайды?

3. Хаммурапи патшаның заң жинағы  неден тұрды?

4. Талион қағидасы дегеніміз не?

№4 Тақырып: Ежелгі Қытайдың мемлекеті мен құқығы
Жоспар:
1 Ежелгі Қытай мемлекеті мен құқығының пайда болу және даму кезеңдері.

2 Ежелгі Қытайдың қоғамдық құрылымы.

3 Ежелгі Қытайдың мемлекеттік құрылысы.

4 Ежелгі Қытай құқығы.

Қолданылған әдебиеттер:

1-сұрақ:

Қытай тарихы шамамен алғанда неолит дәуірінен бастап жеті мыңжылдықты құрайды. Осы уақыттың үштен бірін Ежелгі Қытай өркениеті алды. Осы кезеңде қытайлықтардың ата-бабалары «сары өзен» Хуанхэнің жағалауында балық аулау, аңшылық және жер өңдеумен шұғылданды. Бұл жерде алғашқы протоқалалық мәдениеттер құрылды. Алайда мол табиғи байлықтарға қарамастан бұл аумақтың халқы өте аз болды. Оның өсуін жиі болып тұрған соғыстар шектеді. 

Аңыз бойынша Хуанхэ өзенінің алқабында бірінші болйып ся тайпасы күшейді. Ол көршілес тайпаларды өзіне бағындырды. Бірақ ся әулетінен шыққан соңғы билеуші өзінің қатыгездігемен және қаталдығымен ерекшеленді. Бағынышты тайпалардың билеушілері оған наразы болды. Нәтижесінде шан тайпасының билеушісі Тан тиранға қарсы шығып, оны жеңді. Солайша аспанасты елін өзінің қоластында біріктірді. Осы Шан-Инь мемлекетінің құрылуы Қытай мемлекеттілігі тарихының бастауы болып табылады. 

Ежелгі Қытай мемлекетінің құрылуы объективті түрде бірқатар себептерге байланысты болды: 

1. Суармалы жер өңдеуді ұйымдастыру қажеттілігі. Судан алыс жерлерді игере отыра канал қазу, өзен тасқындарынан қорғайтын бөгеттер салу қажеттілігі туды.

2. Тайпалар отырықшы өмір сүріп жатқан аумақтарды тиімді түрде қорғау қажеттілігі. Себебі көшпелі тайпалар отырықшы аудандарға жиі шабуыл жасап тұрды.

3. Қоғамдағы таптар арасындағы қайшылықтарды шешу үшін мемлекет қажет болды.Рулық қатынастарының әлсіреуіне және мүліктік теңсіздіктің өршуіне байланысты қоғамда қайшылықтар пайда болды. 
Ежелгі Қытай тарихы мемлекеттік билікті жүзеге асырған әулеттердің атауларына сәйкес төрт кезеңге бөлінеді:

1. Шан мемлекеті (б.э.д. II- б.э.д. I) ертеқұлиеленушілік қала-мемлекет болды. Ол орталықтанған болған жоқ. Бір-біріне жау тайпалар ванның билігін мойындап, оған алым-салық төледі.

2. Чжоу мемлекетінде бағынышты мемлекеттер мемлекет басындағы әулеттің билігін мойындағанмен ішкі тартысты тоқтатпады. Сол себепті бұл кезеңнің өз екіге бөлінеді: Батыс Чжоу (б.э.д. II-I ғғ.- б.э.д. 770 ж.) және Шығыс Чжоу (б.э.д. VIII- б.э.д. III ғғ.). Осы кезеңде кішігірім қала-мемлекеттердің бірігуі нәтижесінде ірі мемлекеттер пайда бола бастады. Үш жүзден астам мемлекеттерден тек отыздай ғана қалды.

3. Цин империясы (б.э.д. 221- б.э.д. 202 жж.). Қытайдағы тұңғыш орталықтанған мемлекет. Оның құрылуына Ежелгі Қытайдағы құқықтық мектеп легизмнің негізін қалаған Шан Янның реформалар жағдай жасады. Нәтижесінде Цин мемлекеті өзінің алты бақталас мемлекеттерін тізе бүктірді.

4. Хань империясы (б.э.д. 202 ж. - б.э. 220 жж.). Бұл құлиеленушілік мемлекеттің даму және ертефеодалды құрылысқа өту кезеңі болып табылады. 

Ежелгі Қытай құқығы мемлекетке қарағанда өз дамуында үш кезеңді басынан өткерді:

1. Шан және Чжоу мемлекеттерінің құқығы. Бұл кезеңде қоғамдық қатынастарды реттеуші ретінде дәстүрлер, этикалық нормалар және ритуал ережелері болды.

2. Чжоу әулеті мен Цин империясы тұсындағы ежелгіқытай құқығы. Б.э.д. VI ғасырда Ежелгі Қытайдың саяси-құқықтық жүйесінің негізіне айналған конфуций ілімі пайда болды. Ол әлеуметтік реттеу механизмінің бастауына айналды. Конфуций іліміне сәйкес әділ тәртіпті ұстап тұру құралы болып заң емес, салт-дәстүрлерді және имандылық нормаларын орындау болып табылады. Конфуций былай деген: «Егер халықты заң және оны бұзған үшін көзделетін жаза арқылы басқарса, ол әрқашан оны орындамауға тырысады, ал егер адамдарды жақсылық арқылы басқарып, тәртіпті ритуал арқылы қамтамасыз етіп тұрса, олар ұятты болады және жөнделеді.» Алайда осы кезеңде әлеуметтік нормалардың ішінде құқықтың да рөлі күшейе түсті. Бұл бағытты «заңшылдар» мектебінің өкілдері легистер жүргізді. Осы мектептің негізін салушы Шан Ян нағыз тәртіпті тек басшының шексіз билігі мен оны қолдайтын заңдар арқылы қамтамасыз етуге болады деп сенді. Ол адамдардың мінез-құлқы тек жазаға ғана байланысты өзгереді деп дәлелдеген. Цин империясы тұсінда легизм мемлекеттік идеологияға айналды. Билікке келген легистер түрлі жазалар арқылы конфуций идеяларын ұстанатын адамдарды қудалады. Халықтан конфуций кітаптарын тәркіледі. Аңыз бойынша Цин императоры Шихуанди барлық конфуцилік кітаптарды жағып жіберуге және төрт жүздей крнфуцилік ілімді ұстанған ғалымдарды өлтіртті.

3. Хань мемлекетінің құқығы конфуциандық пен легизмнің араласуы нәтижесінде пайда болды. Басты рөлді конфуциандық ойнады. Хань билеушілері конфуциандықтың ортодоксалды бағытын қолдады. Себебі ол бойынша адамдардың мүліктік және басқа да теңсіздігінің әділдігі бекітілген. Осы кезеңде қоғамдық қатынастарды реттеуде келесі формулалар қолданылды:

I. Имандылық нормалары жетпеген жерде заңды қолдану қажет;

II. Заңмен жазаланатынға имандылық рұқсат бере алмайды;

III. Имандылықпен рұқсат берілген заңмен жазаланбайды. 

Ежелгі Шығыстың басқа саяси-құқықтық құрылымдарымен салыстырған Ежелгі Қытай мемлекеті мен құқығының құрылуы бірқатар ерекшеліктерге ие:

1. Ежелгі Қытай мемлекетінің құрылуында әлеуметтік-экономикалық факторлармен қатар күш көрсету де үлкен рөл ойнады. Мысалы Шань-Инь мемлекеті бір тайпалардың екіншісін басып алудан пайда болды. Соның нәтижесінда таптық қоғам қалыптаса бастады. Және географиялық-климаттық ерекшеліктер ірі-ірі қоғамдық жұмыстардың ұйымдастырылуын қажет етті. 

2. Ежелгі Қытайда Шығыстық деспотия қалыптасқанмен, ол басқа Шығыс елдерінің шексіз билігі және Европалық абсолютизмнен ерекшеленді. Бұнда практикалық деспотизм қалыптасты. Яғни, қытай билеушілері халықты басқару объектісі ретінде қарады. Қытайда тұрақтылық өте үлкен маңызға ие болды. Осы тұрақтылықты қамтамасыз ету үшін билеушілер өз билігін бағыттап отырды.

3. Ежелгі Қытайдың мемлекеті мен құқығының дамуына дін месе, конфуциандық және легизм сияқты философиялық-этикалық ілімдер әсер етті. Бұл ілімдерде мінсіз мемлекеттің, қоғамдық гармонияның идеялары қалыптасты.

2-сұрақ:

Ежелгі қытай қоғамының әлеуметтік топтардың құқықтық мәртебесі, бір жағынан, олардың биліктік мемлекеттік иерархиялардағы орнымен, екінші жағынан, мүліктік жағдайына байланысты болды.

Шан мемлекетінің қоғамдық құрылымы әлеуметтік топтардың арасындағы қатынастардың жеткілікті белгіленбеуімен сипатталатын ертетаптық қоғам болып табылады. Әлеуметтік сословиелердің мәртебесі оның атқаратын функцияларынмен, биліктік иерархиядағы орнымен, билеушіге жақындығымен және еркіндік мөлшерімен анықталды. Ру-тайпалық қатынастардың құлдырауы нәтижесінде өзінің әлеуметтік құрамы жағынан әркелкі болып келген билеуші тап бөлінді. Оған ру аристократиясы – билеуші бастаған ру көсемдері, олардың жақындары мен туысқандары; қызметі үшін жер алған шенеуліктер; абыздар; рулық және кландық бірлестіктердің басшылары; жергілікті билеушілер жатты. Билеуші тап құлдардың еңбегі мен еркін шалуаларды қанау арқылы өмір сүрді.

Қоғамдық құрылыстың басым бөлігін еркіндікке ие қауым мүшелері болып табылатын шаруалар табы құрады. Олар мемлекеттік жерде тұрды. Жерді қауым болып өңдеді және жеке жер учаскелерін өздерін асырау үшін қолданды. 

Құлдар жеке және патшалық шаруашылықта жұмыс жасады. Олардың құқықтары мүлде болмады. Құлдардың көп бөлігін табиғат рухтары мен ата-баба аруақтарына құрбандыққа жазды.

Чжоу мемлекетінің қоғамдық құрылымы еріктілер жіне құлдар деп қатаң анықталған бөлініспен ерекшеленді. Барлық ерікті халық иерархиялық жүйеге орналастырылған бес әлеуметтік топқа біріктірілді. Әлеуметтік иерархияның бсында деспотиялық билігі бар ван тұрды. Екінші топқа чжохоу, яғни, мұрагерлік иеліктердің билеушілері, жоғарғы чжолық аристократия өкілдері жатты. Үшінші топ – дафулар, яғни, мұрагерлік иеліктерде тұратын ру-тайпалық топтардың басшылары. Төртінші топ – ши, яғни, тайпаларға кіретін ірі жанұялардың басшылары. Бесінші саны көп топ – шужень, яғни, еркін қауым мүшелері. Құлдар әлеуметтік топтарға кірмеді. Мемлекет дамуының аталмыш кезеңінде әскери тұтқындарды құрбандыққа шалу тоқтатылып, оларды құл ретінде ауыр жұмыстарда немесе үй шаруашылығында қолданылды.

Ежелгі Қытайдың әлеуметтік жүйесі «соғысып жатқан жеті патшалық» кезеңінде зор өзгеріске ұшырады. Темір құрал-жабдықтарды қолдану өңделетін жердің ауқымын үлкейтуге, өнімнің артуына әкеліп соқты. Жер мемлекеттік меншіктен жеке меншікке өте бастады. Оны сатуға және сатып алуға мүмкіндік пайда болды. Нәтижесінде Ежелгі Қытайда таптық қоғам құрылымы қалыптасты. Қалыптасқан жағдай рулық аристократияның монополиясын әлсіретті. Байлық кез-келген әлеуметтік мәртебені алып беретін құралға айналды.

Цин империясы қоғамының таптық құрылымы мәжбүрлі түрде орнықтырылды. Бұрынғы аристократиялық атақтар жойылды. Әлеуметтік жіктеліс екі өлшем нәтижесінде жүзеге асырылды: байлық және мемлекет алдындағы қызметі. Оларға сәйкес тектіліктің 18 деңгейі жіктелді. Билеуші тапты текті және тексіз жер иелері, артықшылықтары бар шенеуліктер, көпестер және әскерилер құрады. Олар барлық құқықтарды иеленді және императорға қызмет етті. Құқықтық мәртебесіне сай олар тектілерге жатты. Тексіз қауым мүшелерінің табына жер үлесі және еңбек құралдары бар шаруалары мен қолөнершілер жатты. Олар барлық салықтардың ауыртпалығын көтерді. Басыбайлы жұмыскерлер және құлдар табына жерсіз еркін шаруа-арендоторлар, жалдамалы жұмыскерлер және құлдар жатты.

Хань империясының қоғамдық құрылымы ортодоксалды конфуциандық негізінде дамыды. Адамның тектілігі мен байлығына негізделген рангтер жүйесі қайта жаңғыртылды. Алайда сонымен бірге конфуциандық емтихандар қарапайым адамдардың жоғары лауазымдарға қол жеткізуіне жағдай жасады. Барлық үш сословие-тапқа бөлінді: 

1. Текті ерлер сословиесі – цзюнь-цзы. Олардың өзі жиырма рангіге біріктірілді. Адамның қай рангіге жататындығы оның билеушіге жақындығымен анықталды.
2. Қарапайым адамдар ​– шужень. Бұл топқа еркін шаруалар және қолөнершілер жатты. Бұл сословие негізгі салық жиналатын халық бөлігі болды.
3. Сенімсіздер – сяо жень. Бұл топқа мемлекеттік және жеке меншік құлдар жатты. Жеке құлдар негізінен қарызы үшін құлға айналдырылғандар жатты. Мемлекеттік құлдар әскери тұтқындардан және қылмыскерлер мен олардың туыстарынан құралды.
Жалпы алғанда Ежелгі Қытай қоғамдық құрылымы қатаң болған жоқ. Еркін түрде бір сословиеден екіншіге өтуга мүмкіндік берді. Мысалы байыған тексіз адам ақшаға арнайы атақ сатып ала алды. Құлдардың өзі бостандық алып жоғары лауазымдарға отыра алды.

3-сұрақ:

Ежелгі Қытай мемлекетінің әрбір даму кезеңіне оған биліктік институттардың құрылысы, олардың халыққа әсер ету және билеуші таптың мүдделерін жүзеге асыру жолдары тиісті болды. 

Шан мемлекетінің мемлекеттік құрылысы ру-тайпалық институттардың кейбірі сақталған шығыстық деспотия болды. Саяси біртұтастықтың көрінісі билеуші – ван болды. Ван жоғарғы әскери қолбасшы, бас судья, бас абыз және жердің жоғарғы иесі болды. Деспоттар өздерінің тууын қасиетті деп санады. Ван Құдай ұлы деп саналды, ал Қытай аумағы аспанасты деп аталды. Ванның дара билігі оның мемлекетінің аумағындағы кез-келегн адамға бұйрық беру құқынан көрініс тапты. Алғашында тақтың мұрагерлігі болған жоқ, тек мемлекеттің соңғы жылдарында тақ үлкен ұлға қалатын болды. Патша мемлекеттік аппаратты басқарды және жоғарғы лауазымға өзінің туысқандарын тағайындады. Олар патша сарайымен қатар мемлекетті де басқарды. Алайда Шан мемлекеті орталықтанған бола алмады. Мемлекет орталығында Шанқаласы – ван резиденциясы тұрды. Әкімшілік-аумақтық бөлініс ру-тайпалық болды. Мемлекет шекарасы оның билігін мойындайтын тайпалармен анықталды. Шан тайпалар одағы болғандықтан, онда тайпалық демократияның институттары: қауым ақсақалдары, қауым соттары және халық жиналыстары сияқты органдар сақталды.

Шығыстық деспотия белгілері Чжоу мемлекетінің кезінде айқын көрінді. Чжоу мемлекетінде ван тұлғасы толығымен құдайландырылды. Оны «аспан баласы» деп атай бастады. Ол бас діни қызеткер және жердің басты иесі болып танылды. Әкімшілік аппаратты жоғарғы шенеулік – сян басқарды. Ол патшаның мемлекет басқару ісіндегі бірінші көмекшісі болды және сарай қызметкерлерін басқарды. Внның жанында болатын үш негізгі лауазым иесі басты кеңесуші функцияны атқарды: «ұлы ұстаз», «ұлы тәрбиеші» және «ұлы қамқоршы». Олардың қатарынан сян тағайындалды. Сарай қызметкерлері үш ведомстваға біріктірілді. Оларға жоралғылар, қоғамдық жұмыстар және әскери ведомствалардан тұрды. Мемлекет орталықтанған болмады. Ван билігі астана аумағына ғана таралды. Қалған аумақ ұлыстарға бөлінді. Оларды ван тағайындайтын чжоухоулар басқарды. Бұл негізінен халқымен бірге жерді мұрагерлікке алған патшаның туысқандары болды. Олар жергілікті жерде салық жинады, жоралғылардың орындалуын бақылады, жаза тағайындады. Қауымдарда ритуал мен сотты ақсақал жүргізді.

Цин империясының мемлекеттік құрылысы шығыстық деспотияның классикалық мысалы болды. Ондағы билік үстіден астыға дейін толығымен қатаң орталықтанған болатын. Елдің толықбилікті билеушісі император болды. Оның қолында жоғарғы заң шығару, атқарушылық және соттық билік шоғырланды. Мемлекеттік аппаратты екі министр басқарды. Оларды ченсяндар деп атады. Оларға келесідей орталық ведомствалар бағынды: жоғарғы қолбасшы және округтік әскерлердің басшысы басқараттын әскери ведомство, сот ведомствосы, қаржы ведомствосы, императордың және оның отбасының жеке қажеттіліктерінің ведомствасы, жоралғылар ведомствосы. Император Шихуан елде әкімшілік реформа жасады. Мемлекет аумағы 36 округке бөлінді. Олардың басында императормен тікелей тағайындалатын азаматтық бастықтар тұрды. Округтер уезділерге бөлінді. Оларды уезд бастығы басқарды. Округте азаматтық бастықпен бірге мәртебесі онымен тең әскери қолбасшы болды. Цин империясында қауымдарда өзін-өзі басқару сақталды. Қауымдарда билік сайланатын ақсақалдарда болды. 

Хань мемлекетінің қоғамдық құрылысы да шығыстық деспотия сипатында болды. Хань мемлекетнің императоры У-ди ван және чжоухоу мәртебелерін мұрагерлікпен берудің жаңа тәртібін енгізді. Ендігі кезед иелікті үлкен ұлға беруге тиым салынды, оны барлық ұлдарға бөліп берді. Мемлекеттік аппараттың орталықтануы орталық және округтік шенеуліктерді бақылауды күшейтуді қажет етті. Ол жұмысты цензорлар ведомствасы атқарды. Шенеуліктерді лауазымдарға тағайындау тәртібі өзгерді. Шенеуліктерді дайындайтын арнайы «академия» құрылды. Нақты лауазымға отыру үшін шенеуліктер емтихан тапсырды. Императордың рөлі артты. Император өзінің императорлық кеңсе арқылы елдегі жағдайды бақылауында ұстап отырды. Мемлекеттік аппраттың орталықтануына конфуциандықтың мемлекеттік идеологияға айналуы үлкен рөл ойнады. Жалпы алған Хань мемлекетінің саяси институттары Цин империясынан көшірілген болатын.

4-сұрақ:

Ертеқытай құқығы бірқатар ерекшеліктерге ие. Бәрінен бұрын, дәстүрлі қытай құқығы ешқандай әлемдік діндердің әсеріне ұшыраған жоқ. Ежелгі қытайлықтар құқықты құдайдан деп түсінбеді, оны құдайдың жердегі өкілі патшаның еркі деп түсінді. Жаза да, марапат та билеуші өзі құрған немесе оның әмірімен құрылған заңмен анықталды. Сонымен бірге, ежелгіқытай құқығы негізінен қылмыстық құқық ретінде дамыды. Құқықтың басты мақсаты – гармония мен тәртіпке жету деп саналды. Осыған сәйкес конфуциандық пен легизм арасында заң мен имандылық нормалардың басымдығы туралы дау тоқтамады. Ежелгіқытай құқығының қайнар-көздеріне билеуші заңдары, сот практикасы, имандылық нормалары және әдет-ғұрып нормалары жатты. Ежелгі Қытайда жазбаша құқықтық дәстүр ерте қалыптасты. Осылайша Чжоу мемлекетінде Му-ванның Жазалар туралы ережелердің жиынтығы болды. Жеті патшалықтың соғыс кезеңінде Ли Куй жасап шығарған «Вэй патшалығының заңдарының кітабы» кең қолданыста болды.

Мүліктік қатынастар билеуші заңдарымен және әдет-ғұрып нормаларымен реттелді. Мүліктік қатынастардың басты объектісі жер және құлдар болды. Соған қарамастан, азаматтық құқық Ежелгі Қытайда дамымады. Біріншіден, барлық жердің жоғарғы иесі ван болды, ал қалғандары, яғни, отбасы, қауым, ванның жақындары және шенеуліктерді тек пайдалану құқығы болды. Екіншіден, тарих барысында мемлекет жер қорын уысынан шығармауы арқылы шаруашылықты қатаң бақылауда ұстап отырды. 

Шан және Чжоу мемлекеттерінің кезінде құлдар жеке тұлғалардікі деп саналса да, мемлекеттік меншікте қалды. Әдетте, шенеуліктер құлдарды жер үлесімен бірге қызметі үшін алып отырған. Тек соғысып жатқан жеті патшалық кезеңінде ғана құлдарды сатып алу мүмкіндігі болды. Хань империясында құлдық шектелді, ал қарыз үшін құлдыққа мүлдем тиым салынды. 

Міндеттемелік қатынастар келісім-шарттан және деликтіден пайда болды. Айырбас, сыйға беру, сату-сатып алу, жалдау, жалға алу, қарызға алу сияқты келісім-шарт түрлері кең таралды. Олар жазабаша нысанда мыс тақтайшаларда куәгерлердің көзінше жасалуы тиіс болды. Тараптар мемлекеттік алым төлеп тұрды.

Неке-отбасы қатынастары имандылық нормаларымен реттелді. Ежелгі Қытайға бірнеше ұрпақтан құралған, отбасы басшысының билігі шексіз және ата-баба аруақтарына табынумен ерекшеленетін патриархалды жанұя тән болды. Отбасы басшысы болып табылатын әкеге жанұяның барлық мүшелері бағынды. Ол меншік иесі болды және оның шешімдерін отбасы мүшелері даулай алмады. Әкесі үлкен ұлынан басқаларды өлтіруге, жазалауға немесе құлдыққа сатуға құқылы болды. Ежелгі Қытайдағы отбасылық саясат мемлекеттік идеологяимен бірге өзгеріп отырды. Конфуциандық пен легизм отбасының рөлі мен орнын түрліше түсіндірді. Легистер жергілікті сепаратизмнің негізі болған ірі патриархалды жанұяларға қарсы болды. Сол себепті олар ірі жанұяларды ажыратуға, айыруға тырысты. Ал конфуциандық керісінше патриархалды жанұяны гармонияның негізі, мемлекет басшысына бағынушылықтың бастауы деп сенді. Некенің басты мақсаты ата-баба аруақтарын риза қылдыру және тегін жалғастыру болды. Бала тумау ата-баба аруақтарын сыйламау деп танылды. Дәстүрлі Қытай құқығы некеге тұрудың бірқатар талаптарын орнатады: 

1. күйуе мен қалыңдықтың келісімдері, бұны бұзу қылмыстық жауапкершілік тудырды;

2. міндетті түрде құдалық ритуалы және ата-бабалардың храмында сиыну;

3. неке жасы шектерін сақтау: ерлер үшін 16-30, әйелдер үшін 14-20 жас аралықтары;

4. туыстардың арасындағы некеге тиым салу, алайда инь және чжоу кезеңдерінде ондай некелер көп кездескен.

Арнайы шенеулік неке жасына жеткен адамдардың тізімін жасап, жеңгетай рөлін торындады. Неке сословиелі болды. Мысалы құлды әйелдікке алған ұры ретінде жазаланды. Неке теңқұқылы болмады. Моногамиялық неке бекітілгенімен, егер әйел бала туалмаған жағдайда, ер адам күңдер мен басқа әйелдер алуға құқылы болды. Олардың саны ер адамның әлеуметтік мәртебесіне байланысты болды. Сонымен бірге Ежелгі Қытайда ажырасудың бостандығы бекітілді. Көзге шөп салу, әйелдің көп сөйлеуі, бала туа алмауы ажырасуға негіз бола алды.

Ежелгі Қытайдың қылмыстық құқығы құқықтың ең дамыған саласы болды. Конфуциандық қылмыстық әрекеттерді төменгі, кіші адамдарға тән деп санады. Қылмыстың қасақана және абайсызда жасалу нысандары бөліп қарастырылды. 

Ал легистілердің ойынша адам тумасынан қатыгез, пайдакүнем. Сол себепті оларды тек заң және оның негізінде жасалатын жазалар жүйесі арқылы басқаруға болады деп санады. Шан Янның айтуынша: адамдарды күмәнділік, сенімсізділік арқылы бөліп отыру керек; жазалар көп, ал марапат аз болу керек; кішігірім қылмыстар қатаң жазалау керек, сонда үлкен қылмыстар болмайды. Шан Янның ұсынысы бойынша мемлекетте ұжымдық, жалпыотбасылық және жалпықызметтік жауапкершілік енгізілді. Мысалы, қылмыс үшін тек қылмыскерді ғана емес, оның үш атаға дейінгі туысқандарын толығымен жазалаған. Жаза қорқыту мақсатында, жасаған зұлымдық үшін жаза ретінде қолданылды. Ол қылмыстың ауырлығына сәйкес болуы тиіс еді. 

Чжоулық Қытайда жазалардың дәстүрлі жүйесі қалыптасты:

1. Мосин – бетті арнайы тушпен дақтау;

2. Исин – мұрын кесу;

3. Фэйсин – аяқты кесіп тастау;

4. Чужин – ерлерді инақ қылдыру және әйелдерді қамаудағы күңге айналдыру;

5. Данисин – басты шабу.

Ең қатаң жазалар Цин мемлекетінде қолданылды. Онда қылмыскерлерді қазанда пісрді, олардың қабырғаларын жұлып алды, бастарын тесті. 

Сот және процесс. Ежелгі Қытайда сот әкімшіліктен ажыратылмаған. Жоғарғы судья император болды. Көптеген шенеуліктер соттық функцияларды атқарды. Сот жүйесі иерархиялық негізінде құрылды. Төменгі сотта қаралған іс жоғарғы инстанцияда қайта қаралды. Ең соңғы инстанция император болды. Іс жеке арыз бойынша немесе домалақ қағаз негізінде басталды. Істі тергеуді арнайы шенеулік – линьши жүзеге асырды. Соттық ақиқатты куәгерлердің айғақтары, тінту барысында табылған заттай дәлелдемелер және ант берулер арқылы анықталды. Цин кезеңінде істі адамдарды қинау заңдастырылған. 

Тақырып бойынша қайталау-пысықтау сұрақтары:

1.Ежелгі Қытайда неше патшалық дәуірден тұрды?

2. Қытай құқығының қайнар көздері неден тұрды?

Тақырып №5: Ежелгі Үндістанның мемлекеті мен құқығы.

Жоспар: 

1  Ежелгі Үндістанда мемлекетінің орнауы мен дамуы.
2 Ежелгі Үндістанның қоғамдық құрылысы және мемлекеттік құрылысы. 

3 Ежелгі Үндістанның құқығы. Ману заңдары.

1-сұрақ:

Б.э.д. III-II мыңжылдықтың басында ғалымдарға әлі беймәлім тайпалар Инд өзенінің алқабында Үндістан аумағындағы алғашқы өркениет ошақтарын құрды. Бұл өркениеттер қалалық сипатта болғаны анықталды. Олардың орталығы Мохеджо-Даро, Хараппа қалалары болды. Сол себепті Үндістан аумағындағы мемлекеттіліктің дамуының аталмыш кезеңі Хараптық кезең деп аталады. Бұл кезеңде рулық қауымның ыдырау процесінің басталып, әлеуметтік жіктелудің жүргені біз үшін аян.Алайды бұл тайпалардың одан әрі дамуы б.э.д. II мыңжылдықта үзілді. 

Б.э.д. II мыңжылдықта Ежелгі Үндістан аумағына Иранның таулы аймақтары мен Каспий жағалауының индоарийлік тайпалары басып кірді. Олар өзімен бірге жаңа мәдениет, жаңа өркениетті ала келді. Алайда Ежелгі Үндістан б.э.д. XVI-VI ғғ. аралығындағы тарихынан біз бейхабарбыз. Себебі ол дәуірден бізге индоарийлардің қасиетті кітаптары – ведалардан басқа ешқандай мәліметтер жеткен жоқ. Ведалар дегеніміз жартылай көшпелі арий тайпаларының сана-сезімін, дүниетанымын көрсететін діни әнұрандардың, құрбандық және сиқырлы формулалардың және ритуалдардың сипаттамаларының жиынтығы. Сол себепті Үндістан дамунының аталмыш кезеңі Ведалық кезең деп аталады. Осы кезеңде Үндістанда мемлекет құрылуының барлық алғышарттары қалыптасқан болатын. Алайда орталықтанудың орнына ішкі талас-тартыстың нәтижесінде бытыраңқылық орын алды. Ведалық кезеңнің аяғында сол аймақта 16 протомемлекеттің болғаны белгілі. Олар бір-біріне тәуелсізх, көп жағадайда бәсекелес құрылымдар болды.

Б.э.д. IV ғасырда көптеген ұсақ протомемлекеттік құрылымдардың арасында орталығы Магадха қаласы болып табылатын протомемлекет күшейе бастады. Ол қалған көршілерін біріктіріп мемлекет нысанындағы держава құрады. Бұл мемлекеттің тұңғыш әулеті Нандылар мемлекеттің орталықтану процесін қарқындатты. Оларға жаңадан тарап жатқан буддизм де өз септігін тигізді. Соның нәтижесінде Магадх державасы саны жоқ әскерінің арқасында Александр Македонскийдің шабуылына тойтарыс берді. 

Б.э.д. IV ғасырды Магадха мемлекетінде билікке жаңа әулет –Маурилер әулеті келді. Оның негізін I Чандрагуптра қалады. Олардың басқару кезінде, әсерісе осы әулеттен шыққан атақты Ашока патшаның кезінде Магадх мемлекеті өз билігін Үндістанның басым бөлігіне таратты. Осы дәуірде Үндістан мемлекеті қуаты алыс елдердің өзіне белгілі орталықтан монархияға айналды. Осыған сәйкес Ежелгі Үндістанның мемлекеттік-құқықтық дамуының аталмыш кезеңі Магадх-маурий кезеңі деп аталады.

Ашока патшаның мұрагерлері мемлекет біртұтастығынан айрылып билікті жоғалтты. II ғасырдың аяғында Солтүстік Үндістанға грек-бактрий тайпаларының шабуылы басталды. Шабуыл мемлекеттің орталықсыздануына жағдай жасады. Кезінеде мықты державалардың бірі болған мемлекет ондаған ұсақ державаларға бөлініп кетті.

Әрине, Ежелгі Үндістанда мемлекет пен құқықтың қалыптасу тарихы басқа Ежелгі Шығыс елдерінікіне ұқсас болғанымен бірқатар ерекшеліктерге ие:

1. Ежелгі Үндістанда мемлекеттік және құқықтық институттардың пайда болып дамуына дін басты әсер етті.Үндістанда үш мыңнан астам діндер бар. Үндістанда индуизм, брахманизм, джайдизм және әлемдік діндердің бірі – буддизм қалыптасты. Әрбір үндіс үшін міндетті нормаларға бағынып, оларды орындау діни міндет – дхарма болып табылды. Оны бұзған үшін қатал жаза белгіленген. Осындай қалыптасқан жағдайды билеуші топтар да мемлекеттілік билікті нығайту үшін қолданды. Олар да мемлекет пен діннің тығыз байланысын насихаттады.

2. Ежелгі Үндістанның мемлекеттік-құқықтық тарихынды толық орталықтанған мемлекеттер болмаған. Негізінен Үндістан тарихы гегемон-мемлекеттермен байланысты. Олар дамуының шарықтау шегіне жетіп басқа мемлекеттерді өзіне бағындырып, кейін құлдырауға ұшырап отырды. Олардың орнын жаңа гегемон-мемлекет басты. Деспотиялық сипаттағы мықьты орталықтан мемлекет құруға деген қажеттіліктің болуын екі фактордың әсері арқылы түсіндіруге болады. Біріншіден, үнділердің қауымы өзіндік дербес әрі мықты ұйым боды. Ол мемлекет ішінде натуралды шаруашылықтың барлық түрлерін жүргізгендіктен автономды өмір сүрді. Екіншіден, ежелгі Үндістанда қоғамды нақты жіктелген әлеуметтік-құқықтық топтарға бөліп тастаған варна-касталық жүйе орнады. Касталық конформизм мықты орталықтан мемлекетті қажет етпеді.

3. Ежелгі Үндістанның мемлекеттік құрылысы Шығыстық деспотиялық сипатта болғанымен, басқа Шығыс елдерімен салыстырғанда өзінің шектелгендігімен және әлсіздігімен сипатталады. Біріншіден, патшаның қолында шексіз заңшығару билігі болған жоқ. Мысалы Маурийлердің басқару кезеңінің өзінде заң шығаруда алқалық органдар: патшанның жанындағы кеңестік орган – раджасабха және шенеуліктердің кеңесі – мантрипаришадтың маңызы жоғары болды. Сонымен бірге, Ежелгі Үндістанда монархиялық басқару нысанымен қатар республикалар да орын алды. Мысалы, Маурилер державасының құрамында жартылай автономды ган және сангх республика-мемлекеттер болды. 

4. Саяси-құқықтық дамудағы діннің бастапқы ықпалы қоғамдық қатынастарды реттеудегі құқықтың қосымша рөліне себеп болды. Қылмыс жасау, мәмілелер жасау сияқты қоғамдық қатынастар діни міндеттерді орындау сипатынан қарастырылды. Құқықтың қосалқы орынды иеленуі - орталықтанған мемлекеттің қалыптаспауының себептерінің бірі.

2-сұрақ:

Қоғамдық құрылым.

Ежелгі Үндістанның қоғамдық құрылымының ерекшелігі ондағы варналық-касталық жүйенің орнауы. Бұл жүйе Солтүстік үндістанға индоарий тайпаларының басып кіруімен байланыстырады. Бұл жүйеге сәйкес тұлғаның қоғамдық мәртебесі оның әлеуметтік тууына және варналық қатыстылығына байланысты анықталады. Аталмыш жүйеге сәйкес төрт негізгі варна (санскриттеден аударғанда «қаптама, түсі» деген мағына береді.) бар. Үнділер оларды джати деп атайды, ал европалықтар каста дейді. Адамның қай кастаға жататындығы оның тууымен анықталған және мұрагерлікпен ауысып отырған. Әрбір кастаның өкілдері ұрпақтан-ұрпаққа бір ғана мамандықпен айналысты, бір құдайларға ғана сенді, бір-біріне қатысты және басқа каста өкілдеріне қатысты талаптарды қатал орындап тұрды.

Касталардың пайда болуы «Ригведа» деп аталатын веданың әнұрандарының бірі – Пурушу әнұранында сипатталған. Онда варналық әлеуметтік теңсіздік жүйенің әділдігі туралы айтылады. Оған сәйкес барлық касталар әлемдегі алғашқы адам Пурушадан пайда болған. Оның аузынан брахмандар, қолдарынан – кшатрилер, сандарынан – вайшилер, ал табандарынан шудралар жаралған. Алғашқы үш каста екі рет туылғандар деп аталды, ал шудралар бір рет туылғандар деп аталды. Оның себебі алғашқы үш кастада туған ұл балаларға жас кезінде упанаяна жоралғысы жасалған, яғни, олар қайта туылған деп саналған.

Сонымен біргі касталық жүйе дінмен де бекітілген. Себебі адамның денесі табиғаттың бір бөлігі болып табылады, ал оның жаны мәңгілік және ешқашан өлмейді. Ол бір денеден екінші денеге ауысады. Оның қай кастада туылуы бұрынғы өміріндегі күнәләріне немесе жақсылықтарына байланысты. Егер ол өмірі барысында өзінің касталық тобына тиісті талаптарды толық орындамаса, келесі өмірінде төмен касталардың бірінде туады. Ал егер дхармалардың барлығын дұрыс орындаса, жоғары касталарда туа алады, яғни, жоғарғы касталардың бірінде туу адамның бұрынғы өмірінде барлық діни талаптар мен касталық міндеттерін дұрыс орындағандығын көрсеткен.

 Әрбір варнаның өкілдері олардың әлеуметтік мәртебесіне сәйкес шұғылданатын шаруашылық түрлері қатал анықталған, оларға өзіндік түсі де болды. Бір кастадан екінші кастаға өтуге тиым салынған.

Қоғамда ең беделді орынға брахмандар (мейірімді өмір дегенді білдіреді) ие болды. Олардың касталық түсі ақ түс болды. Олар қасиетті ілімді білетіндіктен және басқаларды ведаларға үйретушілер ретінде абыздық қызметтерді атқарды. Оларды авадхья – «тигізілмейтіндер» деп атады. Брахманды өлтіру ең ауыр қылмыстардың қатарына жатты.

Кшатрилерден (қуат берілгендер)  патшлар, әскери қалбасшылар шықты. Олардың дәстүрлі қызметі – ел басқару және әскери іс. Кшатрилердің қатарынан жергілікті жерде басқаруды жүзеге асыратын шенеуліктер тағайындалды. Олардың түсі қызыл болды.

Жер өңдеушілер, малшылар, қолөнершілер және саудагерлер вайшилерге (сенімділер) жатты. Олар шаруашылықты жүргізуге міндетті болды. Олардың түсі сары болды.

Касталық жүйенің ең төмен сатысында шудралар (басқаның қызмет көрсетушісі) болды. Олар төменгі мамандықтардың барлығымен шұғылданып бастапқы үш варнаға қызмет етуі тиіс еді.Олардың түсі –қара түс. 

Сонымен бірге, Үнді қоғамында касталардан тыс құлдар болды. Ежелгі Үндістанда құлдардың мәртебесі Ману заңдарында бекітілген. Олардың құқыққабілеттілігі болмағанмен, отбасы құруға, сыйлықтарға қатысты меншік құқығын иеленуге, мұрагер болуға және мүлік иелену құқықтары болды. Құл балаларды әке-шешелерінсіз сатуға тиым салынған. Ману заңдарында құлдықтың жеті қайнар-көзі қарастырылған:

1. әскери тұтқындық;

2. асырау үшін құлға айналған;

3. құл болып туылған;

4. мұрагерлікпен өткен;

5. сатып алынған;

6. сыйлыққа келген;

7. қылмыс үшін құлға айналдырылған.

Магадх-маури кезеңінде варналық жүйе күрделене түсті. Бұл кезеңдегі қалалардың, қолөнер мен сауданың дамуына байланысты варналардың өзі касталарға бөліне бастады. Негізгі төрт варна өзішінде сословиелік, мүліктік, діни және мамандық белгілері боынша бірнеше касталарға тармақталды. Кейбір касталар атқаратын жұмыстарының қоғам мүшелерінің алдындағы ластығына байланысты варналардан шығарылды. Мысалы, шудралардан чандалдар бөлініп шықты. Олар адам мәйіттерін тазалаумен айналысты және жендет болып жұмыс істеді.

Мемлекеттік құрылыс. Маурилердің империясы Шығыстық деспотия сипатындағы орталықтанған мемлекет болды. Мемлекетті патша биледі. Оның билігі Құдаймен байланыстырылып қасиеттендірілді, алайда шексіз болған жоқ. Себебі патша билігі аристократияның мықтылығымен, қалыптасқан дәстүрлермен және ауыл қауымының дербестігімен шектелді. Соған қарамастан патшаға кең уәкілеттіктер берілген. Ол ерекше дхарманы жүзеге асыруға міндетті болды:

1. халықты қорғай отырып, бағыныштыларының қауіпсіздігін қамтамасыз ету;

2. заңшығарушы билікті иеленді, оның атынан заңдар шығарылды;

3. халықтан салық жинады;

4. брахмандар алқасымен сот әділдігін жүзеге асырды;

5. жоғарғы мемлекеттік шенеуліктерді тағайындады және орнынан алды;

6. тұрақты әскердің бас қолбасшысы болды;

7. ирригациялық құрылыстар мен қоғамдық жұмыстарды ұйымдастырды;

8. жетім-жесірлерді қамқорлыққа алды.

Экономикалық жағдайы мен мәдени дамуы әртүрлі халықтарды біріктірген империяны патша тек тармақталған бюрократиялық аппарат арқылы ғана басқара алды. Үндістанда оны жоғарғы лауазымды тұлғалар – мантриптар басқарды. Мемлекетті басқаруда жоғарғы шенеуліктердің патша жанындағы кеңесі – мантрипаришад үлкен рөл атқарды. Оның құрамына әскери және діни шонжарлар кірді. Сонымен бірге, шонжарлармен қатар ауыл және қала тұрғындары да кіретін орган – раджа-сабх та мемлекетті басқаруға араласты. 

Орталық басқару ведомствалар арқылы жүзеге асырылды. Оларға әскери, қаржы, салық және сот ведомствалары кірді. Бюрократиялық аппараттың қызметін патшаның арнайы бақылау ведомствалары жүзеге асырды: патшаның құпия агенттері, жансыздар.

Жергілікті басқару қатаң орталықтанған иерархиялық жүйе болды. Мемлекет бөлінетін ең ірі әкімшілік-аумақтық бөлініс – ұлыс болды. Олардың саны бес болды. Ұлыстарды өз бюрократиялық аппараты бар патшазадалар басқарды. Ұлыстар өз кезегінде провинцияларға (джанапад) бөлінді. Оларды патша тағайындайтын раджуктар басқарды. Олар тәртіпті бақылады, салық жинады, қоғамдық жұмыстарды ұйымдастырды және ауылдар мен қалаларды сыртқы жаудан қорғауды қамтамасыз етті. Провинциялар облыстардан (прадештер) тұрды. Прадештердің құрамында ауыл кеңесімен басқарылатын қалалар және бес немесе он үйден тұратын ауылдық қауымдар кірді. Маурилер империясында ауылдық қауымның өзін-өзі басқаруы сақталды. Он үйден аспайтын ауылдық қауымды патша шенеулігі емес, ауылдың ақсақалы – грамика биледі.

Алғашқы кезеңдерде Ежелгі Үндістанда әскер жаяу жасақ нысанында болды. Уақыт өте келе әскер тұрақты отрядтардан құралатын болды. Жаяу отрядтармен қатар атты әскерлар және әскери пілдер қолданыла бастады. Әскер касталық сипатта болды. Ману заңдарына сәйкес тек кшатрилер ғана қару-жарақ асынып жүру құқығына ие болды. Ал қалған «екі рет туылғандар» тек соғыс жағдайында ғана.

3-сұрақ:

 Ежелгі Үндістан құқықтық жүйесінің қалыптасуына діни нормалармен қатар зайырлы нормалар да ықпал етті. Діни құқықтық бағытты бразмандардың мектептерімен дамытылды және дхармашастралар – дхармалар туралы кітаптардың нысанында болды. Дхармашастралар дегеніміз - әрбір үндіске өзінің дхармасына, діни борышына, варнада, руында, қауымында қабылданған салтқа көнуге міндет тағатын діни-этикалық, ритуалдардың, құқықтық бекіттулердің жинақтары. 

Діни құқықтың ең ірі кодификациясы болып Ману заңдары атты дхармашастра табылады. Оны күн Құдайы  Сурьяның ұлдарының бірі – Ману Вайвасвата жасады делінген. Ману заңдары екі ауыз өлеңмен жазылған 12 тарау 2685 баптан тұрады. Ману заңдарының қайнар-көздеріне ведалар, шритилер, мақұлданған әдет-ғұрып және ақылға сиымдылар кіреді. Ману заңдарына келесі белгілер тән: казуалдылығы, құқықтың сословиелік сипаты, варналық жүйені бекітуге бағытталуы, құқықтық формализм, құқық салаларына бөлінбеу.

Мүліктік құқық. Мүліктік-құқықтық қатынастардың объектісі қозғалатын (мал, еңбек құралдары, құлдар) қозғалмайтын (үй, бақ, суару құрылымдары, су орындары) мүлік болды. Меншіктің қауымдық, патшалық және жеке түрлері қалыптасқан. Жолдар, ирригациялық құрылымдар және жайылымдар қауымдық меншікте болды. 

Ману заңдарында меншік құқығын алудың жеті жолын көрсетеді:

1. Мұрагерлікпен алу;

2. Сыйға алу немесе олжа;

3. сатып алу,

4. Жаулап алу;

5. Пайызға қарыз беру арқылы алу;

6. Жұмысты атқару арқылы ула;

7. Садақа ретінде алу.

Меншік құқығын алудың жоғарыда көрсетілген алғашқы үш түрі барлық варналарға тиісті, ал төртінші вайшилерге, бесінші мен алтыншы кшатрилерге ғана, жетінші тек брахмандарға ғана тиісті болған.

Міндеттемелік құқық. Міндеттемелер келісім-шарттан және деликтіден пайда болған. Ману заңдарында келісім-шарттың қарыз алу, жалға алу, сату-сатып алу, сақтау сияқты және т.б. түрлері көзделген. Сонымен бірге келісім-шарттың жарамдылығы (жазбаша нысан, куәгерлер, меншік иесі атағының болуы, тұрғылықты орны, руы, кастасы) және келісім-шарттың орындалу кепілдері (кепілпұл, кепіл болу) мәселелері қарастырылған. Келісім-шарт жарамсыз деп танылды егер ол:

1. Ақыл-есі кем адаммен жасалса;

2. Қарт адаммен жасалса;

3. Ашу немесе қайғы жағдайындағы есінен танған адаммен жасалса;

4. Құпия жасалса;

5. Алдау арқылы жасалса;

6. Куәгерлерсіз жасалса.

Неке-отбасы құқығы. Ежелгі Үндістан құқығының бұл саласы Ману заңдарымен толық реттелген. Бірнеше ұрпақтан тұратын патриархалды жанұя Ежелгі Үнді қоғамының бастапқы сатысы болды. Жанұяның басында барлық мүлікті және істерді басқаратын, әйелі мен балаларына қатысты шексіз билікке ие әке тұрды. Әйел адамның мәртебесі тәуелді және төмендетілген болды. Жас кезінде ол әкесінің, есейген шағында күйеуінің, ал күйеусіз қалса, ұлдарының билігінде болуы тиіс болды. Ману заңдарында некенің сегіз нысаны болды, олардың әрқайсы нақты касталарға тән болды.

1. қалыңдықты сатып алу,

2. әке-шешесінің келісімінсіз махаббат негізіндегі неке;

3. қалыңдықты алып қашу;

4. жасауы бар қалыңдықты алу және т.б.

Некеде ер адам басым мәртебеге ие болды. Оның бірнеше әйел алу құқығы, ажырасу, әйелін сатып жіберуге, мүлікті еркін пайдалануға құқығы болды. Әйел адам керісінші тек күйеін сыйлап, бала туып және оларды тәрбиелеуге міндетті болды. Әйел адамдарға ажырасуға, отбасыны тастап кетуге, өзінің кастасынан төмен кастаның рекегіне күйеуге шығуға, меншік иесі болуға тиым салынған және ерінің көзіне шөп салған үшін өлімге кесіле алды.

Ежелгі Үнді құқығы мұрагерліктің тек заң бойынша жүзеге асу түрін мойындады.Заң бойынша әкесінің өлімінен кейін үлкен ұл негізгі мұрагер болып танылады және анасы мен іні-қарындастарының қамқоршысы болуы тиіс. Қыздар мұрагерліктен шеттетілген, оларға мүліктің төрттен бірі жасау үшін бөлінгін.

Қылмыстық құқық. Дін қылмыстық құқықтың дамуына мол ықпал етті. Сол себепті қылмыс жуып шаюды қажет ететін күнә ретінде қарастырылды. Ману заңдарында кінәнің нысандары, рецидив, қылмысқа бірге қатысу, жазаны жеңілдететін және ауырлататын мән-жайлар институттары қарастырылған. Қылмыстық құқыққа сословиелік сипат тән. Мысалы бірдей қылмыс жасаған әртүрлі каста өкілдеріне әртүрлі жаза көзделген. 

Қылмыстарды олардың қол сұғу объектілерінің маңыздылығы бойынша жіктеуге болады:

1. Мемлекет пен патшаға қарсы қылмыстар. Оларға парақорлық, қызмет бабын пайдалану, жалған жарлықтар жасау сияқты қылмыстар жатады.

2. Тұлғаға қарсы қылмыстар: қасақана адам өлтіру, абайсызда адам өлтіру, денеге зақым келтіру.

3. Отбасыға қарсы қылмыстар: ойнас жасау (еркектің бөтен әйелмен құпия сөйлесуі, онымен қалжыңдауы, киіміне тию), зорлау, жез табандық, өзінен жоғары каста әйелімен бірге тұру.

4. Мүліктік қылмыстар: ұрлық және тонау.

Ману заңдарында түрлі жазалар қарастырылған. Қылмыстардың көпшілгі үшін өлім жазасы қарастырылған. Ол өзенге батырау, ағашқа отырғазу, кереуетте немесе отта өртеу, иттерге талату арқылы жасалды. Брахмандарға өлім жазасы қолданылмады, оның орнына басын қырып қауымнан қуу жазасы қолданылды. Сонымен бірге, айып, дене жазалары, масқаралау жазалары, шынжырға отырғызу және қамау сияқты жазалар қолданылды.

Сот және процесс. Ежелгі Үндістанда соттардың екі жүйесі болды: Патшалық және қауымдық. Жоғарғы сот инстанция ө патша соты болды. Оған патшаның өзі, бархмандар және тәжірибелі кеңесшілер кірді. Ол болмаған жағдайда бархман мен үш судьядан тұратын арнайы алқа – сабха сот өндірісін жүргізді. Жоғарғы сот ретінде патша жыл сайын кешірім жасау құқығын иеленді. 

Процесс жарыспалы сипатқа ие болды. Азаматтық және қылмыстық істер бойынша процестің айырмашылығы болған жоқ. Алайда қылмыстардан бөлек сот процесіне арқау болатын 18 негіз ману заңдарында көрсетілген: қарызды төлемеу, кепілге беру, бөтен біреудікін сату, қоғамға қатысу, берілгенді қайтармау, жалақыны төлемеу, келісім-шартты бұзу, қожайынның бақташымен дауы, шекара туралы дау, ар-намысына қол сұғу және лақап әңгіме тарату, ұрлық, зорлық көрсету, ойнас жасау, мұраны бөлу, дауласу және сүйек ойнау.

Процес жәбірленуші тараптың талап-арыз беруімен басталды. Содан кейін істі жариялы тыңдау басталады. Талапкер мен жауапкер дәлеледемелерді өздері жинауы тиіс. Дәлелдеме ретінде куәгерлердің айғақ беруі қолданылды. Куәгерлердің касталары ескерілді, әйелдер, қарттар, балалар, құлдар, мүдделі тұлғалар куәгер бола алмады. Сонымен бірге ант беру қолданылды. Айғақтар мен ант беру болмаған жағдайда ордалиялар қолданылды. 

Тақырып бойынша қайталау-пысықтау сұрақтары:

1. Ежелгі Үнді аумағында ең алғаш тайпа қалай аталды?

2. Ману заңы бойынша Үнді халық қандай Варнаға бөлінді?

3. Брахман қоғамда қандай орын алды және оның ерекшелігі неде?

Тақырып №6: Ежелгі Грецияның мемлекеті мен құқығы. 

1 Антика заманының мемлекеті мен құқығының ерекшеліктері.

2 Ежелгі Греция мемлекеті мен құқығының даму кезеңдері.

3 Афина мемлекеті мен құқығы.

4 Спарта мемлекеті мен құқығы.

1-сұрақ:

Еуропа аумағындағы алғашқы мемлекеттер б.э.д. II-I мыңжылдықтарда Жерорта теңізінің бассейнінде құрылды. Өзінің саяси-құқықтық, әлеуметтік-мәдени дамуына сәйкес бұл кезең Антика заманы деп аталады. «Антика» термині XVIII ғ. Францияда Ежелгі Греция және Ежелгі Рим өркениеттерін белгілеу үшін пайда болған. Грек-Рим өркениетінің шеңберінде қалыптасқан саяси-құқықтық ұйымдарға бірқатар ерекшеліктер тән:

1. Бұл елдер теңіз жағасында пайда болғандықтан, оның дамуына сауда-саттық зор әсер еткен. Бұл фактор меншіктің пайда болуын тездетті және сол арқылы таптық бөліністің негізін салды. Яғни, мемлекет Шығыстағыдай ірі-ірі қоғамдық жұмыстарды қажет етуден пайда болған жоқ, таптық қайшылықтарды шешу үшін құрылған. Нәтижесінде саяси-құқықтық дамудың бұл жолы қазіргі европалық және батыс елдерінің дара жолына айналды;

2. Елдің шаруашылығы жеке тұлғаның меншігіне негізделген. Греция мен Римнің жерлері үлкен патшалық шаруашылықтың нығаюына келмеді. Бұнда саны көп құлдар арқылы мемлекеттік меншіктегі жерлерді өңдеу тиімсіз болды. Жер жеке шаруаларға меншікке берліді;

3. Олар қала-мемлекеттер – полистер түрінде қалыптасты. Яғни, мемлекет деп арнайы басқару аппараты бар, шаруашылығы қалыптасқан қалалар танылды. Полис өзінің дамуы барысында басы бос меншік иелері мен жеке өңдеушілердің саяси және экономикалық дербестігіне сүйенді;

4. Бұнда шексіз билікке ие шығыстық деспотия емес, азаматтардың тең құқылығына негізделген республикалық сипаттағы басқару нысандары қалыптасты. Жер сияқты ірі ресурстары аз мемлекет өз билігін абсолютті ете алмады;

5. Құлиеленушілік сипатта болды, яғни, бұл мемлекеттер шаруашылғында құл еңбегін кеңінен қолданды, себебі, теңіз жағалауында орналасуы құл саудасының бұл аумаққа да тарауына әкелді. Нәтижесінде жеке шаруашылықтардың өзінде құлдардың еңбегі кеңінен пайдаланылды;

6. Мемлекеттің дамуы қоғамда артықшылықтары бар аристократия мен дербес шаруашылық жүргізетін демостің арасындағы саяси және экономикалық күрестің нәтижесінде жүзеге асты. Дәл осы кезеңде басқарудың келесідей республикалық сипаты бар нысандары қалыптасты: демократия, аристократия, олигархия, плутократия және т.б.;

7. Ежелгі Греция мен Ежелгі Римнің құқығы полистің шеңберінде қалыптасқандықтан, діни-мифологиялық нысандардан ада зайырлы сипатта болды. Яғни, дін құқықтың қалыптасуына қатты ықпал еткен жоқ. Антикалық құқық жеке меншік иесі болып табылатын өндірушінің құқықтарын қорғауға бағытталды. Сол кезеңде құқықты қоғамда қалыптасқан түрлі әлеуметтік топтардың келісімі деп танылған. Заң мистикалық ережелердің жиынтығы емес, нақты жағдайды көрсететін және оны реттеуге бағытталған әмір ретінде қарастырылды. Сол себепті ауызша әдет-ғұрыптардың орнын жазбаша заң Ежелгі Греция мен Римде ерте басты. Осы ерекшелігінің арқасында рим құқығы құқықтық дамудың шарықтау шыңдарына жетті және қазіргі көптеген құқықтық институттардың негізін қалап кетті.

2-сұрақ:

«Гректер», «Греция» атаулары Ежелгі Грецияда емес, кейінірек ежелгі Римде пайда болды. Гректер өздерін-өзі ірі тайпаларының бірінің атауымен эллиндіктер деп атады. Ежелгі Грециядағы алғашқы мемлекеттік құрылымдар б.э.д. III мыңжылдықтың екінші жартысында Балқан түбегінің оңтүстігінде және Эгей теңізінің аралдарында пайда болды. Алғашқы мемлекеттер алғашқы рулық қауымның ыдырауы мен ертетаптық қоғамның пайда болуы нәтижесінде кішігірім патшалықтар нысанында құрылды. Ежелгі Грция мемлекеті мен құқығының тарихын ертетаптық қоғамдардың түрлі саяси және құқықтық даму белгілерімен ерекшеленетін бес кезеңге бөліп қарастыруға болады:

1. Крит-микен кезеңі (б.э.д. III-II мыңжылдықтар). Аталмыш кезеңде Крит аралын мекендеген миной тайпасында аумағының теңізбен қорғалғандығына, теңіз жолдарының жақын болуы және өңдеуге жарамды шұрайлы жерлердің көп болуына байланысты рулық құрылыстан таптыққа өту басталды. Тайпа көсемдері патшаларға айналды. Оларды басилевстер деп атады. Криттің қала-мемлекеттерінің ішінде Кносс қаласы күшейіп басқаларын өзіне бағындырып кносс мемлекетін құрды. Алайда Миной өркениеті мықты орталықтанған мемлекет құра алмады, оның ішінде құрамына кіретін мемлекеттер арасында билікке  тартыс толассыз жүрді. Нәтижесінде б.э.д. 1700 жылы  болған жер сілкінісі  және Балқан жақтан келген грек-ахей тайпаларының басып кіруі нәтижесінде Крит ахей Грециясының провинциясына айналды. Осы кезеңде ахей патшалықтарының ішінде ең мықтысы Агамемнон патшаның билігі тұсында Микен патшалығы болды. Одан басқа Пилосск патшалығы, Арголида, астанасы Афина болып табылған Аттика патшалықтары болды. Бұлар рулық құрылыстың қалдықтарында құрылған ертетаптық қоғамдыр болды. Басқару нысаны бойынша олар монархиялар болды. Алайда Шығыс елдерімен салыстырғанда мемлекет басшысының билігі оның жеке беделіне ғана негізделді.

2. Гомерлік кезең (XVIII ғасырдың аяғы - б.э.д. XIX) . Осы кезеңнің аяғында ахей мемлекеттері солтүстік грек тайпалары - дорилердің шабуылына төтеп бере алмады. Нәтижесінде тайпалық мемлекеттілік пен протомемлекеттерге қайта бару процесі орын алды. Себебі жаулап алушы дорий тайпалары алғашқы қауымдық құүрылымда болған. Сонымен бірге дорийлік жаулап алу крит-микен кезеңінде болған абсолютті патша билігін жойып, монархиялық билеуге жол бермейтін мемлекеттік құрылымның жаңа нысандарының  қалыптасуына жағдай жасады. Протополистер немесе полиске дейінгі құрылымдар мемлекеттің жаңа нысаны болды. Олар қайта жаңғыртылған тайпалық демократия институттары мен патша жерін қауым мүшелеріне меншікке таратып беру нәтижесінде пайда болған еркін меншік иелеріне сүйенді. Ежелгі Грек мемлекеті мен құқығының дамуының келесі кезеңде протополистер полистерге, яғни, қала-мемлекеттерге айналды. Дориліктерге протомемлекет құру қиын болған жоқ, себебі олардың өзі әскери демократиялық басқару нысанында еді.

3. Архаикалық кезең (б.э.д. XVIII ортасы - б.э.д. VI ғғ аяғы). Бұл кзеңнің басты ерекшелігі – ру-тайпалық құрылымның ыдырап, полис нысанындағы ертеқұлиеленушілік қоғам мен мемлекеттің құрылуы. Полис дегеніміз – полистің барлық азаматтарының, оған тиісті қалалық және ауылдық мекендердің тұрғындарының, жайылымдарда, бау-бақшаларда, шахталар жұмыс істейтін құлдардың жиынтығы. Алғашында полистің тұрғындары туысқан деп саналды. Себебі олар бір филдарға – руларға және ортақ фратрилерге – тайпаларға жатты, ортақ құдайларға бағында. Кейін мүліктік теңсіздіктің ұлғаюына байланысты ежелден келе жатқан бөліністің дәстүрлі жүйесі бұзылды. Халық аумақтық және мүліктік белгі бойынша бөліне бастады. Бұл кезде тек жер үлесіне құқығы бар ру мүшелері ғана тең құқылы болды. Ал жат жерліктерде азаматтық құқықтар болған жоқ. Аталмыш кезеңде саны бірнеше жүзден асатын полистердің ішінде ең мықтылары Спарта және Афина полистері болды. Бұл мемлекеттер полис өмірін ұйымдастыруда қарама-қайшы жолдарды таңдады. Афинада полисті басқаруға тікелей қатысатын еркін меншік иелерінің қауымына, жеке өндірушілерге сүйенетін демократиялық республика орнады. Ал Спартада әскери сипаттағы аристократиялық республика орнады. Онда саяси шешімдерді қабылдау құқығы халықтың аз бөлігін құрайтын Спартиаттар қауымына ғана берілді.Спартиаттар саны көп еріксіз халықты (илоттар) қанап, жеке меншік пен теңсіздіктің дамуын тежеуге тырысты.

4. Классикалық кезең (б.э.д. V ғ.-IV ғ.). Бұл кезеңде полистік құрылыс өз дамуының шарықтау шегіне жетті. Бұл кезеңнің тағы бір ерекшелігі – Афина мен Спартаның Грециядағы гегемониялық үшін саяси күресі.

5. Эллинистік кезең (б.э.д. IV ғ. Екінші жартысы – I ғ. ортасы) – полистік құрылымның құлдырау кезеңі, қала-мемлекеттердің Александр Македонский мемлекетінің құрамсына кіруі және эллинистік мемлекеттердің орнауы. Эллинистік мемлекеттер полистік жүйе мен билікті ұйымдастырудың Ежелгі Шығыстық жолын синтездеуден пайда болатын нысан болып табылады. Шығыстық мәдениеттің әсерінен жеке тұлғаның билігі нығайып,оны Құдайға теңеу, қатаң орталықтану және бюрократияның күшеюі сияқты процестер орын алды. Алайда оған қарамастан Афина, Спарта және басқа да қала-мемлекеттердің полистік сипаты өзгерген жоқ. Олардың арасындағы гегемония үшін тартысы әлсіретті. Осыны б.э.д. 146 жылы Рим пайдаланып, Грецияны өзінің провинциясы қылдырды. 

3-сұрақ:

Б.э.д. VIII-VII ғғ. шегінде Орталық Грецияда орналасқан Аттикада рулық қауым ыдырап, оның орнына таптық қоғам құрылды. Афина мемлекеті ру-тайпалық қатынастардың ыдырауы және аумақтық бөлініс жүйесінің нәтижесінде пайда болды. Бұл процестердің негізінде қоғамдық еңбек бөлінісі, жеке меншіктің пайда болуы және қоғамның таптарға бөлінуі жатты. Осы таптардың арасындағы қайшылықтарды шешу үшін мемлекет құрылды. Фаукидтің айтуы бойынша Аттиканың бірігуін Тезей басилевс жүзеге асырды дейді. Оның реформалары нәтижесінде Афина мемлекеті құрылды.

1. Тезейдің кезінде бұрындары бөлек болған 12 тайпалардың бірігуі, яғни, синойкизмі орын алды. Жаңа мемлекеттің орталығы Афина болды;

2. Рулық бөліністен бөлек қоғамда атқаратын мамандықтары мен функцияларына сәйкес сосоловиелік бөлініс қалыптасты. Афинаның азаматтық қауымын құрайтын еркін халық үш әлеуметтік топқа бөлінді: эвпатридтер – рулық шонжарлар, геоморлар – жер өңдеушілер, демиургтер – қолөнершілер. Әлеуметтік теңсіздік саяси теңсіздікке әкелді. Тек эвпатридтерге ғана қоғамдық лауазымдарды иеленуге құқық берілді. Геоморлар мен демиургтер тек халық жиналысына ғана қатыса алды.

Бұл топтарға Афинада тұратын басқа қауымдардың өкілдері – метектер кірмеді. Олар сауда және қолөнермен айналысты, бірақ қозғалмайтын мүлік иеленуге құқықтары болмады. Метектерге саяси құқықтар берілмеді, сонымен бірге, олар арнайы салық төлеуге міндетті болды. Құлдар да Афина қауымына кірмеді.

3. Тезей басилевс сияқты патриархалды институттарды жойып, оның орнына жариялы билікті орнықтырды. Барлық атқарушылық билік эвпотриттерден сайланатын жоғарғы лауазымды тұлғалар – архонттарға берілді. Алғашында архонт лауазымы өмірбақилық болды, кейін оларды 10 жылға сайлайтын болды, ал б.э.д. 683 ж. Жыл сайын 9 архонттан тұратын арнайы алқа сайланатын болды. Алқаның басшысы бірінші архонт – эпоним ішкі басқаруды қадағалауды және отбасылық істер бойынша сот төрелігін жүзеге асырды. Екінші архонт – басилевс абыздың қызметін атқарды және дінге байланысты істер бойынша сотты жүргізді. Үшінші архонт – полимарх афина жасағын басқарды және басқа елдермен қарым-қатынастарды реттеп отырды. Соңғы 6 архонттар – фемофеттер заңдардың қорғаушысы болды және түрлі сот комиссияларында төрағалық етті.

Ареопаг – салт-дәстүрлердің қорғаушысы, жоғарғы сот және бақылауды жүзеге асырған жоғарғы мемлекеттік кеңес. Ол афиналық аристократияның органы болды. Оның құрамына эвпатридтерден шыққан қазіргі және бұрынғы архонттар кірді. Рулық демократия дәстүрлерін тек халық жиналысы - экклесия ғана сақтады. Шын мәнінде оның рөлі төмен болды.

4. Тезей тұңғыш рет аумақтық окрeгтер – навкрарилерді енгізді. Аттика 48 навкрариге бөлінді. Округ басында притан тұрды. Бұл мемлекеттің тағы бір белгісі болып табылады.

Афинадағы Ертетаптық қоғам мен ертеқұлиеленушілік мемлекеттің қайшылығы аристократия мен демостің арасындағы қайшылық боды. Алайда осы таптық күрес Афинаның дамуына жағдай жасады.

Алғашында демос әдет-ғұрып құқығымен сотты жүргізген эвпатриттерге қарсы наразылық білдірді. Нәтижесінде б.э.д. 621 ж. архонт Дракон тұңғыш рет қолданыстағы заңдарды қайта қарап, олардың кодификациясын жүзеге асырды. Біріншіден, қанды кекке тиым салды. Екіншіден, Дракон заңдары қауымдықтың орнына жеке меншікті бекітті және оның мызғымастығын орнатты. Үшіншіден, заң алма ұрлау сияқты кішігірім қылмыстар үшін де өлім жазасын орнатты, яғни, «Дракон заңдары» қаталдықтың символы болып табылады.

Солон реформалары. 

Ақша-тауар қатынастарының әсерімен б.э.д. VII ғасырдың аяғында Афина қоғамы таптық социумға айналды. Бір жағынан, афиналық рулық аристократия кедейленді, қайыршыланған геоморгтер күн көру үшін батрактарға немесе құлдарға айналуға мәжбүр болды және кедейлер – феттердің саны көбейді. Екінші жағынан, бай, бірақ тексіз сауда‑қолөнерші қала тұрғындарының жоғарғы бөлігінің және геоморгтер мен рудан қол үзген эвпатридтерден шыққан бай жер иелерінің экономикалық рөлі артты, алайда олар әлі де мемлекетті басқаруға арласа алмады. Бұл құқық тек ру аристократиясында болды. Мемлекеттік билікті алып алған ескі рулық аристократия мен бай саудагерлер мен қолөнершілер басқарған халық арасындағы қақтығыс б.э.д. VI ғ. Аяғында болған азаматтық соғысқа әкеп соқты. Оны б.э.д. 594 жылы архонт болып сайланған Солон тоқтатты. Ол еркін халық топтарының арасындағы қақтығысты тоқтатып, келісімге келтіру үшін бірқатар реформалар жүргізді. Оларды сол кезде орын алған революциямен теңестіруге болады. 

Солонның экономикалық реформалары. 
1. Солон жүзеге асырған реформалардың ең маңыздысы сисахфия – қарыздарды жою болды. Бұл кезде кішігірім жер иеленушілердің қарыздары бастан асатын. Қарызды төлей алмау қарыз алған адамның және оның отбасының құлдыққа сатылуына мүмкіндік берді. Өзін-өзі құлдыққа сатуға, қарызды жеке басының кепілімен аллуға ьиым салынды. Құлдыққа сатылып кеткен көптеген адамдар қайта сатып алынды. Жер үлесінің максимумы бекітілді.

2. Солон өсиеттің бостандығын орнатты. Яғни, ендігі кезекте жерді өсиет арқылы сатуға, кепілге қоюға мүмкіндік берілді.

3. Солон сауда мен қолөнердің дамуына жағдай жасап отырды. Мысалы, егер әке-шешесі балаға жас шағында қолөнерді үйретпесе, ол оларды асырауға міндетті болмады.

Солонның саяси реформалары ру-тайпалық қатынастарды толығымен жоюға және рулық аристократияның тектік артықшылықтарын алып тастауға бағытталды.

1. Саяси реформалардың ішінде ценздік немесе тимократиялық реформалар аса маңызға ие болды. Оған сәйкес саяси билікке, құқықтар мен артықшылықтарға қол жеткізу туу тегіне емес, байлығына тәуелді болды. Барлық афиналық тұрғындар туу тегінен тәуелсіз, мүліктік жағдайына байланысты төрт разрядқа бөлінді. Оларды табысты анықтаудың өлшемі болып табылатын медимна, яғни, астық салатын 41-52 литрлік ыдыс арқылы анықтады. Бірінші разраяд – пентокосиомедимндерге немесе бесжүздіктерге өз жерінен  500 медимна астық, шарап немесе май алатын азаматтыр кірді. Екінші разряд – аттылардың қатарына 300 медимна табысы бар азаматтар жатты. Олар ат ұстай алғандықтан атты әскерде қызмет етті. Үшінші разрядқа – зевгиттерге 200 медимна табысы бар немесе жегетін өгіздері бар азаматтар жатқызылды. Төртінші разряд – феттерге табысы 200 медимнаға жетпейтін азаматтар жатты.

Реформаға сәйкес алғашқы разряд өкілдері ғана әскербесы немесе архонт болып және ареопагтың құрамына сайлана алды. Қалған лауазымдарға алғашқы үш разряд өкілдері ғана сайланды. Феттар тек сайлау құөығына ие болды, олар сайлана алмады. Сонымен бірге әскер де түгелденді. Алғашқы екі разряд атты әскерде, үшінші разряд ауыр қаруланған жаяу әскерде, ал феттер жеңіл қаруланған жаяу әскерде қызмет ететін болды.

2. Солон жаңа демократиялық мемлекеттік орган – Төртжүздің кеңесін құрды. Оның құрамына әр тайпадан жүз өкіл сайланды. Ол өзінің қызметі арқасында рулық аристократия органы болып табылатын ареопагты ығыстырды. Бұл орган халық жиналысында қаралатын барлық мәселелерді дайындады.

3. Солон жаңа сот органы – гелиэяны, яғни, отырушылар алқасын құрды. Жыл сайын барлық төрт разряд халқының қатарынан 6000 судья сайланып тұрды. Бұл орган қылмыстық және азаматтық істермен қатар, лауазымды тұлғаларды бақылауды жүзеге асырды.

Солон реформалары құлиеленушілік қоғам мен демократиялық мемлекеттің дамуына жағдай жасағанымен, компромистік сипатта болды. Солон реформалары қоғамда тамырын тереңге жайған қайшылықтарды жоя алмады. Бұл реформалар рулық аристократияның наразылығын туғызды және демостың көңілін қалдырды. Нәтижесінде демос пен аристократияның арасындағы күрес өрши түсті. Бұл елдегі билікті тирандардың басып алуына әкеліп соқты. Жаңа азамат соғысы басталды. Ол тек билікке Клисфеннің келуімен тоқтады.

Клисфен реформалары. 
Б.э.д. 509 жылы Клисфен рулық құрылыстың қалдықтарын толық жойған және Афинаны құлиеленушілік демократиялық республика ретінде орнықтырған реформаларды жүзеге асырды.

1. Ол афина қауымының рулық бөлінісін жойып, аумақтық қағиданы енгізді. Нәтижесінде барлық Аттика үш аумақтық округке бөлінді: 1. Афина қаласы және оның маңы; 2. Жағаға жақын бөлік; 3. жер өңдеуші бөлік. Әрбір округ бір-бірімен тең он тритийден тұрды Олардың өзі демдерден, яғни, ауылдық округтен тұрды. Осы арқылы Клисфен руларды бөліп тастады, халықты араластырды және эвпатридтерді әлсіретті.

2. Халықты аумақтық қағида бойынша бөлу жоғарғы басқару органдарының жүйесін өзгертті. Төрт жүздің кеңесінің орнына жаңа филдармен сайланатын Бес жүздің кеңесі құрылды. Яғни, әрбір филден 50 өкіл сайланды. 

3. Әскерді басқару архонт-полемархтан жаңа демокартиялық орган – стратегтер алқасына өтті. Әрбір филдан бір стратег сайланды. Оларды шексіз рет қайта сайлауға болды.

4. Клисфен басында рулық аристократиямен, тираниямен, кейін өзінің бақталастарымен күрес үшін остракизмді енгізді. Остракизм бойынша көктем сайын арнайы жиналыс мемлекеттегі құрылысқа қауіпті адамның бар/жоқтығын анықтады. Егер ондай адам бар десе, онда 6000 азаматтан кем емес сот жиналды. Егер көпшілік адам қауіпті деп тапса, ол 10 жылға Аттикадан қуылды.

5. Клисфеннің тұсінда метектер Афинаның азаматтық қауымына кіргізілді және азаматтық құқықтарды иеленді.

Осылайша, Клисфеннің реформаларының нәтижесінде Афина мемлекетінің демократиялық мемлекет ретінде орнығу процесі аяқталды.

Ежелгі Афинаның құқығы.

Афиналық құқық өз бастауын жазбаша заңнамадан алады. Ол заңды негізгі қайнар-көз ретінде таныды. Бұл дәстүр Дракон, Солон заңдарында және халық жиналысының қаулылары – псефизмаларда бекітілген.Заңдармен қатар құқық қайнар-көзі ретінде құқықтық әдет-ғұрып және сот тәжірибесі қарастырылған.

Афинада мүліктік қатынастар жеткілікті деңгейде дамыған болды. Оған жерге қатысты жеке меншіктің ерте пайда болуы жағдай жасады. Құқық субъектісі ретінде тек азаматтар ғана қарастырылды, құлдар құқық объектісі болды. Афиналық мүліктік құқық затты иелену мен оған меншік құқығынын ажыратты. Затты иелену дегеніміз оны нақты иемденіп пайдалану, ал меншік құқығы иеленуге қоса оны басқара алу құқығының жиынтығы ретінде танылды. 

Міндеттемелік қатынастар келісім-шарттан немесе деликтіден, яғни, құқықбұзушылықтан пайда болды. Келісім-шарттың келесі түрлері болды: сату-сатып алу, серіктестік, жалға алу, жалдау, қарыз алу, ссуда алу, мердігерлік шарттары. Сонымен бірге некенің өзі келісім-шарт ретінде қарастырылды. Ол бойынша қалыңдық шарттың объектісі болды. Келімсім-шарт жарамдылығының талаптары: тараптардың келісімі, жазбаша нысаны, міндеттемелерді орындаудың кепілдері (кепілзат, кепілдеме, кепілпұл, ипотека). Деликтіден пайда болған міндеттемелер шығынның орнын толтырумен шектелді. Қасақана жасалған шығын екі есе мөлшерде толтырылды. 

Неке-қатынастар.  Афинада некеге тұру міндетті болды, жанұя құрмау ата-бабалардың аруақтарын қадірлемеу болып табылады. Бойдақтарды есі дұрыс емес, ауру адам ретінде қарады. Неке отбасы басшыларының арасында жасалатын келісім-шарт негізінде күйеудің жасау төлеу арқылы жасалды. Туысқандардың арасындағы некеге жол берілді. Афиналық құқық моногамиялық отбасына таныды. Ол бойынша отағасының билігі шексіз сипатта болды. Мысалы Солон реформаларына дейін әкесі өз баласын тыңдамағаны үшін құлдыққа сатып жіберуі мүмкін еді. Некеде күйеудің құқықтары кеңірек болды. Оған өз үйінде күң ұстауға, айырылысуға және әкеден кейін мұрагер болу құқықтары берілді. Әйел мәмілелер жасай алмады, айырылысу еркіндігіне ие болмады және егер оны ашынасымен ұстап алса, сол жерде өлтіруге рұқсат берілді. Мұрагерлік заң бойынша және өсиет бойынша жүзеге асырылды. Бірінші кезектегі мұрагер болып ұлдар танылды, қыздар тек ұл болмаған жағдайда ғана мұрагер бола алды. Заңсыз туған балалар мұрагер бола алмады. Солонның реформалары ұл болмаған жағдайда өсиет арқылы мұра қалдыруға рұқсат берді. 

Қылмыстық құқық. 

Афиналық қылмыстық құқық азаматтық құқыққа қарағанда дамуы төмен болды. Оны Дракон заңдарынан көреміз. Қылмыс түсінігі қалыптаспаған және қылмыстардың жіктелуі болмаған. Шартты түрде қылмыстарды қол сұғу объектілері бойынша бірнеше топқа бөлуге болады: мемлекеттік қылмыстар (опасыздық, халықты алдау, құдайларды сыйламау, храмдық мүлікті ұрлау, халық жиналысына заңға қайшы ұсыныстар енгізі); тұлғаға қарсы қылмыстар (адам өлтіру, жалған кінәләу, намысына тию, денеге зақым келтіру); отбасыға қарсы қылмыстар (әйелдің зинақорлығы, ата-ананы сыламау, қызды алып қашу); мүлікке қарсы қылмыстар (ұрлық, өртеу). Жаза тағайындау қылмыс сипатына және тұлғаның оған қатысу сипатына байланысты болды. Өлім жазасы, айып, елден қуу, шығынды өтеу, құн төлеу,құлдыққа сату, дене жазалары, масқаралау жазалары және азаматтық құқықтардан айыру.

Сот және процесс. Сот істерін жәбірленуші немесе оның туысқандары қозғады. Істі арау екі стаыдан тұрды:

1. Алдын-ала немесе әкімшілік тергеу. Оны арызды алған лауазымды тұлға жүзеге асырды. Ол талапкер мен жауапкерді шақырып, олардың және куәгерердің айғақтарын тыңдадығ заттай дәлелдерді зерттеді, құқықтық даудың пәнінің бар/жоқтығын анықтады, істі сотқа жібермей-ақ шешуге шақырды. Егер тараптар келіспесе, іс сотқа жіберілді.

2. Соттық талқылау сатысында сот істі түскен материалдар бойынша мәні бойынша қарады. Егер кінәлі деп танылса, жаза отырушылар алқасының құпия дауыс беруі арқылы тағайындалды.

Ареопагтың шешімдеріне гелиэяға шағымдану мүмкіндігі болды. Оның шешімі түпкілікті болды.

4-сұрақ
Ежелгі Спарта (Лакедемон) Пелопоннестің оңтүстік-шығысындағы Лаконикада орналасқан. Бұнда 12 ахей тайпаларының бірі өмір сүрді. Б.э.д. XI ғасырда Лаконикаға жергілікті халықты тізе бүктірген дорилік тайпалар басып кірді. Дорилік Спарта б.э.д. IX дорилік және ахейлік қауымдардың синойкизмі нәтижесінде құрылды. Алайда Лаконика жаңа құрылған қауым үшін тарлық етті. Нәтижесінде Спарта көршілес Кинурия мен Мессенияны басып алды. Жаулап алынған жерлердің халқын құлдарға – илоттарға айналдырды. Спартада мемлекет құрудың бірқатар ерекшеліктері бар:

1. Спарта қаумдық құрылымның құлдырауы нәтижесінде емес, бір қауымның екіншісін жаулап алуының нәтижесінде құрылды;

2. Спартадағы мемлекет халықтың аз бөлігінің саяси ұйымй ретінде пайда болды. Спартаны жалпы халықтың оннан бірін ғана құраған спартиаттар сословиесі құрды. Спарта әскерилендірілген құлиеленушілік аристократиялық мемлекет.Спартиаттар әскери-лагерлік құрылыста өмір сүрді. Спарта қаласы бес мекенді құрады. Олардағы өмір әскери жағдай кезіндегі тәртіп бойынша жүрді;

3. Мемлекет басқарудағы аристократиялық негіздермен қатар демократиялық бастаулар да жұзеге асырылды. Билік басындағы аристократиялық топ басқа қауым мүшелерімен ай сайын ортақ түскі ас - фидития ішіп тұруға міндетті болды;

4. Спартиаттардың арасындағы теңсіздік пен қайшылықтарды бодырмау үшін мемлекет олардың өмірінің барлық жақтарын реттеп отырды. Әрбір спартандықтың өмірі дүниеге келген күннен бастап бақылауда болды. Әлсіз деп танылған жаңа туған сәбилерді арнайы комиссияның шешімімен баланың өз әкесі өлтіруге тиіс болды. Жеті жасқа дейін барлық ұлдар арнайы мектептер – гимнасияларда тәрбиленді. Жиырма жастан Алпыс жасқа дейін олар әскери міндетті деп саналды. Спартандықтар отыз жасқа жетпей неке құруға міндетті болды. Некеге тұру саяси және азаматтық тең құқылықтың басы деп саналды. Азаматқа жер үлесі – клер бөлінді. Әйелдер үй шаруашылығынан және бала тәрбиелеуден толық босатылғандықтан белгілі деңгейде дербестікке ие болды;

5. Спарта мемлекеті Плутархқа сәйкес Ликургтің реформаларының нәтижесінде пайда болды. Аңызға сәйкес дориліктер жаулап алынған халықтарды бағыныштылықта ұстап тұру үшін мемлекеттік құрылымдарды қажет етті. Ликург патша әулетінен тарайтын және ішкі соғыстарда әкесі мен үлкен ағасының өлімінен кейін патша тағына өзі отырды. Сегіз айдан кейін билікті ағасының баласына тастап ол басқа елдердің заңдары мен басқару нысандарын үйрену үшін ел кезіп жер кезіп кетті. Осыдан кейін спартаға қайтып келіп өзінің жақын деген отыз жақтастарымен апполон құдайының храмында басқарудың жаңа тәртібін және нысанын орнатты. Оларды өзгертпеуге халықтан ант қабылдады. Бұл тәртіп Ликургтің заңшығару актісі – ретрада бекітілді. Спартаның Пелопоннес соғысында Афинаны жеңуінен кейін тауар-ақша қатынастары мен мүліктік теңсіздіктің дамуы тездеді. Нәтижесінде Спарта мемлекеті әлсіреді. Б.э.д. II ғасырдың ортасына қарай Спарта Римге бағынды.

Ежелгі Спартаның қоғамдық құрылымы. Спарта жаулап алудың нәтижесінде пайда болған тап-сословиелерден тұратын құлиеленушілік мемлекет болды. Спартиаттар қоғамның теңқұқылы мүшелері ретінде үстем тап өкілдері болды. Олар қоғамның әскери ұйымдастырылуын жаулап алынған халықтарды бағыныштылықта ұстау үшін қолданды. Тек спартиаттар ғана саяси құқықтарға ие болды және аристократиялық «теңқұқылылардың қауымын» құрады. Қауым ішіндегі теңсіздікті болдырмау үшін мемлекеттің барлық жер қоры бір-біріне тең, сыйға берілмейтін, сатылмайтын жүз мың үлеске бөлінді және әрбір спартиаттық отбасыға бөліп берді. Жермен бірге сол клерде жұмыс жасайтын құлдар – илоттар берілді. Өздерінен он есе көп илоттардан қорыққан спартиаттар тамақ ішкенде де, ұйықтағанда да қаруынан айырылмады. Илоттарды қорқыту үшін жыл сайын үкіметтік алқа ең ақылды және ең мықты илоттарды жаппай өлтіруге бағытталған «қасиетті соғыстар» - криптиялар жариялап тұрды.

Илоттар – басып алынған Мессинияның құлға айналдырған тұрғындары. Илотттар жаулап алынуына байланысты құлға айналдырылғанмен, өз жерлерінде спартиаттарды асырау үшін қалдырылды. Олардың өз еңбек құралдары, отбасылары болды. Өсірген өнімнің жартысын қожайынына берді, ал екінші бөлігін өз қалауынша пайдаланды. Олар жеңіл қаруланған жауынгерлер ретінде әскери міндетті болды. Кейде мемлекет алдындағы еңбегі үшін бостандыққа жіберілді. Олар құлдар сияқты товар болмады. Спартадағы илоттар әлеуметтік жағдайы бойынша крепостной шаруаларға жақын болды.

Мемлекеттің шеткері жерлерінде тұратын еркін тұрғындар – периэктар деп аталды. Олардың мүліктік құқықтары болғанымен, азаматтық құқықтары болған жоқ. Бұл еркін өндірушілер табы болды. Олардың пайдалануына отыз мың клер берілді. Ел аумағында орналасқан олардың ауылдары спартандық бастықтар – гармостілермен басқарылды. Периэктер қосымша отрядтарда әскери міндеттілікті өтеді және спартиаттарға салық төледі.

Мемлекеттік құрылыс. Ежелгі Спарта әскери аристократиялық республика болды. Мемлекет басында екі әскербасы – патшалар тұрды. Спартандықтар оларды архагет деп атады. Екі патшаның болуы екі қауымның дорийлер мен ахейліктердің бірігуінен деп түсіндіріледі. Архагеттердің билігі Афинадағы басилевстердің билігіне қарағанда қарапайымдау болды, бірақ мұрагерлікпен ауысты. Соғыс кезінде патша билігі абсолютті болды. Бейбіт кезде патшалар абыздардың қызметін атқарды, құрбандықтарды шалды, болашақты болжады. Олар соттық істерден тек асырап алу және мұрагерлік дауларды қарады. Шын мәнінде патшалар нақты билікке ие болған жоқ. Олардың билігі аристократиямен шектелді. 

Ақсақалдар кеңесі - геруссия тайпалық кезеңнен қалған басқару органы болды. Оның құрамына жасы алпыстан асқан халықтық жиналыста сайланатын 28 ақсақал, яғни, геронт және 2 отыз жастан асқан патша кірді. Геруссия өте кең уәкілеттіктерге ие болды. Ол барлық күнделікті істермен шұғылданды. Оның құзыретіне әскери, қаржылық және соттық мәселелер кірді. Ол халық жиналысына шығарылатын істерді алдын-ала қарады, шешімнің жобаларын дайындады, қылмыстық істер бойынша жоғарғы сот болды және архагеттерге қарсы соттық істерді қарады.

Формальды түрде Спартадағы жоғарғы билік халық жиналысы – аппелада болды. Оның құрамына отыз жасқа жеткен спартиат жауангерлер кірді. Аппеланы патшалар айына бір реттен кем емес шақыруға міндетті болды. Оның қарауына соғыс және бейбітшілік мәселелері, көсемнің лауазымын мұраға алу, лауазымды тұлғаларды сайлау және патшалардың қайсы әскерді басқаратындығы туралы мәселелер жатты. Алайда Аппела геруссия дайындаған мәселелерді талқылауға құқығы болған жоқ, тек олар бойынша дауыс беру құқығын иеленді. Ол айқай арқылы анықталды. Егер аппеланың шешімі геруссияға немесе эфорларға ұнамаса, ол тарқатылып жіберілді. Аппела тайпалық кезеңнің қалдығы болды, шын мәнінде билікке ие болмады. 

Спартадағы нағыз билік бес эфорлан тұратын алқаның қолында шоғырланды. Бұл спарталық аристократиялық олигархияның биліктік рганы болды. Эфорлар спартиаттар қатарынан бір жыл мерзімге сайланды және бақылау билігіне ие болды. Екі эфор патшалардың іс-әрекетін бақылады. Эфорлар әскери табысты бөлуді басқарды, әскерді жинауды бақылады және салықтарды енгізді. Біртіндеп олар барлық азаматтық істер бойынша сот атқару билігін иемденіп алды. Эфоролар алқасы халық жиналысын, ақсақалдар алқасын шақырды, олардың жұмысын бақылап, бағыттады. Шын мәнінде олардың билігі диктатураға жақын болды.  

    Ежелгі Спартаның құқығы. 

Ежелгі Спарта құқығы жазбаша нысанды білген жоқ, ол әдет-ғұрып нормалары мен кезінде Ликург жүйелендірген басқа елдердің заңнамасы негізінде дамыды. Ол Ликург және Феопомп пен Полидор патшалардан қалған төрт ретраның негізінде пайда болды. Ретралардың бірі жазбаша заңдар шығаруға тиым салады. Бұндай бағытты рулық аристократия қолдады, себебі жазбаша заңдар олардың құқықтарын шектеп, байыған құлиеленушілермен теңестіруші еді. Ликург ретралары Спарталық қоғам өмірінің жеке және жариялы жақтарын толығымен, түгелдей реттеп отырды.

Ежелгі Спарта құқығында мүлікті қатынастардың дамуы төмен деңгейде болды. Тауар-ақша қатынастары болған жоқ, оның рнына натуралды айырбас жүрді. Арнайы заңдармен жермен мәміле жасауға тиым салынған болатын. Арнайы заңи актілерде қоғамдағы әлеуметтік теңсіздікті болдырмау үшін қандай үй салу, қандай киім кию және қандай тамақ ішу керек екендігі қатаң белгіленіп отырған. Периэктерге зергерлік әшекейлер жасауға, ал спартиаттарға оларды тағуға тиым салынған.

Неке-отбасы қатынастары да қатаң реттеуге ұшырады. Спартандық тек қауым рұқсат берген кезед ғана некеге отырды. Олар көп уақыт арнайы әскери лагерлерде жүрді, үйге тек түнеуге келді. Балалар әке-шешесіне тиесілі болмады. Жеті жастан оларды ата-анасынан айырып, арнайы лагерлерде тәрбиеледі. Он алты жасқа келген бозбалаларды қатаң сыннан өткізді. Оларды таяқтармен сабады, жас жігіттер үн қатпаулары тиіс еді. Сынау жас спартиаттың бір илотты өлтіруімен аяқталды. 

Ликург ретраларының басым бөлігі жариялы құқыққа, яғни, мемлекеттік институттарды ұйымдастыру мен қызмет етуіне арналған. Біріншіден, мемлекеттік органдардың құрылымы, құрылу және қызмет ету тәртібі анықталған. Екіншіден, Ликург аристократиялық және демократиялық негіздер араласқан мемлекет құрды.

Тақырып бойынша қайталау-пысықтау сұрақтары:

1. Антика заманының мемлекеті мен құқығының ерекшеліктері.

2. Ежелгі Греция мемлекеті мен құқығының даму кезеңдері.

3. Ежелгі Афинаның құқығы

4. Ежелгі Спартаның қоғамдық құрылымы.

№7: Ежелгі Рим мемлекеті мен құқығы. 

1 Рим мемлекеті пайда болуы мен дамуының кезеңдері.

2 Патшалық кезеңдегі Ежелгі Рим

3 Рим Республикасы

4 Рим империясының

5 Ежелгі Рим құқығы

Қолданылған әдебиеттер:

1-сұрақ:

Аңыз бойынша Ежелгі Римдегі мемлекетті б.э.д. 753 жылдың 21 сәуір күні рекс (патша) Ромул үш тайпаны Рим қауымына (civitas) біріктіру арқылы құрды. Яғни, Ежелгі Рим мемлекеті сабиндар, латындар және этрускілердің синойкизмі нәтижесінде құрылды. Дәстүрге сәйкес рекс Ромул 100 ақсақалдан құралған кеңес – сенатты құрып,  халық жиналысымен бірге Римді басқара бастады. Б.э.д. VIII ғасырда Рим қауымына әскери сипаттағы тұйық рулық ұйымның белгілері тән болды. 

Рим қауымдық құрылымының әлеуметтік негізін рулар (genus) құрады. Басында олар 100 болды, кейін 300 жетті. Оған келесі белгілер тән болды: өзара мұрагер болу құқығы, ортақ мекен, бөтендерді қауымға алу құқығы, ақсақалдарды сайлау және орнынан алу, руластардың бір-біріне көмек көрсету міндеті. Римдік қауымның екінші элементі куриялар болды. Оған 30 курия (бір курия он рудан тұрды ) кірді. Курия дегеніміз – жауынгер-ерлердің одағы. Әрбір курия 100 жаяу және 10 атты жауынгер шығаруға міндеттенді. Рим қауымының ең ірі бірлігі трибалар (тайпалар) болды. Рим халқы әрбіреуі 100 рудан құралған 3 трибадан тұрды.

Ежелгі Рим қауымы мемлекетті білген жоқ, ол әскери демократия жағдайында өмір сүрді. Римді Сенат, Рекс және харық жиналысы – комиция басқарды. 

Сенат басында 100 кейін 300 ақсақалдан құралды. Ол жоғарғы әкімшілік биліктің органы болды. Ол тікелей басқарумен айналысты, халық жиналысының бекітілуіне ұсынылатын заң жобаларын дайындады, соғыс жағдайында бейбіт келісімге келді.

Комиция – бұл халық жиналысы, дәлірек айтатын болсақ, курия бойынша жиналатын жауынгер-ерлердің жиналысы. Сол себепті оларды кей жағдайда куриаттық комициялар деп атады. Бұл орган сенат дайындаған заң жобаларын бекітті немесе қайтарды, барлық лауазымды тұлғаларды сайлады, өлім жазасы қарастырылған істер бойынша жоғарғы аппеляциялық инстанция болды, соғысты жариялады.

Рекс, яғни, патша куриаттық жиналыста сайланды және әскери көсем, жоғарғы абыз және жоғарғы судья функцияларын атқарды. 

Ежелгі Рим мемлекетінің дамуында үш кезеңді бөліп көрсетуге болады:

1. Патшалық кезең (б.э.д. 753-510 жж.) – жеті патшаның билік кезеңі: Ромулдың, Нум Помпулийдің, Тулл Гостилийдің, Анка Марцидің, Ежелгі Тарквинидің, Сервий Тулидің, Өркөкірек Тарквинидің. Патшалық кезеңде Рим қауымы әскери демократиядан ертетаптық мемлекетке ауысты. Ежелгі Рим мемлекеті дамуының негізінде плебейлер мен патрицилердің арасындағы  қақтығыс жатты. Плебейлердің Рим қауымы мүшелерімен теңқұқылық үшін күресі рулық құрылымның ыдырап, мемлекеттің орнығуына жағдай жасады. Патрицилер дегеніміз рим қауымына кіретін адамдар. Плебейлер дегеніміз Рим қауымына кірмейтін Рим қаласының тұрғындары. 

2. Республикалық кезеңде (б.э.д. 509-27 жж.)  Соңғы патшаны Римнен қуған соң Рим қала-полистен қуатты державаға айналды. Ол өзінің жақын және алыс көршілерін басып алды. Бұл кезеңде өндірістің дамуы және классикалық құлдықтың орнауымен байланысты сенаттық республиканың дамуы жүзеге асты.

3. Империя кезеңі (б.э.д. 27- б.э.д 476жж.). Бұл кезеңде монархиялық басқару ныcаны қалыптасты және кейін варвар тайпаларының қысымымен күйреді. Бұл уақыт екі кезеңге бөлінді: Ертеимперия кезеңі – принципат (б.э.д. 27- б.э.д 284 жж.); Кеш империя кезеңі – доминат (б.э.д. 284-476 жж.).

2-сұрақ:

ҚОҒАМДЫҚ ҚҰРЫЛЫМЫ. Бұл кезеңде Рим қауымы ру-тайпалық құрылыста өмір сүрген тайпалар одағы болудан қалды, онда әлеуметтік теңсіздік дами бастады. Бірінші кезекте Рим халқының өзі патрицилер мен клиенттерге бөлінді. Кейін сословиелік-таптар патрицилер мен плебейлер қалыптасты. Алғашқы қауымдық кезеңдегі жастың үлкендігі, ақылдылығы және көргендігі қағидалары тектілік қағидасымен ауыстрыла бастады. Уақыт өтісімен осы текті отбасылардың мүшелері ғана плебейлер деп атала бастады. Ал олардың кедейленге туысқандары оларға тәуелділікке түскендіктен клиенттер деп атала бастады. Потрицилер оларға қатысты патрон,яғни, қорғаншы, қамқоршы деп аталды. Патрондар өз клиенттеріне жер бөліп беруге және оларды сотта қорғауға міндетті болды. Ал клиенттер өз кезегінде патронның жеке жасағына кірді. Рим экономикасының дамуы әлеуметтік құрылымда одан сайын күрделендірді. Рим халқының саны жаулап алынған және өз еркімен қосылған халықтармен толықтырыла бастады. Бастапқыда сырттан келгендер үш трибаның құрамына қабылданды, алайда кейін оған тиым салынды. Сол себепті олар сенат пен куриаттық комицияларға қатысы алмады, яғни, құқысыз болды. Олардың саны тез өсті және қаланы толтыра бастады, сол себепті оларды плебс деп атай бастады, яғни, толтырушы. Плебейлер ешбір трибаға кірмейтін ірі патриархалды отбасы болып өмір сүрді. Сол себепті оларға жер берілмеді. Плебейлер сауда және қолөнермен айналысты. Көптеген плебейлер клиенттке айналу арқылы құқықтарды иелену мақсатында өздеріне патрон іздей бастады.

Сонымен, осы плебейлер мен патрицилердің күресі мемлекет пайда болуына және ертетаптық қоғамның құрылу процестерін тездетті. Сонымен бірге бұл процестерді Римнің соңғы үш патшасымен байланыстырады. Осы кезеңде патшалардың билігі нығая бастады. Олар өздеріне кез-келген қауым мүшесінің өмір сүруі немесе өлуі туралы мәселелерді шешу құқығын иемденді. Патшалардың билігінің күшеюіне сенаттағы орындарды алған ру шонжарлары қарсы тұрды. Алтыншы патша – Сервий Тулий (б.э.д. 578-534) рулық аристократияны әлсірету үшін рулық құрылымды бұзуға бағытталған реформаларды жүзеге асырды. Мемлекет Рим қауымы сияқты туыстық қатынастарға емес, мүліктік және аумақтық белгілер бойынша құрылды. Рим мемлекетінің орнығуы Сервий Тулидің жүзеге асырған үш реформасымен байланысты:

1. Ценздік реформа Рим халқының бұрынғы рулық бөлінісін жойып, оның орнына бөліністің мүліктік цензін енгізді. Римнің барлық еркін ер адамдары мүліктік цензге сәйкес алты разрядқа бөлінді. Бастапқыда ценздің өлшемі ретінде жер үлесі қарастырылды, ал кейін мүліктің ақшалай құны. Римнің ең бай азаматтары ерекше разряд – аттыларға біріктірілді. Бірінші разрядқа 100 000 мыс ассы барлар, екінші разрядқа 75 000 асстан 100 000 ассқа дейін барлары, үшінші разрядқа 50 000 асстан 75 000 ассқа дейін барлар, төртінші разрядқа 25 000 асстан 50 000 ассқа дейін барлар, бесінші разрядқа 11 500 асстан 25 000 ассқа дейін барлар жатты. Алтынша разрядты өз ұрпағынан басқа ешқандай байлығы жоқтар – пролетарийлер құрады. Әрбір разряд әскери жүздіктердің белгілі бір санын шығаруға тиіс еді. Аттылар 18 центурия, бірініші разряд 80 центурия, екінші разряд 22 центурия, үшінші разряд 20 центурия, төртінші разряд 22 центурия, бесінші разряд 30 центурия жауынгер шығаруға міндетті болды. Ал пролетарилер ауыр қаруланған бір центурия жауынгер ұсынуға тиіс болды. Жалпы әскерде 193 центурия болды. Бұл реформаның нәтижесінде центуриаттық комициялар құрылды. Ендігі кезекте ең маңызды сұрақтар әскердің центуриаттық жиналыстарында шешілді. Әрбір центурия бір дауысқа ие болды. Бұл шешімдер заңға тең болды. Куриаттық жиналыстардың ықпалы түсе бастады. Осы кезеңде центуриаттарының саны көп болғандықтан негізгі саяси билік аттылар мен бірінші разряд мүшелерінде болды.

2. Әскери реформа. Сервий Тулий ру жасақтарынан тәуелсіз патрицилер мен плебейлерден тұратын тұрақты әскер құрды. Ол әскер жинау қағидасын өзгертті. Ендігі кезекте әскер разрядтардың центуриялары бойынша құралды. Барлық жері бар 16 және 46 жас аралығындағы ерікті азаматтардың барлығы әскериқызметке келуге міндетті болды. Жылына екі рет, күзде және көктемде, әскерлер қала сыртындағы Марс алаңында сапқа тұрғызылып оларға сұрақтар қойылды. Соғыс ашу керек пе және кім жорықты басқарады?

3. Әкімшілік-аумақтық реформа. Оның негізгі мақсаты рулық қауымды ыдыратып оның орнына көршілік қауымды құру болатын. Сервий Тулий Рим аумағын трибалар деп аталатын 21 округқа бөлді.Нәтижесінде ішінде рулық та бар, плебейлер мен патрицилерден тұратын көршілік те бар 4 қалалық триба және 17 ауылдық триба құрылды. Осы аумақтық бөліністің негізінде жиналыстардың жаңа түрі – трибутты комициялар пайда болды. Комициядағы әрбір триба бір дауысқа ие болды.

Қорытындыласақ, Сервий Тулий реформалары ру-тайпалық құрылыстың құлдырауын аяқтады және оның орнына цензге негізделген Рим халқының аумақтық ұйымын құрды. Бұл реформалар плебейлердің Рим халқының құрамына және сол арқылы центуриаттық пен трибуттық комицияларға кіруіге жол ашты. Алайда патрицилер мен плебейлердің арасындағы қайшылықтардың толық шешілмеуі мемлекет құрылуының аяқталмай қалуына әкеліп соқты. Патрицилер плебейлерге кейбір құқықтарды бергенімен азаматтық теңқұқылықты орнатқан жоқ. Бұл күрес екі жүз жылдан астам уақыт жалғасты және Рим республикасының дамуының негізіне айналды.

МЕМЛЕКЕТТІК ҚҰРЫЛЫСЫ. Бұл кезеңде Ежелгі Римде рулық демократия институттары сақталған полистік монархия орнады. Заңшығарушы, сот, атқарушы және жоғарғы діни, әскери биліктерді қолына алуға тырысқан патшалардың күшеюіне рулық аристократия кедергі жасады. Осы кезеңнің ортасында патша арқа сүйейтін мемлекеттік аппарат қалыптасты. Сервий Тулий өзінің реформалары арқасында плебейлермен кедейленген ру мүшелерінің жағдайын жақсартса, соңғы патша Өркөкірек Тарквиний ру аристократиясының өкілдерін, сенаторларды қуғын-сүргінге ұшыратты, сенатты шеттетіп, сотты және жазалауды өзі жеке-дара жүзеге асырды. Нәтижесінде б.э.д. 510 ру шонжарлары халықтың көмегімен Өркөкірек Тарквиниді және оның туысқандарын Римнен қуды. Патшалық билік жойылып, республика орнады. 

3-сұрақ:

ҚОҒАМДЫҚ ҚҰРЫЛЫМЫ. Бұл кезеңде Римде құлиеленушілік сипаттағы республика орнады. Алайда осы кезеңнің басында таптық қоғамда рулық элементтер сақталып келді. Оның себебі мемлекет аумағының түрлі деңгейде дамуы. Ертеқұлиеленішілік Рим қоғамының негізгі үш табы болды: патрицилер, плебейлер және құлдар. Сонымен қатар, бұлар сословие болып табылды. Олар бір-бірінен тек еңбек құралдарына қатысты меншік құқығының болуымен ғана емес, сонымен бірге құқықтық мәртебесімен де ерекшеленді. Тек патрицилер ғана құқықтар мен бостандықтарды толық деңгейде иеленді. Плебейлердің құқықтары шектеулі болды, ал құлдарда құқықтардың ең аз мөлшері болды. Ертеқұлиеленушілік қоғамда құлдық патриархалды сипатта болды. Оларды өндірістің түрлі салаларында қолданғанмен, саны аз болды және оларды қанау қатыгездікпен ұштаспады. Яғни, құлдар негізгі өндірушілер болған жоқ. Құлмен қатар көп жағдайда еріктілер де қожайын оның баласы да жұмыс істей берді. Бұл кезеңде құл құқықтың объектісі болған жоқ. Оның сотта жауапкер болу, кепіл болу және асыранда болуға құқығы болды. Құлдардың жағдайы онша ауыр болмады. Сонымен бірге, құлмен ерікті шаруалардың арасында өндірушілердің тағы бірнеше категориялары қалыптасты. Мысалы: клиенттер, басыбайлы қарыз алушылар, кедейленген плебейлер.

Клиенттер – бұл экономикалық тәуелді, саяси құқықсыз тұлғалар. Үлкен әлеуметтік топ болған олардың құрамына еркіндікке жіберілген құлдар, Римге басқа жақтан көшіп келген және патрицилерден қамқорлық іздеуге мәжбүр болған шетжерліктер жатты. Клиенттер патрицилердің рулық ұйымдарына басыбайлы адамдар ретінде кірді. Клиенттің өзінің патронына бағынбаған жағдайында, патронда оны құлға айналдыру мүмкіндігі болды. Алайда патрон да өзінің клиентін басқа текті тұлғалардың қысымынан қорғауға және сотта оның мүдделерін білдіруге тиіс болды.

Плебейлер ертеқұлиеленушілік Рим қоғамының басты таптарының бірі болды. Олар патрицилермен қатаң күрес жүргізді. Олар заңи түрде ерікті болғанымен, алайда саяси және азаматтық құқықтарды иелене алмады. Плебейлер тнегізгі үш талап ұсынды:

1. плебейлерге қоғамдық жерлерді алуға жол ашу, патрициандық жер иеленуді шектеу, плебейлерге жер учаскелерін беру;

2. қарыздық басыбайлылықты жою және қарыз пайыздарын азайту;

3. саяси теңқұқылық, яғни, барлық мемлекеттік органдарға сайлану құқығын иелену.

Плебейлердің патрицилермен жүргізген ұзақ та ауыр күресі плебейлердің Рим қауымына кіруімен аяқталды. Бастапқыда плебейлер лауазымды тұлғалардың бассыздығыны, теріс пайдаланушылығына тиым салдырды.

1. Б.э.д. 494 жылы Римде плебейлерді лауазымды тұлғалардың зұлымдығынан қорғайтын ерекше плебейлік магистратура – халықтық трибунат құрылды. Жыл сайын сайланатын он трибуннан тұратын бұл орган плебейлердің құқықтарын шектейтін кез-келген лауазымды тұлғаның шешіміне вето қоя алатын болды. 

2. Патрициандық судьялардың бассыздығынан қорғау ескі рулық әдет-ғұрыптарды жазбаша заңнама – Он екі кесте заңдарымен ауыстыру арқылы жүзеге асырылды. 

3. Қоғамдық жерлерді патрицилермен тең дәрежеде иемдену құқығын плебейлер б.э.д. 454 жылы Ицилий заңының арқасында алды.

4. Валерий және Горацидің заңдарына сәйкес халықтық трибундарға қол сұғылмайтындық, патрициандық судья өлім жазасына немесе дене жазасына кескен іс бойынша халық жиналысына аппеляциялық саты ретінде шағымдану құқықтары, плебей жиналыстарының шешімдері заңи күшке иеболып, патрицилер үшін міндеттілікке ие болғандығы бекітілді. 

5. Б.э.д. 444 жылы Канулияның заңы плебейлерге патриций әйелдермен некеге тұруға рұқсат берді. Бұл патрицилер мен плебейлердің бір сословиеге бірігуіне жағдай жасады. 

6. Күрестің екінші кезеңінде плебейлер қарыздық басыбалылықтың жойылуына қол жеткізді. 

7. Секстия мен Лицинияның заңдары(б.э.д. 367 ж.) патрициандық жер иеленуді 500 югермен (125 га) шектеді, екі консулдың біреуі плебей болу керектігін бекітті. 
8.  Б.э.д. 326 жылы Петелияның заңы бойынша Рим азаматтары үшін қарыздық басыбайлылық жойылды, ендігі кезекте адамдар қарыз үшін өз тұлғасымен емесғ мүлкімен жауап берді. 
9.  Б.э.д. 300 Плебейлер абыздық алқалардың құрамына кіргізілді. 
10.  Б.э.д. 3287 жылы Гортензияның заңы плебей жиналыстарының шешімдері заң болып табылатындығын және Рим азаматтарының барлығына міндетті деп таныды. Осы заңда плебейлердің құқықтар үшін күресі аяқталғандығы жарияланды. 
Плебейлер толық құқықты Рим азаматтарына айналды. Патрицилер мен плебейлердің теңқұқылы болуы құлиеленушілік мемлекетті нығайтты және оның дамуына жағдай жасады. 

Осы кезеңде Римнің негізгі таптары құлдар, құлиеленушілер және ұсақ өндірушілер болды. Олардың құқықтары бірдей болмады, ол бостандық жағдайы бойынша ерекшеленді. Ол бойынша еріктілер және құлдар бөлінді. Осы кезеңде патриархалды құлиеленушілік классикалық түрге ауысты және жаппай сипат алды. Құлдар негізінен құлдан туылғандардан, тұтқынға түскендерден және Римнен тыс жерден сатып алынғандардан құралды. Құлдар ешқандай құқықтарды пайдалана алмады, оларды сөйлейтін құрал ретінде қарастырды. Олар қатаң қанауға ұшырады, мүліктің бір бөлігіне айналды. 

Сонымен бірге құлдардан басқа негізгі өндірушілер колондар болды. Олар басыбайлыққа түсіп қалған жерді жалға лаушы шаруалар болды. Оларға жер үлесі берілді және өлтірумен қорқыту арқылы егіннің алтыдан бір немесе  тоғыздан бір бөлігі үшін жұмыс істеткізді. Сондай қанау жағдайына тағы бір сословие еркіндікке жіберілгендер душар болды. 

Ұсақ өндірушілер табын басы бос шаруалар, құлдық еңбектің аз бөлігін пайдаланатын қолөнершілер, саудагерлер құрады.

Құлиеленушілер табы біртекті болмады. Олардың арасында басты орынды нобилдер сословиесі, яғни, сенаторлық сословие, иемденді. Олар бай плебейлер мен ірі жер иеленуші патрицилердің бірігуі нәтижесінде пайда болған сословие. Бұл таптың екінші сословиесіне бай қала тұрғындары, қарызға берушілер, ұстаханалардың иелері, әскерді азық-түлікпен, құрал-сайманмен қамтамасыз етушілер, провинцияларды тонау арқылы байыған тұлғалар кірді. Бұл екі сословие мемлекеттік қызметке қатысты жеңілдіктерге ие болды. 

МЕМЛЕКЕТТІК ҚЫЗМЕТІ. Бұл кезеңде Рим аристократиялық (сенаттық) республика болды. Рим республикасының мемлекеттік механизмі жоғарғы билік органдарының функцияларды бөлу, сайланбалылығы, ауыспалылығы, лауазымды тұлғалардың жауаптылығы, шешім қабылдаудағы алқалылық қағидаларының негізінде жұмыс істеді. 

Мемлекетте жоғарғы билік органы заңшығарушы функцияларды атқарған халық жиналысы, яғни, комициялар болды. Римде комициялардың үш түрі болды. Біріншісі - центуриаттық комициялар, оларды консулдар Марс алаңында шақырды. Олар соғыс мәселесін шешті, жоғарғы магистраттарды сайлады, заңдарды қабылдады немесе кері қайтарды. Сонымен бірге, өлім жазасы көзделген істер бойынша жоғарғы инстанция болды. Екіншісі – трибуттық комициялар. Бұларды плебейлік жинаолыстар деп атады. Уақыт өте бұл органдардың маңызы арта түсті, себебі олардың шешімдері сенатпен бекітілуді талап етпеді. Олар кішігірім магистраттарды сайлады. Жиналыстардың үшінші түрін куриаттық комициялар құрады. Рулық кезеңде олар маңызды рөл ойнады, мемлекет пайда болысымен оны жоғалтты. Римде халық жиналыстары Афинадағыдай орын алмады. Себебі Рим олар заңшығару бастамасы құқығын иемденбеді. Заңды толығымен қабылдау немесе толығымен кері қайтару керек болды, өзгерістер мен толықтырулар жасауға тиым салынды.

Рим республикасында биліктің басты органы сенат болды. Ол Рим азаматтарының еркінен тыс тұраұты түрде қызмет ететін аристократияның органы болды. Оның құрамына ең бай, ең текті Рим отбасыларының мүшелері, бұрын жоғарғы магистраттар болған тұлғалар және мемлекет үшін маңызды қызмет атқарған тұлғалар кірді. Республикалық кезеңде сенаттың құрамына бұрын магистрат болған плебейлерді сайлау жүзеге асырылды. Сенаторлардың тізімі бес жыл сайын арнайы лауазымды тұлғалар – цензорлармен қайта қаралып отырды. Сенаттың құзыреті келесі қағидамен түсіндіруге болады: «Сенат ойлайды, кеңес береді және ұсыныс жасайды». Оның актілері магистраттар үшін нұсқама ретінде қарастырылды. Сенаттың келісімінсіз халық жиналыстарын ешбір магистраттарды тағайындай алмады. Сенат қаржы мәселелерін қарастырды, сыртқы саясатты анықтауға қатысты, соғыс пен бейбітшілікті жариялады. Ол елде төтенше жағдай жариялай алды. Сенатты тек жоғарғы магистраттар шақыра алды: диктаторлар, консулдар, преторлар.

Римдегі атқарушы-әміршілік билікті магистратуралар жүзеге асырды. Римде тұрақты шенеуліктік аппараттың болмағандығынан билікті сайланбалы лауазымды тұлғалар – магистраттар іске асырды. Атқаратын қызметтеріне сәйкес магистратураларды жыл сайын сайланатын ординарлы, яғни, кәдімгі, және төтенше жағдайларда ғана сайланатын экстроординарлы деп бөлінді. 

Магистраттар жылына бір рет сайланды. Магистраттың қызметі жұмыс емес, сый-құрмет ретінде қарастырылғандықтан, ол төленбеді. 

Жоғарғы магистраттардың қатарына сот әділдігін жүзеге асырған преторлар жатты. Претор істі сотқа жіберер алдында қарастырды. Жоғарғы магистраттар қатарына цензорлар да жатты. Цензорлар мүліктік жағдайын негізге ала отырып салық төлейтін азаматтардың тізімін жасады. Екіншіден, олар қоғамдық жұмыстарға тапсырыс берді, олардың сапасын бақылап отырды, кеденнен төлемдерді жинап тұрды. 

Атқару билігінің жүйесінде ерекше орынды халықтық трибундар алды. Олардың саны он болды. Олар бастапқыда патрицилердің бассыздығын шектеу үшін пайда болды. Кейін оларға барлық азаматтарды құқықтарын қорғау және заңдылықты қадағалау функциялары тапсырылды. Трибун тұлғасына қол сұғылмады және сот жауапкершілігіне тартылмады. 

Төменгі магистраттарға қарауыл эдилдер және квесторлар жатты. Эдилдер Римдегі тәртіпті қадағалады, ал квесторлар мұрағатты сақтады және қылмыстық істерді тергеді. Бұлардың барлығы ординарлы магистраттарға жатты.

Экстроординарлы магистраттардың ішінде диктатор лауазымы ерекше маңызға ие болды. Бастапқыда ол алты ай мерзіміне сенатпен сайланды, содан соң өз құзыретін тоқтатуға міндетті болды. Оны сайлаудың негіздеріне шапашаң іс-әрекетті қажет ететін соғыстағы немесе мемлекет ішіндегі дағдарыстар жатты. Диктатор өз қызметінің мерзімінде қатарынан жоғарғы азаматтық, әскер  және соттық билікті иеленді. 

Республикалық кезеңде Рим қоғамдық құрылысы дағдарыс жағдайына ұшырай бастады. Нәтижесінде сословиелер мен таптардың арасындағы қайшылықтар өрши түсті. Мемлекеттік механизмді жаңа жағдайларға бейімдеу талпыныс б.э.д. 82-79 жж. әскербасы Корнелий Сулламен жасалды. Әск ерге сүйеніп ол жеке бас билігі – диктатураны орнатты. Оның реформалары сенаттың маңызын арттырып, халық жиналыстады жою болып табылды. Аладй б.э.д. 79 жылы Сулла биліктен өз еркімен бас тартты.

Республикалық институттарды одан әрі жою Юлий Цезарьдың атымен байланысты. Б.э.д. 44 жылы ол мәңгілік диктатор деп жарияланды. Оның қолына халық трибуны, цензордың, консулдың және жоғарғы абыз магистраттардың уәкілеттіліктері берілді. Цезарь әскери диктатураны орнатты. Б.э.д. 45 жылы ол император титулын қабылдады. Республикалық лауазымдар сақталғанымен, барлық сайланбалы лауазымдарға үміткерлерді Цезарь ұсынды. Республиканың толық құлауы және биліктің бір қолға өтуі Цезарьдің немере ініс Октавиан Августтың кезінде жүзеге асты.

4-сұрақ:

Ежелгі Рим мемлекетінің империялық даму кезеңінің өзі екі кезеңге бөлінеді: 

1. Ерте империя дәуірі – принципат дәуірі (б.э.д. 27- б.э. 283 жж.). Бұл уақытта республикалық мекемелер сақталғанымен, нақты билік тек бір адам, яғни, сенаторлардың тізіміндегі бірінші тұлға – принцепстің қолында шоғырланды.

2. Кейінгі империя дәуірі – доминат (283-476 жж.). Бұл кезеңде шексіз бір ғана адам – императордың қолында шоғырланды және ол қасиеттендірілді.

Принципат кезеңіндегі қоғамдық құрылым. Осы кезеңде Рим қоғамының негізгі таптарына құлдар, құлиеленушілер және жер немесе ұстаханалардың иелері болып табылатын ұсақ өндірушілер таптары жатты. Құлдар негізгі өндіргіш күш болып қалды, бірақ олардың жағдайы өзгерді. Келетін құлдардың саны азайғандықтан қожайындар өз құлдарына күтіммен қарайтын болды. Оған қоса Адриан заңнамасы себепсіз құл өлтіруге тиым салды. Бұл мәселе құлдардың таптық наразылығын азайтып, көтеріліс қауіпін төмендетті. Сонымен бірге арендаторлар мен колондардың саны көбейді. 

Құлиеленушілер табы біртекті болған жоқ. Оның құрамына сенаторлар сословиесі, шенеуліктер, муниципалды шонжарлар, қала басшылары, ірі саудагерлер мен кеме иелері жатты. Олардың ішінде ежелгі римдік нобилет пен провинциялардың шонжарларынан құралған сенаторлар сословиесі ерекше ықпалға ие болды. Олар сенатор болды, жоғарғы лауазымдарды иеленді, әскерді және жергілікті жердегі провинцияларды басқарды. Екінші сословиені шенеуліктер сословиесіне айналған аттылар құрады. Олар империялық кеңседе, император әкімшілігінде және әскерде жоғарғы лауазымдарды иеленді. Үшінші сословиенің құрамына муниципалды шонжарлар кірді. Олардың қатарынан қалалардың басшылары тағайындалды.

Принципат кезеңіндегі мемлекеттік құрылыс. Б.э.д. 27 жылы сенат Октавианды император деп жариялады. Алайда бастапқыда ол респуликаның жоғарғы және өмірбақилыққа сайланған магистраты ретінде ғана қарастырылды. Император әскердің басқолбасшысы, жоғарғы абыз, халық трибуны және цензор болды. Өзінің жақтастарының қатарынан ол наместниктерді тағайындады. Олар императордың мандаты негізінде, оның нұсқамалары арқылы қызмет етті. Октавиан Августтың уақытында мемлекеттік аппарат құрылды және қазына қалыптасты. Оның басында сенатпен сайланатын император тұрды. Өз билігінде ол преториандық префектілер мен императорлық кеңсенің ведомтсва бастықтарынан тұратын императорлық кеңеске арқа сүйеді. Басқаруда үлкен орынды бірнеше бөлімнен тұратын императорлық кеңсе алды. Сенат формальды заңшығарушы орган болып саналды, себебі император жарлық тары заңға айналу үшін сенаттың бекітуінен өтуі тиіс еді. Сенат атқарушылық билікті жүзеге асыратын магистратураны бекітті. Магистратура 20 квестор, 18 претор және 12 консулдан тұрды. Рим мемлекетінің аумағы 45 провинцияға бөлінді. Олардың 34 императорлық, ал 11 сенаттық. Сенаттық провинциялар кедей, табысы аз және қауіпті болды. Ал императорлық провинциялар бай және император әскерлері тұрғандықтан қауіпсіз болды. Провинцияларды император тағайындайтын наместниктер басқарды. Қорытындыласақ, принципат республикалық институттарды бүркемеленген монархия болды.

Доминат кезеңіндегі қоғамдық құрылымы. Аталмыш дәуірде Рим құлиеленушілік мемлекеті терең дағдарысқа ұшырады. Ол классикалық құлиеленушілікке негізделген экономиканың құлдырауымен байланысты. Құлдардың еңбегі қолданылатын шаруашылықтар құлдырап, олардың орнын колондармен өңделетін латифундиялық шаруашылықтар дами бастады. Осылайша құлиеленушілер табында ірі жер үлестері мен халықтың басым бөлігін қоланың астында біріктірген латифундист жер иеленушілер бірініші орынға шықты. Билеуші тапта басты орынды император мен оның жақын туыстары иеленді. Олардың ықпалы қуатты императорлық жер иеленуге негізделді. Осы кезеңде олармен қатар билеушілер табының қатарына жаңа пайда болған әлемдік дін – христиандықтың діни шонжарлары үлкен ықпалға ие бола бастады. Шіркеулік жер иелену пайда болды.

Құлдардың өндірушілер ретіндегі рөлі азайып, олардың орынын колондар басты. Колондарды жерге бекіту процесі басталды. Жерге бекіту өмірбақилық және мұрагерлік болды. Ұсақ өндірушілер табы кедейленіп, колондарға айнала бастады. Осылайша құруға шақ қалған құлиеленушілік құрылымда феодалдық қатынастар пайда болды.

Доминат кезеңіндегі мемлекеттік құрылыс. Жоғарғы билік императордың қолында шоғырланды. Императорлар республикалық дәстүрлерді жойып, мемлекетті жеке-дара басқара бастады. Принцепс титулының орнына dominus, яғни, қожайын, мырза атты титул қолданылатын болды. Император мемлекетті заң жобаларын дайындайьын кеңесуші орган – мемлекеттік кеңес және орталық ведомствалар арқылы басқарды. Мемлекеттік аппарат қатаңдық сипатқа ие болды және император бір жылға тағайындайтын шенеуліктерден тұрды. Шендердің иерархиясы қалыптасты. Провинциялар өздерінің кеңселері бар наместниктерімен басқарылды. 

Доминаттың орнауы саяси және экономикалық дағдарыстан өтуге тырысқан император Диоклетианның атымен байланысты. Ол империяның басқаруын жақсартатын және әскерді нығайтатын бірқатар реформалар жүргізді. Оның басты мемлекеттік басқару реформасы болды. Империяда тетрархия деп аталатын басқару жүйесі енгізілді. Ол бойынша билік төрт тұлғаға берілді. Империяның Батысы мен Шығысын билейтін екі августқа және олар өздеріне көмекші ретінде тағайындайтын екі цезарьге. Жиырма жылдан соң августтар билікті цезарьларға беруге тиіс болды. Бұл жүйе мемлекеттік биліктің сабақтастығы мен басып алудан сақталғандығын қамтамасыз етті.

Империя аумағкының басқарылуын жақсартуға әкімшілік реформа септігін тигізді. Диоклетиан мемлекет аумағын 101 провинцияға бөлді және жаулап алынған аумақтарды жаңа әкімшілікті енгізді. Сепаратизмді әлсірету үшін провинциялардағы префектілердің қолында шоғырланға әскери және азаматтық билікті бөліп тастады. Провинцияларды ректорлар басқаратын болды. Бірнеше провинция викаримен басқарылатын диоцездерге бірікті. 

Император билігінде әскерге сүйенгендіктен әскери реформаның да маңызы зор болды. Жер иеленушілер әскерге саны олардың жерлерімен ондағы халық санына пропорционалды жауынгерлерді жіберетін болды. Әскердің саны үштен бір бөлікке артты. Екіншіден, әскер екіге бөлінді. Бірінші бөлігі тұрақты түрде империя шекараларында орналасты, ал екінші бөлігі ішкі қауіпсіздікті қамтамасыз етті.

Едегі тұрақтылықты қамтамасыз ету үшін экономикалық тұрақтылықтың маңызы зор болды. Экономикалық реформаларды Диоклетиан ақша реформасынан бастады. Ол толық құнды алтын монета шығарды. Сонымен бірге Диоклетиан салық жүйесін реформалады. Ол азық-түлікпен төленетін адам басынан алынатын салық енгізді. Мемлекеттің нығаюына христиан діні көмектесер еді, алайда Диоклетиан оған мемлекеттік билікке бәсекелес ретінде қарап  қарсыласына айналды.

Доминаттың толық орнауы Константин императордың атымен байланысты. Мемлекет аумағы төрт префектураға бөлінді. Оларды император тағайындайтын азаматтық лауазымға айналған префектілер басқарды. Әскерді басқару төрт әскери магистрге берілді. Преторий преторы және әскеримагистрлер тікелей императорға бағынды. Аумақтың провинциялар мен диоцездерге бөлінуі сақталды. 

Мемлекет біртұтастығының нығаюына Константиннің шіркеулік реформасы септігін тигізді. Басында ол христиандықты басқа діндермен тең және еркін насихатталатын дін деп таныды. Ал кейін мемлекеттік дін деп таныды. 

375 жылы Рим империясы астанасы Римде болған Батыс және астанасы Константинополь болған Шығыс бөліктірге бөлініп кетті. 476 жылы Одакар басқарған герман тайпалары Батыс рим империясын басып алды. Ал Шығыс Рим империясы – Византия 1452 жылы түріктердің қол астына өтті.

   5-сұрақ:

Рим әлемі үш рет бағындырды. Бірінші рет мыңдаған легиондарымен, екінші рет Римде іргесін көтерген христиан дінімен және үшінші рет жоғары деңгейде дамыған сол кезеңде теңдесі жоқ құқығымен. Рим құқығы қазірге замандағы азаматтық, коммерциялық және сауда құқықтарының негізі болып саналады. Оның себебі:

1. Рим құқығы жан-жақты өңделіп, жүйелендірілген;

2. Рим құқығы жаулап алынған елдердің барлық озық үлгілерін бойына сіңірді;

3. Римнің өзінде ақша-тауар, меншік қатынастарының шапшаң дамуы, оларды реттейтін құқық нормаларын қажет етті.

Рим құқығының даму кезеңдерін былайша сипаттауға болады:

1. Ежелгі кезеңде Рим құқығына дамымағандық, әскери демократия нормалары мен әдет-ғұрыптардың сақталуы тән. Бұл кезде құқықтың субъектісі ретінде тек Рим азаматтары ғана, яғни, квириттер ғана танылды. Сол себепті осы кезеңнің құқығын квириттік құқық деп атайды.

2. Классикалық кезеңде Рим құқығы өз дамуының шарықтау шегіне жетті. Рим құқығы әмірлерінің нақтылығымен, тәжірибеге икемділігімен заңи нысанының жоғарылығымен ерекшеленді. 

3. Постклассикалық кезеңде Рим құқығы жаңа қалыптасып келе жатқан феодалдық қатынастарға бейімделе бастад. Оның кодификациясы және жүйелендірілуі жүзеге асырылды. 

Рим құқығының даму кезеңдері оның қайнар-көздерімен тығыз байланысты:

1. Рим құқығы дамуының алғашқы кезеңінде құқық қайнар-көздері ретінде әдет-ғұрып нормалары, халық жиналыстарының шешімдері – LEGES, сенаттың қаулылары – сенатус консульттерден және магистраттардың эдиктілері қарастырылды.

2. Рим құқығының қайнар-көздерінің ішінде XII кесте заңдары ерекше маңызға ие. Рим қауымың әдет-ғұрып құқығының бұл құқықтық ескерткіші он децемвирден құралған төтенше комиссиямен дайындалып, он екі ағаш тақтайшаға жазылып, Римнің орталық алаңы – Форумда көзге көрнекті жерге қойылды. Бұл құжат патрицилердің плебейлерге жасаған жеңілдіктерінің көрінісі болып табылады.

3. Б.э.д. III ғасырда Рим мемлекетінде екі кодекс құрастырылды. Грегориан кодексі және Гармогениан кодексі. Бұл әдет-ғұрып құқығы нормаларымен қатар жазылған құқық нормалырының жүйелендірілген құжаттары болып саналады.

4. Б.э.д. 483 жылы алғашқы ресми жүйелендірілген акт – Феодосий кодексі жарық көрді. Онда б.э.д. IV ғасырдан бастап императорлардың барлық жарлықтары, яғни, конституциялары жинақталды.

5. VI ғасырда Рим құқығының соңғы жүйелендірілген нұсқасы император Юстинианның жасаған кодификациясы – Корпус Юрис Цивилис құрастырылды. Ол келесі бөліктерден тұрды:

a. Институциялар – Римнің атақты заңгері Гайдың шығармасы, кейін бұл туында Рим заңи мектептірінің оқулығына айналды;

b. Дигестілер – Рим заңгерлері шығармаларының өңделген жинағы;

c. Юстиниан Кодексі – 12 кітаптан тұратын император Юстинианның конституцияларының жиынтығы. Бірініші кітап шіркеу құқығына арналған, екіншіден сегізіншіге дейін азаматтық құқықтық-қатынастарды реттеді, тоғызыншы кітап қылмыстық құқық нормаларынан құралды. Ал оныншы кітаптан он екіншіге дейін мемлекеттік басқаруды реттейтін нормалардан құралды.

6. Новеллалар ​– негізінен мұрагерлік қатынастарды реттейтін император Юстинианның конституциялары.

Мүліктік құқық.  Ежелгі Римде мүлік деп заттар танылды. Заттар түрлі белгілеріне байланысты бірнеше топтарға жіктелді: қозғалатын және қозғалмайтын; бөлінетін және бөлінбейтін; манципацияланатын және манципацияланбайтын; айналымдағы және айналымнан алынған заттар.

Затқа қатысты меншік құқығы үш элементтен тұрды: затты иелену құқығы, затты пайдалану құқығы, затты басқару құқығы. Осы үш құқық бірге болған жағдайда ғана, затқа қатысты меншік құқығы қалыптасты. Сонымен бірге, меншік құқығын иелену үшін Ежелгі Римде адамдар тиісті мәртебеге ие болуы тиіс еді. Тұлғалардың құқықтық мәртебесіне сәйкес келесі түрлері болды:

I. Status civitatis – азаматтық жағдайы бойынша тұлғалар келесі түрлерге  бөлінді:

1. Рим азаматтары, яғни, Рим қауымының мүшесі болып табылатындар;

2. Латындар – Римнен басқа Италиандық жерлердің тұрғындары;

3. Перегриндер – шетжерліктер.

II. Status libertatis – бостандық жағдайы бойынша тұлғалар келесі топтарға жіктелді:

1. Еріктілер

2. Еркіндікке жіберілгендер

3. Құлдар

III. Status familiae – жанұяда алатын мәртебелік жағдайына байланысты тұлғалар келесі түрлерге бөлінді:

1. Отбасы басшысы

2. Оған бағынышты тұлғалар

Міндеттемелер келісім-шарттан және деликтілерден пайда болды. Келісім-шарттың мынандай түрлері Ежелгі Рим құқығымен реттелді: сатып алу-сату, айырбастау, кепілдікке беру, қызмет ету, өсімге беру. Шартты жасаудың арнайы талаптары белгіленген, олар бұзылған жағдайда шарт жарамсыз деп танылды.

Неке-отбасы қатынастары. Отбасы қатынастары әкенің шексіз билігімен сипатталды. Туыстық агнаттық, яғни, қан бойынша туыстық және когнаттық, яғни, бір отбасыда тұруына байланысты туыстық деп екіге бөлінді. Жасалу жолы бойынша некенің екі түрі ажыратылды:

1. CUM MANU – күйеуінің билігімен жасалатын неке.

2. SINE MANU – бір жылға келісім ретінде жасалатын тең құқылы неке. Уақыт өтісімен оны жаңартып отыру қажет болды.

Мұрагерлік заң бойынша және өсиет негізінде жүзеге асырылды. Мұрагерлік өсиет бойынша жүзеге асырылғанның өзінде балалар өзіне тиісті белгіленген мүлікке құқықтары болды.

Қылмыстық құқық. Ежелгі Римде қылмыстардың екі түрі ажыратылды:

1. Бұқаралық қылмыстар (Рим мемлекетіне қарсы қылмыстар, өртеу, адам өлтіру). Бұл қылмыстар өлім жазасына кесілді.

2. Жеке сипаттағы қылмыстар (ұрлық, тұлғаға қол сұғу, бөтеннің заттарын бүлдіру). Олар үшін өлім жазасы немесе дене жазасы тағайындалды. 

Рим құқығының соңғы кезеңінде қылмыстардың саны өсті. Туыс адамдардың жыныстық қатынастарға түсуі, шөп салу, көп әйел алу, әйелімен некеге тұрмай бірге тұру, ер адамдардың бір-бірімен жыныстық қатынастарға түсуі сияқты жаңа қылмыстар пайда болды.

Сот және процесі. Сот процесі де Рим құқығының дамуы барысында өзгеріске ұшырап отырды. Республикалық кезеңде сот процесі жарыспалы сипатқа ие болды, яғни, айыптауды арнаулы лауазымды тұлға, ал қорғауды арнайы білімі бар заңгерлер жүзеге асырды. Монархиялық кезеңде процес айыптаушылық сипатқа ие болды. Судья айыптауды да, сот төрелігін де өзі жүзеге асырды. 

Тақырып бойынша қайталау-пысықтау сұрақтары:

1. Ежелгі Рим мемлекетінің дамуындағы үш кезеңді бөліп көрсету

2. Рим Республикасын сипатта

3. Рим империясының құрылуы

4. Ежелгі Рим құқығын сипатта

Тақырып  №8: Францияның ортағасырлық мемлекеті мен құқығы. 
1 Франциядағы ортағасырлық мемлекеттің даму кезеңдері.

2 Франциядағы сеньориалды монархия.

3 Франциядағы сословиелі-өкілді монархия. 

4 Франциядағы абсолютті монархия.

5 Ортағасырлық Францияның құқығы.

1- сұрақ:

X ғасырға дейін «Батыс франкілердің» мемлекеті деп аталып келген Франция 843 ж. Верден келісімінің нәтижесінде құрылды. Француздардың тұңғыш патшасы - Ұлы Карлдың немересі  Тақыр бас Карлдың еншісіне Рейн өзенінің батысындағы жерлер тиді. Франция тек сөз жүзінде ғана біртұтас мемлекет болды, шын мәнінде онда басқа батыс европалық мемлекеттерге қарағанда бұрынырақ феодалдық бытыраңқылық орнады. Француз патшалығы IX ғасырдың өзінде бірқатар ірі (Нормандия және Аквитания герцогтықтары, Тулуз және Барселона графтықтары) және көптеген ұсақ (Блуа, Турень, Анжу, Пуату графтықтары) феодалдық иеліктерге бөлшектеніп кетті. Алайда осы феодалдық иеліктердің өзі көптеген дербес бөлшектерден құралды. Мысалы графтықтар мен герцогтықтар өз кезегінде көптеген ұсақ шатерлендіктерден, виконттықтардан, барондықтардан және басқа да сеньориялардан тұрды. Франциядағы феодалдық мемлекеттің одан әрі дамуы қоғамда орын алған саяси, әлеуметтік-экономикалық процестердің көрінісі болды. 

Біріншіден, ортағасырлық Франциядағы мемлекет нысанының анықталуына әсер еткен басты фактор феодализмнің үстем қоғамдық-экономикалық жүйеге айналуы болды. Ол феодалдардың жерге қатысты монополистік меншік құқығы мен шаруалардың басыбайлығына негізделген. Жоғарғы шонжарлар барлық қоғамдық жерлерді басып алды және шаруаларды басыбайлы қылдырды. Феодализмде негізгі өндірушілер – шарулар экономикалық және саяси жолдармен қаналды. Осыдан жер меншігі мен саяси биліктің табиғи біртұтастығы түсіндіріледі. Кез-келген ірі жер иеленуші феодалдар сот-әкімшілік билікке ие болды және өзінің мәжбүрлеу аппараты арқылы жүзеге асырып отырды. Атап айту керек, Францияда басқа елдермен салыстырғанда феодалдық қатынастардың дамуы шапшаң жүрді. Себебі бұл қатынастар негізінен ыдырап жатқан құл иеленушілік қатынастардың негізінде дамыды.Осының арқасында франциялық феодализм ортағасырлық мемлекеттіліктің классикалық нысандарын қалыптастырды. Францияның феодалды экономикасы натуралды сипатын сақтай отырып, қоғамдық еңбек бөлінісін, тауар-ақша қатынастарының дамуын, тауар-ақша шаруашылығында жұмыс істейтін және өз мүдделерін мемлекеттік органдарда өкілдік етуді қажет ететін әлеуметтік топтарды қалыптастырды. Осы әлеуметтік топтардың (қала халқы, «үшінші сословие» - банкирлер, кәсіпкерлер, кәсіпорын иелері) пайда болуымен бірге феодалды мемлекеттіліктің нысандары өзгерді. 

Екіншіден, Франциядағы ортағасырлық мемлекет әрқашан үстем тап – феодалдардың мүдделерін білдіріп, оларды қорғады, феодалдық тәртіп пен сословиелік иерархияның сақталуына жағдай жасады. Онда әрбір сословие белгілі-бір функцияны атқарды және олардың арасындағы қатынастар вассалитет-сюзеренитет қағидасы негізінде құрылды. Вассалитет сипатына қарай феодалдық мемлекеттің нысанын анықтауға болады. Оған сәйкес Франциядағы ортағасырлық феодалды мемлекет өз дамуында үш кезеңді басынан кешті: 

1. Сеньориалды монархия кезеңі (IX-XIII ғғ.). Бұл кезеңде патшалық билік мемлекеттің барлық аумағына тарайтын юрисдикцияға ие орталық мемлекеттік орган болудан қалды. Феодалдар патшаны «теңдердің ішіндегі бірінші» ретінде санады. Патшаның билігі тек өзінің доменіне ғана тарайды, ал мемлекеттің басқа аумақтарында патша вассалдары – герцогтер, графтар, архиепископтар мен аббаттардың билігі жүрді. Бір сөзбен бұл кезеңде мемлекетте саяси және экономикалық бытыраңқылық орын алды.

2. Сословиелі-өкілді монархия кезеңі (XIV-XV ғғ.) феодалдық бытыраңқылықтың жойылып, сословиелі-өкілді құрылысқа негізделген монархияның орнауымен сипатталады. Мықты патша билігі елді жалпы ұлттық өкілді орган – Бас штаттармен бірге басқарды. Бас штаттарға елде қалыптасқан сословиелердің (дінисословие, дворяндар, үшінші сословие) өкілдері сайланды.

3. Абсолютті монархия кезеңі (XVI-XVIII ғғ.) – орталықтанған ұлттық мемлекеттерге тән бұқаралық билікті ұйымдастыру нысаны. Франциялық абсолютизм толық қалыптасқан классикалық нысанға ие болды. Онда патша толық билікке ие болды, елді тармақталған бюрократиялық аппарат пен тұрақты әскерге сүйеніп басқарды. Бұл кезеңде сословиелі-өкілді орган – Бас штаттар өз жұмысын тоқтатты. Абсолютизмнің тірегі католиктік шіркеуге сүйенген дворяндар болды. 

2- сұрақ:

Сеньориалды монархияның заңи бекітілуі Тақыр бас Карлдың 877 ж. кьерсейлік капитуляриімен байланысты. Ол бойынша бенефицийдің феодқа, яғни, мұрагерлікпен өтетін әулеттік поместьеге айналуы заңдастырылды. Осылайша ірі феодалдардың экономикалық және саяси тәуелсіздігі заңдастырылды. Феодалдар өзінің соты мен әкімшілігін құруға, монетасын соғуға және патшадан сұрамай соғыс жүргізу құқықтарын иеленді. Граф және герцог сияқты ірі феодалдардың виконт, барон сияқты өз вассалдары болды. Ал соңғылардың вассалдары рыцарьлар болды. Бұл кезеңде «менің вассалымның вассалы менің вассалым емес» қағидасы жүзеге асырылды.

Сеньориалды монархия кезеңіндегі қоғамдық құрылымы. Феодализмнің тұрақтануымен қоғам бір-біріне жау екі тап – жер иеленуші феодалдар мен феодалды басыбайлы шаруаларға бөлінді. Феодалды құқық басы бос адамдардың болу мүмкіндігін де ұарастырған жоқ. «Қожайыны жоқ адам жоқ» деген ереже кең таралды. Франциядағы үстем таптың орнығуы жерге қатысты феодалдық меншіктің қалыптасуы мен күрделі вассалдық қатынастардың дамуымен байланысты. Феодалдар табы қоғамда саяси, идеологиялық, әскери және басқа да маңызды функцияларды атқарды. Олардың өзі біртекті болған жоқ. 18 және 20 жас аралығындағы барлық зайырлы феодалдар рыцарьға айналу жоралғысын өтуі тиіс еді. Осындай ритуал кезінде феодал өз сеньорына ант береді, ал сеньор оған «бейбітшілік сүю» сыйлайды. Бұл жоралғы оммаж деп аталды. Рыцарьлар әскердің негізін құрады. Ал діни феодалдар билікті Рим папасынан алып, идеологиялық басшылықты жүзеге асырды. 

Феодалдар табының құрылымы жер меншігінің көлеміне тікелей тәуелді болды. Бұл феодалдық иерархияға өз әсерін тигізді. Оның басында жоғарғы сюзерен, мемлекеттің номиналды басшысы - патша тұрды. Ол әскерді басқарды және соттың басшысы болып саналды. Феодалды иерархияның екінші сатысында ірі феодалдар – архиеписоптар, епископтар, графтар мен герцогтар тұрды. Олар патшаның тікелей вассалдары ретінде саналды. Олар өз феодының шегінде әкімшілік және соттық билікке ие болды, монета соғу және алым-салықтар жинау құқығын иемденді. Кей жағдайларда патша ірі феодалдарға иммунитеттік грамоталар таратты. Оны алған феодалдың жеріне патшаның агенттерінің өзі оның рұқсатымен ғана кіретін болған. Үшінші сатыда патша вассалдарының вассалдары – виконттар мен барондар орналасты. Олар де ірі жер иеліктерді иеленді және автономияны пайдаланды. Фелдардың соңғы сатысында рыцарьлар (шевальелер) орналасты. Олардың вассалдары болған жоқ, тек басыбайлы шаруалары ғана болды. 

Франциядағы шаруалардың табы да біртекті болған жоқ. Ол негізгі екі топ: вилландар мен сервілерге бөлінді. Вилландар («ауыл тұрғындары») жеке басы бос болғанымен қожайын жерін ұстады және соның соттық құзыретінде болды. Олар бірқатар орнатылған борыштарды өтеуге міндетті болды. Вилландар колондардың, прекаристер мен ерікті қауым мүшелерінің ұрпақтары болды. :

1. оброк (талья)

2. шеваш ​– жан басына төленетін алым.

3. барщиналық жұмыстар.

Сервілер – құлдардың, еркіндікке жіберілгендер мен литтердің ұрпақтары болды. Олар экономикалық және жеке басымен тәуелділікте болды. Олар шеваж, жыл сайынғы оброк және некелік алым төледі. 

Осы кезеңде феодалдар мен басыбайлы шаруалар таптарымен қатар бюргерлер табы қалыптасты. Қолөнер мен сауданың дамуымен байланысты қала халқының өсуі және олардың кейбір құқықтарға ие болуы басталды. Қалардың өзі үшке бөлінді: өзін-өзі басқаратын қалалар, патшаның қалалары және феодалдардың қалалары. Барлық жерде қалалардың өзін-өзі басқаруға ұмтылуы байқалды. Осы күресті қала халқы феодалдармен күресті. Кейде патша мен қала тұрғындары одақтасты.

Сеньориалды монархия кезеңіндегі Францияның мемлекеттік құрылысы. Сеньориалды монархия феодалды мемлекеттің нысаны ретінде көптеген мемлекеттік бірлестіктерге бөлінумен және патша билігінің әлсіреуімен сипатталады. Саяси билік бұқаралықтан жекеқұқықтық сипатқа ауысты, себебі ол патша мен оның вассалдарының арасында бөлінді. Каролингтер әулетінен шыққан соңғы патшалармен ақсүйектер онша санаспады. Ал 987 ж. ақсүйектердің жиналысында Францияның патшасы болып Робертин Гуго Капет сайланды, ол Капетингтер әулетінің негізін салды. 

Мемлекет басшысы болып патша саналды. Оны зайырлы және діни шонжарлар әулеттік қағиданы ескере отырып сайлайтын. Тек XII ғ. патша билігінің мұрагерлікпен ауысу тәртібі бекітілді. Номиналды түрде патша бірқатар ерекше уәкілеттіктерге ие болды, алайда ресурстардың жеткіліксіздігінен олар орындалмады. Оның билігі патша вассалдарының жиынымен шекетелді. Оны басқаша паташа куриясы деп те атады. Ол жалпымемлекеттік сипаттағы жалғыз орган болды. 

Сеньориалды монархиядағы басқаруды ұйымдастыру сарайлық-вотчиналық жүйе мен вассалитет-сюзеренитет қатынастарына негізделеді. Мемлекеттік аппарат құрылымдық және маманданған болған жоқ. Патшаның жеке қазметкерлері – министериалдар сонымен қатар мемлекеттің лауазымды тұлғалары да болып табылды. Бастапқыда тек атақты феодалдық отбасылардан шыққан шонжарлар ғана минестериал болу құқығына ие  болды, кейін рыцарьлар, қала тұрғындары да болды. Патша әкімшілігінің басшысы сенешал болды. Ол әскерді, кеңсені басқарды және маңызды құқықтық құжаттарға қол қойды. Патшаның атты әскерін коннетабль басқарды, оның көмекшісі маршал болды. Патша сотын сарайлық граф басқарды, ал қазына мен мұрағатты - патшалық қазынашы. Бас патша діни қызметкерінің функцияларын архикапеллан жүзеге асырды.

Патша доменіндегі жергілікті басқару да біршама өзгерді. Округтарды жаңа реформаға сәйкес қарапайым адамдардан тағайындалатын преволар басқаратын болды. Олар патша үшін алым-салық жинады, жасақты басқарды және сот төрелігін атқарды. Бірнеше округ бальяжды құрады. Олардың басында патшамен тағайындалатын арнайы шенеуліктер бальилер тұрды. Бұл лауазымды тек дворяндар иелендіғ алайда ол мұрагерлікпен өткен жоқ. 

XII ғ. патша билігінің күшеюі мен елдің бірігуінің экономикалық, саяси және этномәдени алғышарттары қалыптаса бастады. Қалалардың, қолөнер мен сауданың дамуына саяси және экономикалық бытыраңқылық, түрлі сеньориялардағы түрлі алым-салықтар тежеді. Осы кезде патша мен қалалардың одағы қалыптасты. Қалалар патшаның қамқорлығы үшін оған қаржылай көмек көрсетті. Сонымен бірге, патша билігінің күшеюі дворяндарға да қажет болды. Және осы дәуірде франкілер мен галлдардың ұрпақтарынан француз ұлты қалыптаса бастайды. Патша доменінің аумағы айтарлықтай кеңейді. Филипп II Август оның көлемін тқрт есе үлкейтті. Англия және Германия одақтарын талқандап, ол Нормандияны, Анжу, Турень, және Мэнді қосты. XIII ғ. аяғында патша домені ең ірі феодалдық иелікке айналды және патша өз вассалдарын бағындыруға күші жеттетін болды. 

Патша билігінің одан әрі нығаюы, феодалдар сепаратизмінің азайтылуы және патша әкімшілігінің күшеюі Людовик IX Қасиеттінің реформаларымен байланысты. Таққа отырарда ол келесідей сөз айтты: «Францияда тек бір патша бар». Ол сот, әскери және ақша реформаларын жүзеге асырды. 

Сот реформасы бойынша ол өз доменінде жеке соғыстарға тиым салып, олардың арасындағы дауларды тек патша соттары шешетін болды. Орталық органы Парламент болып табылатын патша соты жалпымемлекеттік орган болды. Сеньориалды соттардың құзыреті шектелді. Олар патшаның мүддесіне қатысы бар істерді қарай алмайтын болды. Сеньориалды соттардың шешімдері патшаның өозғалмалы соттарымен қайта-қаралатын болды. 

  Әскери реформа патшаның жанында жалдамалы әскердің құрылуы және қалаларда милицияның құрылуында көрініс тапты. Рыцарьларға патшаның әскери қызметінен ақша беіп құтылуына рұқсат берілді.

   Ақшалай реформаның нәтижесінде патша доменінің аумағында тек патшаның алтын және күміс монеталар жүретін болды. Кейін Францияда ортақ ақша жүйесі қалптасты.

Бұл реформалардың нәтижесінде Францияда мемлекеттік биліктің орталықтануы және мемлекеттік аппараттың нығаюы жүзеге асты. Патша куриясы қаржы және соттық екі палатаға бөлінді. Біріншісі Есептік палата деп атала бастады. Сот палатасы Париж Парламенті деп аталды. Ол маманданған заңгерлер – легистерден құралды.    

2сұрақ:

Сословиелі-өкілді монархияның қоғамдық құрылымы сословиелік құрылыстың заңи бекітілуімен және олардың ішкі бірігуімен сипатталады. XIV-XV ғғ. Францияда әрбір сословие үшін арнайы бірыңғай құқықтық мәртебе орнатылады. 

Діни сословие бірінші санатта болды. Діни қызметкерлердің сословиеге бірігуі және католик шіркеуінің мемлекеттік аппарат элементіне айналуы француз патшасы Филипп IV Көріктінің рим папасы Бонифаций VIII жеңуінің нәтижесінде жүзеге асты. Рим папасы Батыс Европада теократиялық монархия құруға ұмтылды. Бұл ұмтылыс ұлттық мемлекеттердің егемендігіне қайшы еді. Жаңа табыс көздерін іздеген патша Филипп IV Көрікті діни қызметкерлерге бұрындары болмаған салықтар салды және аббаттарға Римге берілетін төлем ретінде елден алтын және күмісті әкетуге тиым салды. Оны естіген Рим папасы патшаны шіркеуден аластатуға бұйрық берді. Алайда оның жіберген легаты қамауға алынды және патшаның сенімді легисті Ногаре бастаған топ Папаның сарайына білдірмей кіріп, оны тұтқынға алды. Бұндай бассыздықты көтере алмаған Рим папасы жақын арада дүние салды. Филипп IV Көрікті Римнің жаңа папасы етіп өзінің адамы Клемент V таққа отырғызды және папаның резиденциясын француз қаласы Авиньонға көшірді. Бұл қалада резиденция 70 жыл бойы орналасты. Осылайша француз патшалары өздерінің рим папалары алдындағы тәуелділігін әлсіретті. Шіркеу мен оның бай ордендерінен түсетін қаражат патшаның қазынасына өтетін болды. Патша билігінің егемендігі өсті және оның ресурстары көбейді. Діни сословиенің құқықтық мәртебесі анықталды. Діни сословие десятина құқығын сақтады, соттық және салықтық иммунитеттерін алды, мемлекеттік қызмет пен борыштардан босатылды. Көрнекті діни басшылар патша кеңесшілері ретінде тағайындалды.

Екінші сословие дворяндар болды. Олардың құрылымы біртекті болмады. Ішінен атақты (графтар, герцогтер, маркиздар және виконттар), орта және ұсақ дворяндар деп бөлінді. Дворяндар жерге қатысты ерекше меншік құқығын сақтады, соттық артықшылықтарға ие болды  және салық төлеуден босатылды. Олардың жалғыз міндеті – патшаға әскери қызмет атқару болды. 

Үшінші сословие («тексіздер») қала тұрғындарынан, жеке басы бос шаруалар- цензетарийлер мен қалыптасып келе жатқан буржуазиядан құралды. Осы сословие ғана салық төледі және ешқандай ерекше құқықтарды иеленбеді.

Франциядағы сословиелі-өкілді монархияның мемлекеттік құрылысы. Бұл кезеңде мемлекеттік орталықтану аяқталып, мемлекет сословиелі-өкілді монархия нысанына ауысты. Патша феодалды жер иеленушілер мен ерікті қалаларды өз билігіне бағындырды. Алайда ол өзінің жоғарғы билігін сословиелі-өкілді орган – Бас штаттармен бөлісуге мәжбүр болды. Сословиелі монархияның орнығуы Францияның саяси бірігуін тездетті. 

Бас штаттар алғашқы рет рим папасымен қақтығыс кезінде француз патшасы Филипп IV Көріктімен шақырылған болатын. Зайырлы, діни феодалдар мен ауқатты қала тұрғындарының жиналысы патшаны қолдады. Бас штаттардың анықталған функциялары болған жоқ. Патшалар бұл органды негізінен жаңа салықтарды енгізу үшін шақыратын. Сол себепті олар шешетін басты мәселе қаржылық сипатта болды. Бас штаттар үш палатадан тұрды: бірінші палатаға діни қызметкер кірді, ал екіншіге дворяндардан сайланғандардан тұрды, үшінші палатаға қалалардың ауқатты тұрғындары – бюргерлер кірді. Әрбір сұрақтарды шешкенде әрбір палата жеке талқылады, кейін ортақ отырыста әрбір палата бір дауысқа ие болды. Палаталар арасындағы күресті патша өз билігін күшейту үшін қолданып отырды.

XIV ғ. ортасында Бас штаттар патшаға тұрақты салық –тальяны енгізуге рұқсат берді. Тұрақты табыс көзін тапқан патша Бас штаттарды сирек шақыратын болды. Кейін патша өзі салықтарды тағайындайтын болды және шенеуліктері арқылы оларды жинады. Бас штаттар соңғы рет 1614 жылы шақырылды. Оның орнына патша үш сословиенің ең бай өкілдерінің жиналысы – нотебльдердің кеңесіне арқа сүйеді. Патша әкімшілігінің орталықтануы жүзеге асты. Ендігі кезекте барлық шенеуліктер билікті патшадан алатын болды. Мемлекеттік аппарат негізінен өзінің өсуіне патшаға ғана міндетті тексіз адамдардан тағайындалды. Олардың ішінде атақты ақсүйектерді басқарудан ысырып тастаған кәсіпқой заңгерлер – легистер көп болды. Патша куриясының негізінде зайырлы және діни ақсүйектер мен легистерден құралған кеңес беруші орган – Мемлекеттік кеңес құрылды. Кейінірек патшаның ең сенімді адамдарынан тұратын Құпия кеңес пайда болды. Патша әкімшілігін канцлер басқарды. Ол күнделікті істер үшін жауапты болды, патша кеңесінде төрағалық етті және патша ордонанстарының жобасын жасады.

Бұл кезеңде сот органдары әкімшіліктен бөлініп, сот жүйесі қалыптасты. Патшалықтың жоғарғы соты Париж парламенті болды, ол сонымен қоса жоғарғы аппеляциялық орган болды. Бұл орган заңшығарушылық функцияларды да иемденді. Ол патша ордонанстарын тіркеуді жүзеге асырды. Провинциялық деңгейде 13 парламент құрылды. Алайда кішігірім қылмыстық істерді әлі де бальилер, преволар, сенешалдар қарады. Отбасы істері мен діни қылмыстарды қарастыратын шіркеу соты сақталды. XIV ғ. қылмыстық ізге түсу мен айыптаудың арнайы органы – прокуратура құрылды. Бастапқыда патшаның сенімді адамдары – прокураторлар сот отырысындағы патша мүдделерінің сақталуын қадағалады, кейін қылмыстық айыптауды да жүзеге асыратын болды. 

Патша билігінің нығаюымен бірге жергілікті басқарудың да орталықтануы басталды. Алайда ол бірыңғай болмады. Солтүстік Франциядағы ірі округтар бальяждар деп аталды, оларды бальилер басқарды. Ал оңтүстікте орталықтану баяу жүрді. Бұл жерде губернаторлық-округтар болды. Оларды сенешалдар басқарды. Бальилер мен сенешалдар салықтардың жиналуын, жасақтың жиналуын қадағаады. Ерікті қалалар өзін-өзі басқару құқықтарынан айырылды. Бұл жерде де патша әкімшілігі орнады. Барлық қала кеңесінің отырыстарында арнайы патша шенеуліктері отыратын болды.

3- сұрақ:

XVI ғ. екінші жартысындағы француз абсолютизмінің орнығуы бірнеше себептерге байланысты болды:

1. Капиталистік қатынастардың, мануфактуралардың дамуы және жалпыұлттық нарықтың қалыптасуы отандық кәсіпорындар мен сауданың өсуіне жағдай жасай алатын, феодалдық сепаратизм мен кедендік шектеуліктерге қарсы күресе алатын мықты патшалық билікті қажет етті. 

2. Мемлекеттің түпкілікті бірігуі мен біртұтас ұлттың қалыптасуына да абсолютизм қажет болды. Патша жергілікті феодалдардың сепаратизмімен күресті.
3. Буржуазиялық қатынастардың дамуы феодалдық құрылыстың құлдырауына әкелді. Сол себепті шаруалардың кедейленуі, оларды қанау процестері күшейді. Яғни, шаруалардың наразылығы өсе түсті. Нәтижесінде осындай қауіптен тек мықты патша билігі ғана сақтай алатындығын барлық феодалдар мойындады.
4. Францияның басқарушы табы гугеноттық (кальвинистік) және католиктік деп екі партияға бөлініп кетті. Бұл 36 жылға созылған азаматтық соғысқа әкелді. Бұл қантөгісті тек мықты патша билігі ғана тоқтата алды.
Абсолюттік монархия кезеңіндегі қоғамдық құрылыста сословиелерден құралған феодалды қоғам мен жаңа пайда болған буржуазиялық және пролетариат таптарынан тұратын азаматтық қоғам қатар өмір сүрді.

Барлық жерлердің 20%-ын иемденген діни сословие бірнші санатын сақтап ақлды. Алайда шіркеу билігі шектелді. Шіркеудің саяси құқықтары шектелгенмен, ол өзінің экономикалық жеңілдіктерін сақтап қалды.

Француз абсолютизмінің негізгі тірегі  феодалды шонжарларды қоспағанда дворяндар болды. Ең сенімділері «семсер дворяндары», яғни, орта және ұсақ дворяндар болды. Олар бірқатар жеңілдіктерді иеленді және салық төлемеді. Әскерде қызмет атқарған үшін дворяндар поместье және жалақы алды. Алайда бағалардың көтерілуіне байланысты олардың жағдайы нашарлай берді. Осымен бірге «мантия дворяндары» деп аталған жаңа топ пайда болды. Олар табысты мемлекеттік лауазымдарды сатып алған бай буржуазиядан құралды. Олар кедейленген дворяндарды ысырып тастады. 

Қала тұрғындары мен шаруалардан тұрған үшінші сословие негізгі салық салынатын халық бөлігі болды. Көпестер мен қолөнершілер цехтар мен гильдияларға бірікті және осылайша шәкірттерін қанады. Цехтан бөлек жерде қолөнермен айналысатындар қудалауға ұшырады. Қала халқы негізінен шаруалармен толығып отырды. Қалаларда болашақ пролетарий табы қалыптасты. Қоғамның ең қаналатын табы шаруалар болды. Туар-ақша қатынастарының дамуымен феодалдар шаруаларды ақшалай оброкка көшіруге тырысты, кейде күштеп. Шаруалардың көбісі жер учаскесін пайдаланғаны үшін ценз төледі. Өзінің қожайынына шаруа нан оброгы – шампарды өтеді. Басыбайлы шаруалардың саны азайды, алайда олар әлі де феодалдың билігінде болды. Шаруалар шіркеуге десятина салығын, патшаның пайдасына жиырмалық салықты, мүлік салығы – тальяны және жан салығын төледі. Шаруалар басқа да борыштарды өтеп тұрды. Баналитеттер сақталды. Шаруалар қожайынның көпірімен нанды тасымалдағаны үшін, оның пешінде пісіргені үшін алымдар төледі. Шаруаның өлімінен кейін оның мұрагерлері мұраға ие болу үшін қожайынға алым төледі. 

Абсолюттік монархияның мемлекеттік құрылысы. Франциядағы абсолютизм аяқталған классикалық нысанда болды. Француз патшасы шексіз монарх болып саналды. Патша билігін шектейтін өкілді органдар болған жоқ және патша билігінің қаржылық тәуелсіздігінің негізі  болған көптеген салықтар қалыптасты. Патша заңдарды қабылдады және күшін жойыды, шенеуліктерді тағайындап, орындарынан алды. Патша жердегі Құдайдың өкілі ретінде қарастырылды, оның билігі заңныңүстінен қарады және қасиетті сипатқа ие болды. Франциядағы абсолютизмнің қанат жаюы Фелді 72 жыл билеген Людовик XIV «күн‑патшамен» байланысты. 

Басқару бюрократиялық орталықтану қағидаларына негізделді. Маңызды сұрақтарды талқылау үшін доғарғы кеңесуші орган – Мемлекеттік кеңес шақырылды. Оған сарай аристократиясы және «мантия дворяндары» кірді. Патшадан кейінгі екінші тұлға канцлер болды. Ол мемлекеттік аппараттың басшысы болып саналды. Министрлер функцияларын басқарудың белгілі-бір саласы үшін жауапты мемлекеттік хатшылар атқарды. Жергілікті жерде әкімшілік бақылауды интенданттар жүзеге асырды. Интенданттар губернаторларды, бальилер мен қала басшыларын бақылауға міндетті болды. Интенданттар генерал-қаржы бақылаушысына бағынды. Салықтарды санауды Есеп палатасы және акциздік алымдар палатасы жүзеге асырды. Интенданттардың мәліметтерін Депешалар кеңесі жинап тұрды. 

Патша әскер мен полицияға арқа сүйеді. Әскер тұрақты болды және негізінен жергілікті халықтан рекруттық жүйе бойынша жиналды. Бас штаб құрылды және әскери қызметті өтудің қатаң тәртібі бекітілді. Алайда офицерлік шендерді тек дворяндар ғана сатып ала алды. Қоғамдық тәртіпті генерал-лейтенант басқарған полиция қамтамасыз етті. Сонымен бірге патшаның саяси қарсыластарымен күрескен саяси полиция құрылды.

Жергілікті басқару да бюрократиялық орталықтану қағидасы бойынша өзгертілді. Францияның барлық аумағы провинциялар мен округтарға бөлінді. Провинциялардың басында патшамен тағайындалатын губернаторлар тұрды. Бірақ олардың билігі біртіндеп азайтылды. Олардың кейбір уәкілеттіктері орталықтан жіберілетін интенданттарға берілді. Сайланбалы қала кеңестерінің орнына патшамен сайланатын мэрлар мен муниципалды кеңесшілер билік жүргізе бастады. Тек ауылды жерлерде ғана ақсақалдар мен кеңестер сайланбалы болып қалды.  
4- сұрақ:

Құқықтың қайнар-көздері. Франциядағы феодалды құқықтың дамуына келесідей тенденциялар тән болды: құқықтың мемлекеттік және провинциялық деңгейде біртіндеп унификациялануы, жалпымемлекеттік құқықтық жүйенің қалыптасуы.

Ортағасырлық Францияда бірнеше ғасыр бойы ортақ құқық болған жоқ, әрбір облыста түрлі құқықтық қайнар-көздерге негізделген түрлі құқық жүйелері қатар әрекет етіп келді. Бұл ерекшеліктер негізінен  Солтүстік пен Оңтүстікте айырықша байқалды. 

Елдің солтүстігінде негізінен жазылмаған әдет-ғұрып құқығы басым болды. Ваварлық шындықтар мен олардың әдет-ғұрыптарының орнына кутюмдер, яғни, жеке аудандардың, сеньориялардың, қауымдардың заң күші бар әдет-ғұрыптары келді. Олар сол жердің феодалдарының мүдделерін қорғады және ауызша нысанда болды. Атақты легистердің кутюмдерді кодификациялауы феодалдар тарапынан қатаң қарсылыққа ұшырады. Нәтижесінде XV ғ. ресми кодификация қабылданды. Осылайша кютимдердің 60 ірі жинағы және 200 ұсақ жинақтары пайда болды. 

Ал Францияның оңтүстігінде рим құқығының негізінде жазбаша құқық дамыды. Осы аумақтарды Франциялық заңгерлердің глосаторлық мекетебі қалыптасты. Заңгерлер Юстинианның дигестілерін түсіндіре отырып келтірді. Аладй олардың түсініктемелері соттарда мойындалмады. Француз монархтары рим құқығының қайта жандануын қажет етті. Олар рим құқығы арқылы өз билігінің бұқаралық негізін іздеді. Патша билігінің күшеюімен рим құқығы кең тарай бастады, яғни, оның рецепциясы басталды. Осыған қарамастан рим құқығы негізінде француз құқығының унификациялануы жүзеге асырылмады. Құқықтың аумақтық бөлінісі сақталып қалды. Рим құқығының рецепциясы толық болмады. Оңтүстікте ол басымдыққа ие болды, ал солтүстікте тек әдет-ғұрып құқығының шұрықтарын бітеді. 

Сонымен бірге бұл уақытта патша актілері – эдиктілер, ордонанстар мен декларациялардың маңызы арта түсті. Эдикт дегеніміз - өкілді органның бекітуінен кейін заң күшіне ие болатын патшаның жарлығы. Декларация әрекет етіп жатқан заңдардың түсіндірмесі болды. Абсолютизм кезеңінде ордонанстар, яғни, өкілді органның бекітуінсіз-ақ заң күшіне ие болатын патша жарлықтары аса ммаңызға ие болды. 

Рим құқығының рецепциясына католиктік шіркеу қарсылық жасады. Ол рим құқығын екінші орынға ысырып, канондық құқықтың аясын кеңейтуге тырысты. Патша билігі әлсіз болған кезеңде канондық құқық елдің барлық аумағына кең тарады. Тек патша билігінің орталықтануы кезеңінде канондық құқық тек діни қызметкерлердің істерімен ғана шектелді. Абсолютистік Францияда рим папасының тек патша мақұлдаған промульгациялары ғана заң күшіне ие болды. 

Қолөнер мен сауданың дамуы қалалық құқықтың дамуына жағдай жасады. Олар қалалық хартияларда көрініс тапты. Онда қала тұрғындарының әдет-ғұрып құқығымен қорғалмаған құқықтары бектілді, құқықтық тәртіп нормалары болды. 

Мүліктік қатынастар. Феодализм кезеңінде заттай құқықтардың негізгі объектісі жер болды. Францияның феодалды құқығы жерге қатысты заттай құқықтың екі түрін ажыратты: меншік құқығы және ұстау құқығы. Ортағасырлық Франция құқығы жерге қатысты шексіз меншік құқығын тек ірі феодалдарда ғана мойындады. Қалғандары белгілі-бір міндеттер мен борыштарды атқаратын жерді ұстаушылар ретінде қарастырылды. 

Міндеттемелік қатынастар ақша-тауар қатынастарының дамуымен байланысты. Тауар-ақша қатынастарының дамуы келісім-шарт құқығының дамуын қажет етті. Ол рим құқығының рецепциясы негізінде қалыптасты. Ол сословиелік сипатта болды және сеньордың басымдықтарын бекітті. Алғашқы келісім-шарт түрлері сату-сатып алу, айырбас және сыйға тарту болды. 

Ортағасырлық Францияда қарызға алу келісім-шарты кең таралды. Осы кезеңде қарыз алушының міндеттемені өтеу кепілі ретінде вексель пайда болды. Сонымен бірге қарыздық кепілзаты ретінде қарыз алушының жері қарастырылды. 

Ақша-тауар қатынастарының дамуымен қатар ескі келісім-шарт түрлерімен бірге мердігерлік, жалға алу, тапсырыс беру келісім-шарттары дамыды.

Неке-отбасы қатынастары канондық құқық нормаларымен реттелді. Неке ерекше құпияға ие акт деп танылды, сол себепті заңды деп айырылысу еркіндігін жоққа шығаратын шіркеулік неке ғана танылды. Неке сословиелі болды, әртүрлі сословие өкілдерінің некесі жарамсыз деп танылды. Некенің жарамдылығының келесідей талаптары болды: 

1. Неке жасына жету. Ерлер үшін – 14 жас, қыздар үшін – 12 жас.

2. Туысқандар арасындағы некелерге тиым салынды.

3. Сословиелік мәртебелері тең болуы тиіс еді.

4. Некеде тұрған тұлғаларға некеге тұру тиым салынды.

5. Шоқынбаған тұлғаларға некелесуге тиым салынды.

Ортағасырлық Францияда отбасы патриархалды болды және әке мен күйеудің билігіне негізделді. Ерлі-зайыптылар бірге тұруға міндетті болды, оны мәжбүрлетіп орындатты. Күйеуі әйелін ұру құқығын иемденді. Әйелінің зинақорлығы қылмысқа тең болды. Некеден тыс туылған балалардың құқықтары болмады. 

Франциядағы мұрагерлік заң және өсиет арқылы жүзеге асырылды. Алғашында мұрагерлік майорат қағидасы бойынша жүзеге асты. Яғни, мүлік пен титул үлкен ұлға ауысты. 

Қылмыстық құқық XI ғ. айтарлықтай өзгерістерге ұшырады. Қылмыс жеке деликт болудан қалды, ендігі кезекте ол патшалық тәртіпті бұзу ретінде қарастырылды. Қылмыстық құқықтан құн төлеу институты жоғалды. Францияның қылмыстық құқығында қылмыстар үш разрядтғақа бөлінді. Біріншісіне дінге зиян келтіру, опасыздық, адам өлтіру, зорлау, өртеу, ұрлық және т.б. Бұл қылмыстар қатаң жазаланды. Орта разрядқа жататын қылмыстар негізінен айптармен жазаланды. Жеке тұлғаларға қарсы қылмыстар жеңіл қылмыстарға жатты және айып пен түрмеге жабумен жазаланды. Жазаның мақсаты айыптыны жазалау және басқаларды қорқыту болды. 

Сот және процесс. Бастапқыда сот әкімшіліктен бөлінбеген, тек сословиелі-өкілді монархияның аяғында сот процесін әкімшілік лауазымды тұлғалар асырмайтын болды. Қылмыстық істерді преволардың соты, бальилердің соты және шіркеу соттары қарады. Сонымен бірге әрбір сеньордың соттық функциялары болды. Тек Абсолюттік кезеңде Париж соты бастаған сот жүйесі қалыптасты. Жергілікті сот процестерін провинцияның парламенті жүргізді. Парламентте патшалық прокурор және патшалық адвокаттар болды.  
Тақырып бойынша қайталау-пысықтау сұрақтары:

1. Сениориялық монархия дегеніміз не?

2. Сословия неше деңгейге бөлінеді?

3. Франциядағы феодалдық құқық қай құқықтан басталды?

4 .Салиялық франктердің көсемі кім болды?

Тақырып №9: Германияның ортағасырлық мемлекеті мен құқығы. 

1 Германиядағы ортағасырлық мемлекет пен құқықтың даму кезеңдері және ерекшеліктері.

2 Германиядағы ертефеодалды монархия

3 Германиядағы сеньориалды монархия.

4 Германиядағы абсолютті монархия.

5 Ортағасырлық Германияның құқығы.

1-сұрақ:

Герман мемлекеті Франк мемлекетінің ыдырауы нәтижесінде пайда болды. 843 жылғы Верден келісімі Ұлы Карлдың немересі Неміс Людовиктің еншісіне тиген Шығыс Франкі мемлекетінің негізінде Герман мемлекеті қалыптасты. Бастапқыда ол Саксония, Франкония, Швабия және Бавария герцогтықтарынан тұрды, кейін X-XII ғғ. ол Солтүстік Италия қалаларын, Бургундияны, Лотарингияны, Богемияны, Полабье мен Австрияны қосып алды. Осы жерлерді басып алудың нәтижісенді құрылған мемлекет Герман ұлтының қасиетті Рим империясы деген атауға ие болды. Бұл атау 1806 жылғы Наполеонның кейбір аумақтарын (16 патшалық және княздік) басып алғанға дейін сақталды. Нәтижесінде империя ыдырады. Тек 1871 жылы княздіктердің бірігіп, Герман империясын құрды.

Германияның ортағасырлық саяси-құқықтық дамуына бірқатар факторлар әсер етті:

1. Шығыс Франк мемлекеті мәдени-этникалық жағынан біртекті болмады. Оның құрамына жеке мәдени, тілдік, этникалық ортасы бар ондаған герцогтықтар мен княздіктер кірді. Жаңа құрылған мемлекеттің құрамсына герман халқымен қатар роман және славян халықтарының қомақты бөліктері кірді.

2. Феодализм Германияда басқа Батыс Европа елдеріне қарағанда айтарлықтай кеш орнады. Себебі Германияда феодализмге өту патриархалды-қауымдық қатынастардың ыдырауы нәтижесінде жүзеге асты. Германияда қауымдық ұйым мықты болды және оның ыдрауы ұзақ уақытқа созылды. Сол себептен ерікті шаруаларды басыбайлы шаруаларға айналдыру процесі созылып кетті.

3. Жоғарыда көрсетілген екі фактор Германияның басқа мемлекеттерден экономикалық және саяси дамуда қалып қоюына әкеліп соқты. Алайда бұл факторлар кейбір аумақтарға тән болмады. Оларда феодалдық қатынастар тез орнап, капиталистік қатынастар дами бастады. Жоғарғы және Орта Рейн облыстарында феодализм тез орнады, ал Саксония мен Фрисландияда бұл процестер айтарлықтай кешікті.
Жоғарыда тізбектелген факторлардың әсерінен Германияның мемлкеті мен құқығының дамуында бірқатар тенденциялар орын алды:

1. Герман княздіктерінің ұзақ уақыт бойы бытыраңқы болуы және олардың саяси автономияға ұмтылуы;

2. Германиядағы феодалдық мемлекеттіліктің дамуы, яғни, басқару нысанының ертефеодалды монархиядан сеньориалды монархияға, ал сословиелі-өкілді монархиядан абсолютизмге ауысуы империяның барлық аумағында бір уақытта емес, жеке тәуелсіз княздіктердің аумағында түрлі уақытта жүрді.

3. Ортағасырлық Германия құқығының партикулярлы сипаты, яғни, саяси автономды княздіктерде белгілі-бір аумаққа және әлеуметтік топтарға ғана тиісті түрлі саяси жүйелердің (лендік, зем, канондық және қалалық құқықтар) болуы.

Саяси бытыраңқылық және жалпыгермандық мемлкеттің болмауы ортағасырлық Герман мемлкеті мен құқығының даму кезеңдерінде өзіндік ерекшеліктерінің қалыптасуына әсер етті. Герман мемлкетінің аясында дамудың екі кезеңін даралауға болады:

1. Ертефеодалды монархия кезеңінде (X-XII ғғ.) империя нысанындағы орталықтануы әлсіз, түрлі герцогтықтар мен княздіктерден тұратын ертефеодалды мемлекет құрылды.
2. Сеньориалды монархия кезеңі (XIII-XIX ғғ.). Герман мемлекетінің ұсақ сеньорияларға бөлінуінен бастап Германиядағы феодалды мемлекеттің саяси-құқықтық дамуы жалпыұлттық нысандарға ие болған жоқ. Әр княздік өзінше дамыды. Дербес княздік-мемлекеттердің аумақтарында дамудың тағы екі кезеңі бөліп қарастырылады:
a. Сословиелі-өкілді монархия (XIV-XVI ғғ.)

b. Княздік абсолютизм (XVII-XIX ғғ.) 
2-сұрақ:

Ертефеодалды монархияның қоғамдық құрылымы. Германияда феодалдық қоғамның негізгі таптары – жер иеленуші феодалдар табы мен басыбайлы шаруалар табының қалыптасу процесі IX ғ. аяғында аяқталды. Ал XII ғ. феодалды сословиелер қалыптасты. Германиядағы феодалдық иерархия бірқатар ерекшеліктерге ие болды. Біріншіден, билеуші әскери-рыцарьлық сословиенің милитаристік сипаты. Оған себеп герман императорларының мемлкет аумағын кеңейту мақсатындағы көптеген соғыстары. Екіншіден, Германиядағы феодалдық вассалитет жүйесі Франциямен салыстырғанда орталықтанған сипатқа ие болды. Себебі әрбір вассал өзінің сеньорымен қатар тікелей патшаға да әскери  қызмет жасауға міндетті болды.

Құқықтық мәртебесі бойынша Германияның барлық халқы бұл кезеңде негізгі үш сословиеге бөлінді:

1. Рыцарьлар сословиесіне империялық лендарды ұстаушы зайырлы және діни княздер; императордың вассалдары болып табылатын маркграфтар мен герцогтер және діни феодалдар – архиепископтар, епископтар, аббаттар жатты. Солармен қатар бұл сословиеге «еркін қожайындар» - графтар және патшаның қызметіндегі аристократия – барондар кірді. Графтар мен барондардың вассалдары рыцарьлар болды. Ал олар өз кезегінде бірқалқанды рыцарьларға сеньор болды. Бірқалқанды рыцарьлар феодалды сатының төменгі сатысында тұрды. Оларға вассал алуға тиым салынған. Басқаша оларды шеффендік сословие деп те атады. Феодалдық иерархиясы зем құқығының жинағы – «Саксон зерцалосында бекітілген.  

2. Қала тұрғындарының сословиесі – бюргерлер. Бұл сословие X ғ. қолөнердің ауыл шаруашылығынан бөлініп шығуының нәтижесінде қалыптаса бастады. Германияда патша мен қалалар одаққа тұрмады. Бұл бюргерлердің құқықтық жағдайына өз әсерін тигізді және патша билігін айтарлықтай әлсіретті. Қалалар империялық, княздік және еркін деп үшке бөлінді. Толық өзін-өзі басқаруға тек императордың доменінде орналасқан империялық қалалар ғана қол жеткізді. Қалған қалалар княздерге толық тәуелді болды.  
3. Шаруалар сословиесі екі категоряға бөлінді: басы бос және басыбайлы шаруалар. Жерге қатысты міндетті, алайда басы бос колондар мен литтер өз жер үлестері үшін барщиналық және оброктық борыштарды өтеді. «Саксон зерцалоснда» оларды ченшевиктер, яғни, қожайынның жерін ұстағаны үшін ақшалай оброк – чиншаны төлейтін шаруалар деп атады. Ал жеке басымен тәуелді крепостной шаруаларға жататын батрактар, жартылай бос литтер және сервілер барщиналық және оброктармен қатар жан басына, некелік, өлімге қатысты алымдар төледі. Осы кезеңде Германияда басы бос шаруадан басыбайлыға ауысатын аралық нысандар көп болды.

Мемлекеттік құрылыс. Бұл кезеңдегі Германиядағы мемлкеттік құрылысқа ертефеодалды монархия белгілері тән болды. Бұған Саксондық әулеттің патшалары Генрих I және Оттон I  королдердің агрессивті сыртқы саясаты себеп болды. Олар патша билігін нығайтып, біртұтас мемлекет құрды. Сонымен бірге императорлық биліктің нығаюына сыртқы қауіп (нормандар мен венгрлердің шабуылдары) және мықты патша билігіне тәуелді ерікті шаруалардың басыюайлылыққа ауыстыру сияқты факторлар әсер етті. Алайда герман халқының бірігуіне басты кедергі тайпалық облыстардың басшысы герцогтердің сипаратизмі болды. Олар патшаны өздеріне тең деп санады. 

Оттон I  сепаратизммен күреске бағытталған саясат жүргізді. Ол герцогтықтарды ыдыратып, герцогтардан жоғарғы құқықтарды алды. Алайда патшамен одаққа отыратын ірі қалалардың болмауы патшаның өз иеліктеріне мұрагерлік құқықтары жоқ діни феодалдармен одаққа баруына әкеліп соқты. Діни феодалдардың жері патшаның қорғанында болды, оларды патшаның арнайы шенеуліктері – фогтар қадағалады. Оттон I  зайырлы феодалдардан артықшылықтарды алып діни феодалдарға үлестірді. Ол «оттондық артықшылықтарды» таратты. Олар бойынша аббаттар мен епископтар кең артықшылықтарға ие болды, герцогтардың юрисдикциясынан босатылды және герцогтік билікке ие болды. Епископтарға сүйену патша билігін уақытша нығайтты. Өз билігін нығайтып, Оттон I  962 ж. Италияны жаулап алып, император ретінде таққа отырды. Патшаның императорлық тәжді Рим папасының қолынан алуы, патша билігінің герцогтардың билігінен жоғарылығын көрсетуі тиіс еді. Мемлекет Герман ұлтының қасиетті рим империясы деп атала бастады. Қасиетті деп аталу себебі. Мемлекет басында императордан басқа бас діни қызметкер Рим папасы тұрды. 

Империяның басында император тұрды. Оған феодалды иерархияның бірінші щиті тиісті болды, жерге және жер қойынауына жоғарғы құқыққа ие болды, барлық аумаққа тиісті монета соғу және салық жинау құқықтары болды. Соған қарамастан Германияда патша билігі әлсіз болды. Патшаны княздер сайлады. Патша сайлауына қатыспаған княздер өздерін патша билігінен бос деп санады. Кейде жалпыимпериялық мәселелерді шешу үшін рейхстаг (съезд) шақырылды. Оған ірі княздар, графтар, империялық қалалардың өкілдері, рыцарлық ордендердің гроссмейстерлері қатысты. Басқару сарай-вотчиналық жүйе бойынша жүзеге асырылды. Жоғарғы патшалық биліктің орталығы патша сарайы болды. Патша әкімшілігі діни және зайырлы феодалдардан тұрды. Канцлер жоғарғы лауазымды тұлға болды. Сарай мәселелерін майордом басқарды. Мемлекеттік құрылымы жағынан империя шын мәнінде конфедерация болды. Жергілікті жердегі билік графтардың қолында болды. Біртіндеп олар өздеріне мұрагерлік құқықтарды алды. XII ғасырдан бастап герцогтардың, графтар мен епископтар билігінің күшеюі басталды, бұл өз кезегінде мемлкеттік биліктің орталықсызданып, сеньориалды монархияның қалыптасуына алып келді. 

3-сұрақ:

Сеньориалды монархия кезеңіндегі қоғамдық құрылым. Германияда XIII ғасырда орнаған сеньориалды монархия әленуметтік топтардың құқықтық жағдайының өзгеруімен ерекшеленеді. Бұл өзгерістер саяси орталықсыздану және Германияның тәуелсіз княздіктерге бөліну процестерімен байланысты. Сол кезеңдегі княздіктер мен герцогтықтар саяси тұйықталған егеменді саяси құрылымдар болды. Олар ірі феодалдық вотчиналар негізінде пайда болды. Жер иесі иммунитеттік артықшылықтарға ие князге айналды. Княздіктердің саяси тәуелсіздікке ие болуының бірқатар себептері бар:

1. Герман императорлары Италияда өзінің билігін сақтап қалу үшін және басқа да әскери жорықтар үшін княздердің әскери көмегін қажет етті. Соның есесіне олар княздердің саяси артықшылықтары мен иммунитеттерін заңи бекітуге мәжбүр болды.

2. Германияда патша мен қалалардың одағы қалыптаспады, сол себепті қалалар патшалық биліктің орталықтануына көмектесе алмады.

3. Түрлі аумақтардың түрлі деңгейде дамуы тұрақты экономикалық қатынастардың орнауына кедергі болды. Сонымен бірге Германияда саяси орталыққа айнала алатын дамыған экономикалық орталық болған жоқ. 

Нәтижесінде XIII ғасырдың өзінде княздер өз монетасын соғу, салықтық және кедендік алымдар алуға, шешімі қайта қаралмайтын сот құру құқықтарын иемденді. Олар қорғандар салуға және заңдар қабылдауға құқықты болды. Осыны пайдаланған курфюрстілер мен шіркеу княздері қалаларға салық салды, цехтар мен нарықтардың жұмысын реттеп отырды және қалалардың өзін-өзі басқаруына тиым салды. Бұның өзі жалпыгерманиялық нарықтығң қалыптасуын тежеді.

Түрлі княздіктердің саяси және экономикалық автаркиясы (тұйықтылығы) империялық сословиелермен сол княздіктің аумағында ғана қалыптасқан земдік сословиелердің пайда болуына алып келді. Империялық сословиелік құрылым келесі сипатта болды:

1. зайырлы және діни княздер – империялық лендерді ұстаушылар;

2. империялық рыцарьлар;

3. империялық қалалардың бюргерлері.

Ал княздік сословиелік құрылым земдік дворяндардан, діни сословиеден және княздік қалалардың тұрғындарынан құралды. Қаллардың өсуімен ату оқ-дәрімен ататын қару-жарақтың пайда болуымен байланысты орта дворяндар жоғалады. Олар аристократиялық дворяндар- курфюрстілер және кедейленген ұсақ дворяндарға бөлінді. Діни сословие жоғарғы (епископтар мен аббаттар) және төменгі (қала және ауыл священниктері) деп екіге бөлінді. Бюргерлердің өзі біртекті болмады. Қала халқынының жоғарғы қабаттарына жататын ірі көпестер мен жер иелері патрициатты құрады. Олар қалаларды басқаруды өз қолында шоғырландрды және лауазымдарды мұрагерлікпен ауыстырып отырды. Орта бюргерлер, яғни, қолөнершілер мен тең құқылы шеберлер патрициатқа қарсы тұрды. Қалалық иерархияның ең төменінде қалалық плебс тұрды. Оған шеберлердің көмекшілері кірді. Шаруалар бұрынғыдай жеке басыбайлы және жерге қатысты тәуелді деген екі топқа бөлінді. Бірақ тауар-ақша қатынастарының дамуы шаруалардың еңбегін экономикалық пайдасыз қылдырды. Осы кезеңде экономикалық қанаудың әлсіреп, дербес, экономикалық егеменді шаруа қожалықтарының пайда болуы басталды. Ондай шаруа қожалықтарының ең ірілері феодалдардың жерін арендаға алып, ол үшін салық – чиншаны сөйледі. Ірі арендаторлар уақыт өте помещиктерге айналды.

Сеньориалды монархияның мемлкеттік құрылысы заңи түрде 1356ж. император Карл IV жариялаған «Алтын буллада» жариланды. Онда сеньориалды монархияның курфюрстілерді олигархиясы сияқты түрін бекітілді. Яғни, курфюрстілердің мемлекеттік тәуелсіздігі мен олардың патшаға саяси теңдігі танылды. 

Империя басында сөз жүзінде курфюрстілер алқасымен сайланатын император тұрды. Курфюрстілер алқасына төрт зайырлы княз және үш діни княз кірді. Император нақты билікке ие болмады, оның жалпыимпериялық тұрақты әскері және маманданған бюрократиясы болған жоқ. Ал оның қазынасы бос болды. Ол курфюрстілердің дербестігін мойындады және княздердің ішкі істеріне араласпауға міндеттенді. Княздердің коалициялары және жеке сипаттағы соғыстар заңдастырылды. Мемлекеттегі жоғарғы билікті империяны тұрақты басқаратын орган – курфюрстілер алқасы иеленді. Ол императорды орнынана алу және оны соттау құқықтарына ие болды. 

Бұл кезеңде кеңес беру функциялары бар сословиелі-өкілді орган ретінде рейхстаг құрылды. Ол үш куриядан, яғни, алқадан тұрды: курфюрстілердің куриясы, княздер мен графтардың куриясы және империялық қалалардың куриясы. Шаруалар мен ұсақ дворяндардың рейстагта өкілдері болмады. Рейстаг жылына екі рет императормен шақырылды. Оның құзыреті нақты анықталмады және келесі мәселелерді қамтыды: соғыс пен бейбітшілік, қаржылық, халықаралық, аумақтық өзгерістер туралы және империлық құқықтағы өзгерістер туралы мәселелер. Сұрақтарда әрбір курияда жеке талқыланды. 

Германияда жалпыимпериялық сот болды. Оның мүшелері (14-сі курфюрстілер мен гарфтар тағайындады, ал 2-сі қалалармен тағайындалды.) мәңгілік земдік бейбітшілікті сақтауға міндетті болды. Империялық сотты император басқарды. Империяның барлық аумағы он соттық округтарға бөлінді. Оларды амтман-княздер басқарды.

Кейбір жерлерде бұл уақытта сословиелі-өкілді монархия қалыптаса бастады. Княздіктің басында княз тұрды. Оның билігін сословиелі-өкілді органдар – лантагтар шектеді. Олар земдік мәселелерді шешу барысында шешуші дауысқа ие болмаса да, қаржылық мәселелерді шешуде олардың келісімі қажет болды. Кейбір княздіктерде екі немесе үш палаталы лантагтар болды. Олардың жұмысына дворяндар, діни сословие мен қала тұрғындарымен қатар еркін шаруалардың өкілдері де қатысты. келесі функцияларды атқарды: княздіктің жоғарғы соты болды; жер шеңберіндегі жоғарғы аппеляциялық инстанция болды; әулеттің аяқталуы жағдайында князді сайлады; соғыс пен бейбітшілікке қатысты мәселелерді шешті, жаңа салықтарды енгізді, олардың жұмсалуын қадағалады. Қалалар дербес әкімшілік-аумақтық бірлік болды. Олардағы заңшығарушылық билік бюргерлерден тұрған қала кеңесінде болды. Кеңес комиссиялардан тұрды. Атқарушылық билік бургомистр басқарған магистратқа берілді.

4-сұр:

Германия абсолютизмінің ерекшелігі жалпыұлттық емес, княздік сипатында. Шын мәнінде император билігі өзінің доменінің аумағына ғана таралды, жалпыимпериялық әскер, әкімшілік және монета да болған жоқ. Княздік биліктің нығаюына қалалардың әлсіреуі және 1524-1525 жж. шаруалар соғысынан зардап шеккен дворяндардың кедейленуі себеп болды. Сонымен бірге бұл процеске реформация, яғни, католиктік шіркеудің реформасы үшін күрес қозғалысы да септігін тигізді. Оның нәтижесінде Германия екіге: протестандық және католиктік деп екіге бөлінді. Католиктік шіркеу жауап ретінде контрреформация мен отыз жылдық соғысқа барды. Франция мен Швеция Германияны толық талқандады. Бұл жеңілісті өзінің билігін нығайту үшін княздер пайдаланып кетті. 1648 ж. Вестфальдік бейбітшілік шарты бойынша княздер императорлық биліктен тәуелсіз деп жарияланды, оларға бір-бірімен және шетелдік мемлекеттермен одақ жасауға құқық берілді. 

Император билігі сөз жүзінде ғана болды. Сайлау алдында император шекету грамотасына (сайлау капитуляциясы) қол қойды. Ол княздердің ішкі істеріне араласпауға, «Алтын булла» мен империя заңдарын сақтауға, өз билігін мұрагерлікпен қалдырмауға, империя үшін маңызды істерді шешу үшін көрнекті сословиелердің өкілдерін шақыруға міндеттенді. Рейхстаг отырыстарына император өзінің өкілдерін жіберді. Шын мәнінде империядағы билік курфюрстілер алқасына тиісті болды, ал княздіктердің ішінде княздердің жеке дара билігі орнықты. 

Құрылым нысаны бойынша Германия  300 мемлекеттік құрылымнан тұратын конфедерация болды. Оның құрамына феодалды княздіктер, империялық гарфтықтар, қалалар мен прелаттықтар жатты. Княздердің егемендігінің өсуі, княздерге толық тәуелділікке түскен қалалардың әлсіреуі капиталистік шаруашылықтық пен жалпыұлттық мемлекеттің қалыптасуына кедергі жасады. Неміс буржуазиясы тым әлсіз болды және княздер мен шіркеуге тәуелді болды. XVII ғ. княздік абсолютизмнің орнығуы басқа елдердегідей қоғамдағы күштердің келісімі нәтижесінде емес, феодалды-консервативті дворяндардың әлсіз буржуазияны жеңуі нәтижесінде мүмкін болды. Жалпыимпериялық органдардан жалпыимпериялық сот және үш палаталы рейхстаг жұмысын жалғастырды. Алайда маңызды шешемідерді княздер мен баронда қабылдағандықтан бұл органдар ондаған жылдар бойын ешқандай маңызды шешемідер қабылдамады. Осы кезеңде империяның ең ірі абсолютистік мемлекеттері Пруссия мен Австрия болды.

Пруссия (бұрынғы тевтон мемлкеті) Бранденбург княздігімен бірігіп, польшадан тәуелсіздікке қол жеткізді. 1701 ж. Пруссия князі король титулын иеленді. Пруссияның халықаралық беделінің өсуі мен орталықтанған мемлкетке айналуы жақсы дайындалған әскердің және тармақталған бюрократиялық аппараттың болуымен түсіндіріледі.

Пруссияның мемлекеттік құрылысы – абсолютті монархия. Мемлекет басында патша тұрды. Патша жанындағы жоғарғы билік органы Құпия кеңес болды. Оған үш директория бағынды: қаржылық, әскери және патша домендерінің директориялары. Құпия кеңесті таратқаннан кейін оның орнында үш ведомство пайда болды: ішкі істер, юстиция және сыртқы істер. Ішкі істер департаменті мен полиция аса маңызға ие болды. Патша билігінің басты тірегі ретінде әскер мен шенеуліктер қарастырылды. Пруссиялық бюрократиялық аппарат қатаң орталықтану және әскерилендіру қағидалары негізінде құрылды. Сословиелі-өкілді мекемелер – лантагтар кең әскери-полицейиік және фискалды уакілеттіктерге ие болды, алайда патшаның шенеуліктері – ландраттардың бақылауында болды. Қалаларда қалалық кеңес мүшелері, қала істерін басқарушылар үкіметпен тағайындалды. Жер иеленушілерге вотчиналық полиция және юстиция берілді, сонымен бірге олардың қамқорлығында шіркеу мен мектеп  болды. Еркін шаруалардың қауымдарында басшылықты ақсақалдар атқарды. Оларды қауым жиыны сайлады немесе мүліктік цензге сәйкес тағайындады. 

Пруссияны ғалымдар саяси режимі бойынша әскери-полицейлік мемлекет ретінде сипаттауға мүмкіндік береді. Себебі мемлкет бағыныштылардың өмірінің барлық салаларына тікелей күш көрсету арқылы араласып отырды.

Австрия. Австрияның басқару нысаны абсолюттік монархия болды. Бірақ Габсбургтер әулетінің барлық саясатына қарамастан Пруссиямен салыстырғанда Австрияның орталықтану деңгейі төмен болды. Мемлекеттің көпұлттылығы басқарудың орталықтануына кедергі жасады. Габсбургтердің билігінде Венгрияғ Чехия, Италияның бір бөлігі болды. Бұл аумақтарда күш көрсету арқылы немістендіру саясаты жүрді. Неміс тілі мемлкеттік тіл деп жарияланды, чехтер мен венглерді католиктік дінге өтуіне мәжбүрледі. Аладй бұған қарамастан Австрияның жағдайы қиын болды. 

Австрияны император биледі. Оның жанында басқарудың келесідей жоғарғы органдары болды: Мемлекеттік кеңес, Патша канцеляриясы, Императордың әскери кеңесі, коммерц-алқасы. Провинцияларда билікті патша тағайындайтын наместниктер атқарды. Алайда патша жергілікті шонжарлар ұсынған адамды наместник етіп тағайындады. Провинциялардың сословиелі-өкілді органдары құрамы патшамен бекітілетін сеймдер мен лантагтар болды. Австрияда орталықтанудың күшеюі патишаим Мария Терезияның билігімен байланысты. Қалалардың барлық сайланбалы лауазымды тұлғалары патша шенеуліктерінің бақылауына берілді. 1768 ж. өзінің аса қаталдығымен ерекшеленген «Терезиана» атты қылмыстық кодекс қабылданды. Алайда 1778 ж. бастап «ағартушылық абсолютизм» саясатын жүргізе бастаған патша Иосиф II бұл заңда басқа либералды заңдармен алмастырды.
5-сұрақ:

Құқықтың қайнар-көздері мен құқықтық саллтары. Герман құқығының ажыратушы белгісі партикуляризм болып табылады, яғни, жалпымемлкеттік құқықтық жүйенің болмауы, оның орнында көптеген құқықтық жүйелер мен құқықтық салттардың қалыптасуы. Олар жеке аумақтарға немесе жеке сословиелерге тиісті болды. Бұл жағдай Германияның саяси және экономикалық бытыраңқылығының, құрамына кіретін облыстардың әлеуметтік және этникалық түрлігімен сипатталды. Нәтижесінде құқық екіге бөлінді: зем құқығы – жерлердің құқықтары және лендік құқық – ақсүйек ерікті адамдарға ғана таралатын құқық. Әрбір княздік пен графтықта өзінің азаматтық және қылмыстық кұқық жинақтары болды. Феодалдық қатынастардың бәсең дамуы құқықтағы әдет-ғұрыптардың басымдығын сақтады. Тағы айрықша белгісі – зайырлы құқық пен канондық құқықтың тоқтамас күресі. Алайда жоғарыда айтылған жайттарға қарамастан ортағасырлық Германияда жалпыгермандық құқық қалыптаса бастады.

Герман құқығының қайнар-көздері де біртекті болмады. Империялық заңнама германдықтардығ әдет-ғұрып нормалары, жерлердің сот практикасын жалпылай отырып, жалпы қағидалар мен ережелерді қалыптастыруға тырысты. Империялық заңнаманың ерекше түрі империялық «бейбітшілік статустары» болды. Оларда меншік пен бағыныштылардың өмірін қорғауға бағытталған нормалар мен оларды бұзған үшін санкциялар болды. Империялық заңнаманың нығаюы император Фридрих Барбороссаның тұсында және оның мұрагерлерінің кезінде дамуына жетті. Ол 1235 ж. Маинц келісімінде көрініс тапты. Онда жалпыгермандық құқықтың басты қағидалары бекітілген.

Қайнар-көздер ішінде ең ірі орынды герман тайпаларының әдет-ғұрып құқықтары иеленді. Олар княздердің жарлықтары және үкімдерімен біріктіріліп земдік құқық – ландрехтерді құрады. Жалпыгермандық құқықтың қалыптасуына жеке кодификациялардың ықпалы зор болды. Олардың әрекет етуі жерлердің аумағынан да шықты.

Олардың ішіндегі ең атақтысы Солтүстік-Шығыс Германияның әдет-ғұрып құқығы мен сот практикасының жинағы – «Саксон зерцалосы» болды. Оның авторы саксондық рыцарь, дворян және құқықтың білгірі Эйке фон Репгау. «Саксон зерцалосы» екі бөліктен тұрады. Бірінші бөлігі земдік құқыққа арналған, ал екіншісі – лендік құқыққа. Зем құқығы дегеніміз ерікті, бірақ текті емес сословиенің құқықтары танылады. Бұл сословиеге ұсақ рыцарьлар және бай шаруалар жатты. Оған неке-отбасы, заттай, міндеттемелік, мұрагерлік және қылмыстық құқық пен процес нормаларынан тұрды. Лендік құқықтар тек текті ерікті қожайындарға ғана тарады. Ол мұрагерлік жер иеліктерін иелену тәртібін, сот өндірісін ұйымдастыру, сюзерен мен вассалдың арасындағы дауларды шешу тәртіптері бекітілді. Бұл құқық феодалдардың мүдделерін қатағ қорғады.

Ортағасырлық герман құқығының ең дамыған саласы қалалық құқық болды. Ол шаруашылық жүргізуші субъектілердің арасындағы дауларды шешетін қалалық соттар қалыптастырды. Олардың ішінде Франкфурт, Любек және Магдебург құқықтары аса белгілі болды. Зайырлы құқықпен қатар шіркеулік, яғни, канондық құқық та дамыды. Ол католиктік шіркеудің ұйымы мен қызметін реттеді, сонымен бірге азаматтық құқықтың дамуына зор әсер етті. Неке-отбасы қатынастарын реттеді.

Княздік абсолютизмінің нәтижесінде құқықтың унификациясы, рим құқығының рецепциясы негізінде жалпы құқықты қалыптастыру процесі басталды. Тауар-ақша қатынастарының, қолөнер мен сауданың дамуы мүліктік қатынастардың әмбебап реттеушісі ретінде рим құқығын қажет етті. Императорлар да рим құқығының басымдығын қолдады. Рим құқығының докторлары императорлық соттардың судьяларына айналды және онда басымдыққа ие болды. Герман университеттерінде рим құқығы кафедралары құрылып, оқулықтар шығарыла бастады. XVI ғ. рим құқығы герман құқығының басты қайнар-көзіне айналды.

Земдік құқықтың ең атақты кодификациясы «Прусстық земдік уложениесі». Бұл заңи акт капитализмнің дамуына шектеу жасады және тек помещиктер мен феодалдардың мүдделерін қорғады. Уложение екі бөліктен тұрады. Бірінші бөлігінде азаматтық құқық нормалары бекітілді. Ал екінші бөлігінде сословиелердің, мемлекеттік мекемелер мен мектептердің құқықтық жағдайы және қылмыстық құқық нормалары көрініс тапқан.

Мүліктік қатынастар. Мүліктік қатынастардың негізгі объектісі жер болды. Жерге қатысты қатынастар лендік құқықпен реттелді, себебі «феодалдық ұстау» қағидасына негізделді. Жердің бас иесі император болды. Жерге қатысты меншік құқығымен қатар иелену құқығы да кең таралды. 

Міндеттемелік қатынастар келісім-шарттан және деликтіден пайда болды. Тауар-ақша қатынастарының баяу дамуына байланысты міндеттемелік қатынастар да бәсең дамыды. Ал қалаларда жағдай басқаша болды. Сол себепті қалалық құқық міндеттемелік қатынастарды толық әрі жан-жақты реттеді. Келісім-шарттың сатып алу-сату, кепілдеме, ссуда, тапсырма беру және комиссия, жеке жалға алу сияқты келісім-шарттары қалыптасты. 

Отбасылық қатынастар сословиелі сипатқа ие болды. Тең емес некелерден туған балалар сословиесі төмен ата-анасының мәртебесін иеленді. Жанұя патриархалды болды және әке билігіне негізделді. Отбасылық құқық ерлі-зайыптылардың ортақ мүлік режимін бекітті. Ол бойынша ері әйелінің қамқоршысы ретінде мүлікті басқарды. Алайда некенің аяқталуымен, күйеуінің өлуімен және ажырасуымен әйелі «әйелдік үлесті», өмірбақилық асырау үшін мүлік және күйеуінің некеге тұрғандағы сыйлығы бөлініп берліді. Ұзақ уақыт майорат қағидасы негізіндегі заң бойынша мұрагерлік танылып келді. Мұрагерлік еркіндігі тек рим құқығының рецепциясымен ғана бекітілді. Соған қарамастан заңдық мұрагерлердің міндетті үлесі сақталды.

Қылмыстық құқық. Германия құқығының қылмыстық құқығы ең дамыған сала болды. Оның нормалары барлық құқықтық құжаттарда бар, алайда толық әрі жан-жақты жалпыгерманиялық қылмыстық уложение 1532 ж. рейхстагпен бекітілген «Каролинада» көрініс тапты. Уожениенің 219 бабының 142-сі процеске арналған, ал 77-сі қылмыстық құқыққа арналған. «Каролинада» тараулар мен бөлімдерге бөлу жоқ. Жалпы және арнайы бөлімдерді ажаратпай, уложение жалпы бөлімге жататын түсініктер мен институттарды бекітеді. Оған кінә нысандары, жауапкершілікті болдырмайтын мән-жайлар, жауапкершілікті жеңілдететін мән-жайлар, жауапкершілікті ауырлататын мән-жайлар, қылмысқа бірге қатысу және т.б. Қылмыс деп патшаға, сеньорға, цехке қатысты кез-келген опасыздық қарастырылды. Қылмыстық қол сұғушылық объектілеріне байланысты қылмыстар бірнеше топтарға бөлінді: 

1. мемлекетке қарсы

2. дінге қарсы

3. имандылыққа қарсы

4. тұлғаға қатысты

5. меншікке қарсы

6. сот тқрелігіне қарсы қылмыстар.

Жазалаудың негізіне қорқыту қағидасы орнатылды. Жазалар өзінің қаталдығымен ерекшеленді, көптеген қылмыстар үшін өлім жазасы тағайындалды.

Сот және процесс. Ортағасырлық Германияда орталықсызданған сот жүйесі болды. Оның құрамына кірді:

1. жер иеленуші феодалдардың (княздердің) соттары 

2. белгілі тұлғаларға ғана және белгілі істерге ғана таралған шіркеулік соттар

3. сайланған судья мен заседательдер – шеффендерден тұратын қалалық соттар.

Осыған сәйкес соттардың көптеген түрлері түрлі сот процесінің нысандарын қолданды. «Саксон зерцалосында» сот процесінің айыптаушылық-жарыспалы нысаны бекітілді. Жәбірленуші немесе талапкер сотқа талап-арыз беруі, ал айыпты немесе жауапкер оның орынсыздығы мен негізсіздігін дәлелдей алды. Дәлелдеу ауыртпалығы айпталушыға жүктелді. Тараптарға құжаттар мен айғақтар беруге және заңгерлердің қызметін пайдалану құқықтары болды. 

«Каролина» сот процесінің жаңа нысаны – тергеу-іздеушілік және инквизициялық нысанын енгізді.  

Тақырып бойынша қайталау-пысықтау сұрақтары:

1. Феодалдық Германияның мемлекеті  қандай кезеңдерден тұрды?

2. Геранияда жоғарғы орталық мемлекет органы қалай аталды?

Тақырып №10: Англияның ортағасырлық мемлекеті мен құқығы
1 Англо-саксондық ертефеодалды монархия

2 Англиядағы сеньориалды монархия. Нормандық жаулап алу.

3 Англиядағы сословиелі-өкілді және абсолютті монархия.

4 Ортағасырлық Англияның құқығы.

1-сұрақ:

Англиядағы мемлкет пен құқықтың қалыптасуы бірқатар ерекшеліктер ие болды:

1. Англиядағы мемлкет пен құқық Батыс Европа елдерімен салыстырғанда Римнің саяси және құқықтық мәдениетінің ықпалына ұшырамады. I ғасырдың ортасында Британ аралдарын Рим империясы басып алып, провинциясына айналдырды. Алайда соған қарамастан рим құқығы мен саяси мәдениеті бұл жерде өнбеді.

2. Англиядағы мемлекет пен құқықтың пайда болуы сыртқы экспансияның әсерімен іске асты. Британ аралдарында мемлекеттің пайда болуы герман тайпаларының және нормандардың шабуылдарының нәтижесінде жүзеге асты. Рим легиондары тастап кеткен Британ аралдарына 449 жылы фриздер, англдар, сакстар және юттар сияқты герман тайпалары басып кірді. Аралдардың түпкілікті халқы кельттер жеңіліс тауып қазіргі Шотландияның аумағына ысырылды. Бұл аумақта көптеген кішігірім англ-сакстік патшалықтар құрылды. Біртіндеп олардың ішінен ең ірі 7 ертефеодалды мемлекет бөлініп шықты. Оңтүстікте сакстердің үш патшалығы – Уэссекс, Суссекс және Эссекс, англдар шығыста – Англдардың патшалығын, оңтүстік-шығыста юттар – Кент патшалығын, ал Солтүстікте екі аралас патшалық құрылды: Мерсия және Нортумбрия. Бұл кезең тарихты жеті патшалық (гептархия) кезеңі деп қалды. 

829 ж. Уэссекстің патшасы Экберт жеті патшалықты біріктіріп, бретвальд - жоғарғы патша титулын иеленді. Ол біртұтас англоө-сакстік мемлекет – Англияны құрды. Мемлекеттің көркеюі Ұлы Алфредтің билігімен байланысты. Алайда VIII ғасырдан X ғасырға дейін. Британияға дат тайпалары шабуыл жасады. XI ғасырда Англияны дат патшасы Қуатты Кнут басып алды, бірақ Күнәләрді Кешіруші Эдуард патшаның тұсында қайтадан тәуелсіздігін алды.  Англо-саксондық әулет билікке қайтып келді.

1066 ж. Британияға жаңа жаулаушылар келді. Бұл жылы Англияны Нормандияның герцогі Заңсыз туылған Вильгельм басқарған нормандықтар басып алды. Вильгельм өзіне Жаулап алушы атағын қосты. 

3. Англияда құлиеленушілік құрылыс болмағандықтан феодалдық қатынастардың орнығуы ру-тайпалық қатынастардың ыдырауы нәтижесінде жүзеге асты. Осының нәтижесінде феодалдық қатынастар континентке қарағанда бәсең дамыды. Бұнда ұзақ уақыт басқарудың қауымдық нысандары сақталды. 

Ортағасырлық Англиядағы феодалды мемлкеттің дамуының келесідей кезеңдері болды:

1. ертефеодалды монархия (IX-XI ғғ.)

2. орталықтанған сеньориалды монархия (XI-XIII ғғ.)

3. сословиелі-өкілді монархия (XIII-XV ғғ.)

4. абсолюттік монархия (XVI-XVIII ғғ.)

Англосакстердің қоғамдық құрылымына рулық және тайпалық белгілердің қалдықтары сақталған ертетаптық қоғамның қалыптасуы тән болды. Әлеуметтік топтардың құқықтық жағдайларында өзгерістер орын алды. Ру ақсүйектері – эрлдардан тұратын қоғамның жоғарғы тобы бөлініп шықты.Олардың құқықтық мәртебесі өте жоғары болды. Бұны оларды өлтірген үшін тағайындалатын құннан көре аламыз. Эрлдардың құны бастапқыда 400, кейін 600, ал соңында 1200 шиллингті құрады. Англосакс қоғамының негізгі бөлігін еркін қауым мүшелері – кэрлдар құрады. Олар ірі жанұя болып тұрды, 50 га жететін жер учаскелерін иеленді және қуым жерлерін пайдаланды. Қауым мүшелері иемденген жерлер фолкдленд (халық жері) деп аталды және бұл жерлер сатылмады, өсиетке тасталмады және әйел туысқандарға мұрагерлікке берілмеді. Жерге қатысты жеке меншік әлі қалыптаспаған. Еркін қауым мүшесі – кэрлдің құны 200 шиллингіні құрады. Англосаксон қоғамының ең төменгі сатысында жаулап алынған келттерден тұратын жартылай бос немесе басыбайлы лэттер мен уилейлер тұрды. Оларда жер болған жоқ, сол себепті олар эрлдардың жерлерін өңдеді және сол үшін натуралды оброк төлеп тұрды. Лэттер мен уилеййлердің құны 80 шиллинг болды. Сонымен бірге англосакстік қоғамда үй малайлары ретінде ұсталған құлдар болды. Олардың құны белгіленбеген.

Англосакстік феодалды қоғамның қалыптасуына VII ғ. жерге қатысты шартсыз меншіктің (бокленд) пайда болуы зор әсер етті. Ол дегеніміз патшаның грамотасымен сыйға берілген жерлер болды.  Ол жерді өсиетке қалдыруға, сатуға, кепілге беруге және мұрагерлікке беруге болды. Осыдан Англияда ірі жер иеленушілік қалыптаса бастады. Патшалар тек бос жерлерді емес, сонымен бірге кэрлдар тұратын жерлерді де тарата бастады. Кэрлдар жердің жаңа иелерінің тәуелділігіне түсті. Феодализация процесінің тездетуге даттықтардың шабуылдары ықпал етті. Себебі бар-жоғанынан айырылған кэрлдар жер иеленушілерден көмек сұрауға мәжбүр болды. Кейде толық қауымдар өздерін шонжарлардың қамқорлығына беруге мәжбүр болды. 

Феодалды қатынастардың одан әрі дамуы IX-X ғғ. орын алды. Патша Этельстанның 930 ж. жарлығында әрбір кэрлді өзіне лорд, яғни, қамқоршы табуын міндеттеді. Феодалдық қоғамның қалыптасуы жаңа сатыға көтерілді. Бұл уақытта үстем таптың өзінде бірнеше топтар қалыптасты. Бірінші топты ірі зайырлы феодалдар - магнаттар құрады. Олардың ірі феодалды поместьелері – манорлары болды. Әскери қызмет үшін сыйлар мен төлемдер алып тұрған әскери-қызметтік шонжарлар – тэндер (рыцарьлар) бөлініп шықты. Осы кезеңде діни шонжарлар да ірі жер иеленушілердің қатарына қосылды. Рим католиктік шіркеуінен тәуелсіз болған ағылшын шіркеуі барлық жердің үштен бірін иемденді. Шаруалардың да ішінде құқықтық жағдайы әртүрлі жаңа категориялар пайда  болды:

1. Сокмендер – феодалдың юрисцикциясына тиісті болатын және феодал сотымен сотталатын жеке басы бос шаруалар;

2. Гениттер - өз жерлері бар, басы бос шаруалар. Олар патшаға және көрші феодалға салық төлеп тұрды;

3. Коттерлер – жері аз шаруалар. Олардың лашық пен бау-бақша ұстайтындай кішкентай жер учаскелері болды. 

4. Гебурлер – феодал жерінде отырған және сол үшін ауыр барщиналық, оброктык міндеттемелер атқарған шаруалар.

Алайда бұл кезеңде англосакстік қоғамның феодалдану процесі аяқталған жоқ. Шарулардың басым көпшілігі басы бос болды, ормандарды, су көздерін ортақ пайдалану құқығы бар еркін қауым сақталды. 

Англосакстердің мемлекеттік құрылысы – ертефеодалды монархия. Мемлекет басында патша болды. Ол бас қолбасшы функцияларын атқарды, жерге қатысты меншіктің жоғарғы иесі болды, салық жинау және монета соғу құқықтарын иемденді. Бірақ патшаның билігі патшалықтың Жоғарғы кеңесі – уитанагемоттың билігімен шектелген болатын. Оған патша, діни, зайырлы және әскери шонжарлар кірді. Уитанагемот барлық маңызды мәселелерді шешті, патшаны сайлау және орнынан алу құқықтарын иеленді. Мемлекет аумағы округ-графтықтарға бөлінді. Олардағы билік жергілікті тайпалардың өкілі элдорменнің қолында болды. Кейін оның орнын патшаныңшенеулігі – шериф ауыстырды. Қауымды ауылдық қауым өзі басқарды.    

2-сұрақ :

1066 ж. Британияға жаңа жаулаушылар келді. Бұл жылы Англияны Нормандияның герцогі Заңсыз туылған Вильгельм басқарған нормандықтар басып алды. Вильгельм өзіне Жаулап алушы атағын қосты. Нормандиялық жаулап алу саяси орталықтануға, феодалдық бытыраңқылықтың жойылып, патшалық биліктің жариялық негіздерінің нығаюына әкеліп соқты. Нормандиялық жаулап алудың тек жергілікті өзін-өзі басқаруға ғана тигізген әсері шамалы болды. 

Патша билігінің нығаюы мен мемлекеттің орталықтануына патшаның жер қорының құрылуы себептігін тигізді. Англияны басып алған Вильгельм оны заңды патша деп танудан бас тартқан англосакстік шонжарлардың жерін жаппай тәркіледі және өзін жердің жоғарғы иесі деп жариялады. Тәркіленген жердің басым көпшілігі (1/7 бөлігі) патша доменіне өтті, ал қалған аз бөлігі нормандық ақсүйектерге таратылды. Вильгельмнің меншігіне мыңнан астам поместье, елдегі барлық дерлік ормандар мен қалалар өтті. Орасан зор материалдық ресурстарға ие болған ол феодалдардың барлығын өзіне бағындырды. Елдегі барлық феодалдар сеньорының кім екендігіне қарамастан патшаға әскери қызмет атқаруға міндетті болды. Феодалдар негізгі екі категорияға бөлінді: тәждің тікелей вассалдары – ірі жер иеленушілер (графтар мен барондар) және екінші саты вассалдары – рыцарьлар (кіші барондар). Діни феодалдар да патшаның пайдасына түрлі алымдар мен салықтар төледі. Континенттік мемлекеттермен салыстырғанда Англия дамуының ерте сатысында біртұтастыққа қол жеткізді. Осы уақыттағы Англияда «Менің вассалымның вассалы менің вассалым» деген формула қалыптасты. Қорытындыласақ Нормандиялық жаулап алушылық Англияның феодалдық бытыраңқылық кезеңін айналып өтуіне белгілі дәрежеде септігін тигізді.

Патша билігінің қаржылық негізінің нығаюы нақты салық жүйесінің қалыптасуына жағдай жасады. 1086 ж. Вильгельмнің бұйрығы бойынша фискалды мақсаттарда Англиядағы барлық жерлер мен онда тұратын адамдардың санағы жүргізілді. Санақтың материалдары «Қатаң сот кітабына» кірді. Патшалық зазынашылық поместьелер мен шаруашылықтардың нақты саны мен мөлшерлері туралы мәліметтер алды. Санақ мәліметтеріне сәйкес шаруалардың 70%-ын феодалды басыбайлы шаруалар, тек 12%-ын сокмендер, яғни лордтың юрисдикциясында болатын басы бос шаруалар құрады. Феодалды басыбайлы шаруалар біртекті болмады. Олар:

1. Вилландар – лордтың жерін мұрагерлікпен ұстаушы жеке басы бос емес шаруалар. Оларда 30 акрге тең жер үлесі болды және қауымдық жерлерді пайдаланды;

2. Бордарийлер – 6-15 акр жері бар басыбайлы шаруалар;

3.  Коттерлер – 2-3 акр ғана жері бар қосымша жұмыстарды (ұсталық, қолөнершілік) атқаратын шаруалар.

4. Сервілер – жер үлесі жоқ және ең ауыр жұмыстарды атқаратын құлдар.

XII ғ. патша билігінің одан әрі нығаюы жүзеге асты. Бұл процес патша Генрих I атымен байланысты. Ол биліктік функцияларды орталықтандыруға тым үлкен бюрократиялық аппаратты реформалау арқылы қол жеткізді. Бұрындары патшаларға заң шығаруға және маңызды шешімдерді қабылдауға мақұлдау беріп отырған Ұлы кеңес жылына үш рет ғана жиналатын болды. Ал күнделікті мәселелерді жедел әрі шапшаң шешу үшін жоғарғы сот-әкімшілік және қаржылық уәкілеттіктері бар Кіші немесе Патшалық курия құрылды. Ол жоғарғы сот-әкімшілік орган болып табылатын Патша куриясынан және салық жинау мен шерифтердің қаржылық есептерін тексерумен айналысатын Есеп палатасынан («Шахмат тахтасы» палатасы) тұрды. Олардың құрамына ұлы коннетабль, маршал, камергер, сенешалдармен қоса барондар мен патша шенеуліктері кірді.

1135 ж. Генрих I патшаның өлімінен кейін елде феодалдық тартыстар басталды. Билікті ірі барондар басып алды. Алайда бұған қарамастан патшалық биліктің нығаю тенденциясы орын алды. Бұл крепостной шаруалардың күресімен және оны жаныштау үшін мықты патша билігінің қажеттілігімен түсіндіріледі. Сонымен бірге патша билігінің нығаюын ұсақ феодалдар – рыцарьлар қолдады, себебі олар барондардың басысыздығынан жапа шекті. Осы әлеуметтік топтарға сүйене отырып жаңа ағылшын патшалық әулеті - Плантагенеттердің негізін салушы патша Генрих II барондардың сот-әкімшілік уәкілеттіктерін шектей отырып, патша билігін нығайтты. Ол сот және әскери реформаларды жүзеге асырды. 

Генрих II патшаның сот реформасы барондардың юрисдикциялық құқықтарын шектеп, патшаның сот билігін нығайтуға бағытталды. Сот реформасы кезең-кезеңмен, асықпастан, патшалық ассизалардың (жарлықтарының) қабылдануы арқылы іске асырылды. Осы кезеңде Ұлы ассиза, Кларендондық ассиза, Нордгемптік ассизалар қабылданды.

· Патша соттарының юрисдикциясы кеңейді. Патша соты барлық сеньориалды соттар үшін жоғарғы аппеляциялық сот деп жарияланды. Оның құзыретіне барлық қылмыстық істер берілді. Патшалық курия тұрақты қызмет ететін жоғарғы сот органы ретінде бес заңгерден тұрды.

· Патшалық юстицияның нақты құрылымы және патшалық сот төрелігін атқару механизмі қалыптасты. Тұрақты орталық соттармен қатар көшпелі судьялар институты енгізілді. Алты біріктірілген сот округтері құрылды. Патша соттары сот округтарына жыл сайын барып сол жерде қызмет ететін болды.

· Отырушы айыптаушылар институты енгізілді. Ол ордалиялар мен соттық жекпе-жек институттаррын ауыстырды. 

Әскери реформа патшаның феодалдардан әскери сферадағы тәуелсіздігін арттырды. Генрих II әскери қызмет өтеу борышын арнайы әскери салық – щиттік ақшаға алмастырды. Бұл қаржы жалдамалы әскер ұстауға жұмсалды. Осыдан кейін рыцарьлар әскери сословиеден ауылдық помещиктерге айналды. Осылайша Генрих II реформалары нәтижесінде Англияда бюрократия, иерархия және функциялардың мамандануы қағидаларына негізделген кәсіпқой мемлкеттік аппараттың негізі қаланды.

XIII ғ. басында рыцарьлардың, ерікті шаруалар мен қала тұрғындарының қолдауымен мықты орталықтанған патшалық билік қалыптасты. Алайда Генрих II патшаның кіші ұлы Жерсіз Иоанның билік ету кезеңінде патшаның билігі бұзылды. Себебі Жерсіз Иоанн Англия үшін жеңіліспен аяқталған соғыс жүргізді. Соғыс нәтижесінде Англия Нормандиядан, Анжу, Турень және Пуатудан айырылды. Сонымен бірге шіркеуден аластатылудан қорыққан Жерсіз Иоанн өзін Рим папасы III Иннокентидің вассалы деп таныды және жыл сайын 1000 марка күміспен төлеуге міндеттенді. Қаржы іздеген патша салтқа қайшы келетін шексіз салықтар енгізді. Сол себептен патшаға қарсы түрлі әлеуметтік топтардың одағы құрылды. Ожақтың құрамымен бірге қоятын талаптары да түрлі болды. Рыцарьлар, қала тұрғындары мен ерікті шаруалар патшаның бассыздығына қарсы болғанымен, патша билігінің мықтылығын қолдады, ал барондар орталықтанған билікті әлсіретіп жоюға тырысты. Бұл каолицияда басты рөлдерді барондық олигархияның орнауын мақсат ететін барондар ойнады. 

1215 ж. Еркіндіктердің ұлы хартиясы. 1215 ж. қарулы көтеріліске шыққан барондар патшаны Еркіндіктердің ұлы хартиясы деп аталған петицияға қол қоюға мәжбүр етті. Петицияда жазылған нормалардың орындалуын қадағалау үшін 25 бароннан тұратын арнайы комитет құрылды. 

Ағылшын патшасының өз бағыныштыларымен қарым-қатынастарын реттейтін 63 баптың 30 діни және зайырлы барондардың мүдделерін, 7-сі рыцарьлар мен ерікті шарулардың, 3 бабы қала тұрғындарының және тек 1 бап ғана вилландардың мүдделерін қорғады. Хартияда барондардың барондық олигархия орнатуға деген ұмтылысы орталық орынға ие. Барондар егер патша хартияны орындамаған жағдайда оны әскери төңкеріс арқылы заңды түрде тақтан тайдыру құқығын иеленді. Барондар тек өзіне теңдердің сотына ғана тиісті болды, оларға патша сотының юрисдикциясы тарамады. Барондық лендер еркін мұрагерлікпен өтететін иеліктер деп танылды. Сонымен бірге хартияда прогрессивті сипаттағы нормалар да болды. Оларды қалалардың құқықтары мен артықшылықтары бекітілді. Фригольдерлер патша шенеуліктерінің бассыздығынан қорғаныс алды. 

Еркіндіктердің ұлы хартиясында кейбір конституциялық сипаттағы ережелер де  болды. Осында патша билігінің қаржылық мәселелер бойынша шексіздігін болдырмау үшін ортақ кеңес құру идеясы жазылған. Парламенттік басқару идясы Патшалық кеңесінде көрініс тапты. Парламенттің атасы болған Патшалықтың кеңесіне патшалық вассалдардың барлығы кірді. Сонымен бірге, бұл құжатта тұлғағы қол сұғылмаушылық кепілдері, сот қорғанысына қатысты тең құқылық бекітілді. Әрине, бұл құжаты нақты уақытта орын алған саяси-құқықтық жағдайларды ескере отырып саралау қажет. Іс жүзінде Еркіндіктердің ұлы хартиясы жүзеге асырылмады, себебі 1216 ж. Жерсіз Иоанн қайтыс болды.    

3-сұрақ:

Англиядағы сословиелі-өкілді монархия Франциядағыдай сословиелердің патшамен келісімі нәтижесінде емес, сословиелердің патшамен күресіп, оны жеңуі нәтижесінде құрылды. Англияда сословиелер патшаға қарсы күрес нәтижесінде қалыптасты және сол күрес жолында саяси өзгерістерді жүзеге асырды. Негізінен бұл процестер Генрих III патшаның билік ету уақытымен байланысты. Ол өзінің билігін Еркіндіктердің ұлы хартиясымен шектемеді. Ол зінің кіші ұлы үшін Сицилияның тәжін алып беру үшін жаңа салықтар енгізді. Бұған көнбеген барондар жаңа толқуға шықты. Олар барлық барондардың кеңесін шақыруды талап етті. Мақсаты елде саяси реформаларды жүзеге асыру. Кеңес 1258 ж. Оксфордта жиналды. Ол жынды парламент деген атқа ие болды. Шын мәнінде ол парламент болған жоқ, себебі бұнда тек бір сословие – барондардың өкілдері болды. 

Оксфордтық парламент жұмысының нәтижесі Англияның саяси жүйесін қайта құрудың жобасы – елдің конституциясы болды. Ол «Оксфордтық провизиялар» деген атауға ие болды. Конституция бойынша барондық олигархия режимі орнады. Патшаның жанында Он бестің тұрақты кеңесі құрылды. Оның мүшелері патшаға қажетті кеңестер беруге міндетті болды. Маңызды мәселелерді шешу үшін жылына үш рет парламент шақырылуы тиіс еді. Ол 27 адамнан тұрды, оның 15 кеңестің мүшелері, ал 12-сі барондармен сайланған тұлғалар. Мемлекеттің жоғарғы лауазымды тұлғалары (канцлер, ұлы юстинарий, патшалықтың қазынашысы, шерифтер) бір мерзімге тағайындалуға және патша мен он бестің кеңесі алдында жауапкершілікте тиіс болды. Патша графтықтардағы шерифтерді барондардың ұсынысымен тағайындайтын болды. Алайда бұл саяси құрылыс барондардың одақтастары рыцарьлар, қала тұрғындары мен фригольдерлерге ұнамады. Себебі олар мемлкеттік басқаруға жіберілмеді және олардың құқықтары кепілдендірілмеді. Сондықтан олар Вестминестерде жиналып өз талаптарын ұсынды. Олар «Вестминестерлік провизиялар» атты құжатта көрініс тапты. 

Патша мен рыцарьлар, қала тұрғындары және фригольдерлерден тұратын оппозиция арасында 1258-1267 жж. азаматтық соғыс басталды. 1264 ж. Льюстегі шайқаста оппозицияның басшысы граф Симон де Монфор патшаны жеңді. 1265 ж. ол Патшалық кеңесін шақырды, оған барондар мен графтардан басқа әрбір графтықтан екі рыцарьдан және әрбір қаладан екі өкіл шақырылды. Міне, осы орган Англияның тұңғыш парламенті болып саналады. Бұл парламент оппозиция әскері жіңіліп, оның қолбасшысы Симон де Манфордың өлімінен кейін де өз жұмысын жалғастырды. Тек1295 ж. ғана патша Эдуард I «үлгілі парламент» деген атаққа ие болған парламентті шақырды. Бұнда зайарлы және діни феодалдармен қатар рыцарьлар мен қала тұрғындары да шақырылды. Парламенттің құрылуымен Англияда сословиелі-өкілді монархия орнады.

Мемлекет басшысы патша болды. Оның билігін сословиелі-өкілді орган – парламент  шектеді. Бастапқыда барлық сословиелер бірге отырды. 1343 жылдан бастап ол екіге бөлінді: жоғарғы – мұрагерлік лордтар палатасы және төменгі – қауымдар палатасы.

Лордтар палатасында ірі зайрлы және діни феодалдар отырды, ал қауымдар палатасында рыцарьлар (әрбір графтықтан екі рыцарьдан) және қала тұрғындары (әрбір қаладан екі өкілден) отырды. 

Парламенттің құзыреті патшаның билігінің азюымен бірге өзгеріп отырды. Ортағасырлық англиядағы парламенттің келесідей құқықтары болды:

· Қаржылық, яғни, салықтарға рұқсат беру;

· Заңшығарушылық, яғни, заңшығарушылық бастама құқығы;

· Жоғарғы лауазымды тұлғалар мен қаражаттың жұмсалуын қадағалау функциялары;

· Соттық, яғни, жоғарғы лауазымды тұлғаға қатысты импичмент процедурасы арқылы соттық функцияларды атқару;

· Сыртқы саяси, яғни, соғыс пен бейбітшілікке қатысты сұрақтарға қатысты мақұлдау.

Алайда парламенттің қолында осыншама биліктің шоғырлануына қарамастан патшаның қолында да толық билік сақталды. Мысалы патша заң жобаларын қайтару құқығын, қабылданған заңдардың орындауын тоқтата тұру құқығын және заңның аясынан кез-келген тұлғаны алу құқықтарын иеленді. Сонымен бірге патшаның ордонанстары мен прокламациялары парламенттік заңдармен тең дәрежеде жүрді. Заңдар реттемеген қатынастар монархтың актілерімен реттелді. Басқаруды патша жаңа жоғарғы сот-әкімшілік орган Патшалық кеңеске сүйене отырып жүзеге асырды. Патшалық сот жүйесі де даралана бастады. Оған: Патша орындығының соты, Жалпы даулар соты, Қазынашылық соты және графтықтардағы көшпелі соттар кірді. 

Жергілікті басқару орталықтану және монарх әкімшілігімен бақылану тенденцияларына сәйкес реформаланды. Жергілікті басқарудың лауазымды тұлғалары патшамен тағайындалып, оның әкімшілігіне кірді. Графтықтардағы патша әкімшілігінің басшысы шериф болды, ал жүздіктерде оның көмекшісі – бейлиф.   

 Англиядағы абсолютті монархияның орнауы XV ғасырдың аяғында Ланкестерлік және Иорктік патшалық әулеттердің арасындағы отыз жылдық азаматтық соғыстың аяқталуымен байланысты. Бұл соғысты басқаша Ақ және Қызыл рауашандардың соғысы деп те атайды. Бұл соғыс таққа Ланкастерлердің туысы Генрих III отыруымен және оның иорктік әулеттен шыққан патша Эдуард IV қызы Елизаветаға үйленуімен тоқтады. 

Англияда абсолюттік монархияның орнауы бірқатар объективті себептермен түсіндіріледі:

· Ауыл шаруашылығы мен өнеркәсіпте алғашқы капиталдың қорлануы. Ауылда аграрлық төңкеріс орын алды. Ағылшын жүніне деген сұраныс жер өңдеуден қой өсірудің құнын арттырды. Осылай өз поместьелерін тауарлы шаруашылыққа айналдырылған жаңа дворяндар – джентрилер мықты патша билігін қажет етті;

· Ұлы географиялық теңіздік ашулар және жаңа аумақтарды отарландыруға деген сұранысты тек мықты монархиялық билік ғана қанағаттандыра алды.

Англияның XIV-XVI ғғ. қоғамдық құрылымы айтарлықтай өзгерістермен сипатталды. Капиталистік қатынастар дәстүрлі қоғамды да өзгертті. Феодалды дворяндық өзара жіктеле бастады. Шаруашылықтың барщиналық жүйесін сақтауға тырысқан ірі феодалдар ескі дворяндар деп аталды. Қызыл және Ақ раушандардың соғысы ірі феодалдардың көбісінің қырылуына әкеліп соқты. Мысалы, бұл соғыста патшалық қаны бар патшазадалардың 80-өлді. Осындай жағдайда орта және ұсақ жер иелері болып табылатын рацарьлар мен джентельмендерден шыққан жаңа дворяндардың жағдайы нығайды. Олар жаңа экономикалық жағдайларға сәйкес шаруашылықты кәсіпкерлік және жалдамалы еңбекті пайдалану негізінде жүргізе бастады. Ағылшын буржуазиясы енді ғана қалыптаса бастады. Ол әртүрлі әлеуметтік топтардан құралды: байып алған қолөнершілер, саудагерлерден, буржуазияланған рыцарьлардан. Бұл кезеңде шаруалар табы да біршама өзгерістерге ұшырады. XV ғ. вилландардың басым көпшілігін жеке тәуелділіктен босату жүзеге асты. Ағылшын шаруалары бұл кезде екі негізгі құқықтық категорияға бөлінді:

1. Копигольдер – қожайынның жерін мұрагерлік негізде ұстайтын шаруалар. Олар бұл құқықтарды монариалды соттың шешімінің көшірмесі немесе жазбасы негізінде иеленді. Копигольдерлер басы бос болды, лордқа қатысты тұрақты рента төледі және бірқатар борыштарды өткерді, бірақ олар саяси құқықсыз және соттық қорғансыз болды.

2. Фригольдерлер – жеке меншікте жерді иеленетін және ол үшін анықталған төлем төлейтін шаруалар. Олар патшалық соттардың қорғанында болды, ал бай фригольдерлер парламент сайлауларына қатысты.

XVI ғ. шаруалардың үшінші категориясы – арендаторлар (лизгольдерлер) қалыптасты. Олар помещиктердің жерлерін ұзақ немесе қысқа мерзімді жалға алып отырды.

Англияның бұл кезеңдегі мемлкеттік құрылысы – абсолютті монархия. Англиядағы абсолютизмнің ерекшеліг оның аяқталмағандығында, яғни, ол Франциядағыдай классикалық сипатқа ие болмады. 

· Мықты патша билігімен қатар сословиелі-өкілді орган – Парламент қызмет етті. 

· Жергілікті өзін-өзі басқару жүйесі сақталды. 

· Англияда тармақталған бюрократиялық аппарат болмады.

· Тұрақты әскер болмады, оның орнына әскерді құрудың милициондік жүйесі қолданылды. 

Мемлекет басында патша тұрды. Тюдорлар әулетінің патшалары экономикалық қуаттылыққа ие болғандықтан мықты саяси билікке қол жеткізді. Себебі олардың меншігіне Ақ және Қызыл раушандардың соғысы кезінде қаза тапқан барлық феодалдардың жері өтті. Бұл барлық Англияның жерінің 1/5 бөлігін құрады. Сонымен бірге патшалар биліктің орталықтануына қарсы тұрған феодалдарды аяусыз қатаң жазалады. 

Мемлекетті басқарудың жоғарғы органы 20 мүшеден тұратын Патша кеңесі болды. Онда лорд-канцлер, лорд-қазынашы, лорд-сақтаушы және т.б. шенеуліктер отырды. Тюдорлар кезінде оны Құпия кеңес деп атай бастады. Оның уәкілеттіктері кең болды: мұхиттің ар жағындағы колонияларды басқару, сыртқы сауданы реттеу, ордананстардың қабылдануына қатысты, кейбір істерді бірінші саты соты ретінде қарады.

Патиша билігін шектейтін сословиелі-өкілді орган Парламент болды. Ол буржуазия мен жаңа дворяндардың мүдделерін білдірді. Алайда Тюдорлардың билігі кезінде парламенттің маңызы түсті, ол патшаның органына айналды. 

1534 ж. Англия патшасын англикан шіркеуінің басшысы деп жариялағаннан кейін шіркеулік лауазымдарды патша өзі тағайындап орынан алатын болды. Архиепископтар мен епископтар кәдімгі патша шенеуліктеріне айналды. Зайырлы лордтарды да патша өзі тағайындайтын болды. 

Патшалардың салықтық қажеттіліктеріне парламент қарсы тұрмады. Сонымен бірге патшалық шенеуліктер салықтарды толығымен жинауды қолға алды. Патшаның қолындағы бас жазалаушы орган – Жұлдызды палата болды. Бастапқыда ол бас көтерген феодалдармен күресу үшін құрылған арнайы орган болса, кейін ол патша билігіне қарсы тұрған кез-келген күшті жаныштауға арналған бас органға айналды. Ол азаматтық және қылмыстық істерді қарады. Процесс барысында адамдарды қинауға жол берілді. Жалпы процесс инквизициялық сипатқа ие болды. 

Жоғарғы шіркеулі орган – Жоғарғы комиссия болды. Оның құрамына діни қызметкерлер және Құпия кеңестің мүшелері кірді. 

Сонымен бірге жергілікті өзін-өзі басқару да орталық басқаруға бағындырылды. Бастапқы өзін-өзі басқаратын аумақтық бірлік – шіркеулік келім болды. Шіркеуге келушілердің жиналысы салықтарды ұйымдастыру, жол және көпірлер салу сияқты мәселелерді шешті. Олардың қызметін бейбітшілік судьялары бақылап отырды. Ал графтықтардағы істерді бақылау үшін лорд-лейтенант тағайындалды.     

4-сұрақ:

Ортағасырлық ағылшын құқығының қайнар-көздері, институттары мен қағидалары. Ортағасырлық Англияның құқықтық жүйесі «жалпы құқық» деген атауға ие болды. Ол континенталды құқықтан қалыптасу жолдары бойынша және қайнар-көздері арқылы айырықшаланды. Континенталды құқық рим құқығының негізінде қалыптасты және оның басты қайнар-көзі жазбаша заң болды. Ал ортағасырлық Англияның құқығы патшалық соттардың қызметі негізінде қалыптасты және оның басты қайнар-көзі соттық прецедент болды. Англдар мен сакстердің рулық құқығындағы революциялық өзгерістер нормандық жаулап алушылықпен байланысты. Биліктің орталықтану процесі патшаның сот әділдігін жүзеге асыруға араласуынан көрініс тапты. Бұл кезеңде әрбір феодалдың өз соттары және юрисдикциясы болған. Қаларда да өзіндің құқық және сот жүйесі қалыптасқан.  Сонымен бірге бұл уақытта Англияда шіркеулік құқық пен оны жүзеге асыратын соттыр әрекет етті.

«Жалпы құқықтың» ортағасырлық Англия құқығының негізгі қайнар-көзі ретінде қалыптасуы патшалық көшпелі судьялардың қызметімен байланысты. Олар өз қызметін «жалыпы құқықтың» Жоғарғы соттарымен, Жалпы даулардың соты және Патшалық тахтаның сотымен алысып-берісіп тұрған патшалық хаттардың негізінде жүзеге асырды. Осы патшалық хаттар бастапқыда жеке істерге арналып жазалғанымен, кейін түрлі жағдайларға келе беретін дайын формулярларға айналды. Уақыт өте бұл хаттардың регистрі жүргізіле бастады. Сонымен, «Жалпы құқық» дегеніміз – сот хаттамаларында («даулардың орамалары») бекітілген патша соттарының тәжірибесі. 

Патша соттарының тәжірибесін жалпылаудың бірінші әрекетін өзінің «Англия патшалығының дәстүрлі құқығы мен заңдары туралы» атты трактатында Гленвил жасады. «Жалпы құқықтың» процесуалды жүйелері мен материалды ережелері Брэктонның «Англияның дәстүрлі құқығы және заңдары туралы» трактатында көрініс тапты. Онда патша соттарының тәжірибесінен жинақталған 2000 астам прецеденттер бар. Бұл екі кітап ұзақ уақыт «жалпы құқықтың» беделді қайнар-көздері саналып келді.

Қайнар-көзі сот практикасы болып табылатын «жалпы құқықпен қатар» құқықтың қайнар-көзі ретінде статуттық құқықтың маңызы артты. Ол патшаның ордонанстарынан, ассизаларынан, прокломацияларынан, провизиялардан, хартиялар және парламент актілерінен құралды. Құқықтың дамуына парламенттік заңнама үлкен ықпал етті. Статуттар – парламентпен қабылданып, патша қол қойған актілер патша соттары үшін міндетті болды. Солайша олар «жалпы құқыққа» өзгерістер мен толықтырулар енгізді. 

XIV ғ. «Жалпы құқықтың» елде етек алып отырған буржуазиялық қатынастардан қалушылығы күннен-кұнге айқындала бастады. Осы қалушылықты жою үшін канцлер соты немесе әділдік соты құрылды. Оның қызметінің нәтижесінде «әділдік құқығы» қалыптасты. «Жалпы құқық» аясында қамтылмаған істер сот төрелігінің қағидалары мен әділдік негізінде  сотпен патшаның жеке бұйрықтары арқылы қаралуыға тиісті болды. Әділдік құқығы «жалпы құқықты алмастыру үшін емес, оның тиімділігін арттыру үшін қалыптастырылды. Жалпы алғанда, әділдік құқығы жалпы құқыққа қарағанда прогресивті сипатта болды. Ол жаңа қалыптасып келе жатқан буржуазиялық қатынастарды тиімді реттеуге арналған болатын, сол себепті онда жаңа институттар пайда болды және дамуын тапты.

Мүліктік-құқықтық қатынастар. Англиядағы жер қатынастары бірқатар ерекшелеіктерге ие болды. Жерге қатысты абсолютті меншік құқығы болмады, себебі патша барлық жердің жоғарғы иесі деп саналды. Оның вассалдары жерді ұстау деп аталатын атқарған қызметтері үшін патшалық сый нысаны негізінде иеленді. 

Ағылшын заттай құқығының ерекше институты ретінде «сенімді меншік» - траст институты қарастырылады. Ол бойынша бір тұлға екінші тұлғаға өз меншігін меншікке береді, ал екінші тұлға бұл затты бірінші тұлғаның әмірімен немесе оның пайдасына басқарады. Бұл келісім-шартты негізінен рыцарьлар пайдаланды. Алыс жерге кетіп бара жатқан олар меншігін өзб достарына сенімді меншікке беріп кетіп отырған. 

Міндеттемелік құқық. Ағылшын құқығының прецеденттік сипаты міндеттемелік құқыққа өз әсерін тигізді. Ағылшын құқығы міндеттеме пайда болуының екі жолын таныды: келісім-шарттан және деликтіден. Бастапқыда кез-келген келісім сотпен қорғалатын келісім-шарт ретінде танылмады. Тек арнайы нысандалған келісімөшарттар соттық қорғауға ие болды. Кейін бейресми келісмдер де сотпен қорғала бастады. 

Неке-отбасы қатынастары негізінен канондық құқықпен реттелді. Тек шіркеуде жасалған неке ғана жарамды деп танылды. Неке сословиелі болды, ал ағылшын отбасы патриархалды болды. Алайда әйелдің мәртебесі түрлі сословиелерде түрлі болды. Қоғамның жоғарғы сатыларында әйел күйеуінің толық билігінде болды, ал төменгі сатыларда әйелде салыстырмалы түрде бостандық болды. Кейбір жерлерде әйелдерде өз мүлкін басқару құқығы танылды. Ажырасу әдет-ғұрып құқығымен танылғанмен, шіркеу құқығымен тийым салынды. Некеден тыс туылған балалар заңсыз деп танылды, оларды заңдастыруға тиым салынды. Мүлікті мұрагерлікке қалдыру таңдап алған құқықтық жүйеге сәйкес жүргізілді. Жалпы құқық мұрагерлік өсиетті білмеді және мүлікті майорат қағидасының негізінде мұрагерлікке берді. Ал әділдік құқығы заң бойынша және өсиет бойынша мұрагерлікті таныды. 

Ортағасырлық Англияның қылмыстық құқығы негіз салушы қағидаға негізделді. Ол бойынша қылмыскер тек жеке тұлға мен оның отбасының мүлкі мен тұлғасына ғана қол сұғып қоймай, «патшалық тәртіпке» де қол сұғады. Тұлғаның кінәсін анықтау үшін оның әрекеттеріндегі кінәнің болуы керек. Қылмыстық құқықта қылмыстардың жіктелуі олардың ауырлық дәрежесіне сәйкес жүзеге асырылды. XVI ғ. қылмыстардың үш деңгейлік жүйесі қалыптасты: тризна (опасыздық), фелония (ауыр қылмыс) және мисдиминор (онша ауыр емес қылмыс). Жазаның басты мақсаты қорқыту және шығынның орнын толтыру болды. Сол себепті жазаның ауырлығы көп жағдайда қылмыстың ауырлығынан асып отырды. 

Сот және процесс. «Жалпы құқық» соттарында, канцлер сотынды және шіркеу соттарында процесс айыптаушылық-жарыспалы сипатта болды. 

Процестің инквизициялық нысаны негізінен Жұлдызды палатада қолданылды, ао процес жабық болды.

Жарыспалы процесте дәлелдеу ауыртпалығы тараптардың өзіне жүктелді. XIV ғ. бастап сот төрелігін атқаруда сот отырушыларының үлкен және кіші жюрилерінің рөлі артты. 23 адамнан тұратын үлкен жюри айыптау қорытындыларын сотқа жіберер алдында бекітіп отырды. Шешім дауыстардың қарапайым көпшілігімен қабылданды. Ал кіші жюри істі мәні бойынша қарауға тікелей қатысты. Олар тұлғаның кінәлігі немесе кінәсіздігі туралы вердиктілер шығарды.             

     Тақырып бойынша қайталау-пысықтау сұрақтары:

1. Англия мемлекеті қандай кезеңдерден тұрды?

2. Заттық құқықтың қандай түрлері болды?     

3. Отбасы ққығының ерекшелігі неден тұрды?                    

Тақырып № 11: Шығыс елдеріндегі феодалды мемлекет пен құқық. Араб халифаты. Мұсылман құқығы.

1 Ортағасырлық Шығыс мемлекеттерінің саяси-құқықтық даму ерекшеліктері.

2 Араб халифатының пайда болу және даму ерекшеліктері мен кезеңдері.

3 Араб халифат құрылымы.

4 Араб халифатының мемлекеттік құрылысы

5 Мұсылман құқығы.

1-сұрақ:

Отағасырлық Шығыс (Араб халифаты, Үндістан, Қытай, Жапония) пен Батыс Европаның феодалды мемлекеттері мен құқығының саяси-құқықтық даму жолдары айтарлықтай айырықшаланады.

1. Ортағасырлық Шығыс мемлекеттерінің дамуына діни-философиялық және этикалық дәстүрлердің ықпалы зор болды. Мысалы, Араб халифатында – араб-исламдық, Үндістанда – Үнділік-буддистік және Қытайда – қытай-конфуциандық дәстүрлер. Осы дәстүрлерге сүйене отырып бұл елдерде ең басты өмірлік және қоғамдық, мемлекеттік ұстанымдар қалыптасқан. Араб халифатының басты ерекшелігі оның әлемдік дін –исламға негізделуінде. Ол бойынша діни және зайырлы билік бөлінбейді. Ислам мұсылман әлемінде әлеуметтік құрылымды, мемлекеттік мекемелер мен құқықтық институттардың мәртебесін анықтады. Сонымен бірге, исламда құқықтық реттеу әдістері де көрініс тапқан. Себебі Құран құқықтың басты қайнар-көзі саналды. Ал қытайлық-конфуциандық дәстүр императорлық жарлық пен заңның негізі болып табылатын имандылық нормаларына сүйенеді. Яғни, бұл дәстүрлерге сәйкес мемлекет имандылық құндылықтардан бастау алады.

2. Ортағасырлық Шығыс мемлекеттерінің феодалдық сипаты өте әлсіз көрініс тапқан. Бұл елдерде ұзақ уақыт шаруашылық жүргізудің бірнеше түрі қатар қызмет етті. Мысалы бірнеше ғасыр бойы патриархалды-рулық, кландық, құлиеленушілік жартылай феодалдық қатынастар қатар өмір сүрді. Қауымның мықтылығы мен шаруашылық жүргізу жолдарының көп болуы феодалдық қоғамға тән бір-біріне қарама-қарсы болатын негізгі таптардың қалыптасу процесін бәсеңдетті. Бұл аумақта феодалдық дәуір V-VII ғғ.-дан XIX-XX ғғ.-ға дейін созылды. 

3. Ортағасырлық Шығыс мемлекетеріндегі басыбайлық қатынастардың ең бастысы ауыл қауымының әскери-бюрократиялық мемлекетке бағынуы табылады. Ауылдық қауымның мықтылығы және жерге қатысты мемлекеттік меншіктің басым болуы ірі жер иеленушілердің пайда болуын тежеді. Сол себепті ірі жер иеленуші феодалдар мен басыбайлы шаруалар табы қалыптасқан жоқ. Сонымен бірге ауылдық қауымдағы қолөнершілік және шаруашылық функциялардың нарықтан тәуелсіз мұрагерлікпен ауысуы қала мен ауыл арасындағы екіжақты тауар алмасуды болдырмады. Нәтижесінде бұл мемлекетте үстем тап ретінде бюрократиялық аппаратқа кіретін тұлғалар танылды. 

4. Феодалдық әлеуметтік-экономикалық өмір нысандарының дамымағандығы, жеке меншік институтының қалыптаспағандығы және таптардың пайда болу процесінің аяқталмауы Батыс Европа монархияларында болған басқару нысанынан бөлек билік ету жолдарының өмірге келуіне себеп болды. Шығыс елдерінде ертефеодалды, сеньориалды, сословиелі-өкілді және абсолютті монархиялар болмады. Бұл елдерде автократия немесе Шығыстық деспотия нысанына ауысатын мұрагерлік әскери-бюрократиялық монархиялар қалыптасты. Бұл автократиялар Жапониядағы сегунат сияқты ашық милитаристік сипатқа ие болып әскери диктатура нысанына ауысуы мүмкін. Немесе Араб халифатындағы басқарудың теократиялық-авторитарлық жүйеге ауысуы мұмкін.Ал Қытайда патримониалды-бюрократия нысанында көрініс табты. Автократияларға басқарудың қатаң орталықтануы, тұлғаны жан-жақты бақылау және мемлекеттің экономикаға кең араласуы. Бірақ бұл белгілер барлық Шығыстық мемлекеттерге ортақ болған жоқ. Ортағасырлық Үндістанда жағдай өзгеше болды. Үндістан қауымының мықтылығымен, қоғамның касталық жүйесімен және мемлекеттік аппарат бақылауының әлсіздігімен сипатталады.Басқарудың аталмыш жүйесінде басты орынды мемлекеттік шенеулік емес, білімді брахман иеленді.

2-сұрақ:

Араб халифаты – рулық құрылыстың ыдырауы, мүліктік және әлеуметтік теңсіздіктің пайда болуы мен барлық арабтардың жаңа әлемдік дін – діннің негізінде бірігуі нәтижесінде қалыптасқан ортағасырлық араб-мұсылман мемлекеті. Ежелден Аравия түбегін араб тайпалары мекендеді. Аравияның табиғи жағдайлары өзінің түрлігімен ерекшеленді. Бұл фактор халықтың отырықшы жер өңдеушілер мен көшпелі малшыларға бөлінуіне негіз болды. «Тасты Аравияның» басым бөлігінде түйе, қой-ешкі өсірумен айналысқан араб-бәдәуин тайпалары мекендеді. Түбектің солтүстігінде, Иеменде, дамыған жер өңдеушілік мәдениет қалыптасты. Бұл аумақта өркендеген сауда қалалары бар құлиеленушілік Сабей мемлекеті болды. Аравияның батыс бөлігінде жер өңдеудің, сауда мен қолөнердің орталықтары ретінде Мекка, Ясриб (Мәдинә), Таиф қалалары бар Хиджас облысы болды. Бұнда билік көпестердің қолында болды. Бұл жерлерді курейша тайпасы мекендеді.

Көптеген ғасырлар бойы Аравиялық түбектің тұрғылықты халқы көшпелі арабтар патриархалды қауым болып өмір сүрді. Рудың тең құқылы мүшесі ретінде өз шатыры бар адам саналды. Ең маңызды мәселелер рудың немесе тайпаның жалпы жиналысында шешілді. Тайпа басында шейх тұрды, ол рулық аристократия – сейдтерге арқа сүйеді. Шейх көшу маршруттары мен тұрғылықты орынды анықтады, тайпа мүшелерінің арасындағы дауларды қарады, тұтқынға түскен тайпа мүшелерін сатып алды, тайпа мүшелері жасаған қылмыстар үшін құн төледі. Оның жанында тәуіп пен ақын болды. Соғыс кезінде шейх әскерді басқарды.

VII ғ. араб тайпаларының арасында ру-тайпалық қатынастардың ыдырауы басталды. Тайпа басшылары - шейхтер мен тайпа ақсақалдары –сейдтер оазистегі ең таңдаулы жерлер мен бұрын қауымның ортақ меншігінде болған малдың басым бөлігін меншіктеп алды. Сонымен бірге, олардың баюына сәтті әскери жорықтар да жағдай жасады. Бұндай жорықтарға қолға түскен тұтқындар құлға айналдырылды. Осы кезде басыбайлы адамдар категориялары да қалыптасты. Кедейленген ру мүшелері заңи түрде басы бос болғанымен, іс жүзінде өздерінің бай тустарына қызмет етуге мәжбүр болды. Мүліктік және әлеуметтік теңсіздік қауым ішіндегі қайшылықтарды өршітті. Рулардың байып алған басшылары, саудагерлер мен қарызға берушілер кедейленген ру мүшелерінің наразылығын көріп тынышсызданды. Қалыптасқан жағдайдан шығудың жолы ретінде тайпалық шонжарлар жалпы араб ортақ мемлекетінің құрылуында деп түсінді. Осылайша, ру-тайпалық қатынастардың ыдырауы, оңтүстіктегі құлиеленушілік мемлекеттің құлдырауы, жерлер мен малды меншіктеп алған ру шонжарларының өз құқықтарын заңдастыруға деген ұмтылысы және сыртқы қауіпке қарсы тұру қажеттіліктері араб тайпаларының саяси бірігуінің және мемлекет құрудың алғышарттары болды. 

Алайда араб тайпаларының бір мемлекетке бірігуінің тағы бір айтарлықтай кедергісі болды. Ол араб тайпаларының көпқұдайлығы. Әрбір тайпа мен рудың сыйынатын өз Құдайлары мен идолдары болды. Осыған сәйкес олардың өзіндік жоралғылары, догматтары мен култі болды. Осы кезде бір ғана Құдайға табынуға негізделген жалпы арабтық дін қажет болды. Осындай монотеизмдік жаңа әлемдік дін – Исламның негізін Мекка қаласынан шыққан көпес Мұхаммед (570-632) қалады.

Ислам діні бойынша бір Құдай – Алла ғана танылды, рулық және ұлттық айырмашылықтардың болмауы тиіс деп саналды. Ислам арабшадан аударғанда Құдайға құлшылық деген мағына береді, ал мұсылман, яғни, муслим деген сөз «берілген» немесе «кәміл сенген» деген мағына береді. Мұхаммед пайғамбардың Алладан алған аяндары оның өлімінен кейін мұсылмандардың қасиетті кітабы Құранда («естіртіп жатқа оқу») көрініс тапты. Ққұранда ислам дінінің басты ережелері жинақталған.

Ислам дінінің негізгі ережелеріне келесілер жатады:

1. шахада – Алланы жалғыз құдай ретінде тану және Мұхамедтің пайғамбарлық мақсатын тануда көрініс табатын дінді растау;

2. салат (намаз) – күніне бес рет намаз оқу парызы;

3. саум немесе ораза – кәмелет жасқа жеткен барлық мұсылмандардың рамадан айы (айлық күнпарағының тоғызыншы айы) барысында күндізгі уақытта толығымен астан, судан және басқа да құмарлықтардан бас тарту парызы;

4. зекет – кедейлердің пайдасына төленетін тазалаушы салық, яғни, мұсылмандардың жанын сараңдықтан, өзін-өзі жақсы көруден тазартатын барлық мүлік пен табыстың қырықтан бірін құрайтын садақа беру;

5. джихад – дін үшін күрес, яғни, кәпірлермен ислам дінін орнату үшін күрес. 

Сонымен бірге Құранда парыздардан бөлек тиымдар да бар. Оларға шарап ішуге, қызығушы ойындар ойнауға, шошқаның етін жеуге және сиқырлықпен айналысуға қатысты тиымдар жатты. 

Мұхаммед барлық халықтың ұлттық, рулық және тайпалық белгілеріне қарамастан ортақ діни-мемлекеттік қауым – уммаға біріктірді. Мұсылман қауымы араб мемлекетінің ұйымдық негізіне айналды. 622 ж. Мұхаммед Меккеде орнықты. Бұл уақыт мұсылман жыл санауы мен теократиялық монархияның басталуы деп саналады. Мұхаммедтің қолында діни және саяси билік шоғырланды. Ол пайғамбар деген атақты иеленді және жақтастары – мухаджирлердің әскери-әкімшілік билігіне сүйенді. 

Пайғамбардың өлімінен кейін билік оның рухани мұрагері – халифке өтті. Қасиетті деп саналатын алғашқы төрт халиф Аравияның саяси бірігуін аяқтады. Олар: Абу Бакр (632-634) – Мұхамедтің қайын атасы, Омар ибн-Аль Хаттаб (634-644) – Мұхаммедтің екінші қайын атасы, Осман ибнАффан (644-656) – Мұхаммедтің үзеңгілесі, Али ибн Абу-Талиб (656-663) – Мұхаммедтің күйеу баласы. Халифтердің билік ету кезеңінде Арабияның біртұтас ислам мемлкеті – халифатқа бірігуі аяқталды, жаңа мемлкеттің аумағы айтарлықтай кеңейді. VII-VIII ғғ. халифтер Таяу Шығыс, Орта Азия, Закавказье, Солтүстік Африка және Испанияның бір бөлігін басып алды. 

Араб халифатының дамуында билік еткен әулеттер мен мемлкет орталығына қатысты келесідей кезеңдерді бөліп қарауға болады: 

1. Меккелік кезең. (622-661 жж.) – Мұхаммед пайғамбар мен алғашқы төрт халифті билік ету кезеңі. Бұл уақытта барлық араб тайпаларының бір мемлекетке бірігуі жүзеге асты.
2. Дамскілік кезең (661-750 жж.) – Омеядтар әулетінің билік ету кезеңі.
3. Бағдаттық кезең (750-1258 жж.) – Аббасидтер әулетінің билік ету кезеңі.
XI ғ. көптеген тартыстар мен көтерілістердің нәтижесінде Араб халифаты тәуелсіз халифаттар мен сұлтанаттарға ыдырап кетті. Ал XIII ғ. Бағдат халифаты моңғолдармен жаулап алынып, жойылды. 1258 ж. моңғолдардың басшысының бұйрығымен соңғы халиф өлтірілді. Халифтердің резиденциясы Каир қаласына көшірілді. Халифтер өздерінің сүнниттер арасындағы рухани билігін сақтап қалды. Алайда кейін бұл билік түрік сұлтандарына өтті. 
3-сұрақ:

Араб халифаты феодализмінің ерекшелігі оның көпжақты экономикаға негізделуінде. Бұнда феодалды қатынастар ру-тайпалық және құлиеленушілік шаруашылықтармен қатар дамыды. Осының себебінен феодализм дамуы тежелді. Айта кету керек мемлекет дамуының бірінші кезеңінде құлиеленушулік шаруашылық жүргізу жолы басым болды. Ол ру-тайпалық және кландық жүйелермен қатар әрекет етті. Омеядтар мен Аббасидтердің билік ету кезеңінде араб қоғамында феодалдық шаруашылық үстемдікке ме бола бастады. Арабтардың ақсүйектері құлиеленуден қол үзбестен жеке поместьелер мен крепостной шаруаларды иелене бастады.

Сонымен бірге арабтарда феодалдық қоғамға тән таптық бөліністің қалыптасуы жүзеге аспады. Әлеуметтік топтардың құқықтық және әлеуметтік мәртебесі келесідей факторлармен анықталды:

· Мұсылман қауымына қатыстылығы және ұстанатын діні;

· Халифпен туысқандық байланысының бар/жоқтығы;

· Мәртебелік-лауазымдық иерархиядағы орны;

· Байлығының көлемімен (жері мен малының саны).

Шариғат бойынша тең құқылы деп тек мұсылмандар ғана танылды, алайда мұсылмандардың арасында да саяси, экономикалық және әлеуметтік теңсіздік орын алды. Басқа дінді ұстанушылар – зиммилер төменгі орынды иеленді және ауыр салықтарды төлеуге мәжбүр болды.

Сонымен бірге жер иелену де қоғамдық топтардың жіктелуіне ықпал етті. Жердің жоғарғы иесі мемлекет болып саналды. Тек мемлекеттің рұқсатымен ғана жерді жеке меншікке алу жүзеге асты. Мемлекет жерді тарата отырып тек үстем тапты қалыптастырып қана қоймай сонымен бірге, басқару аппаратын ұстау үшін қажет жер салығы - ұшырды (егіннің 10/1) енгізді.

Жоғарыда келтірілген өлшемдерге сәйкес арабтардың ертефеодалдық қоғамының келесідей үшэлементті құрылымын айтуға болады:

1. Үстем тап.

2. Еркін өндірушілер мен ұсақ меншік иелерінің табы.

3. Басыбайлы адамдардың табы.

Ертефеодалды араб қоғамының үстем табы біртекті болмады. Оның құрамына құлиеленушілер мен феодалдар кірді. Үстем таптың жоғарғы бөлігін халиф пен оның саны көп туысқандары, ірі жер иеленушілер, атақты шенеуліктер, ру-тайпалық шонжарлар, маңызды лауазымды тұлғалар және діни басшылар құрады. Олардың артышылықтарға ие құқықтық жағдайының негізін жер үлестері және пайғамбармен туыстық деңгейі құрады. Олар жер үлестерін негізінен мульк институ арқылы иеленді. Мульк дегеніміз – жерді жеке меншікке беру институты. 

Әскери сословиеге түрлі деңгейдегі әскербасылар кірді. Халифат әскері араб тайпаларының жасағы, жалдамалылар мен гулямдардан тұрды. Гулямдар дегеніміз жастайынан халифке бағыныштылыққа және әскери өнерге тәрбиеленген түркілерден, африкалықтардан, славяндардан шыққан құлдар. Олар басшының жеке гвардиясында қызмет атқарды. 

Үстем таптың ішінде ірі феодалдарға айналған діни басшылардың сословиесі маңызды орынға ие болды. Бұл уақытта жер иеленудің жаңа институты вакф енгізілген болатын. Вакф дегеніміз - мешіт, медресе сияқты діни ұйымдарға сый ретінде мемлекет тарапынан немесе жеке жер иеленушілердің тарапынан берілген жерлер.

Үстем тап құрамында саны жағынан көп шенеуліктер де басты рөлдерді бірін ойнады. Олардың экономикалық қуатының негізі мемлекет тарапынан қызметі үшін өмірбақилық шартты ұстауға берілетін жер – ихта болды. Бастапқыда ихта мемлекетке салық төлеу шартымен берілдіғ кейін ихтаны ұстау үшін әскери немесе азаматтық қызмет атқару қажет болды. 

Еркін өндірушілер мен ұсақ меншік иелерінің табын басы бос шаруалар, байып алған қолөнершілер мен саудагерлер құрады. Алайда кейін феодалдық қатынастардың дамуымен ірі феодалдар шаруалардың жерлерін күшпен басып алып отырды. Соған қарамастан еркін шаруалардың кішігірім тобы сақталды. 

Басыбайлы адамдардың табына кедейленген шаруалар, бәдәуилер, кедейленіп феодалдарға басыбайлыққа түскен қолөнершілер және құлдар кірді. Құлдар ең құқықсыз қорғансыз әлеуметтік топ балды. Оларды негізінен Халифат аумағынан басқа жерлерден әкелді. Құлдықтың пайдасы аз болды, сол себепті оларды жиі бостандыққа жіберіп отырды немесе басыбайлы шаруаларға айналдырды. 

4-сұрақ:

Араб халифатының мемлекеттік құрылысы феодалды теократиялық монархия болды. Билік пен басқаруды ұйымдастыру, мемлекет функциялары және мемлекеттік билік органдарының құзыреті исламның талаптарына негізделе отырып жүзеге асырылды. Пайғамбардың өлімінен кейін мемлекет басына халиф тұрды. Алғашқы халифтер мұсылман қауымымен сайланатын болды. Алайда кейін халиф болашақ мұрагерді өзі атап отырды. Тек Мұхаммед пайғамбардың руынан тарайтын және ешқандай айтарлықтай денсаулық кемшіліктері жоқ адам ғана үміткер бола алды. Халиф Құранға сәйкес өмір сүруге және басқаруға міндетті болды. Халифтің қолында жоғарғы рухани билік – имамат және жоғарғы зайырлы билік – эмират шоғырланды. Халиф тек бас имам және жоғарғы әмір болып қана ғоймай, сонымен барлық жердің жоғарғы иесі және әскердің жоғарғы қолбасшысы болды. Оған қосы, халиф жоғарғы судья болды. Халифтің дін саласындағы беделі даусыз болды. Ол Құдайдың жердегі көлеңкесі және пайғамбардың орынбасары ретінде саналды. Халифтің билігі тек Омеядтардың билік етуінің соңында және Аббасидтердің билігінің басында шексіз сипатқа ие болды. Бұл кезде провинциялардағы наместниктер мен әскербасылар халифке бағынды. 

Мемлекет аумағының өсуімен бірге мемлекеттік аппараттың орталықтануы және бюрократиялығы өсті. Алғашқы тқрт халифтің кезінде шенеуліктер арабемес ұлттардан тұрды – гректер мен парсылардан. Омеядтардың уақытында мемлекеттік аппарат реформалауға ұшырады, мемлекеттік органдар арабтардан құралды және барлық іс жүргізу халықаралық тілге айналған араб тілінде жүргізілді. Мемлекеттік аппаратты халифтің зайырлы істердегі бірінші көмекшісі – Ұлы уәзір басқарды. Ол халифпен тағайындалып, оның алдында жауапты болды. Омеядтардың кезінде шектелген уәкілеттіктері бар уәзірлер тағайындалды, яғни, уәзір халифтің бірінші кеңесшісі болды, оның мөрін сақтады және тек халифтің бұйрықтарын ғана атқарды. Аббасидтердің уақытында Ұлы уәзір шонжарлардың қолдауымен басты саяси тұлғаға айналды. Ол халифті шешім қабылдау процесінен және лауазымды тұлғаларды тағайындаудан ығыстырды. Халифке тек уәзір қабылдаған шешімдер туралы хабарланып отырды. Ұлы уәзір орталық атқарушы органдар – диуандардың жүйесін басқарды. Келесідей диуандар болды:

1. Диуан аль-джунд (әскери ведомтсво). Әскери істердің диуаны әскерді құру және қамтамасыз ету мәселелерін шешті. Оның бастауымен жасақ мүшелері мен жалдамалылардың тізімдерін жасайтын шенеуліктер және қызмет үшін төленетін ақы мен жер көлемін анықтайтын шенеуліктер жұмыс жасады. Араб қоғамында әскердің маңызы өте зор болды. Әскери жорықта алынған табыстың 4/5 әскерге берілді. Әскербасылар осында жорықтардан зор айда тауып отырды. Әскерде жалдамалылардың саны да көп болды. 

2. Диуан-аль харадж (қаржы ведомствосы): есеп жүргізді және салық пен басқа да төлемдердің қазынаға жиналымдарын бақылады. Салық төлемейтіндер түрмеге қамалды, масқаралау ағашының түбінде тұрғызылды. Алайда көп жағдайда пара беру арқылы салықтар төленбей отырды. 

3. Диуан-аль варид (пошталық ведомство): пошталық қызметті ұйымдастырды, жолдар салу мен құдықтарды қазуды басқарды. Сонымен бірге бұл диуан құпия полиция қызметін атқарып отырды.

4. Қоғамдық жұмыстар диуаны ирригациялық жүйелер мен суландыру құрылғыларының салынуын қадағалады.

5. Діни және имандылық талаптарды орындауды қадағалау диуаны. Әрбір қалаларда бұл органның функцияларын хисба – есеп палатасы, ал базарлар мен көшелерде мухтасибтар – «ұяттылықтың сақшыларылары» жүзеге асырды. Мухтасибтер адамдардың мешітке баруын, оразаны ұстауын және әйелдердің көшеде ашық киіммен жүрмеуін қадағалады. 

Жергілікті басқару да орталықтанған болды. Саяси-аумақтық құрылым нысаны бойынша Араб халифаты империя болды. Оның аумағы халиф тағайындайтын әмірлер басқаратын провинцияларға бөлінді. Әмірлер жергілікті жерлерде әскери, әкімшілік және фискальды функцияларды жүзеге асырды. Әмірлердің екі орынбасары болды. Қаржы мәселелері үшін жауапты орынбасары және қади, яғни, бас судья қызметін атқарған және халифтің рухани билігінің өкілі болған орынбасары. Жалпы алғанда провинциялар қалаларға бөлінді. Оларды орталық билікпен феодалды аристократиядан тағайындайтын хакімдер басқарды. Провинциялардағы қауымдарды мұсылман қауымының басшысы - шейхтер басқарды.  

Сот билігі әкімшілік биліктен бөлінген болды. Халиф жоғарғы судья болды. Сот төрелігін атқару діни шонжалардың айырықша уәкілеттігі болды. Тәжірибе жүзінде беделді діни білгірлердің алқасы сот төрелігін халиф атынан жүзеге асырды. Халифтің бұйрығымен олар судьялар - кадилерді тағайындады.  Қадилердің өте кең уәкілеттіктерге ие болды: олар қайта-қаралмайтын шешімдер қабылдады, заңға түсіндірме берді, өсиеттердің орындалуын қадағалады, қорғаншылықты орнатты, мүлікті бөлуд бақылады, қоғамдық жолдар мен ғимараттардың жағдайын тексеріп отырды.   

5-сұрақ:

Мұсылмандық құқық жүйесі – шариғат діни талаптардың жиынтығы, діни және құқықтық нормаларды біріктіретін ережелердің жиынтығы болып табылады. Ол Батыс Европа мен Шығыста (Қытай, Үндістан) қалыптасқан құқықтық жүйелерден ерекшеленді. Шариғат дегеніміз – Құран мен Сүннетте бекітілген әрбір мұсылман рухани мінсіздікке жету үшін және жұмаққа жол ашу үшін өмірлік жағдайларда ұстануға міндетті талаптардың жүйесі. Діни нормалардан бөлек шариғатта қылмыстық, азаматтық және процессуалды құқықтық нормалар да бар. 

Мұсылман құқығы – шариғаттың қайнар-көздері:

1. Құран – діни-имандылық нормалардан тұратын мұсылмандардың қасиетті кітабы. Бұл кітапта Мұхаммед пайғамбардың өсиеттері жазылған. Ол 114 сүреден (тарау) және 6211 аяттан тұрады. Жобалап алғанда аяттардың 500 заңи сипатқа ие.

2. Сунна – хадистердің, яғни, пайғамбар өмірі мен іс-әрекеттері туралы өсиет-әңгімелердің жинағы. IX ғ. хадистердің жинағы жүйелендіріліп алты томға біріктірілді және кадилермен сот төрелігін жүзеге асыру барысында қолданыла бастады. 

3. Иджма – Құран мен Сунна реттемейтін мәселелер бойынша беделді діни заңгерлердің шешімдері. Бастапқыда бұл мұсылман қауымының ортақ келісімі ретінде қарастырылды. Себебі пайғамбардың айтуынша мұсылман қауымы қателесе алмайды. 

4. Фетва – қоғам өмірінің жеке мәселелері бойынша мемлекеттік органдар қабылдаған шешімдерге қатысты беделді діни заңгерлердің берген жазбаша түсіндірмелері.  

5. Халиф жарлықтарын заңдар (аль-канун) және әмірлер (фирман) құрады.

6. Қияс – заңи істерді діни идеяға сәйкес ұқсастық бойынша шешу. 

Ресми түрде әдет-ғұрып шариғаттың қайнар-көздерінің қатарына жатпайды. Бірақ қажет болған жағдайда арабтардың немесе ислам дінін қабылдаған халықтардың әдет-ғұрыптарын қолдануға рұқсат берілген. 

Омеядтардың билігінің аяғына дейін біртұтас нормалар жүйесі қалыптаспаған. Исламға дейінгі нормалар сақталды, ал жаулап алынған жерлерде түпкілікті халықтың әдет-ғұрыптары әрекет етті.Алайда біртіндеп византиялық, сасанидтік, иудейлік және шығыс-христиандық шіркеулік құқықтардың озық тұстарын бойына жинақтаған мұсылман құқығы –шариғат қалыптасты.

Мүліктік қатынастарды құқықтық реттеу. Мүліктік қатынастарды алудың басты алғы шарты азаматтық құқыққабілеттілік болды. Толық азаматтық құқыққабілеттілікке ие болу үшін бірнеше талаптарға сай болу керек еді. Біріншіден, діни жағдай, яғни, теңқұқылы болып тек мұсылмандар ғана саналды. Мұсылмандардың құқыққабілеттілігі басқа дінді ұстанушылардың құқыққабілеттілігінен кеңірек болды. Мұсылман құлдың өзі құқықтық жағдайы бойынша христианнан, еврейден, буддистен жоғары тұрды. Олардың тұрғылықты жер таңдау, мамандық таңдау, жүріп-тұру құқықтары шекетелген болды. Екіншіден, кәмелет жасқа толу қажет болды. Адамның кәмелет жасқа толу фактісі судьямен анықталды. Үшіншіден, тұлғаның ақыл-есі дұрыс болуы тиіс еді. Мүліктік қатынастардың объектісі заттар болды. Заттар діни негіздемесі бойынша «таза» (ауа, теңіз, шөл, мешіттер, су жолдары) және «таза емес» (шошқа, шарап, тиым салынған кітаптар) заттар деп екіге бөлінді. Бұл заттар мұсылмандардың меншігінде бола алмады. Сонымен бірге, мұсылман құқығы заттарды қозғалатын және қозғалмайтын, ауыстырылатын және ауыстырылмайтын, тектік және жеке деп жіктеді. Шариат бойынша меншік құқығының пайда болу жолдары ретінде: жаулап алу, мұраға алу, келісім-шарт және олжаға алу танылды. 

Заттай құқықтардың ерекше объектісі жер болды. Араб халифатында жер пайдаланудың бірнеше нысандары қалыптасты:

1. Жерге қатысты жоғарғы меншік құқығын мемлекет иеленді. Хиджас – мемлекеттік қасиетті жер меншігі. Жер иеленудің бұл режиміне Мұхамед пайғамбар тұрған жерлер жатқызылды. Бұл желерде тұратын мұсылмандардан десятина салығы жиналды. Соған қоса мемлекеттік жерлерге ирригациялық құрылымдар, каналдар мен жолдар орналасқан аумақтар жатты.

2. Мүлк – жеке меншіктегі жерлер. Ол жерлер араб шонжарлары мен халиф билігін мойындап жер иеліктерін сақтап қалған византия, иран, армян феодалдары иеленді.

3. Савафи – тікелей халифтің меншігіндегі жерлер. Олардан түскен пайда қазынаға өтті. 

4. Ихта – жерді әскери қызмет үшін сонда тұратын халықтан салық жинау құқығымен бірге шартты ұстауға беру. Бастапқыда бұл жерлерде уақытша пайдалануға алу үшін шарт белгілі-бір салық төлеу болатын, ал кейін тек әскери қызмет болды.

5. Қауымдық жер иелену – мұсылман қауымына иелікке берілетін жерлер. Шариғат бойынша жаңадан игерілген немесе жаулап алынған жерлер үлестірілмейді, оларды мұсылман қауымына иелікке береді.

6. Вакф – мемлекетпен немесе жеке тұлғалармен мұсылмандық діни ұйымдарға сыйға берілген жерлер.

Мұсылман құығындағы меншік құқығының бір ерекшелігі – тұлға затты тек пайдаланып басқара алады, ал жердің жоғарғы иесі Алла болып саналады. 

Міндеттемелік қатынастар. Мұсылман құқығында міндеттемелер келісім-шарттан және деликтіден пайда болды. Келісім-шарттан пайда болған міндеттемелер екіге бөлінді: затты басқаға берумен байланысты міндеттемелер (сату-сатып алу, айырбас, сыйға беру келісім-шарттары) және затты басқаға беруге байланысты емес міндеттемелер (серіктестік). Шариғат бойынша келісім-шартты тараптардың келісіміне негізделген ауызша немесе жазбаша рәсімделген құқықтық байланыс ретінде таныды. Келісім-шарттың келесі түрлері жан-жақты реттелді: сату-сатып алу, айырбас, серіктестік, қарызға беру, сыйға беру, жалға беру, сақтау және т.б. 

Келісім-шарт жасаудың кейбір ерекшеліктері болды: шошқа еті мен шарапты және күшпен тартып алынған заттарды сатып алуға және сатуға болмайды; Пайыз (риба) алынатын мәмілелерге тийымсалынды; мұсылмандарға пайызға қарыз беруге тиым салынғанмен, кәпірлерге, құлдарға және жанұя ішіндегі келісім-шарттарда пайызға қарыз беруге болады. 

Неке- отбасы қатынастары. Шариғат бойынша некені Алла алдындағы міндет ретінде, ал саны көп ұрпақты Алланың нұры ретінде қарастырды. Неке сөз жүзінде тең одақ ретінде қарастырылғанмен, шын мәнінде әйелдің жағдайы өте төмен болды. Әйел адам неке жасауда мәміленің объектісі болып танылды, ол үшін қалың мал төленді. Ажырасу құқығы тек ер адамда ғана болды. Шариғат бойынша төрт әйелге дейін алуға рұқсат берілді. Барлық әйелдер тең құқыққа ие болды және бірдей жағдайда өмір сүруге тиіс болды. Ажырасу процедурасы қарапайым болды. Егер күйеуі «талак» десе, бұл оның әйелінен ажырасқандығын көрсетеді. Әйел өз әке-шешесіне қайтып баруы тиіс, ал күйеуі шешімін өзгертсе, қайтып келеді. Бірақ үш рет «талак» деп айтылса, некені қалпына келтіру мұмкін емес. 

Шариғатқа сәйкес мұрагерліктің өсиет бойынша және заң бойынша түрлері танылды. Өсиет бойынша мүлік барлық мүліктің үштен бірінен аса алмады және заңды мұрагерлерге қатысты жасалмады. 

Қылмыстық құқық. Шариғатта қылмыстың анықтамасыда, қылмыстық құрамды сипаттайтын институттар да жоқ. Бұл жағдай Араб халифатындағы діннің ойнаған ерекше рөлімен түсіндіріледі. Шариғат нормалары негізінде мұсылман қоғамының барлық салаларын бақылап реттеп отыратын арнайы инстанция - хисба жұмыс жасай бастады. Хисбаның бастығы – Мухтасиб өзінің көмекшілері – арифтермен бірге тұрақты түрде қолөнершілердің кварталдары мен базарларды аралап тұрды. Олар мұсылмандар арасындағы «дін заңдарын» бұзған және «мұсылман өмір салтынан» бас тартқандарды анықтап жазалады. 

Мұсылман құқығында қылмыстардың келесідей түрлері қалыптасты:

1. Дінге, мемлекетке, мешікке және отбасыға қарсы қылмыстыр. Бұларды жасаған айыпты тұлға өзінің денесімен және өмірімен жауап берді. Бұл қылмыстар ең ауыр деп саналды, себебі олар «Алланың құқығы» мен басқару тәртібіне қол сұқты. Бұл қылмыстар кешірімді білмеді және олар үшін қатаң да қорқытушылық жазалар тағайындалды.  

2. Жеке тұлғаларға қарсы қылмыстыр айыппұл немесе төлемақы төлеумен жазаланды. 

3. Жаза судьяның қалауынша тағайындалатын қылмыстар мен жаман қылықтар (тезир). 
Жалпы алғанда, жоғарыда көрсетілген қылмыстар тек заңбұзушылық ретінде ғана емес, күнә ретінде де қарастырылды. 

Адамның мінез-құлқы шариғатқа сәйкес Құдайдың әмірімен болуы тиіс. Осыған сәйкес адамдардың мінез-құлқы мен іс-әрекеті Құран мен Суннаға сәйкес келесі түрлерге бқлінді:

1. қатаң міндетті

2. қаланатын

3. рұқсат берілетін

4. қаланбаса да жазаланбайтын

5. тиым салынған 

6. жазаланатын 

Сот және процесс. Сот әкімшіліктен бөлінген болатын, сот төрелігін шариғатқа сүйене отырып судья –кади жүзеге асырды. Судьяны халиф тағайындап өзінің округтағы сенімді өкілі – маншурға оған қарасты мешіттерде оны жариялауға тапсырма берді. Процесс айыптаушылық сипатта болды. Қылмыстық және азматтық процестердің арасында айырмашылық болмады. Іс егер оның мемлекет мүддесіне қатысы болмаса, жәбірленушінің арызы бойынша ашылды. Сот істері жариялы түрде қаралды және бір күннің ішінде шешілді. Дәлелдеме ретінде тараптардың мойындаулары, куәгерлердің айғақтары және анттар қабылданды. Қади өзінің үкімін осы іс бойынша жаңа жағдайлар ашылған болса, қайта қарады. 

Тақырып бойынша қайталау-пысықтау сұрақтары:

1.Араб елі қалай және қандай жағдайда пайда болды?

2. Мұхаммет Пайғамбардың Ислам дінін ашудағы еңбегі қандай?

3. Халифат дегені кімдер және оның билігі қандай?

4.  «Икта» деген сөз қандай мағынаны білдіреді?

5. «Вакуф» деген сөз қандай мағынаны білдіреді?

Тақырып № 12: Ағылшын буржуазиялық революциясы. 

Англиядағы парламенттік монархияның орнауы.

Жоспар:
1 Буржуазиялық революциялар. Буржуазиялық мемлекет пен құқықтың пайда болуы.

2 Англиядағы буржуазиялық революция және буржуазиялық мемлекет пен құқықтың қалыптасуы.

3 Конституциялық монархияның орнауы мен дамуы. Мемлекеттік құрылыстың өзгеруі.

4 XIX-XX ғғ. Ұлыбританиядағы саяси жүйенің дамуы.

5 Англияның буржуазиялық құқығы.

Қолданылған әдебиеттер:

1 История государства и права зарубежных старн. \ Под. Ред. Крашенинниковой Н.А. и Жидкова О.А. в 2 томах. М., 1999ж.

2 Батыр К.И. Всеобщая история государства и права. М., 1999ж.

3 Графический В.В. Всеобщая история государства и права. М., 1999г.

4 Черниловский З.М. Всеобщая история государства и права. М., 1999г.

5 Мухаев Р.Т. История государства и права зарубежных стран. М.: ЮНИТИ-ДАНА, 2005

6 Черниловский З.М. Хрестоматия по всеобщая истории государства и права. М.., 1988г.

9 Гутнова Е.В. Возникновение Английского парламента. М., 1960г.

10 Ливанцев Е.К. История буржуазного государства и права. М., 1986г.

11 Омельченко О.А. Всеобщая история государства и права. Т 1,2 М., 1998г.

1-сұрақ:

Қоғамдық даму бір орында тұрмайтын өзгерістерге толы процесс. Экономикалық-әлеуметтік қатынастардың дамуымен бірге оларға негізделетін саяси-құқықтық қатынастар да өзгеріске ұшырайды. Феодалдық қатынастармен сипатталатын ортағасырлардың орнына қоғамның жаңа даму сатысы –буржуазиялық шаруашылыққа негізделген жаңа заман келді.

Абсолютті монархия орнаған Батыс Европа елдерінде феодалдық шаруашылықтың тозып, қоғамдық сұраныстар мен қажеттіліктерді қамтамасыз ету мүмкіндіктерінің сарқылғандығы байқылды. Феодалдық тәртіп қарқынмен дамып келе жатқан капиталистік шаруашылыққа тежеу болды. Бұл кезеңде халықтың басым көпшілігі жерсіз, жұмыссыз болғандықтан, қайыршылық күн кешті. Ал феодалдар жаңа жұмыс орындарын жасай алмағанымен, жердің басым бөлігін өз қолында ұстап отырды. Күшейе бастаған буржуазия мен қарапайым халықтың арасында феодалдарға қарсы наразылық етек алды. 

Жаңа заман дәуірі қазіргі мемлекет пен құқық тарихының бастауы ретінде қарастырылады. Батыс Европада ол XVII ғасырдан XX ғасырдың басына дейінгі уақытты қамтиды және 1640 жылғы Ағылшын буржуазиялық революциясынан басталып, Бірінші дүниежүзілік соғыспен аяқталады. Шығыс мемлекеттерінде Жаңа заман тарихы айтарлықтай кешігіп басталды. Жапонияда – 1867 ж. Мэйдзи революциясынан, ал Қытайда – 1911 ж. Синьхай революциясынан. Бірақта Жаңа заман тарихының басты ерекшелігі Батыстың басқа әлеммен кездесуі және үстемдігінің орнауы болды.

Бұл дәуірдің негізгі мазмұнын натуралды шаруашылықты, сословиелі қоғам мен феодалды абсолютизмді ыдыратқан либералды-өнеркәсіптік өркениеттің экспансиясы болды. Өнеркәсіптік өркениет адамзат дамуына келесілерді ала келді:

1. Кәсіпкерлік еркіндікке, жеке меншікке және бәсекелестікке негізделген нарықтық экономика. 

2. Еркін және теңқұқылы азаматтардың қауымы болып табылатын азаматтық қоғам.

3. Халықтың жоғарғы билігіне, парламенттік құрылыс пен табиғи құқықтарға негізделген либералды демократия.

4. Сословиелі, касталық мүдделерді емес, аумағында тұратын барлық азаматтардың жалпықоғамдық мүдделерін білдіретін биліктің саяси ұйымы болып табылатын мемлекет-ұлт.

5. Мемлекеттің барлық аумағында жалпығаміндетті болып табылатын ұлттық құқықтық жүйелер.

Жаңа заман тарихында Батыс Европа елдері мен АҚШ-тың мемлекет және құқық дамуының үш кезеңін бөліп қарастыруға болады:

1. Бастапқы кезең – мемлекет-ұлттар мен ұлттық құқықтық жүйелердің қалыптасуы ( XVII ғ. ортасы – XVIII ғ. соңы).

2. Буржуазиялық мемлекет пен құқықтың нығаю кезеңі. Бұл капитализмнің жеңісі мен отаршыл империялардың құрылуы нәтижесінде мүмкін болды. Алайда өнеркәсіптік төңкерістің нәтижесінде пролитариат пен буржуазияның арасындағы әлеуметтік қайшылықтар күшейе түсті.

3. Буржуазиялық мемлекет пен құқықтың дағдарысы кезеңі. Бұл уақытта таптық қайшылықтардың артуы, ұлт-азаттық қозғалыстардың күшеюі және экономикалық дағдарыстардың нәтижесінде буржуазиялық мемлекеттерде саяси дағдарыстар орын алды. Олардан шығудың жолы ретінде Бірінші дүние жүзілік соғыс барысында ресурстарды қайта бөлу қарастырылды және бұл дәуірді мемлекет пен құқықтың баламалы нысаны – социалистік мемлекет пен құқық құрылды. 

2-сұрақ:

Англиядағы буржуазиялық мемлекет пен құқық XVII ғ. орын алған екі ағылшын буржуазиялық революцияларының нәтижесінде орнықты:

1. 1640-1649 жж. Ағылшын буржуазиялық революция. Оның нәтижесінде монархияны құлатып, республиканы орнатқан капитализм жеңіске жетті.

2.  Англияда конституциялы монархияның орнауын бекіткен 1688 ж. «Даңқты революция».

Ағылшын буржуазиялық революциясының себептері. Англиядағы буржуазиялық мемлекет пен құқық 1640-1649 жж. Ағылшын буржуазиялық революциясының нәтижесінде орнады. Оның негізінде асарын асқан ескі феодалдық құрылыс пен қарқынмен дамып келе жатқан капиталистік құрылыс арасындағы қарама-қайшылық жатты. Капитализм дамуының ең жоғарғы қарқындары ауыл шаруашылығында байқалды. Оған себеп бұл уақытта әлемдік нарықта ағылшын жүніне деген сұраныстың жоғары болуы және бағалардың өсуі. Ауылды ортағасырлық шаруашылықты бұзу революциялық жолдармен жүзеге асты. Шаруалар қауымдық жерлерден күшпен қуылып, ол жерлерде қойлардың жайылымдары жасалды. «Аграрлы төңкеріс» ауылдық қауымды бұзып, ауылдық буржуазия мен пролетариатты жіктеді. Сонымен бірге, бұл уақытта капиталдың алғашқы қорлануы жүзеге асты. 

Ауыл шаруашылығы мен өнеркәсіптегі капиталистік салттың дамуы қоғамдық құрылыстағы өзгерістерге алып келді. Артықшылықтары бар дворяндар сословиесі екіге ажырап кетті: діни сословиемен одақтастықта патшалық абсолютизмнің тірегі болған ескі жер аристократиясы және жаңа дворяндар – джентри. Джентрилер дворян бола тұра шаруашылықты капиталистік тәсілмен жүргізді және сауда мен өнеркәсіпті дамытты. Қалаларда қалыптасқан ағылшын буржуазиясы джентримен біріге отырып феодалды абсолютизмге, ортағасырлық шектеулер мен реттеушіліктерге қарсы шықты. Патшалар тауарлардың маңызды түрлерін шығарып сатуға қатысты монополистік құқықтарды таратты, осылайша ол бәсекелестікті шектеді, ал ауылдағы феодалды жер иеленушілік жерді еркін пайдалануға кедергі жасады. Стюарттардан шыққан алғашқы патшалар Яков I және Карл I ішкі және сыртқы саясаттары буржуазияны қанағаттандырмады және наразылығын туғызды. Яков I Англияның ежелгі бақталасы Испаниямен жақындасуы, діни саясатта негізінен буржуазиядан құралған протестанттарды Англияда және Шотландияда қуғындауы, сауда артықшылықтары мен лауазымдарды жаңа фавориттерге таратуы буржуазияның наразылығын туғызды. Яков I ұлы Карл I әкесінің саясатын жалғастырды. Оның деспоттық билікке деген ұмтылысы буржуазия мен джентрилердің біріккен қарсылығына тап болды. 

Шын мәнінде экономикалық үстем тапқа айналған буржуазия мен әлі де мол ресурстарды иемденіп отырған феодалдардың арасындағы экономикалық қайшылық билік үшін саяси күреске айналды. Ол патша мен оппозиция (парламент) арасындағы конституциялық қайшылық нысанына ауысты. Патша Карл I өзін Құдайдың жердегі бірден-бір және заңды өкілі ретінде санады және парламенттің ешқандай құқықтарын танығысы келмеді. Ал оппозиция патшалық абсолютизмді шектеп, буржуа үшін билікке жол ашу үшін күресті. 

Революцияның идеологиялық алғышарттары және ағымдары. Жалпы осы революция барысында оған қатысу әлеуметтік күштер барлығы дерлік абсолютизмге қарсы болғанымен, саяси мақсаттары мен идеологиясы айырықшаланатын бірнеше саяси ағымға бөлініп кетті. Буржуазия мен жаңа дворяндардың саяси мақсаттары өзінің идеологиялық көрінісін пуританизмде тапты. Пуританизм дегеніміз – шеркеуді түпкілікті қайтақұруға бағытталған, шіркеуді патшаның бағыныштылығынан алып, өз бақылауына бағытталған саяси қозғалыс. Жалпы пуританизм діни ағым ретінде революциядан әлдеқайда бұрын қалыптасты. Ағылшын шіркеуі рим папасының билігінен шыққанымен, патшаға бағындырылды. Нәтижесінде англикандық шіркеуге қарсы шығу монархқа қарсы шығушылық ретінде қарастырылды. 

XVII ғ. 30 ж. пуританизм абсолютизмге қарсы оппозицияның идеологиялық негіздемесіне айналды. Алайда пуританизм әлеуметтік сипаты бойынша да діни сипаты бойынша да біртекті болмады. Оппозициялық күштердің қатарында қалыптасқан негізгі үш ағымды бөліп қарауға болады:

1. Пресвитариандар – ірі буржуазия мен жаңа дворяндарды біріктіретін оң қанат. Олардың саяси идеаля мықты патша билігі сақталған конституциялық монархия болды. Олар революцияның бірінші кезеңі – «контституциялық» кезеңде (1640-1642 жж.) мемлекеттік билікті қолында ұстап басымдыққа ие болды.

2. Индепенданттер – орта және ұсақ дворяндар мен қалалалық орта буржуазияның өкілдерінен құралған орталық қанат. Олар бағыныштыларға сайлау құқықтарын беру негізінде құрылатын парламент патша билігін шектейтін конституциялық монархияның құрылуын талап етті. Олардың бағдарламасы табиғи құқықтар мен бостандықтарды тануды көздеді. Басшылары О.Кромвелль болған индепенденттер революцияның «радикалды» кезеңінде (1649-1660 жж.) басымдыққа ие болды. Бұл жылдары монархия жойылып республиа орнатылған болатын.

3. Левеллерлер – қолөнершілер мен ерікті шаруалардан құралған оппозицияның ең радикалды қанаты. Олардың саяси идеаля республика болды. Олар ер адамдарға тең құқылы сайлау құқығын беруді, тартып алынған қауымдық жерлерді қайтаруды, «жалпы құқық» жүйесін реформалауды және жеке меншіктің мызғымастығын талап етті. 

Оппозициялық күштерге қарсы роялистер – ескі жер аристократиясы мен діни сословиеден құралған патшаның жақтастары қарсы тұрды.Олар Ағылшын абсолютизмінің және феодалдық тәртіптердің тірегі болды.

XVII  ғ. өзінде басталған патша мен парламент арасындағы қарамаө-қайшылық патша билігінің шектеріне қатысты болды. Бұл мәселеде парламент патшаға қаржылық көмек көрсету арқылы өз талаптарын ұсынды. 1628 ж. Карл I парламент шақыруға мәжбүр болды. Жас патшаның қиын жағдайын пайдаланған қауымдар палатасы «Құқықтар туралы петицияға» қол қойғызып альды. Онда буржуазия мен жаңа дворяндардың құқықтары мен бостандықтары және қауымдар палатасының құзыреті бекітілде. Ол бойынша патша парламенттің келісімінсіз қаржылық мәселелерді шеше алмады. Сөз жүзінінде петициямен келіскен патша шын мәнінде бұрынғыдай парламент рұқсатынсмыз алымдар мен салықтарды жинап тұрды. Парламент бұған өз наразылығын білдірді. Карл I парламентті таратып жіберіп он бір жыл бойы (1629-1640 жж.) жеке дара билік етті. Карл I өзінің деспоттық билігін Шотландияға да таратқысы келді, алайда онда 1637 ж. көтеріліс бұрқ етті. Көтерілісшілер патша әскерлерін бірнеше рет ойсырата жеңді. Патша өте қиын жағдайға душар болды, қазынада ақша таусылды. 1639 ж. Шотландия әскері Англияға басып кірді. 1640 Карл I парламент шақыруға мәжбүр болды. Алайда парламент патша енгізген салықтарды бекітуден бас тартты және «Құқықтар туралы петицияны» мойындауды талап етті. 1640 жылдың 13 сәуірінен 5 мамыр аралығында жұмыс істеген парламент таратылып жіберілді және «Қысқа парламент» деген атауға ие болды. Патшаның жағдайы күннен-күнге нашарлай берді. Ал 1640 ж. қарашада жаңа парламент шақыруға мәжбүр болды. Ол тарихқа «Ұзақ парламент» деген атаумен қалды, себебі 1640-1653 жж. аралығында жұмыс жасады. 

Ағылшын буржуазиялық революциясының барысы. Ағылшын буржуазиялық революциясының тарихы ұзақ парламенттің шақырылуымен басталды. Оның жұмысы барысында патша мен парламент арасында патша билігіне қатысты қайшылық арта түсті. Бұл дау революцияның түрлі сатыларында конституциялық және әскер и сипатқа ие болды. Революция кезеңдері:

1. Конституциялық кезең (1640-1642 жж.). Бұл кезеңде патша мен оппозицияның күресі Ұзақ парламентінің қабырғасында өрбіді. Оның мүшелерінің 90 % дворяндар қалған 10% ғана буржуазия өкілдері болды. Ұзақ парламент бірқатар міндеттерді шешуге тырысты:

· Патшаны парламентті таратуға итермелеген, парламентсіз билік етуге итермелеген көмекшілерін жазалау. Парламенттің талабы бойынша патшаның кеңесшілері лорд-канцлер граф Страффорд пен архиепископ Лод өлім жазасына кесілді, «Жұлдыөды палата» және «Жоғарғы комиссия» таратылды. Бұл мекемелер абсолютизмнің басты жазалаушы органдары ретінде буржуазияның қарына ұшырады. Монархтың барлық трибуналдарын таратып ұзақ парламент заңды деп «жалпы құқық» соттары мен канцлер сотын жариялады. Соттың тәжден тәуелсіздігі және ауыстырылмайтындығы бекітілді.

· Ендігі уақытта парламентсіз билікті мүмкін емес қылдыру. Осыған орай «Үшжылдық акт» қабылданды. Ол бойынша парламент патша еркінен тәуелсіз тұрақты қызмет ететін органға айналды. Бұл актілер патша билігін шектей берді.

· Шіркеудің кальвинистік реформациялауын аяқтау, епископатты жою туралы билль қабылдау және шіркеудің прсветериандық құрылымын заңдастыру.

· Парламенттің құзыретін кеңейту. Осы уақытта патшаға берілген петицияларда парламентті кез-келген сұрақтарды талқылау құқықтарын беру, үкіметті парламенттік бақылауды енгізу сияқты мәселелер болды. Бұл талаптар «Қлы ремонстрация» атты актіде көрініс тапты. Ол патшаның қатаң наразылығын тудырды. Оған жауап ретінде Карл I парламенттен оппозиция басшыларын беруді талап етті. Палатаның қарсылығын алған патша өз қарсыластарын қамауға алуға тырысты. Осы уақытта Лондонның халқы патшаның қарсыластарына көмек көрсетіп, оларды қорғап қалды. 1642 ж. патша елдің солтүстігіне қашты, онда ол өзіне бағынатын феодалды шонжарлардың көмегіне сенді. Осылайша революцияның бірінші – «конституциялық» кезеңі аяқталды. 

2. Екінші кезең – бірінші азаматтық құқық (1642-1646 жж.). Бұл кезеңде соғысушы тараптардың: роялистер мен оппозицияның толық ажырауы жүзеге асты.Патшаны эконокалық дамуы артта қалған Аглияның феодалды солтүстігі мен батысы және ағылшын шіркеуі қолдады. Патша жақтастары «аттылар» деген атауға ие болды. Парламент үшін елдің экономикасы дамыған оңтүстік-шығыс аумақтары және орталық пен солтүстіктің экономикалық орталықтары тұрды. Бастапқыда патша әскерлері жеңістерге жетіп жүрді. Нашар қаруланған және ұйымдасуы әлсіз парламент әскері жеңілістерге ұшырады. Сонымен бірге, парламент әскерінің басшысы граф Эссекс патшаға қарсы іс-әрекеттерге мүдделі болмады. 

Бұл уақытта парламентте көпшілікті патша билігін аз шектеуді көздейтін пресвитериандар құрады. Олардың ойынша революция өз мақсатына жетті, сол себепті соғысты тоқтатып, олар үшін пайдалы жетістіктерді бекіту үшін патшамен бейбіт келісімге келу қажет деп санады. Пресвитериандарға қарсы индепенденттер шықты. Азаматтық соғыс кезінде олар ұсақ буржуазия мен халықтың қолдауына ие болды. Присвитериандардың басшысы көрнекті саяси қайраткер Оливер Кромвелль болды. 

Әскери сәтсіздіктер парламентті О.Кромвелль ұсынған әскерді қайта құру жоспарын қабылдауға мәжбүр етті. Қабылданған» Жаңа модель туралы акт» бойынша графтықтардың жасағы мен жалдамалы отрядтардың орнына тұрақты орталықтанған әскер құрылды. Бұл әскерде он полк атты әскер он екі полк жаяу әскер болуы тиіс еді. Офицерлік лауазымдар тумасына емес, мүмкіндігіне байланысты алмастырылды. Дворян-пресвитериандарды әскери қолбасшылықтан аластату үшін «Бас тарту» актісі қабылданды. Кромвельдің ұсынысымен қайта құрылған парламент әскері патша әскерлерін бернеше рет ойсырата жеңді. Ал 1645 ж. Несбиде болған бас шайқаста патша әскерін толығымен талқандады. 1646ж. Карл I Шотландияға қашты, алайда шотландықтар оны парламентке берді. 

3. Үшінші кезең – революцияның демократиялық мазмұнын тереңдету үшін күрес (1646-1649 жж.). Патшаны жеңгеннен кейін буржуазия мен жаңа дворяндардың саяси мақсаттары орындалды. Бірақ әскердің басым бөлігін құраған қала мен ауылдың плебейлік бөліктері бұл революция нәтижесінде ешқандай жетістіктерді иеленбеді. Себебі «аграрлы сұрақ» шешімін таппады. Буржуазия мен жаңа дворяндар патшаны жеңуін өз пайдасына, яғни, жерге қатысты жеке меншікті алуға қолданды. Осыдан ағылшын буржуазиялық революциясының консервативті, аяқталмаған сипаты көрінеді. Себебі буржуазия халықпен емес, дворяндармен одаққа тұрды. 

Нәтижесінде преввитериандық парламенттің Карл I таққа қайта отырғызу туралы құпия келіссөздері 1648 ж. екінші азаматтық соғысқа  алып келді. Әскерді бақылауына алған О.Кромвелльдің қоластындағы индепенденттер парламенттегі присветериандарды жазалауға шешім шығарады. Кромвелль полковник Прайдқа парламентті присветериандардан тазалауды бұйырады. Осыдан кейін парламентте тек индепенденттер ғана қалды. Осы жылы лордтар палатасы таратылды. Осыдан кейін қауымдар палатасы өзін Англияның жоғарғы билігі деп жариялады және оның заңдары патша мен лордтардың келісімінсіз заңи күшке ие болатындығы да мәлімделді. 1649ж. Карл I сотқа тартылды, оған өлім жазасы тағайындалды. Патша өлтірілгеннен кейін Англияда монархиялық құрылыс жойылып, республика орнады. 

Индепенденттік республиканың (1649-1653 жж.) орнауы революцияның шыңы болды. Республикалық басқарудың билік органдары құрылды. Заңшығарушы билікті жүз адамнан тұратын бір палаталы Ұзақ парламент жүзеге асырды. Атқару билігі 41 адамнан тұратын Мемлекеттік кеңеске берілді. Оның мүшелерінің 31 парламент депутаттары болды. Көпшілігі әскердің басшылары болды. Республика шын мәнінде жаңа дворяндар мен буржуазияның мүддесіне қызмет еткен грандылардың әскери диктатурасының пердесі болды. Шаруалар мен кедей қала тұрғындары талап еткен заңдардың орнына буржуазияға қажетті заңдар қабылданды. 

Осы кезеңде Ұзақ парламент ұстанған аграрлы саясат үлкен наразылық туғызды. Ұзақ парламент жер иелерінің патшаға қатысты міндеттерін жойғанымен, олардың лендлордтарға қатыстыларын сақтап қалды. Басты жерлерді сату дворяндар мен буржуазия арасында жүзеге асырылды. Сонымен бірге елде діни және саяси бостандықтардың болмауы да халықтың қарсылығын өршіте түсті. 1649 ж. әскерде толқулар басталды. Солдаттар левеллерлер жасаған реформалардың жүзеге асырылуын талап етті. Кромвелль бұл толқуларды әрең дегенде дала соттары арқылы және қатар алдында атып тастау арқылы басты. Халық толқуларынан қорыққан көреген буржуазия өкілдері мен дворяндар әскери басшылыққа негізделе отырып мықты әскери диктатура – О.Кромвелль протекторатын (1653-1658 жж.) құруды ұсынды. 1653 ж. Кромвелль парламент пен Мемлекеттік кеңесті таратып жіберді. Осы жылы офицерлер кеңесі О.Кромвелльді лорд-протектор деп жариялады және жаңа конституция – «Басқару қаруын» жасады. Бұл құжатқа сәйкес толық билікті өмірбойлық лорд-протектор иеленді. 

Мемлекеттің барлық аумағы 11 әскери округқа бөлінді. Ондағы билік лорд-протекторға тікелей бағынатын генерал-майорларға берілді. Кромвелльдің билігі абсолютті монархтан да асып түсті. Кромвелль өзінің мұрагері етіп ұлы – Ричардты тағайындады. Оны офицерлер кеңесі тақтан тайдырды. Ал әскерде осы кезед екіге бөліну орын алды. Офицерлер кеңесінің қызметіне наразы әскерлер Шотландиядағы генерал Монканың жанына жиналды. Монка Лондады алды және офицерлер кеңесін таратты. 1660 ж. жиналған парламент елдегі патшалық билікті қалпына келтірді. Таққа өлтірілген патша  Карл I ұлы Карл II отырды. 

Стюарттар әулетін қалпына келтіру буржуазия мен джентрилердің О.Кромвелльдің өлімінен кейін революция барысында жеткен жетістіктерін бекітуге деген ұмтылысымен түсіндіріледі. Ағылшын буржуазиясы мен феодалды дворяндардың одағы 1660 ж. Бред деклорациясында көрініс тапты. Онда Карл II монархияға қарсы күрескен барлық тұлғаларға кешірім жасауға, егер олар 40 күн ішінде өздерінің бағыныштылығын мойындаса, уәді етті. Соынмен бірге жаңа патша басқа да уәделер берді.

Бірақ күшейген Карл II өз уәделерін орындамады. Ол ескі тәртіптерді қалпына келтіріп, революция жақтастарын қуғындай бастады. Бірінші кезекте ол әкесінің өлтірушілері Кромвелль, Айртон және Брэдшоуларды өлтірді. 1660 жылы шақырылған парламент 1661 ж. таратылды, оның орнына патша жақтастарынан құралған «аттылардың» парламенті құрылды. Ол 1679 ж. дейін билік етті. Оған сүйенген Карл II жеке дара билік жүргізді. Оның бұндай билік жүргізу әдістері мен нысандары үстем таптың ішінде оған қатысты наразылық туғызды. 

Осу уақытта патшаның жақтастарынан құрылған парламенттің өзінде екі топ қалыптасты. Олар болашақ саяси партиялардың түпнұсқалары болды деуге болады. Патшаның жақтастары «торилер» деп атала бастады. Олардың құрамына революция кезінде жерлерінен айырылған ескі поместьелі дворяндар, сарайдағы аристократия және англикандық шіркеу өкілдері кірді. Патшаның қарсыластарын – «вигилер» деп атады. Олар өзіне жақтастарды джентрилерден, көпестерден, ірі өнеркәсіптік буржуазиядан және белгілі аристократтардан жинады. Вигилер монархтың қасиетті жаратылуын, яғни, құдайшылығын жоққа шығарды және барлық дворяндардың мүдделерін қорғауды талап етті. Патша жақтастарынан тұрған Аттылардың парламентінің өзі Карл II деспоттық билігіне наразы  болды. Парламенттің мемлекетті басқару ісінен шеттетілу мәселесі мазалады. Бұл кезде елдегі басты билік патша мен ол тағайындайтын мүшелерден тұратын Құпия кеңестің қлында болды. 

Нәтижесінде 1679 ж. парламентке болған сайлауда вигилер жеңіске жетті. Олар патшаның бассыздығын тию мақсатында 1679 ж. 26 мамырында «Хабеас корпус актіні» («Бағыныштының бостандығын тиімді қамтамасыз ету және теңіздің ар жағындағы жер аударудың алдын-алу туралы акт») қабылдады. Бұнда адамдарды заңсыз жазалауға деген тиым салу бекітілді. Жалпы алғанда «Хабеас корпус акт» Англияның демократиялық сот төрелігін жұзеге асыру қағидалары бар басты актілерінің бірі болып табылады. Ол қағидалар:

· Кінәсіздік презкмпциясы қағидасы

· Тиісті сот процедурасы қағидасы

· Заңдылық қағидасы

· Жариялы және әділ сот қағидасы

· Сот талаптарын орындамағаны үшін лауазымды тұлғалардың жауаптылық қағидасы

1679 ж. мамырында шақырылған Вигилік парламент осы жылдың шілдесінде таратылды. Жаңа сайланған парламентте торилер көпшілікке ие болды. Осы кезеңде Карл II Француз патшасы Людовик XIV деген тәуелділігі арта түсті. Француз патшасынан қаржылай көмек алып тұрған Карл II торилік джентрилерге, әскер мен шіркеуге арқа сүйеп парламенттіп таратып 1681 жылдан 1688 жылға дейін жеке дара билік кезеңі орнатты. 1685 ж. Карл II өліп таққа оның інісі Яков II отырды. Оның профранциялық және прокатоликтік саясаты ашық наразылық туғызды. Жаңа патша католиктерді лауазымдарға тағайындай бастады. Нәтижесінде осылайша ол англикандық шіркеуді өзіне қарсы қойды және буржуазия да патшаға қарсы шықты. Бұл наразылық күннен-күнге өсе бастады. Нәтижесінде саяси қарсыластар торилер мен вигилер бірігіп, Яков II тақтан тайдыруға келісті. Осылайша жер аристократиясы мен сауда—өнеркәсіптік буржуазия арасында компромисс орын алды. Англияда «Даңқты революция» деген атауға ие болған сарайлық төңкеріс жүзеге асты. 1688 ж. парламент Яков II қызы Марияның күйеуі Нидерландының билеушісі Вильгельм Оранскийге Ағылшын тағына отыру туралы ұсыныс жасады. 1689 ж. Вильгельм III Оранский және Мария II деп таққа отырғызылды. «Даңқты революция» ғасырға соғылған парламент пен патша арасындағы қайшылықты аяқтады және Англиядағы конституциялық монархияны орнатты. Бұндай құрылыста саяси өмірде басты рөлді Парламент ойнайды, ал патша «патшалық құрады, бірақ билемейді».

3-сұрақ:

«Құқықтар туралы билль» (1689ж.) және «Құрылым туралы акт» (1701ж.). Англиядағы конституциялық монархиялық басқару режимінің дуалистік монархия нысанында заңи бекітілуі парламенттің екі актісінде жүзеге асты: «Құқықтар туралы биль» және «Құрылым туралы акт». 

«Құқықтар туралы биль» бірініші рет патша мен парламенттің арасындағы қарым-қатынасты заңи түрде бекітті. Англиядағы конституциялық монархиялық басқару режимі бірнеше қағидаларға негізделеді:

1. Парламент билігінің патшадан заңшығару және қаржылық салалардағы жоғарылығы қағидасы;

2. Билікті бөлу қағидасы оның дуалистік сипатында көрініс тапты. Парламент заңшығару билігін, ал патша мен оның министрлері атқарушылық билікті иемденді;

«Құқықтар туралы бильде» патшаның заңнан жоғары тұратындығы жоққа шығарылып, ол заңға бағындырылды және азаматтардың түпкілікті және мызғымас құқықтарын бекітті.

1694 ж. «Үшжылдық актіге» сәйкес парламент үш жылда бір реттен кем емес шақырылуы тиіс және оның қызмет мерзімі үш жылдан аз болмауы тиіс.

1701 ж. қабылданған «Құрылым туралы акт» балалары жоқ Вильгельм III Оранский мен Мария II ден тақ билігінің неміс патшаларының әулеті Ганноверлерге өтуін реттеді. Актіде әрбір ағылшын патшасы англикандық дінді ұстануы тиіс екендігі айтылған. Сонымен бірге патшаның парламент келісімінсіз елден кетуге тиым салынды. Актіде патша билігі одан сайын шектелді. Сот саласында:

· Патша парламент импичмент тәртібімен соттаған министрлерге рақымшылық жасай алмады;

· Судьялардың ауыспайтындығы қағидасы.

Атқарушылық билік саласында:

· Атқарушылық биліктің барлық актілері үшін жауапты контрассигнация қағидасына сәйкес патшаның министрлері мойнына алды. Яғни, патшаның актілерінде патшаның қолынан басқа бұл акт үшін жауап беретін министрлердің қолы болуы тиіс.

· Патшалық қызметте лауазым иелері болып отырған тұлғалар сонымен бірге парламент депутаттары бола алмады.

Даңқты революциядан кейін Англияда орныққан мемлекеттік құрылысты дуалистік монархия деп анықтауға болады. Бұл конституциялық монархияның қарапайым дамымыған түрі болды. Бүнда патшаның билігі парламент уәкілеттіктерімен шектелгенмен, патшаның қолында біршама билік сақталады. Заңшығаруда - парламент шығарған барлық актілерге абсолютті вето құқығы және атқарушылық салада – үкіметті құрудың ерекше құқығы. Бұндай нысанда атқарушы биліктің тиімдігі төмен, себебі ол парламенттің қолдауына ие болмайды.

Англиядағы конституциялық монархияның XVIII ғ. дамуы. XVIII ғ. Англия саяси жүйесінің дамуының басты бағыты дуалистік монархиядан парламенттік монархияға өтуінен көрініс тапты. Оның мәні Министрлер кабинетін парламенттің құруында және парламент алдындағы жауапкершілік орнатуында болды. Осы уақытта «Үкіметтің жауапкершілігі» қағидасы орнатылды. Ол бойынша ағылшын минстрлер кабинеті патшаға тәуелсіз атқарушы жоғарғы билік органы болып табылады. Оны парламентте көпшілік орынға ие болған саяси партияның басшысы құрады, ал өзі премьер-министр лауазымын иеленеді. Бұл үкімет парламенттік көпшілікке сүйенеді және параламент алдында жауапты болады. Осыған сәйкес Англия саяси жүйесіндегі орын алған тенденцияларды бөліп қарастыруға болады:

· Министрлер кабинетінің патшадан бөлініп шығып, парламент алдында жауапты атқарушылық биліктің жоғарғы органына айналу тенденциясы. Осылайша патшаны заң шығарушылық биліктен айырған парламент, сонымен бірге, оны атқарушылық биліктен де аластата бастады. Осыған сәйкес келесідей ережелер қалыптасты: біріншіден, үкімет партиялық негізде құрылады; екіншіден, патша министрлер лауазымына қауымдар палатасының қолдауына ие болған тұлғаларды тағайындайды; үшіншіден, үкімет парламенттік көпшіліктің қолдауына ие болғанша билік басында болады, егер одан айырылса, не отставкаға кетеді немесе парламентті таратады. Бұл тенденция алғашқы гановерлік патшалар Георг I мен Георг II билік уақытында күшейді.

· Парламенттің шексіз құзыретке ие ең жоғарғы билік органына айналу тенденциясы. Бұл вигилік аристократия мен буржуазияның монархты биліктен аластату бағыттарын көрсетті. Алайда бұл тенденциялар Георг III патшаның кезінде кедергілерге тап  болды. Бұл уақытта патша белсенді билік жүргізе бастады, ол жер иеленуші депутаттарға сүйенді және өзіне қажетті дауыстарды сатып алып отырды, көптеген министрлерді өзі тағайындап отырды. Парламент Англияда абсолюттік монархияның қалпына келуін болдырмас үшін жаңа заңдар қабылдай бастады. Оларда келесідей ережелер бекітілді: біріншіден, парламентке үкіметпен қандай да бір шарттар немесе мердігерлігі бар тұлғалар сайланбайды; екіншіден, патша әкімшілігінде қызметте тұрған тұлғалар парламентке сайлану құқығынан айырылады; үшіншіден, депутаттардыс атып алуға жіберілуі мүмкін үкіметтің есепке кірмейтін қаржылық ресурстары азайтылды, төртіншіден, патша вето қою құқығын пайдалануын тоқтатты, бесіншіден, төменгі палата депутаттарының қызмет ету мерзімі үш жылдан жеті жылға дейін ұзартылды, алтыншыдан, парламент оытрыстары құпи түрде жабық өткізілетін болды, ал парламенттік құпияны ашқан тұлғалар жауапқа тартылды.

Алайда бұл тенденциялар мемлекетте қалыптасқан жалпы жағдайды өзгерте алмады, себебі әлі де жер аристократиясының ықпалы зор болды. Бұл кезеңде парламент сайлауына пассивті қатысудың мүліктік цензі графтықтарда 600 фунт стерлинг жылына алынатын табыс, ал қалаларда 300 фунт стерлингті құрады. Яғни, 7,5 млн. халық тұратын Англияда 245 мың (160 мың графтықтарда және 85 мың қалаларда) адам ғана сайлау құқығына ие болды. Графтықтардағы сайлаушылар толығымен ленд-лордтарға тәуелді болды, қалалардағы сайлаушыларды да ленд-лордтар сатып алып отырды. Сонымен бірге жергілікті өкілдік органдар да ленд-лордтардың ықпалымен құрылды. 

1801 ж. Англияның мемлекеттік құрылым нысанында өзгерістер орын алды. Шотландия және Ирландиямен унияға қол қойғаннан кейін парламент өз билігін Британ аралдарының барлық аумағына таратты. Құрылған Ұлыбритания мен Ирландияның біріккен патшалығы унитарлы мемлекет болды. Оның құрамындағы төрт провинция: Англия, Шотландия, Уэльс және Ирландия ең жоғарғы автономияға ие болды. 

4-сұрақ:

XIX ғ. сайлау реформалары. XIX ғ. Англиядағы парламенттік монархияның дамуындағы негізі қайшылық өнеркәсіптік буржуазияның экономикалық қуатының өсуі мен жер аристократиясының парламенттік олигархиясының арасындағы қаышылық болды. XVIII ғ. 60-80 жж. орын алған өнеркәсіптік төңкеріс, яғни, мануфактурадан машиналармен жабдықталған фабрикаларға ауысуы нәтижесінде өнеркәсіптік буржуазия экономикалыө қуатын арттыра түсті. Бұл процес Англияның қоғамдық құрылымына өзгерістер енгізді. Қалаларда негізгі таптар болып өнеркәсіптік буржуазия мен пролетариат қалыптасты, ал ауылда ленд-лордтардан жерді арендаға алған капиталистік фермерлер мен батрактар таптары қалыптасты. Елдегі саяси жүйе жаңа қалыптасқан таптардың мүдделеріне сәйкес болмады. Осы уақытта өнеркәсіптік және ауылдық буржуазия саяси билікті жер аристократиясынан алып үлестіруді мақсат етті. Олардың басты міндеті парламенттің төменгі палатасы – қауымдар палатасындағы жағдайды өз қолдарына алу болды. Бұл міндеттің орындалуына жер аристократиясының мүдделерін қорғайтын сайлау жүйесі кедергі жасады. Тек сайлау жүйесін реформалау ғана буржуазияның парламентте өз өкілеттігін кеңейтуге мүмкіндік бере алды. 

Бұл кезеңдегі сайлау жүйесі жер магнаттарының мүдделеріне сәйкес болатын. Сайлау округтері бір-бірімен тең болмады, депутаттық корпусты негізінен ірі қалалар емес, сайлау артықшылықтары бар ұсақ ауылдар мен қалалар қалыптастырды. Қауымдар палатасының 658 депутатының 476 ұсақ қалалар мен ауылдар, басқаша айтқанда «шіріген жерлер» сайлады. 14 млн. халқы бар Англия мен Уэльсте тек 300 мың адам ғана сайлау құқығына ие болды, олардың 15 мыңы депутаттардың көпшілігін сайлады. 500 мың халқы бар Лондоннан сайланатын депутаттардың саны кішкентай гарфтық шығаратын депутаттардың санымен тең болды. Қорытындыласақ, буржуазия және ауыл арендаторлары мен батрактар парламентке өз өкілдерін жібере алмады. Халықтың басым көпшілігінің қолдауына ие болған буржуазия вигилерді де өз жағына шығарды. Бірақ вигилер ұсынған реформаларды лордтар палатасы кері қайтарып отырды. Нәтижесінде барлық ел аумағында жұмысшылар мен шаруалардың қозғалыстары мен толқулары орын алды. Сонымен бірге Францияда болған революция жағдайды ушықтырып жіберді. Англия жаңа революцияның табалдырығында тұрды. Бұны түсінген торилердің үкіметі кейбір жеңілдіктерге баруға мәжбүр болды. 

1832 ж. «Англия мен Уэльстегі халықтық өкілдікті жақсарту туралы акт» қабылданды. Оған сәйкес:

1. Сайлау географиясы өзгертілді, яғни, сайлау округтері халқының санына бйланысты қайта қаралды.

2. Жаңа сайлау цензі енгізілді. Нәтижесінде сайлаушылардың саны Англияда 247 мыңнан 376 мыңға дейін көтерілді. 

Сайлаудың бұл реформасы буржуазияның жер аристократиясы алдындағы саяси жеңісін көрсетті. Алайда бұл реформа аяқталмаған сиптатқа ие болды. Себебі саны көп ұсақ буржуазия, пролетариат пен ауыл батрактары парламентте өкілдікке ие  болмады. 1832 ж. сайлау реформасының салдары:

· Қауымдар палатасының лордтар апалатасы алдындағы басымдығы орнады;

· Патша мен лордтар палатасы әртүрлі кішігірім қалалар мен ауылдар арқылы қауымдар палатасының құрамына әсер ету мүмкіндігінен айырылды;

· Үкіметтің жауапкершілік қағидасы толығымен орнады;

· Партиялардың институциялизациясы процесі орын алды және екіпартиялы жүйе қалыптасты;

1867 ж. сайлау реформалары Англияның өнеркәсіптік пролетариаты мен либералды буржуазиясының мүдделерінің сәйкес келуінің нәтижесінде жүзеге асты. Жұмысшылар өз мақсаттарын митингілер, демонстрациялар ұйымдастыру және парламентке петициялар беру арқылы іске асырмақ болды. Бұл петициялар «халықтық хартиялар» деп атала бастады, ал бұл қозғалыстың жақтастарын чартистер деп атады. 1838 ж. Лондонда құрылған жұмысшылардың ассоцияциясы Халықтық хартия туралы бірінші петицияны жасап парламентке берді. Оған 1 млн. 280 мың ағылшын қол қойды. Ол 6 талаптан  тұрды:

1. 21 жасқа жеткен және бір жерде 6 ай тұрақты тұратын барлық ер азаматтарға тең құқылы сайлау құқығын беру;

2. парламент депутаттарына үміткерлерге қатысты мүліктік цензді жою;

3. сайлау округтарын теңестіру және өкілдіктерді теңестіру;

4. парламентке жыл сайын сайлау жүргізу;

5. дауыс берудің құпия болуы.

Парламент бұл петицияны қабылдаудан бас тартты, осыдан кейін ұйымдастырылған митингілерді полиция аямай жаныштады. 

Чартистер 1842 ж. Екінші петицияны берді. Оған 3 млн. 315 мың адам қол қойды. Бірақ парламент бұл петицияны да қабылдамай тастады. Елде чартистерді қудалау басталды.

Англия халқының 5 млн. қол қойған үшінші петиция парламентке 1848 ж. берілді. Билік басындағылар бұл петицияны да қабылдамай тастады, ал жаппай қуғын-сүргін чартистік қозғалысты мүлде жойып жіберді. Алайда Англияның билеуші топтары өсіп келе жатқан жұмысшы қозғалысын өз күшімен баса алмайтындығын түсынып, бұл күресті одақтас іздей бастады. Осындай одақтасты жұмысшылардың аристократиясы – маманданған және жоғары жалақылы жұмысшылардан тапты. Оларды пролетариатпен күрес барысында қолданды. 

Нәтижесінде 1867 ж. сайлау реформасы туралы билль қабылданды. Оған сәйкес:

· парламенттегі орындар қайта үлестірілді

· сайлау цензі төмендетілді.

Оның кемшілікт ері:

· сайлау округтерінің теңсіздігінің сақталуы;

· жұмысшы таптың басым бөлігінің сайлау құқығынсыз қалуы;

· әйел адамдардың сайлау құқығының болмауы;

· ашық дауыс беру процедурасының сақталуы.

1867 ж. сайлау реформалары өнеркәсіптік және сауда буржуазиясымен бірге жұмысшылардың аристократиясы да сайлау құқығына ие болды. Сайлаушылардың саны 1млн. адамға дейін артты. Бірақ пролетариат пен батрактар бұл реформадан тыс қалды.

1884-1885 жж. болған үшінші сайлау реформасы келесі мәселелерді шешу үшін қажет болды:

1. Түрлі округтардағы мандаттар мен халық санының сәйкес келмеуін жою;

2. Бір сайлаушының қозғалмайтын мүліктері бар жерлерде қайталап дауыс беруіне тосқауыл қою;

3. дауыс беру құқығын «жаңа» сайлаушыларға беру.

Бұл кезде сайлаушылардың саны 5 млн. адамға жетті. Осы реформаға сәйкес сайлау округтерінің теңдігі қамтамасыз етілді. Ауылда және қалаларда жаңа сайлау округтері қалыптасты. 15-50 мың халқы бар округтер – 1 депутат, 50-65 мың халқы бар округ – 2 депутат, ал халқының саны 65 мыңнан асатын округтар 3 депутат сайлайтын болды. Сайлаудың қатысты көпшіліктің мажоритарлы жүйесі енгізілді. Яғни, округте сайлауға қатысқан үш депутаттын ең көп дауыс жинағаны депутат болып сайланды. Осымен бірге, парламент депутаттарының мерзімі 7 жыл деп бекітілді.

Жоғарыда айтқан сайлау реформаларының нәтижесінде Англияның ересек халқының 5/6 сайлау құқығын алды. Әрине, кейбір мәселелер әлі де шешімін таппады.

Бұл кезеңде тұрақты саяси партиялар ретінде қалыптасқан Виги партиясы Либералды деп, ал Тори партиясы Консирвативті деп атауын өзгертті. Либералды партия өнеркәсіптік буржуазияның саяси ұйымына айналды, ал Консервативті партия қаржы аристократиясы мен ірі жер иеленушілердің мұддесін қорғайтын болды. 

XIX ғ. аяғы – XX басындағы Англияның мемлекеттік құрылысы. Бұл кезеңде саяси жүйеде орын алған өзгерістер ағылшын капитализмінің монополистік сатыға өтуімен байланысты. Өндіріс пен капитал ірі монополиялардың қолында шоғырлана бастады, олар орта және ұсақ компанияларды жұтып отырды. Нәтижесінде кішкене топтың баю және халықтың басым бөлігінің кедейленуі сияқты факторлардың әсерімен таптық күрес күшейе түсті. Осындай тез өзгеріп отыратын экономикалық және әлеуметтік қатынастарды реттеуге парламенттік институттар мен процедуралардың қабілетсіздігі байқалды. Осыған сәйкес Англияның мемлекеттік құрылысында парламент, патша, үкімет және саяси партияларға қатысты өзгерістер болды.

1. Қоғам өміріндегі мемлекеттің рөлі айтарлықтай артты. Бұрындары мемлекет тек «түнгі күзетші» ретінде тек қоғамдық қатынастардың кейбір салаларын бағдарлап қана отырса, ендігі кезекте мемлекет кейбір салаларды тікелей басқарды, ал кейбіреуін бағыттап отырды. Мемлекеттік функциялардың қатарына жергілікті басқару жүйесін құру, білім беру, газбен, сумен қамтамасыз ету сияқты қызметтер қосылдыү

2. Мемлекеттік билік қауіптерге тез жауап бере алатын және мәселелерді шапшаң шеше алатын атқарушылық органдардың қолында шоғырлана бастады. Парламенттің рөлі уақытша төмендеді. Ол Министрлер кабинетінің шешімдерін заңи түрде бекітетін орган ғана болып қалды. 

Қалыптасқан саяси жағдай 1867 ж., 1884-1885 жж. сайлау реформаларынан кейін өзгерді. Ұсақ және орта буржуазия мен пролетариат парламент шешімдеріне өзінің дауыс беру құқығы арқылы ықпал ету мүмкіндігіне ие болды. Осыны болдырмау үшін нағыз биліктік рычагтар Министрлер кабинетіне берілді. Бұл уақытта ағылшын парламентаризмінің басты қағидасы «үкімет жауаптылығы» мәнін жоғалтты. 

Минситрлер кабинетінің биліктік уәкілеттіктерінің кеңеюі келесі бағыттарда орын алды:

A. Министрлер кабинетінің қауымдар палатасын өзіне бағындыруы. Кабинет қолдамаған билльдер қабылданбады, ал маңызды заң жобалары кабинет отырыстарында пайда болды. 

B. Үкімет парламенттің қатысуынсыз нормативтік құқықтық актілер шығару құқығын иеленді. Бұл актілер кең тараған өкілендірілген заңнама жүйесін құрады.

C. Қоғам өмірінің маңызды салаларының көбісі парламент қарауына үкімет қарауына берілді. Осы уақытта сыртқы істер, отарларды басқару және қорғаныс мәселелері парламенттік бақылаудан босады.

D. Бюрократтық аппараттың өсуі және орталықтануы. Бұл уақытта мемлекеттік қызметкерлердің саны 17 мыңнан 281 мыңға дейін өсті.  

3. Миниситрлер кабинетінің қауымдар палатасын өз бақылауына алуы «партиялық үкімет» қағидасына сәйкес мүмкін болды. Ұлыбританияның партиялық жүйесі либералды-демократиялық режимнің өзегіне айналды. Егер қауымдар палатасында партиялық көпшілік болса, онда партиялық үкімет ешқандай бақылаусыз қызмет ету мүмкіндігін алады.

4. Парламенттік процедуралар айтарлықтай өзгерістерге ұшырады. Олар бірнеше бағытта жүргізілді:

A. Парламент жұмысының регламентіне өзгерістер енгізілді. Парламенттік талқылау процедурасы шектелді. 

B. Бюджет пен басқа да заң жобаларын талқылауда парламент мүшелерін ешқандай өзгерістер енгізе алмады. Бюджеттің кейбір баптары талқылаусыз қабылдануға тиіс болды.

5. Жергілікті жердегі билік жер аристократиясынан буржуазияға өте бастады. 

6. Феодализм кезеңінде қалыптасқан сот жүйесінің реформалануы. Бұрындағы болған барлық жоғарғы соттар жойылып оның орнына Жоғарғы сот құрылды және ағылшын құқығының дуализмі жойылды.   

1911 ж. Парламенттік реформа. Ағылшын парламентаризмінің доктринасында жоғарғы палата –лордтар палатасы төменгі палата – қауымдар палатасының ессіздігін, разикализмін тежеуші күш ретінде қарастырылады. Өзінің әлеуметтік құрылымы бойынша лордтар палатасы консервативтік идеологияны ұстанатын аристократияның тірегі болды. Қауымдар палатасында консервативтік партия азшылықта қалған уақытта, лордтар палатасы өзінің кері қайтару ветосын қолданып тым либералды заң жобаларын қайтарып тастап отырды. Сонымен бірге, лордтар палатасы тек қауымдар палатасына тиісті қаржылық мәселелерге де араласа бастады. Көп жағдайда либералды кабинетпен біріге отырып қауымдар палатасы қабылдаған заң жобаларын лордтар палатасы қайтарып тастап отырды. Нәтижесінде қоғамда қауымдар палатасы халыққа қарсы қызмет етуде деген ой қалыптасты. Осыған сәйкес 1911 ж. Парламент туралы акт қабылданды. 

Парламент туралы акт бойынша:

1. Қауымдар палатасының төрағасы қаржылық деп таныған кез-келген билль қауымдар палатасы қабылдағаннан кейін тікелей патшаның қол қоюына жіберіледі және заңға айналады;

2. Ал кез-келген қаржылық емес билльдер парламенттің үш сессиясында қатарынан қабылданып лордтар палатасымен қайтарылып отырса, онда ол бәрібір де заңға айналады;

3. Парламент қызметінің мерзімі 7 жылдан 5 жылға дейін төмендетілді;

4. Парламент депутаттары өзінің қызметі үшін жалақы алатын болды.

Британ отаршыл империясын басқару. XIX ғ. басында-ақ Британия ең ірі отаршыл империяға айналды. Ол әлемнің барлық бөліктерінде үлкен аумақтарды басып алды: Европада (Ирландия, Мальта, Гибралтар), Америкада (Канада), Азияда (Үндістан, Цейлон), Австралияда және Оңтүстік Африкада. Бұл уақытта зор отаршыл империяның құрылуы басталды. Британияның отарларының аумағы барлық отарлардың 57%-ын құрады. Бастапқыда отарларды басқару үшін Британияда жанама басқару жүйесі қолданылды. Яғни, метрополиядан тікелей басқару арқылы аумақтардың біршама автономиясы берілді. Ал 1854 ж. Отарлардың министрлігі құрылды. Сонымен бірге отарларды басқару үшін Англия жергілікті жерде де басқару органдарын құра бастады. Британияның барлық отарлары екіге бөлінді:

1. «Көшіп барған» немесе «Ақ» отарлар. Олардың халқының басым көпшілігін Англиядан немесе Батыс Европаның басқа елдерінен қоныс аударғандар құрады. Оларға Британия біршама ішкі автономия берді. 

2. «Жаулап алынған» немесе «Түсті»» отарлар. Бұл отарлар саяси автономиядан айрылған және тағайындалатын генерал-губернаторлармен басқарылды. 

Отарлардың ерекше үшінші түрін Ирландия құрады. Ирландия Англияның алғашқы жаулап алған отары болды. Ол өз тәуелсіздігінен айырылған Біріккен Британ патшалығының бір бөлігі ретінде қарастырылды. Ирландияның Ағылшын парламентінде өзінің өкілдері болды, олар автономия үшін күресті. 1914 ж. Ирландия шектелген автономияға қол жеткізді. 

Канада Британияның алғашқы доминионы болды. 1867 ж. британ парламенті Канадағы Конституцияны сыйлады. Канада өзінің саяси құрылымы бойынша конституциялық монархия болды. Мемлекет басшысы Британия монархы саналды, оның өкілі генералөгубернатор болды. Заңшығарушылық билік екі палаталы парламентке берілді. Жоғарғы палата – Сенат, төменгі палата – Қауымдар палатасы. Атқарушылық билік генерал-губернатор мен Министрлер кеңесіне берілді. 

1900 ж. Австралия, 1907 ж. Жаңа Зеландия, ал 1909 ж. Оңтүстік Африкалық одақ доминион құқықтарын алды. 1911 ж. доминион мәртебесін Ньюфаундленд алды. Доминиондағы экономикңалық қатынастардың адымдап дамуы олардың саяси дербестігін арттыра түсті. Доминион мәртебесі негізінен Британияның «Ақ» отарларына берілді. 

Ал жаулап алынған отарларда Британ империясы басқарудың басқа жүйелерін енгізді. Ол бойынша елді отарлық әкімшілік пен қоса автономияға ие жергілікті өкілдер де басқарды. Сонымен бірге бұл жерлердің экономикалық маңызы оларды басқаруды коммерциялық ұйымдардың да мүддесін көрсетті. Осылайша Үндістанды арнайы отарлық әкімшілікпен бірге Ост-Үндістандық компания басқарды.    


5-сұрақ:

Жаңа заман дәуірінде қалыптасқан Англияның құқықтық жүйесі бірқатар ерекше белгілеге ие:

1. Ағылшын құқығы өзінің нысандары бойынша ескілік сипатқа ие. Оған себеп ағылшын буржуазиялық революциясының аяқталмағандығы. Мәні бойынша буржуазиялық құқық феодалдық қайнар-көздерде бекітілген.

2. Англияның ұлттық құқығы қалыптасу жолдары бойынша ерекше сипатқа ие. Ағылшын құқығы Рим және континенталды құқықтың ықпалынан бос болды. Ағылшын заңгерлері мен судьялары ұлттық құқықты өздері жасап шығарды. 

3. Ағылшын құқығы кодификацияланбаған, ол соттық прецедент нысанында дамыды. 

Ағылшын құқығы «жалпы құқық», «әділдік құқығы» және «статуттық құқық» негізінде қалыптасты. Оның басты қайнар-көзі – сот прецеденті. Сонымен бірге, қайнар-көз болып заңдар, яғни, статуттар таныла бастады. 

Мүліктік құқықтық қатынастар. Мүліктік құқықтық қатынастардың субъектісі тек азаматтар мен заңи тұлғалар (жеке және жариялы компаниялар, сауда серіктестіктері) болды. Азаматтардың құқыққабілеттілігі тең болмады. 

Жер құқығы айрықша сиптақа ие болды. Жердің жоғарғы иесі патша болып саналды. Ал жеке ұстаушылардың құқықтары жеке меншік иелерінікіне ұқсас болды. Сонымен бірге ағылшын буржуазиялық құқығында траст институты, яғни, сенімді басқару болды. Ол бойынша бір тұлға (сенімді меншік иесі) екінші тұлға (құрылтайшы) берген мүлікті үшінші  тұлғалардың (бенефициант) пайдасына басқару.

Бастапқыда міндеттемелік құқықтар заттай құқықтардан еркшеленбеді. Ағылшын құқығында міндеттеме түсінігі жоқ. Алайда сауда құқығының дамуымен бірге міндеттеме және келісім-шарт түсініктері қалыптаса бастады. Ол сот тәжірибесі барысында қалыптасты. Келісім-шарт құқығы аграрлық және өндірістік төңкеріс нәтижесінде дамыды. Жұмыс күшін жалдау, жалға алу, ұызмет көрсету келісім-шарттары пайда болды. Оларда тараптардың тең құқылығы, құқықтар мен міндеттерді толық бекітіу, еріктің еркіндігі, міндеттеме орындалуының мызғымастығы қағидалары бекітілген. 

Отбасы құқықтық қатынастары ұзақ уақыт шіркеу құқығының әсерімен дамыды. Азаматтық неке тек 1836 ж. ғана заңи танылды. Бірақ онда шіркеулік нысан сақталды. Отбасы патриархалды болды, ерлі-зайыптылардың жағдайы тең болмады. Ері отбасы басшысы ретінде мүлікті асқарды, мәмілелер жасады, әйелі мен балаларын жазалады. Әйел адам мүліктік қатынастардың субъектісі болмады. Тек 1822 ж. ғана күйеуге шыққан әйелдер өз мүліктерін басқару құқықтарын иеленді. Балалар 21 жасқа дейін әке билігінің қол астында болды. Ал 1908 ж. ата-аналардың балаларға қатыгез қатынасы үшін жауапкершілігі бекітілді. Заңсыз балаларды заңдастыру тек ерекше жағдайларда ғана мүмкін болды. Ажырасу еркіндігі тек 1857 ж. ғана заңдастырылды. Ажырасу негізінен күйеуінің бастамашылығымен жүзеге асырылды. Тек 1923 ж. әйел адамдар ажырасуды талап ете бастады. 

Англияның мұрагерлік құқығында өсиеттің бостандығы танылды. Англияда ұзақ уақыт мұрагерліктің екі жолы сақталды. Біреуі жер үшін, екіншісі басқа да қозғалатын заттар үшін. Мұрагерлік тектік иеліктер майорат қағидасы бойынша үлкен ұлға өтті. Ал басқа мүлік мұрагерлер арасында міндетті үлесті ескере отырып бөлінді. 

Ағылшын буржуазилық құқығының тағы бір ерекшелігі еңбек және әлеуметтік заңнаманың пайда болуы табылады. Англияда болған өндірістік төңкеріс еңбек жалдамалы еңбек қатынастарын реттеуді қажет етті. Бұл заңнама бастапқыда жұмысшы қозғалыстарымен күрес ретінде дамыды. Мысалы 1799 ж. Каолицияларға қарсы акт қабылданды, ол бойынша жалақына жоғарлатуды мақсат ететін кез-келген одақтарға бірігуге тиым салынды. 1802 ж. балалардың түнгі сменаларына тиым салатын және жұмыс уақытын 12 сағаттан аспайтын етіп бекітетін акт қабылданды, ал 1867-1868 жж. барлық адамдар үшін 10 сағаттық жұмыс уақыты енгізілді. 1871 ж. трейд-юниондардың, яғни, кәсіподақтардың қызметі заңдастырылды.

Англияның қылмыстық құқығы негізінен қорқытушылық және репрессивті сипатта болды. Қылмыстық құқық нормаларында қатаң жазалар көзделді. Олар арқылы үстем тап елде тәртіпті қамтамасыз етуге тырысты. Қылмыстық іс-әрекеттің ортағасырлық құрылымы сақталды:

1. тризна (опасыздық)

2. фелония (ауыр қылмыс)

3. мисдиминор (ұсақ құқықбұзушылық)

220 қылмыс құрамы үшін парламент өлім жазасын тағайындауды бекітті. Судьяның қарауына байланысты өлім жазасыны тек адам өлтіру ғана емес, сонымен бірге, тонау, жануарды өлтіру немесе базарда 1 шилинг тұратын затты ұрлау да кесілді. 

XIX ғ. басында қылмыстық құқықтың либерализациялануы басталды. 1819 ж. көптеген қатаң жазалар ауыстырылады. 1857 ж. Англияның теңіздің ар жағындағы отарларына жер аудару жойылды. Ал 1841 жылдан бастап өлім жазасын қолдану шеңберлері тарылта бастады. 

Англиядағы сотқұрылымы және сот өндірісі ағылшын буржуазиялық революциясынан кейін айтарлықтай өзгерістерге ұшырамады. Ортағасырларда қалыптасқан сот жүйесі қызмет етті. Ең төменгі сот инстанциясы бейбітшілік соттары болды. Бейбітшілік судьяларының сессиялары екінші инстанция сотының функцияларын атқарды. Ассизалық соттар үшінші инстанцияны құрады. Қылмыстық істер бойынша Патша тақтасының соты жоғарғы инстанциясы болды, ал азаматтық істер бойынша – жалпы даулар соты. Бұлар Жоғарғы соттың бөлімдері болды. 

Процесс айыптаушылық-жарыспалы сипатта болды. Қылмыстық ізге түсу құзыреті прокуратураға берілді. Алдын-ала тергеуді арнайы тұлға – тергеуші жүргізді. 

Тақырып бойынша қайталау-пысықтау сұрақтары:

1. Англиядағы буржуазиялық  революцияның ерекшелігі неде?

2. Парламенттің рөлі қандай болды?

3. Республика болып жарияланудың себебі неде?

Тақырып № 13: Тәуелсіздік үшін соғыс және Америка құрама штаттарының құрылуы. 

Жоспар:
1 Тәуелсіздіук үшін соғыс.АҚШ-ның құрылуы.

2 Конфедерациялардың құрылуы. АҚШ Конституциясы және Құқықтар туралы билль.

3 Азаматтық соғыс пен оның салдары.

4 АҚШ құқығы.

1-сұрақ:

Англияның Солтүстік Американы отарлауы құрлықтан көшіп барған ағылшындардың 1607 ж. бірінші колония Джеймстаунның негізін қалаудан басталды. Нәтижесінде XVIII ғ. аяғында Англия мен басқа да Европа елдерінен көшіп барғандар құрған 13 колония пайда болды. Оңтүстік ағылшын колонияларында негізінен ірі плантациялық шаруашылық дамыды. Онда мақта, темекі, күріш, индиго өсірілді. 1619 ж. бастап плантацияларда жұмыс істету үшін Африкадан құл негрлер әкеліне басталды. Солтүстік колонияларда мануфактуралық өндіріс, фермерлік шарушылық, кемелерді жасау дамыды. 

Колонияларда европалық феодализм мен құлиеленушілік құрылыстар қатар өмір сүрген ертекапиталистік құрылыс қалыптаса бастады. Бұл фактор америка қоғамының қоғамдық құрылымының ерекшелігін анықтады. Американың колониалды қоғамы экономикалық, әлеуметтік, діни және саяси жақтарынан біртекті болмады. Колониалды қоғамның артықшылықтары бар әлеуметтік топқа бай копестер мен дворяндар жатты. Осылардың қатарынан колониалды әкімшілік құрылды. Халықтың басым бөлігін еркін өндірушілер құрады. Оларға шаруа-фермерлер, қолөнершілер, балықшылар, теңізшілер кірді. Қоғамдық топтардың үшнші категориясын басыбайлы малайлар құрады. Олардың бір бөлігі Европадан әкелінді, ал негізгі бөлігі Африкалықтар болды. XVIII ғ. 70 ж. отарлардың халқының саны 3,5 млн. жетті, оның 500 мыңы құлдар болды.    

Солтүстік Американың Атлантика жағалауында құрылған колониялардың құқықтық мәртебелері әртүрлі болды. Оларды үш топқа бөліп қарастыруға болады:

1. Өзін-өзі басқаратын отарлар (Род-Айленд, Коннектикут). Оларды аумақты патшалық хартиялар негізінде басқаратын компаниялар басқарды. Бұл отарларда заң мен сот алдындағы теңдік, діни бсотандық және қатал жазалардан қорғау қағидалары орнықты. Род-Айлендте ең демократиялық басқару жүйесі қалыптасты. Басқару нысаны бойынша ол республика болды. Губернатор, бірпалаталы парламент және соттар сайланып отырды.
2. Жеке меншіктегі отарлар, жеке тұлғаға патша сыйға берген отарлар (Пенсильвания, Дэлавер, Мэриленд). Бұл отарларда атқару билігін губернатор жүзеге асырды, ал заңшығару билігін – екіпалаталы сайланбалы жиналыстар.
3. Тәждік отарлар, яғни, патшалық отарлар (Массачусетс, Нью- Гемпшир, Виргиния, Нью-Джерси, Нью-Иорк, Солтүстік және Оңтүстік Каролина, Джорджия). Оларды үкіметпен тағайындалатын губернаторлар басқарды. Заңшығару билігін екіпалаталы парламент жүзеге асырды, алайда оның шешімдерін губернатор жою құқығына ие болды. 
Осы уақытта қалыптасқан 13 колонияның басқару жүйелерінің және экономикалық шаруашылықтарының әртүрлілігіне қарамастан, олардың арасында тұрақты экономикалық қатынастар орнады. Алайда колониялардағы капиталистік қатынастардың одан әрі дамуына Англияның жүргізіп отырған меркантилистік саясаты кедергі жасады. Англия отарларды өз тауарларын өткізетін нарық және арзан шикізат көзі ретінде қарастырды. Отарлардың сыртқы саудамен шұғылдануына шектеу қойды. Англия үкіметі отарлардағы өндіріс пен сауданың дамуын тежейтін жаңа заңдар қабылдады. Солардың бірі 1773 ж. патша Георг III шығарған шай туралы жарлық болды. Ол бойынша Америкада өндірілген шайды сыртқа шығаруға шек қойылды. Шай бойынша монополияны Ост-Индия компаниясы алды. Отарлардың тұрғындары наразылық ретінде ағылшын тауарларына байкот жариялады. Патша оған жауап ретінде әскердің санын көбейтті. Жағдай күннен-күнге ушығып отырды. Ашық қақтығыс «Бостондқ шай ішуден» басталды. Ол дегеніміз Англиядан келген кемелердегі шайда бір топ теңізшілер үндістердің киімін киіп алып суға тастағаны. 

Отарлар мен метрополия мүдделерінің қақтығысы солтүстік америкалық отарлардың өзінің тәуелсіздігі үшін соғысқа айналды. Бұл соғысқа буржуазиялық революцияның белгілері тән. Яғни, осы буржуазиялық революция нәтижесінде еркін әрі тәуелсіз америкалық мемлекет құрылды.  Сонымен бірге, бұл америкалық революцияға бірқатар ерекшеліктер тән:

1. Экономикалық мақсаттарда басталған бұл кірес тәуелсіздік үшін соғысқа айналып кетті. Яғни, революция барысында экономикалық мқсаттар саяси мақсаттарға айналды. Олар буржуазиялық сипатта болды;
2. Бастапқыда бүл күрес патшаға бейбіт түрде наразылық білдіруден басталып, кейін тәуелсіздік үшін соғыс сипатына ие болды;
3. Бұл революция феодалистік мемлекетте орын алмағандықтан феодализмге қарсы сипатта болмады;
4. Бұл революция тек ғана тәуелсіздік әперіп қана қоймай, сонымен бірге, маңызды әлеуметтік-экономикалық өзгерістерді жүзеге асырды. 
5. Бұл революцияны азаматтық соғыс деп та қарастыруға болады, себебі тұрғындардың бір бөлігі патша жағында соғысты;

6. Барлық прогрессивтік тұстарына қарамастан бұл революция консервативтік сипатын сақтап қалды, себебі оның нәтижесінде құлдық жойылмады.

Американдық революцияның барысын зерттей отырып, оны негізгі екі кезеңге бөліп қарастыруға болатындығын аңғардық:

1. Бірінші кезеңде (1773-1775 жж.) метрополия мен отарлар арасындағы қайшылықтарды бейбіт жолмен шешу ұмтылыстары орын алды. Патшаға қарсы тұру үшін отарлардың бірігуі немесе одақтасуы қажет еді. 1774 ж. 5 қыркүйек жұлдызында Филадельфияда I Континенталды конгресс өз жұмысын бастады. Оның құрамына патшамен келісуге дайын тұлғалар сайланды. Бірақ халықтың қысымымен олар патшаға қарсы бағытталған еі құжат қабылдады: «Отарлардың құқықтары мен қажеттіліктерінің декларациясы» және «Бірінші Континенталды конгресс ассоцияцияларының жоспары». Және де бұл конгресс ағылшын тауарларына байкот жариялау туралы шешім қабылдады. 

2.  Американдық революцияның екінші кезеңі – тәуелсіздік үшін соғыс (1775-1781 жж.). Бұл кезең 1775 ж. 19 сәуір айында Конкорд және Ленсингтон түбінде болған шайқастардан кейін басталды. Бұл уақытта революция жақтастары –патриоттардың қатарында бірауыздық болмады. Патриоттардың оң қанаты – бай плантаторлар мен бай көпестер патшамен келісуді ұсынды. Патриоттардың сол қанаты – буржуазия Англиядан қол үзіп, тәуелсіздікті жариялау үшін күресті. Бұл бағытты Т.Джефферсон, С.Адамс, П.Генри басқарды. 

  Әскери қимылдар басталысымен 1775 ж. 10 мамырда өз жұмысын II Континенталды конгресс бастады. Бұнда отарлардың әскерін біріктіру және қолбасшы етіп бай виргиниялық плантатор Джордж Вашингтонды тағайындау туралы шешім қабылдады. Колониялардың көбісі өздерін тәуелсіз штат-республикалар деп жариялай бастады. Патша колонияларды бүлікке шықты деп жариялады. 

II Континенталды конгресс жұмысындағы ең маңыздысы 1776 ж. 4 шілдеде Америка құрама штаттарының тәуелсіздігі туралы декларацияны қабылдауы. Бұл декларация табиғи құқық ережелеріне негізделді. Құжатты Томас Джефферсон басқарған 5 адамнан тұратын арнайы комиссия дайындады. Алайда құжат жобасында болған құлдықты жою және патшаға қатысты айыптар алынап тасталды.

Тәуелсіздік декларациясы АҚШ-тың алғашқы конституциялық сипаттағы құжаты болып табылады. Онда:

· Англиямен саяси және басқа қатынастардың үзілу себептері толық негізделген;

· Жаңа тәуелсіз америкалық мемлекетті құрудың саяси-құқықтық философиясы және қағидалары қалыптастырылды.

· Декларацияда құқықтарға қатысты мәселелер табиғи құқық ережелеріне сәйкес құрылған.

Тәуелсіздік декларациясы қабылданғанмен, ол біртұтас мемлекеттің құрылуын бекіткен жоқ. Себебі онда Одақтың егеменділігі мен әрбір штататтың егемендігі орнықтырылды. Сонымен бірге, ол ұлттық егемендік қағидасын енгізе отырып, халықтың өздерін қанағаттандырмайтын билікке қарсы көтеріліске шығу құқығын таныды.

2-сұрақ:

1781 ж. 1 наурызда АҚШ-ты.ң алғашқы конституциясы – Конфедерация баптары қабылданды. Ол бойынша 13 штаттың мәңгілік одағы – конфедерация құрылды. Әр штат өз егемндігі мен тәуелсіздігін сақтап қалды, әрбіреуінің өз парламенті мен конституциясы болды. Бұл құжат та жаңа біртұтас мемлекеттің құрылуын бекітпеді, бұнда тек 13 штаттың сыртқы саяси мақсаттарға бірлесіп жету үшін құрған одағы бекітілді. Сол себепті оны конституция емес, әріптестік және достық туралы мемлекетаралық келісім-шарт ретінде таниды. Бірінішіден, әрбір штат өз егемендігін сақтап қалды, ал АҚШ-қа қалдық егемендік берілді. Екіншіден, біртұтас азаматтық болған жоқ. 

Конфедерацияның жалпы істерін шешу үшін жыл сайын сайланатын бірпалаталы Конгресс құрылды. Онда әрбір штаттың депутаттар санына қарамастан, бір дауысқа ие болды. Конгресстегі жарыссөздер кезіндегі сөз бостандығы, депутаттардың тұлғасына қол сұғылмаушылық қарастырылды. Конфедерация құзыретіне келесі мәселелер жатты:

· Сыртқы істерге қатысты мәселелерді шешу;

· Әскерді құру;

· Пошта;

· Ақша соғы;

· Штаттар арасындағы болуы мүмкін қайшылықтарды шешу.

Шын мәнінде конгрестің саяси билігі шектелген болды, себебі оның дербес қаржы қайнар-көздері болмады. Конфедерация бюджеті ерікті жарналардан тұрды, ал конгресс өз еркімен жаңа салықтар енгізе алмады. Жалпы алғанда, Конфедерациялардың құрылуы Англиямен соғсты жеңуге өз септігін тигізді. 1783 ж. Англия АҚШ-тың толық тәуелсіздігін мойындайтын бейбіт келісімге қол қойды. Алайда бұл құжат бекіткен конфедеративті құрылым нысаны орталық биліктің әлсіздігінен соғыстан кейін орын алған экономикалық күйзеліске қарсы тұра алмады, орталық билікке наразы болған топтардың белсенділігі нәтижесінде болуы мүмкін азаматтық соғыстың алдын-ала алмады. Барлық ел бойынша манифестациялар өтті. Д.Шеймстің бастауымен бұрынғы майдангерлердің қатысуымен көтеріліс бұрқ етті. Билеуші таптар үрейге шалдықты. Елдегі пісіп келе жатқан революцияны конфедерацияны реформалау ғана тоқтата алды. Елге меншік иелерінің құқықтарын кепілдендіре алатын орталықтанған билік қажет болды. Мемлекеттің жаңа нысаны болып 1787 ж. Конституцияда бекітілген федеративті мемлекет болды. 

1787 ж. мамыр айында Филадельфияда 12 штаттың өкілінен құрылған Конституциялық конвент өз жұмысын бастады. Конвенттің мақсаты – жаңа конституция дайындау. Д. Вашингтонның басшылғымен Конвент төрт айлық жұмыстан кейін Консттуция жобасын Конгресске ұсынды. Конституция жобасы 1787 ж. 17 қыркүйегінде Конгрессте мақұлданды, ал 11 штат конвентерінің мақұлдауынан кейін 1789 ж. 4 наурызында күшіне енді. АҚШ Конституциясы америка халқының ағылшын отарлаушыларын жеңуі мен тәуелсіз егеменді мемлекеттің құрылуын бекіткен құжат болды. АҚШ басқару нысаны президенттік республика болып табылатын федеративті мемлекетке айналды. Оған келесі белгілер тән:

· Президент мемлекет басшысы және атқарушы билік басшысы болып табылады;

· Үкімет президентпен құрылады және оның алдында жауапты болады;

· Президентің парламентті тарату құқығы жоқ.

АҚШ Конституциясының негізгі мәтіні преамбуладан және жеті баптан тұрады. Олардың төрті тарауларға бөлінеді. 

Преамбула конституцияны қабылдау мақсаттары көрсетілген   декларация ретінде қарастырылады. Конституцияның 1 бабы АҚШ Конгрессіне арналған, 2 бабы – АҚШ президентіне, ал 3 бап АҚШ-тағы сот билігін ұйымдастыруға арналған, 4 бапта федерация мен штаттар арасындағы қатынастарды ретейтін нормалар көрініс тапқан, ал 5,6 баптарда – Конституцияның негізгі қағидалары, 7 бап Конституцияны бекіту тәртібі бекітілген. 

Президенттік республика билікті қатаң бөлу қағидасына негізделген және тежемелік тепе-теңдік жүйесімен бекітіледі. Бұл қағида АҚШ констиуциясында тікелей көрініс таппаған, ол жанама түрде рәсімделген. 

Заңшығару билігі екіпалаталы парламент – АҚШ Конгрессіне берілген. Ол төменгі палата - өкілдер палатасы және жоғарғы палата – Сенаттан тұрады. Өкілдер палатасы жиырма бес жатқа жеткен меншік иесі болып табылатын ақ ер адамдардың тікелей дауыс беруі арқылы 2 жыл мерзімге сайланды. Сайлау квотасы бойынша 30 мың адамнан 1 депутат сайланды. Өкілдер палатасының төрағасы палатамен сайланатын спикер болды.

Сенат мүшелері әрбір штаттың заңшығарушылық жиналыстарының депутаттарымен 6 жылға сайланды. Әрбір штаттан 2 сенатор сайланды. Екі жылда Сенат депутаттарының үштен бірі қайта сайланып отыруы тиіс. Сенаттың төрағасы президентпен бірге сайланатын вице-президент болды.

Атқарушылық билік екісатылы сайлау арқылы 4 жыл мерзімге сайланатын АҚШ Президентіне берілді. Оның жасы 35 жастан төмен болмауы тиіс. Бастапқыда әрбір штатта Президентті сайлайтын сайлаушылар сайланады, ал олар өз кезегінде президент сайлауына қатысады. Конституция бойынша президент мемлекет басшысы және атқарушылық билік басшысы болып табылады. Мемлекет басшысы ретінде президент әскер мен флоттың бас қолбасшысы болып табылады, өлім жазасы үкімін орындауды шегіндіруі құқығы, рақымшылық жасау құқығы, өз Кабинетінің кез-келген мүшесін тағайындау және орнынан алу құқығы бар. Атқарушылық билік басшысы ретінде президент федералдық заңдардың толық және бірегей орындалуын қамтамасыз етеді. 

Жоғарғы сот билігі АҚШ Жоғарғы сотының құзырына берілген. Оның мүшелері Сенаттың келісімімен президентпен тағайындалады. Олар өмір бойы бұл лауазымдарын сақтайды. Конституция олардың жалақысын төмендетуге шек қояды. 

АҚШ Конституциясы енгізген биліктің бөліну қағидасы және тежемелік тепе-теңдік жүйесі тиімділігін дәлелдеді. Себебі:

1. Бұл қағидаға сәйкес әрбір билік тармағы басқасының билікті жаулап алу пейілдерін шектеп отыра алды.

2. Билік тармақтары түрлі қайнар-көздерден бастау алды;

3. Ешбір билік тармағында басқа билік тармағының уәкілеттіктерін мерзімінен бұрын тоқтату құқығы жоқ;

4. Үш биліктің ешбірі АҚШ Конституциясына қарсы заңдар қабылдай алмайды.

АҚШ Конституциясы федералды құқықтың штат құқықтарына қарағанда басымдығын бекіту арқылы федерацияны бекітті. Онда федерация мен штаттардың биліктік құзыреті қатаң анықталған. Штаттарға Федерация құзыретіне жатпайтын айырықша уәкілеттіктер берілді. Штаттарға басқа штаттармен және шетелдермен одаққа тұруға, өз әскері мен флотын иемденуге тиымсалынған. Алайда олардың қарауына қылмыстық, азаматтыз, процессуалды құқықтар берілген. Әрбір штаттың республикалық сипаттағы конституциясы бола алады. 

Өзгерістер мен толықтырулар енгізу жағынан АҚШ Конституциясы қатаң конституциялар қатарына жатады. Оның авторларының ойынша бұл қасиеті қоғамдық және мемлекеттік құрылыстың тұрақтылығын қамтамасыз етеді. 1787 жылдан 2004 жылға дейін 27 өзгеріс ғана енгізілді. 

АҚШ Конституциясының ең басты кемшілігі - адам құқықтарына арналған тараудың болмауы. 1789 ж. Д.Мэдисонның басшылығымен индивидтің құқықтары мен бостандықтарына қатысты Конституцияға өзгерістер ұсынылды. 1791 ж. 15 желтоқсанына дейін қабылданған алғашқы он өзгеріс «Құқықтар туралы билль» деген атауға ие болды. Бұл билль АҚШ Конституциясының ажырамас бөлігіне айналды. Билльдің басты артықшылығы – оның мемлекеттің жеке тұлғаға қатысты билік ету шегін бекітуінде. 

I өзгеріске сәйкес Конгресске сөз, баспасөз, жиындар бостандығын және тұлғаның үкіметке жүгіну құқықтарын шектейтін заңдар қабылдауға тиым салынды. Конгресс барлық жұртқа міндетті дінді бекіте алмады. II өзгеріске сәйкес азамттардың қару-жарақ иелену және алып жүру құқықтары бекітілді. III өзгеріс бойынша бейбіт уақытта солдаттардың жеке үйлерде тұруына тиым салынды. IV өзгеріс жеке тұлғаның, үйінің, қағаздары мен мүлкінің қол сұғылмайтындығын жариялады. V өзгеріс процессуалды кепілдер, сот отырушыларының қағидалары және жеке меншікті қайтарымсыз алуға тиым салу бекітілді. Айыпталушының негізі құқықтары VI өзгерісте көрініс тапты. VII өзгеріске бойынша 20 доллардан қымбат талап-арыздар сот отырушыларының қарауына беріле алды. VIII өзгеріс шектен тыс айыппұл салуға және қинау жазаларын тағайындауға шек қойылды. X өзгеріс азаматтық құқықтарға қатысты болмады, ол штаттардың құқықтарына арналған.

Алайда билльде кең ауқымды азаматтық бостандықтардың бекітілуіне қарамастан, ол әлеуметтік және экономикалық құқықтарды кепілдендірмеді және құлдықты сақтап қалды. Сонымен бірге, халықтың басым бөлігін сайлаудан тыс қалдырған сайлау жүйесі өзгеріссіз қалды. Алайда бұл кемшіліктер «Құқықтар туралы билльдің» маңызын азайта алмайды.     

3-сұрақ:

XIX ғ. 20 жылдарына қарай  АҚШ құрамында 22 штат болды. Олардың 12 ерікті, ал 10 құлиеленушілік болды. Оңтүстіктің құлиеленушілері мен өнеркәсібі дамыған буржуазиялық Солтүстік арасында қайшылықтар күннен-күнге күшейе түсті. Әсересе бұл қайшылықтар жаңа штаттардың тағдырын шешкен кезде өрши түсті. 

Буржуазиялық солтүстік пен құлиеленушілік оңтүстік арасындағы нағыз қақатығыстың орын алуы Миссури штатының тағдырын шешумен байланысты болды. Плантаторлар бұл штатты Конгресте заң қабылдау арқылы құлиеленуші штаттар қатарына өткізуге тырысты, алайда еркін штаттардың депутаттары қатарынан ұйымдасқан қарсылыққа тап болды. Бұл қақтығыс копромиспен аяқталды. Миссури штаты құлиеленуші штат болып, ал жаңа Мэн штаты ерікті штат болып АҚШ-қа қосылды. Алайда бұл копромисс қайшылықты уақытша ғана шегіндірді. Бұл қақтығыс кейін де Калифорния, Нью-Мексика, Юта, Канзас және Небраска штаттарының мәртебесін анықтағанда өрши түсті. Нәтижесінде Миссурийлік компромисс бұзылды. Бұл уақытта құлиеленушілер федералды үкіметте басты лауазымдарға ие болғандықтан, бұл компромисті аттап өтті. 

1854 ж. республикандықтар алғаш рет Конгрестің төменгі палатасында көпшілікке ие болды. Алайда бұл кезде Сенатта құлиеленушілер көпшілікке ие болды және федералды үкіметте өз адамдарын ұстап отырды. Нәтижесінде жағдай аса өзгерген жоқ.

Тек 1860 ж. күзінде президенттік сайлауда алғаш рет республикалық партияның өкілі Авраам Линкольн жеңді. Кедей отбасынан шыққан адвокат – Авраам Линкольн құлдықтың қарсыласы болды. Оған деін барлық президенттер оңтүстік штаттардан шыққан болатын. Бұл жеңіске жауап ретінде 13 оңтүстік штаттардың плантаторлары АҚШ-тың құрамынан шығатындығын, яғни, сецессия туралы жариялады. 1860 ж. бірқатар оңтүстік штаттар өз тәуелсіздіктерін жариялады, ал келесі жылы 9  штат бірігіп, Америка штаттарының конфедерациясын құрды. Олар өз президенті мен парламентін сайлады және өз үкіметін тағайындады.

Авраам Линкольннің иноугурациясынан кейін 1861 ж. 12 сәуірінде конфедеранттар төрт жылға созылған азаматтық соғысты бастады. Бастапқыда конфедераттардың әскерлері жоғарғы дайындық пен дарынды қолбасшыларының арқасында бірқатар айтарлықтай жеңістерге жетті. Бұл Линкольннің екі заң қабылдауына итерді.

1862 ж. 20 мамырда күшіне Гомстед-акт енді. Ол бойынша 21 жасқа жеткен әрбір азамат 65 га аспайтын жер учаскесін ақысыз алуға құқық берілді. Бес жылдан кейін жер иесі жер учасксіне қатысты шексіз құқықтар алды. Бұл акт жартысынан артығын фермерлерден тұратын солтүстіктердің әскерінің рухының өсуіне жағдай жасады. Бұл акт оңтүстіктегі құлдыққа тағы бір соққы жасады.

Құлдықты жою туралы декларация 1862 ж. 22 қыркүйегінде қабылданды. Оған сәйкес 1863 ж. 1 қаңтарынан бастап оңтүстік штаттардағы 4 млн. негр бостандық алды. Бұл азаматтық соғыстың барысына зор әсер етті. Нәтижесінде 1865 ж. конфедеранттардың әскері капитуляцияны мойындады. Оңтүстіктің жеңісі баяғыдан шешімін таппаған буржуазиялық революцияның маңызды сұрағы – құлдық туралы мәселені шешті. Бұл мәселе аталмыш декларациядан басқа АҚШ Конституциясына енгізілген өзгерістермен де шектелді. XIII өзгеріс бойынша елдің брлық аумағында құлдық жойылды, ал XIV өзгеріс штаттарға АҚШ азаматтарының артықшылықтары мен жеңілдіктерін шектейтін және штаттардың адамды өмірден, бостандық пен меншіктен тиісті процедурасыз айыруға тиым салды. Алайда бұл нормалар үндістерге тарамады. Қылмыстық жауаптылыққа тартудың негізі бүлікке және қылмысқа қатысу болып табылды. 1870 ж. 21 жасқа жеткен ер азаматтардың нәсіліне, бас бостандығы мен терісінің белгісі бойынша сайлау құқықтарын шектеуге тиым салатын XV өзгеріс енгізілді. 

Азаматтық соғыс аяқталғаннан соң ең басты мінде федерацияны қалпына келтіріп, елдің тұтастығын нығайту болды. Әр штатта түрлі саяси, экономикалық және әлеуметтік құрылымдардың болуы АҚШ-тың тұтастай дамуына тежеу болды. Құлдыққа қарсы күрескен солтүстік штаттар жеңіп шыққанымен, оңтүстік штаттарда жағдай көп өзгерген жоқ. Негрлер басы бос болғанымен, ешқандай нақты құқықтарға ие болмады. Сонымен бірге, «қара кодекстер» қабылданды. Олар бойынша негрлер, мулаттар және кедейлердің балалары бұрынғы қожайындардың билігінде қалдырылды. Ресми түрде бұл шара босқындықпен, қаңғыбастықпен күресу үшін енгізілді. Оңтүстік штаттардың ашық саботажы федералды үкіметті «оңтүстікті қайта құру» саясатын қалыптастыруға мәжбүр етті. Оны бекітетін «Қайта құру тураы» акт қабылданды. Бүлікшіл штаттарға әскери құрамалар енгізілді. Олар бес әскери окрушқа бөлінді. Әрбір штаттағы азаматтық соғысты кең уәкілеттіктерге ие генералдар басқарды. Бұл штаттардағы негрлер азматтық және саяси құқықтарды иеленді. Тегін мектептер құрылды, ақысыз көмек көрсетіле бастады. 

1872 ж. Оңтүстікте әскери әкімшілік таратыла бастады, ал 1877 ж. федералды әскерлер де оңтүстік штаттардан шығарылды. Бұл жағдай нәсілдік рассизмді қолдайтын күштердің қолын босатты. Нәтижесінде көптеген оңтүстік штаттарда нәсілдік белгілер бойынша бөлек қызмет көрсетуді көздейтін сегрегациялыққ заңдар қабылданды. Мысалы, ақтар мен қаралар үшін бөлек асханаларғ мектептер және вагондар болды. Соған қарамастан бұл актілердің заңдылығын сол кездегі Жоғарғы сот мойындады. Олардың айтуынша тең, бірақ бөлек құқықтар заңға сәйкес болды. Үндістердің жағдайы да нашарлады. Олар өз жерлерінен толығымен айырылып, резервацияларға қамалды.

4-сұрақ:

Америка құрама штаттарының құқықтық жүйесі біртұтас емес, ол түрлі құқықтық салттардың қоспасы ретінде қарастырылады. АҚШ құқықтық жүйесінің дамуында екі кезеңді бөліп қарастыруға болады:

1. отарлық кезең (бұл кезең алғашқы қоныстанушылар көшіп келгеннен революцияның аяқталуымен бітетін 150 жылға созылған уақыт аралығын қамтиды).

2. америкалық құқықтың қалыптасу дәуірі (АҚШ Конституциясын қабылдаудан басталады және XX ғ. деін созылады).

Отарлық кезеңде отарлардың құқықтық жүйелері ағылшын құқығының рецепциясы негізінде, яғни, институттарын қабылдау арқылы дамыды. Соған қарамастан, ағылшын прецеденттік құқығын өзіне алған ертекапиталистік американдық қоғам феодалдық сипаттағы күрделі әрі ескірген нормаларды қабылдамады. Ағылшын құқығының американдық вариантының ерекшелігі оның түсініктілігінде және капиталистік шаруашылыққа ыңғайлығында. Сол себепті отарлық құқық үш элементтің қосындысын құрады:

· ағылшын жалпы құқығы

· жаңа жерде өмір сүру қажеттіліктерінен қоныс аударушылар қабылдаған жаңа заңдар

· қоныс аударушылардың имандылық-діни қағидалары

Американдық құқықтың қалыптасудәуірі еркше американдық прецеденттік құқықтың пайда болуымен байланысты. Бұл құқықтық жүйе де соттық прецедентке негізделді. Яғни, АҚШ-та сот билігінің жоғарылығы мойындалды, себебі басқа билік тармақтарымен салыстырғанда сот билігі толық тәуелсіз және құқықтың мәртебелігі қағидасын бұлжытпай ұстанады.

Американдық құқықтық жүйенің ағылшындықтан басты айырмашылығы – бұнда құқықтық жүйенің өзегі ретіндегі конституцияның маңызы өте зор. Яғни, АҚШ заңнаманың рөлі де сот прецедентімен қатар тұрады. Сонымен бірге, тағы бір айырмашылық – федерализм қағидасының бекітілуі. Әрбір штата заңшығару және сот биліктерінде автономияға ие болу арқасынды федералды заңнамаға сәйкес өзіндік құқықтық жүйелерін құрады. 

Құқық қайнар-көздері. Оларға келесілер жатады:

1. статуттық құқық деп аталатын заңнама.

2. соттармен жасалатын прецеденттік құқық.

3. әдет-ғұрып пен салт-дәстүрлер.

Статтутық құқықтың негізін АҚШ Конституциясы, федералды заңдар, штаттардың конституциялары мен заңдары құрайды. Прецеденттік құқық Жоғарғы сот, округтық соттар және басқа да соттардың шешімдерінен құралады. Заңнаманың прецеденттік құқық алдында басымдығы бекітілген. Сонымен бірге АҚШ-та әдет-ғұрып құқығы да өзінің өзгерістерге бейімділігі арқасынды айтарлықтай дамыған. 

Азаматтық құқық. АҚШ-тағы мүліктік және онымен байланысты мүлктек емес жеке құқықтық қатынастар тнегізінен ағылшын құқығынан алынған құқықтық институттармен(корпоративті құқық, меншік құқығы, келісім-шарт құқығы) реттелді. Азаматтық-құқықтық қатынастарды реттеу жеке штаттардың құзыретіне жатады. Федералды үкімет трестілерге қарсы және салықтық заңнамалары арқылы жанама түрде ғана ықпал етіп отырды. Азаматтық құқықтық-қатынастардың субъектілері ретінде жеке және заңды тұлғалар танылды.

Жеке тұлғалар ретінде азаматтар, шетел азаматтары және азаматтығы жоқ тұлғалар қарастырылды. Толық құқықсубъектілікке барлық тұлғалар ие болған жоқ. Негрлер, қытайлар мен монғол тектестерге түрлі сегрегациялық шектеуліктер сақталды. Күйеуіге тиген әйелдердің де құқықсубъектілігі азайтылды. 

Заңды тұлғалар ретінде кәсіпкерлік копорациялар қарастырылды. Олар акционерлік қоғамдардың аналогтары болды. Заңды тұлғалардың белгілері тек 1819 ж. Жоғарғы сот шешімінде бекітілді. Капиталистік қатынастардың дамуына байланысты жеке меншік құқығымен қатар сенімді меншік құқығы – траст дами бастады.

Отбасы құқығы. Неке-отбасы қатынастарын реттеу штаттардың құзыретіне берілді. Ерлі-зайыптылардың жеке және мүліктік құқықтары мен міндеттері, ата-ана мен балалардың арасындағы қатынастар әдет-ғұрып құқығымен, прецеденттік құқық және имандылық-діни нормалармен ретттелді. Бұл жағдай түрлі штаттардағы осы саладағы заңнаманың өзгешелігіне себеп болды.Пуритандық мораль мен діни нормалар неке және отбасыға қатысты консервативтік көзқарастар қалыптастырды. Бұл некедегі ер мен әйелдің тең құқықты болмауынан көрінеді. Күйуге шыққан әйелдер шектелген құқықсубъектілікке ие болды. Штаттардың заңнамасында азаматтық және шіркеулік некеге отыру тең дәрежеде танылады. Ажырасу еркіндігі танығанымен, көптеген щшектеуліктер енгізілді. Мысалы, сот талқылауы арқасында ажырасу құқығына ие болу немесе ажырасу алдында алты ай бойы бөлек тұру талабы. АҚШ заңнамасы мұрагерліктің екі тәртібін: заң бойынша және өсиет бойынша мұрагерлікті таныды. 

Әлеуметтік заңнама. Империализм кезеңінде банктік капиталдің өндірістік капиталмен бірігіп кетуі, бұл капитал иелеріне мемлекет саясаты мен шарушылығын бақылауға алуға мүмкіндік берді. Жұмысшылардың еңбек жағдайларын жақсарту және жалақыны көтеру мақсатында кәсіптік одақтарға бірігуге деген ұмтылысын үкімет қатаң тиып тастап отырды. Алайда бұл қозғалыс ізсіз өткен жоқ. 

Мемлекеттің кәсіпкер мен жұмысшы арасындағы қатынастарға қатысуға тырысуы үлкен бизнес тарабынан кедергілерге тап  болды. Көп жағдайда үкіметтің өзі үлкен бизнестің жағында болды. Жұмысшылар қозғалысы мақсаттарына жете алмады. Тек 1916 ж. ғана Конгресс 8 сағыттық жұмыс күні туралы заң қабылдады.

Қылмыстық құқық.  АҚШ-тағы қылмыстық құқықтың дамуына ағылшын жалпы құқығының зор ықпалы болды. Бұл кезеңдегі АҚШ қылмыстық құқығы өзінің күрделігі және қайшылықтылығымен ерекшеленеді. Тәуелсіздікке қол жеткізгеннен кейін әрбір штата қылмыс пен жаза институттарын өзінше анықтады. АҚШ Конституциясы федералды юстицияның қарауына тек жалған ақша жасау, ашық теңізде қарақшылық жасау және опасыздықты ғана жатқызылды. Барлық қалған құқықбұзушылықтар штаттардың құзырына берілді. Көптеген штаттарда жалпы құқық доктринасына негізделген қылмыстық кодекстері жасалды. Қылмыс құқығын унификациялауға тырысу федералды қылмыстық құқықтың қалыптасуына алып келді. 1909 ж. 4 наурызында федералды қылмыстық кодекс заңды күшке енді. Ол бойынша ең ауыр қылмыстар үшін жауаптылық көзделді: шпиондық, бүлік, жалған ақша жасау, нашақорлық сату, адамдарды ұрлау және т.б.

Федералды және штаттардың қылмыстық кодекстерінде жалпы бөлім жоқ. Бұл судьяларға нормаларды өзінше түсіндіруге мүмкіндік береді. Диспозициялары үлкен әрі айқын емес. Көптеген штаттардың қылмыстық кодекстерінде «заңда жазылмаған қылмыс жоқ» және «кінәсәздік презумпциясы» қағидалары бекітілмеген. Жазалар негізгі және қосымша болып бөлінеді.

Сот құрылымы және сот өндірісі. 1789 ж. Заң боынша АҚШ сот жүйесі орталықсызданған болды және екі деңгейден тұрды: федералды соттар және штаттардың соттары. Сот жүйесінің дуализмі сот өндірісіне де өз ықпалын тигізді. Тәуелсіздікке қол жеткізгеннен кейін сот процесі демократиялық сипатқа келді. Сот отырушыларының институты қалпына келтірілді. Ауыр қылмыстар үшін айыптауды мемлекеттік айыптаушылар – штат прокурорлары жүзеге асыратын болды. Азаматтық және қылмыстық сот өндірістері бөлектенді.

Федерация мен штаттардағы қылмыстық процес үш сатыдан тұрды:

1. алдын-ала тергеу сатысы – бұл сатының мақсаты істің мән-жайларын анықтау; Штаттарда алдын-ала тергеуді графтықтар мен қалалардың полициясы жүзеге асырды, егер қылмыс федералды заңнамада көрсетілсе, оны федералды полиция органдары тергеді.

2. айыптауды жариялау және істі сотқа жіберу сатысында прокурордың рөлі артты. Ол істі сотқа беру/бермеу мәселесін шешті. 

3. соттық талқылау сатысынды сотталушыға алты айдан артық бас бостандығынан айыру мерзімі төніп тұрса, ол сот отырушыларына құқығы бар. Сот отырушыларының алқасы 12 адамнан тұрады; сот процесі жарыспалы сипатта өтеді; жюри бірауыздан кінәлілігі туралы немесе керісінше вердикт шығаруы тиіс, ал судья жазаның түрін тағайындайды. 

Тақырып бойынша қайталау-пысықтау сұрақтары:

1. АҚШ Тәуелсiздiгi үшiн күрес кiмдерге қарсы жүргiзiлдi?

2. АҚШ штаттардың құқытық мәртебесi қандай болды?

3. “Жаңа курстың” негiзiн қалаушы кiм болды?

4. Ең алғаш кезінде АҚШ неше штаттан тұрды және мәртебесі қандай болды?

5. АҚШ-тың егемендігін Ұлыбритания қай жылы ресми нысанда  таныды?

Тақырып № 14: Ұлы француз революциясы. Францияда буржуазиялық мемлекет пен құқықтың орнауы.

Жоспар:
1 Ұлы француз буржуазиялық революциясы. Конституциялық құрылыстың орнауы.

2 Напалеон Бонапарттың төңкерісі. Империяның құрылуы.

3 Франциядағы екінші республика.

4 Париж коммунасы. Франциядағы үшінші республика режимі. 

5 Францияның буржазиялық құқығы.

1- сұрақ:

1789-1815 жж. кезеңде Европа ғаламдық өзгерістерге ұшырады: феодализмнің орнына оған қарағанда дамуы ілгері құрылыс – капитализм келді, ежелден келе жатқан монархиялық тақтар құлап, олардың орнын республикалар басты, жаңа мемлекеттер құрылды. Осындай әлемдік өзгерістердің бастауы Француз патшалығы болды. Осы бай да мықты мемлекетте 1789-1794 жж. революция орын алды. Бұл революция өзінен кейінгі барлық саяси-экономикалық құбылыстарға өз әсерін тигізді. Сол себепті оны «Ұлы» деп атайды. Ол феодализм және патшалық абсолютизмді құлатып қана қоймай сонымен бірге ғасырлар бойы адамзаттың арманы болып келген «бостандық, теңдік және бауырмалдыққа» негізделген әділ, құқықтық және демократиялық мемлекет құруға тырысты. 

Ұлы француз буржуазиялық революциясының себептері мен кезеңдері. Тарихшылардың айтуынша Ұлы француз революциясы әлсіз, кедей елде болған жоқ. Соль кездегі Франция сауда мен өндірістің дамуы бойынша тек Ұлыбританиядан ғана қалды. Халқының саны 25 млн. адамға жетті. Франция Индияда, Африкада, Америкада отарлары бар ірі отарлаушы және теңіздік держава болды. Алайда соған қарамастан бұның артында дәуірі өткен феодалды-абсолютистік режим және жаңа капиталистік құрылыс арасындағы терең қайшылықтар тығылды. Бұл қайшылық артықшылықтары бар сословиелер дворяндар және діни сословиенің «үшінші сословиемен» қақтығысы нысанына ауысты. «Үшінші сословие» бұл уақытта халықтың 96%-ын құрады. 

Кезінде Францияның экономикалық және саяси дамуына зор үлес қосқан абсолютизм XVIII ғ. екінші жартысында прогрестің басты тежеуішіне айналды. Францияның экономикалық дамуына феодалды-абсолютистік тәртіп пен сословиелік артықшылықтар кедергі жасады. Бұл артықщылықтарды қамтамасыз ету үшін мемлекет өнеркәсіпшілерге, көпестер мен ірі қолөнершілерге ауыр салықтар салды. Саны көп ішкі кедендер сауданың дамуын тежеді. Мануфактуралық өндірістің дамуы цехтік реттегу тірелді. Ауыл шаруашылығы дағдарысқа ұшырады. Себебі шаруалар бұл кезеңде ауыр салықтардан басқа ортағасырлардан қалған сеньор пайдасына көптеген борыштар өтеді. Бұндай ауыр міндеттерден шаруалар ауылдарын тастап сан көп баскесер тонаушылардың топтарына қосылды. Елде ірі көлемде бюджеттік жетіспеушілік орын алды. 

Қаржылық дағдарысты сыртқы саясаттағы сәтсіздіктер күшейте түсті. Англия мен Пруссияға қарсы болған Жеті жылдық соғыста жеңілген Франция өзінің Үндістан, Африка және Америкадағы бай отарларынан айырылды. Ағылшындар Францияның әскери-теңіз флотының барлығын дерлік жойып, француз отыр Канаданы басып алды.

Үстем таптың әлсіздігі мен дәрменсіздігін көрген «үшінші сословие» жай ғана салықтық жеңілдіктерді місе тұтпады, ендігі уақытта олар жаңа саяси және экономикалыө тәртіпті орнатуға тырысты. Қала плебсі мен шаруалардан тұрған қалың бұқара халықпен біріге отырып буржуазия үстем тапқа айналуды мақсат етті. 

Үшінші сословиенің саяси талаптары Ұлы француз революциясының идеялық негіздемесіне айналған Ағарту  идеологиясында көрініс тапты. Оның орталық ойы ғылым мен адамға даган сенім болды. Яғни, адам тұлғасының құндылығы мен білім әлеуметтік өзгерістерді тездетіп, әділ тәртіпті құрады. Ш. Монтескье, Ж.Ж. Руссо сияқты ұлы француз ағартушылары басты діни доктриналарды жоққа шығарды, феодалдық қоғамның адам табиғатына жат екендігін дәлелдеді және биліктің бөлінуін ұсынды.

Жағдайдың ушығып бара жатқанын сезген патша біржарым ғасыр бойы шақырылмаған Бас штаттарды жинауға мәжбүр болды. Жұмысының бірінші күнінен бастап дворяндар мен діни шонжарлардың депутаттары үшінші сословиеден сайланған депутаттардың жаңашылдық ұсыныстарына қарсы тұрды. Үшінші сословие депутаттарының саны артықшылықтары бар екі сословиенің депутаттарының санынан көп еді. Бірақ алғашқы екі сословиені патша қолдады. Сол себепті үшінші сословие депутаттары 1789 ж. 17 маусымда өздерін Ұлттық жиналыс деп жариялады. Ал осы жылдың 9 шілдесінде Ұлттық жиналыс өзін Құрылтай жиналысы деп жариялады, яғни, өзінің жаңа саяси-құқықтық институттар құратын Конституция дайындау құқығын бекітті. 

Патша 20 мың әскер арқылы Құрылтай жиналысын таратуға бұйрық берді. Алайда оны қорғауға қала халқы жаппай бас көтерді. Қаруланған париж халқы 1789 ж. 14 шілде күні француз абсолютизмінің тірегі саналған қамал-түрме – Бастильяны талқандады. Бұл күн француз халқының ұлттық меркесі болып саналады. Елдің барлық аумағында көтеріліске шыққан халық патшалық әкімшілікті құлатып, жергілікті өзін-өзі басқару органдары – муниципалитеттерді құра бастады. 

Ұлы француз буржуазилық революциясы мемлекеттік құрыоыстың өзгеруімен сипатталатын үш кезеңнен тұрады:

1. Францияда абсолюттік монархияны құлату және Конституциялық монархияның орнау кезеңі - (1789 ж. 14 шілде – 1792 ж. 10 тамыз).

2. Францияда Бірініші республиканы құру кезеңі (Жирондистік республика) - (1792 ж. 10 тамыз – 1793 ж. 2 маусым).

3. Якобиндік диктатура – (1793 ж. 2 маусым – 1794 ж. 27 шілде (9 термидор) ).

Әрбір кезеңде саяси топтардың құрылымындағы өзгерістер болып отырды. Осының негізінде мемлекеттік құрылыс та өзгеріп отырды. 

Революцияның бірінші кезеңінде Құрылтай жиналысының ішіндегі саяси топтардың ішінде конституциялық-монархияның өкілдері - фельяндар үлкен ықпалға ие  болды. Олардың құрамына граф Мирабо, маркиз Лафайет, Париж мэрі Байи, аббат Сиейс кірді. Олар ірі буржуазия мен либералды дворяндардың мүдделерін білдірді. Олардың саяси мақсаты Англиядағыдай конституциялық монархия құру болды. Сол себепті бұл кезеңде Құрылтай жиналысының заңнамасы Конституциялық монархиялық құрылыс құруға бағытталды.Сонымен бірге қалың бұқараның қысымымен 1789 ж. «Феодалды құқықтар мен артықшылықтарды жою туралы» декрет қабылданды. Ол бойынша барлық сословиелік артықшылықтар, феодалды құқықтар, шіркеулік десятина жойылды және барлық жұрттың заң алдындағы және салық төлеудегі тең құқылығы жарияланды. Алайда шын мәнінде феодалдық төлемдер: чинш, оброк, барщины және двацитина сатып алынуы тиіс болды.

Саяси құрылыстың нобайын анықтаған алғашқы конституциялық акт – «Адам және азамат құқықтарының декларациясы» 1789 ж. 26 тамызда қабылданды.Оның құрастырушылары ретінде Лафайет, Мирабо және Дюпор саналады, ал оның доктриналды енгізін ағартушылардың ілімі танылады. Декларация кіріспе бөлім мен 17 баптан тұрады. Кіріспе бөлімде адамдардың барлық бақытсыздықтарының себебі білімсіздігі мен қараңғылығы болып табылатындығы және табиғи құқықтардың ұмтылуы екендігі айтылады. Ал 17 бапта жаңа буржуазиялық құқықтық мемлекет пен азаматтық қоғамның құрылу негіздері жазылған.

1. Адамдар тең құқылы әрі бос болып туады және қалады;

2. Әрбір мемлекеттің мақсаты табиғи және ажырамас құқықтарды қамтамасыз ету;

3. Егемендіктің қайнар-көзі ұлт болып табылады;

4. Бостандық дегеніміз - басқаларға зиян келтірмеу кез-келген затты жасау мүмкіндігі;

5. Заң тек қоғамға зиянды іс-әрекетке ғана тиым сала алады;

6. Заң жалпы еріктің көрінісі болып табылады, барлық азаматтар тікелей немесе өз өкілдері арқылы оның шығарылуына қатыса алады;

7. Ешкім заңда көзделген жағдайлардан басқа айыптауға ұшырамайды, ұсталынбайды және қамалмайды;

8. Заң тұлғаларды қажетті және қатаң жазаларға тарта алады;

9. Әрбір адам оның кінәсі дәлелденгенше кінәсіз деп танылады;

11. Ойлары пен пікірлерін еркін білдіру – адамның құнды құқықтарының бірі;

15. Қоғам әрбір лауазымды тұлғадан оның қарауына берілген сала бойынша есеп беруді талап етуге құқылы;

16. Құқықтарды қоддану қамтамасыз етілмеген және билік бөлінбеген қоғамда конституция жоқ;

17. Меншік құқығы қасиетті және қол сұғылмайтын құқық болып табылады.

  «Адам және азамат құқықтарының декларациясының» ережелері заңи күшке ие болмады және тікелей әрекет етпеді, олар тек қажетті саяси модельді сипаттайтын хартия болды. Декларация идеологиялық жағынан патшалық абсолютизмге қарсы бағытталды. 

Құрылтай жиналысы жұмысының соңғы кезеңі 1791 ж. 3 қыркүйектегі Конституцияның қабылдануы болды. Құрылымы бойынша ол үш бөліктен құралды: Преамбула, «Адам және азамат құқықтары туралы» декларация және конституциялық акт.

Преамбулада табиғи құқық теориясы бойынша буржуазиялық революцияның мақсаттары мен міндеттері, революцияның идеалдары мен  екі жылдың нәтижелері бекітілген. Онда сословиелі артықшылықтар мен феодалды құқықтардың жойылғаны және формальды теңдік жарияланды.

Конституцияның үшінші бөлігі – конституциялық актіде жоғарғы билік органдарының құрылу және қызмет ету қағидалары орын тапқан. Басқару нысаны бойынша француз буржуазиялық мемлекеті конституциялық монархия нысанында жарияланды. Мемлекеттік билікті ұйымдастыру қағидалары ретінде бекітілді: 1). Ұлттық егеменділік қағидасы; 2). өкілді басқару қағидасы; 3). Биліктің бөліну қағидасы; 4). Заңдылық қағидасы.

Билікті бөлу қағидасыа сәйкес заңшығарушылық билік бір палаталы парламент – Заңшығарушылық корпусқа берілді. Заңшығарушылық корпус депутаттары өз округінің сайлаушыларының мүдделерін ғана емес, барлық ұлттың мүддесін білдірді, яғни, оларда еркін мандат болды. Сонымен бірге депутаттарға қол сұғылмаушылық иммунитеті берілді. Депутаттарды жалпы қылмыстар үшін қудалау үшін Қлттық жиналыстың келісімі қажет болды. 

1791 ж. Конституцияда бекітілген сайлау жүйесі жалпы және тең дауыс беру құқығын көздемеді. Сайлаушылар белсенді және бәсең деп бөлінді. Белсенді деп 25 жасқа жеткен, сол жерде бір жылдан астам уақыт тұрған, үш жұмыс күніне тең тікелей салық төлейтін, қызметте тұрмаған және ұлттық гвардия тізімдеріне енгізілген француздар саналды. Бәсеңдер сайлауға қатыстырылмады. Сайлау екі деңгейлі болды. Бірінші сайлаушылар сайланады, кейін олар депутаттарды сайлады. 26 млн. халқы бар Францияның тек 4,5 млн. адамы белсенді сайлаушылар болды, тек 40 мыңы ғана депутат болып сайлана алды. Бұл әрине, декларацияны бұзу болып табылды.

Атқарушылық билік Патша мен оның алдында жауапты министрлерге берілді. Патша қарулы күштерді басқарды, басшыларын тағайындады, жоғарғы шенеуліктердің тағайындалуын бекітті, ішкі және сыртқы саясаттағы жалпы басшылықты жүзеге асырды. Алайда ол тек заң шеңберінде ғана қызмет ете алды.

Сот билігін сайланбалы және ауыспайтын судьялар жүзеге асырды. Судьялар тек қылмыс жасаса ғана орнынан алынды. Қылмыстық істерді қарау үшін сот отырушыларының құрамы шақырылды. Сот жүйесін Жоғарғы сот басқарды.

Франциядағы бірініші республика. 1791 ж. 30 қыркүйегінде Құрылтай жиналысы өз жұмысын аяқтады, ал келесі күні , яғни, 1қазан күні Заңшығару корпусы өз жұмысын бастады. Оның құрамы біртекті болмады және Құрылтай жиналысында қалыптасқан саяси ағымдардан тұрды: фельяндар, жирондистер және якобиншілер.   

1. Фельяндар – конституциялық-монархиялық буржуазия мен либералды дворяндардың саяси ағымы. Олар негізінен Париждегі фельян орденінің монастырінде өз жиналыстарын өткізді. Заңшығару корпусінде олар 745 депутаттық мандаттың 260 орнын алды. Оларға қарсы жирондистер мен якобиншілер тұрды. 

2. Жирондистер – провинциялық сауда-өндіріс буржуазиясының өкілдері болды. Олар ірі қалалар мен теңіз порттарындағы өнеркәсіпшілер және саудагерлердің мүдделерін білдірді. Бұл топқа кірген депутаттардың көбісі Жирондэ провинциясының депутаттары болды. Олар мемлекеттің экономикаға араласуын шектегісі келді, департтаменттердің еркіндігін кеңейту үшін күресті. Олар Заңшығару корпусында көпшілікті құрады. 

3. Якобиншілер – ұсақ және орта буржуазия, қолөнершілер мен шаруалардың саяси ағымы. Олар Қасиетті Якоб монастырінің кітапханасында жиналып отырды.

Бұл кезде Франциядағы революциялық жағдайларға үреймен қараған Пруссияның патшасы Фридрих Вильгельм II және Австрияның эрцгерцогі Леопольд II әскери интервенцияға дайындала бастады. Осыны көрген жирондист-министрлер соғысты бірінші болып бастауды ұйғарды, бірақ үйретілмеген француз әскері жеңіліс тапты. Осыны пайдаланған патша Людовиг XVI жирондистік үкіметті таратты. Бұл халық наразылығын тудырды. Неміс әскерлері бұл уақытта Парижге жақындап қалған болатын. 1792 ж. 1 тамызды Париждің өзін-өзі басқару органы – коммуна комиссарларының басшылығымен халық көтерілісі басталды. Патша қамауға алынды. 

Бұл көтеріліс революцияның екінші кезеңі – патшаның тақтан тайдырылып, биліктің жирондистердің қолына өтуіне және Франциядағы бірінші республиканың құрылуына алып келді. Фельяндар тарап кетті, ал билік жирондистер құрған жаңа Үкімет – Уақытша атқарушылық кеңеске берілді. Жаңа Конституцияны қабылдайтын Ұлттық конвентке сайлау тағайындалды. Жаңадан құрылған конституциялық комиссия Конвентке сайлаудың тәртібін анықтады. Ол бойынша:

· Француздарды белсенді және бәсең деп бөлу жойылды;

· Жас цензі 25 жастан 21 жасқа дейін төмендетілді;

· Мүліктік ценз жойылды, тұрақты жалақының болуы жеткілікті болды;

· Жергілікті жерде 1 жылдан астам уақыт тұру қажет болды.

Жалпы сайлау құқығы негізінде сайланған Ұлттық конвент 1792 ж. 21 қыркүйекте монархияны жойып Франциядағы бірінші республиканы құрды. 1791 ж. Конституцияның күші жойылып, жаңа констиуция дайындала бастады. Конвенттің құрамында 784 депутат болды. Оның 165 жирондистер құрады. Олар ешбір саяси ағымға кірмейтін бәсең бөлігі - центристік топтың (500 депутаттай) қоддауымен өзінің үкіметі – Атқарушылық комитетті құрды және билікті қолында шоғырландырды. Конвентте оларға қарсы якобиншілер шықты. Олар радикалды өзгерістерді талап етті. Олардың басшыларының қатарында Робеспьер, Сен-Жюст, Кутондар болды. Мараттың талабы бойынша Конвентте болған ашық дауыс беру арқылы патша Людовик XVI өлім жазасына кесілді. Жаза 1793 ж. 21 қаңтарында орындалды.

Алайда революцияның тағдырына қуіп төнді. Себебі француз әскерлері Австрида жеңіліс тапты және Вандеяда роялистер басқарған революцияға қарсы бүлік басталды. Бүлікшілер Англия мен неміс әскерлерінің каолициясына қослып Солтүстік Францияның бірнеше қаласын басып алды. Жирондистік Конвент өз әлсіздігін көрсетті. Сонымен бірге, олар ұсынған жаңа Конституцияның жобасы халық наразылығын туғызды. 

Жирондистердің саяси ықпалының әлсіруін якобиншілер мен париж коммунасы ұтымды пайдаланып кетті. 1793 ж. 2 маусымында Париж коммунасының көтеріліс комитеті басқарған ұлттық гвардия отрядтары жирондистерді биліктен айырып, көбісін жазалады. Билікке якобиншілер келді. Якобин диктатурасы орнады.

Халықтың бұл көтерілісі революцияның үшінші және соңғы кезеңіне негіз салды. Билікке келген якобиншілер асығыстықта дайындап 1793 ж. 24 маусымда жаңа Конституцияны қабылдады. Бұл конституция екі бөліктен тұрды: «Адам және азамат құқықтарының декларация» және Конституциялық акт. Ол ойынша басқарудың республикалық нысаны бекітілді. Конституцияда билікті бөліну қағидасының орнына биліктің біртұтастық қағидасы қолданылды. Заңшығарушы орган болып бір жыл мерзімге сайланатын бірпалаталы Заңшығару корпусы болды. Ол қабылдаған заңдар департаменттердің жалпы жиналыстарында 40 күн ішінле бекітлуі тиіс еді. Яғни, плебиститтік құқықшығармашылық жүйесі қолданылды.

Елді күнделікті басқаруды 24 мүшеден тұратын жоғарғы әкімшілік орган – Атқарушылық кеңес жүзеге асырды. Ол барлық ведомствалардың жұмысын басқарып, үйлестіріп отырды. Бұл органның мүшелері де екі сатылы сайлау арқылы тағайындалды. Алайда жоғарыдағы конституция іске қосылған жоқ. Себебі 83 департаменттің 60 департамент әкімшілігі жирондистерге қарсы шықты. Осы уақытта Францияға қарсы каолицияның күштері өсе түсті. Сол себепті жирондистердің ойынша сыртқы жаулар мен ішкі контреволюция күштерімен күресу үшін мықты революциялық диктатура қажет деп шешті. 

1793 ж. күзінде революциялық якобиндік басқару органдарының жүйесі заңи түрде бекітілді. Республиканың жоғарғы органы болып Ұлттық конвент тағайындалды. Оған толық мөлшерде заңшығарушы, атқарушы, сот және бақылау билігі берілді. Конвент комиссарлары әскер мен департаменттерде тазалау жұмыстарын жүргізе бастады. Ол бойынша мыңдаған адамдар жазаланды, қудаланды. 

Үкіметтік билік берілді. Ол көптеген маңызды декреттердің жобаларын дайындады, әскери, дипломатиялық, азық-түлік мәселелерін шешіп отырды. Оның маңызы Комитет төрағасы етіп Робеспьер тағайындалғанда артты.

 Революциялық диктатура органдарының жүйесінде жазалау органдарының маңызы арта түсті. Ішкі және сыртқы контреволюциямен күресу үшін Қоғамдық қауыпсіздік комитеті құрылды. Ол тікелей Конвентке бағынды және ай сайын есеп беріп тұрды. Ол революцияға қасы іс-әрекеттермен байланысты істерді тергеді. Полиция мен түрме оның қарамағында болды. Қоғамдық қауіпсіздік комитетінен материалдар Революциялық трибуналға жіберілді. Онда бұл істер қысқартлған тәртіп бойынша қаралып үкімдер шығарылды. Бұндай трибуналдар Парижде және тағы бірнеше департаменттерде болды. Олардың шешімдері қайта қаралмады. 

1793 ж. қыркүйек айынан бастап Париж бен басқа да ірі қалаларда көтерілісшілермен, спекулянттармен күрес үшін және қалаларды азық-түлікпен қамтамасыз ету үшін Революциялық әскер отрядтары құрылды. Олардың командирлері айырқша уәкілеттіктерге ие болды. Мысалы, өлім жазасын қолдану. 

Жергілікті басқару революциялық комитеттер арқылы жүзеге асырылды. Олар орталықтану қағидасы негізінде құрылды. Бұл комитеттердің құрамына революцияға берілген тұлғалар ғана сайланды. 

Якобиншілер әскерді қайта құрды. Олар жаппай әскери міндет енгізді. Әскердің саны милион адамға жетті. Республикандық генералдар жаңа тактикан қолдана отырып, 1794 ж. Францияның аумағын интервенттерден азат етті. Осы кезде барлық бүлік ошақтары талқандалып, тыныштық орнай бастады. Осыдан кейін буржуазия үшін якобиндік диктатура қажет болмады. Ұлттық Конвент мүшелерінің көбісі Робеспьер басқарған Қоғамдық құтқару комитетінің жұмысына наразылығын білдіре бастады. Шаруалар да азық-түліктерді тәркілеу саясатына қарсы шыға бастады. Нәтижесінде якобиншілердің диктатурасы негізсіз қуғын-сүргін саясатына айналып кетті. Осы кезеңде «халық жауы» түсінігі енгізілді. Осы арқылы  якобиншілер өздеріне қарсы шыққан тұлғалардың мүлде ешқандай демократиялық негіздері жоқ сот өндірісі жолымен көзін жойып отырды.

1794 ж. 27 шілдеде Баррас басқарған бүлікшілер Конвент отырысының үстінде Робеспьер мен оның жақтастарын тұтқынға алды, ал ертеңінде олардың барлығы өлтірілді. Якобиншілердің құлауымен және билікке термидоршылардың келуімен Ұлы француз буржуазиялық революциясының соңғы үшінші кезеңі аяқталды.       

2- сұрақ:

Революциядан кейінгі Франция өзінің саяси дамуында тұрақсыздықпен сипатталады. Себебі 1789 жылдан 1958 жж. Францияда уақытша ұкіметтерді санамағанда түрлі 14 саяси режим ауысты. Оның себебі саяси мәдениеттің тоз-тоз болуы, француз қоғамының түрлі мүшелерінің әлеуем ттік мәселелерге түрліше қарауында және монархиялық пен республикалық салттардың күреске түсуінде. 

Термидорлық республика және 1795 ж. Конституция. 1794 ж. 27 шілдеде(республикандық күнтізбе бойынша 9 термидор)  болған төңкеріс нәтижесінде билік басына қаржы аристократиясы мен жаңа буржуазия (спекулянттар, парақорлар, қазынаны ұрлаушылар) келді. Олардың мүдделерін Баррас және Тальен басқарған термидорлықтар қорғады. Билікке келісімен олар көрнекті термидорлықтарды өлтірді, революциялық диктатура мехинизмін жойып, оның институттарын таратты және әлеуметтік заңнаманың күшін жойды. Бірақ термидорлықтардың саясаты роялистерге де, қалың бұқара халыққа да ұнамады. Сол себепті олар өз билігін заңдастыруға мәжбүр болды. Олардың саяси үстемдігі 1795 ж. Конституцияда бекітілді. Ол Конституцияны халық плебисцитте мақұлдады.

Бұл конституция оның алдындағы конституцияға қарағанда ұстамдырақ болды. Ол екі бөліктен тұрды: «Адам мен азаматтың құқықтары және міндеттерінің декларациясы» және Конституциялық акт. «Адам және азаматтың құқықтары мен міндеттерінің декларациясы» адамға тән барлық табиғи құқықтарды сақтады, тек көтеріліске шығу құқығын мойындамады. Ал басқада республикалық мемлекеттің нышандары сақталды. Бірақ бұнжда адам мен азаматтардың міндеттеріне баса назар аударылды.

Заңшығару билігі екі палаталы Заңшығару корпусында болды. Төменгі палата – Бес жүздің кеңесі, жоғарғы палата – Ақсақалдардың кеңесі. Заң бастамашылығы құқығы тек төменгі палатаға берілген, ал жоғарғы палата заң жобаларды бекітеді немесе кері қайтарады. 

Атқарушылық билікті Зашығар корпусының екі палатасының отырысында жабық дауыс беру арқылы сайланатын 5 мүшеден тұратын Директорияға берілді. Жыл сайын Директорияның бір мүшесі қайта сайланып отыру керек болды. Директория өз кезегінде басқарушылық функцияларды атқаратын министрлер мен үкімет құрамына кіретін жоғарғы лауазымды тұлғаларды тағайындады. Елде Директорияның режимі орнады. Ол төрт жыл бойы сақталды. Оның өз баюын ғана ойлаған сыбайлас жемқорлыққа жақын саясаткерлерінің іс-әрекеті халықтың наразылығын тудырды. Сонымен бірге, олар саяси бағытын басынан бастап анықтай алмады. Бірде қалың бұқара халыққа сүйенді, енді бірде роялистермен келіссөздер жүргізді, кейде буржуазияны өзіне тартты. Тек жаулап алу соғыстарындағы жеңістер ғана Директорияның күнін ұзартты. Францияның Пруссия мен Испанияның бірқатар аумақтарын қосып алды, Голландия мен Италияны оккупациялады. Бірақ бұл уақытша жеңістер ішкі мәселелерді шеше алмады. Сол себепті директория мықты тәртіпті орнататын әскери диктатураны дайындады. Оны орнататын диктатор ретінде директория жас генерал Напалеон Бонопартты ұсынды. 

Наполеон Бонопарттың төңкерісі және Консулдық. Империяның құрылуы. Египетте жорықта жүрген Бонопарт әскерді генерал Клеберге тастап 500 жауынгермен Парижге қайтып келіп, әскери төңкеріс жасады. Директория өз еркімен тарап кетті, ал Заңшығарушы корпус екі күн бойы билікті диктаторға беруден бас тартты. Бірақ жауынгерлердің қысымымен Заңшығару корпусы билікті үш консулға: Наполеонға, аббат Сейенске және Роже Дюкоға беру туралы актіге қол қойды. Бұл триумвираттағы басты рөлді бірінші консул Бонопарт иеленді. Өз билігін заңдастыру үшін 1799 ж. 24 желтоқсанында жаңа конституция қабылданды. Полицияның қадағалауымен осы конституцияны бекіткен халықтық референдум өткізілді. Конституция бойынша формальды түрде республикалық құрылыс сақталды, ал шын мәнінде тұрақтылықтың басты кепілі ретінде әскерге сүйенген жеке билік режимі орнады. 

1799 ж. Конституцияның ерекшелігі «Адам және азаматтың құқықтарының декларациясының» болмауы және билікті бөлу қағидасынан бас тартуы. Билік бұл уақытта бір ғана адамның қолында болды.

Заңшығару билігі төрт органға бөлініп берілді: Мемлекеттік кеңес, Трибунат, Заңшығарушы корпус және Қорғаушы сенат. Заңшығару процесі бірнеше сатыда жүзеге асты. Бірінші консул заң жобасын ұсынады, Мемелекеттік кеңес оны түзеп, дұрыстайды, Трибунат оны талқылайды, ал Қорғаушы сенат оны ешбір жарыссөзсыз қабылдайды. 

1802 ж. өткізілген плибисцит бойынша Наполеон өмірбойлық бірінші консул деп жарияланды. Осы жылы Бонопартқа патшалық уәкілеттіктер берген жаңа конституция қабылданды. Оның мұрагерін атап кету, Заңшығару корпусын, Трибунатты тарату және халықаралық келісім-шарттарға отыруға құқықтар берілді. Бұл империя құруға деген қадам болды.

Франциядағы бірінші империя. 1804 ж. 18  мамырдағы Сенаттың жарлығымен республика жойылып империя жарияланды. Наполеон Бонапарт Наполеон I деген атпен «француздардың императоры» болып таққа отырды. Ватиканнан арнайы шақырылған Рим папасы Пий VII оны Париж Құдайанасы соборында таққа отырғызды. 

Франциядағы мемлекеттік құрылысты республикандық монархия деп анықтауға болады. Осындай гибридтік республика мен монархия элементтерінің қоспасы нәтижесінде орын алды. Бір адамның билігімен шектелетін жоғарғы билік органдарының жүйесі бойынша монархиялық сипат көрінді, алайда соған қарамастан конституция жойылмады және республикалық кезеңнен қалған органдар өз қызметін тоқтатпады. Гибридтік құрылыстардың ерекшелігі жоғарғы билік органдарының жүйесімен анықталмайды, ал сол елде қалыптасқан саяси режиммен анықталады.

Бірінші империя режимі – бонопартизм терминімен аталатын жеке билік режимі болды. Оның бірқатар ерекшеліктері болды. Біріншіден, жеке билік режимі терең саяси және әлеуметтік дағдары жағдайында қалыптасты. Екіншіден, жеке билік режимі әлеуметтік тірекке ие болмады, ол тек жеке билеушінің беделіне сүйенді және әкімшілік-мәжбүрлеу аппаратын қолданды. 

Бірініші империяның мемлекеттік механизмі тұтас билік қағидасына негізделді. Императордың қолында толық билік шоғарланды, ол өзін заңдардан жо,ары санағандықтан заңдар мен конституцияға бағынбады. Ол өзінің жеке дара билігі мен қоғамдағы беделін пайдалана отырып орталықтану, азаматтық қызмет және императорға адалдық қағидаларының негізінде мемлекеттік аппарат құрды. Бұл механизмнің басты бөлігі министрліктер болды. Наполеонның билігінің аяғына қарай 12 министрлік болды. 

Жергілікті басқару жүйесі де орталықтану қағидасынан бастау алды. Унитарлы Франция департаменттерге бөлінді, олар өз кезегінде дистриктер мен коммуналарға бөлінді. Департаменттер әкімшілік функцияларды префект атқарды, ал дистриктіде – супрефект, коммунада – мэр. 

Бірінші империя мемлекеттік механизмінде әскер ерекше орынға ие болды. Ол жеке билік режимінің тұрақтылығын қамтамасыз етті. Әскер саяси құралға айналды. Әскерді ұстауға бюджеттің қомақты бөлігі жұмсалды. Әскер ұлттық ерікті сипаттан маманданған, жалдамалы және касталық сипатқа ауысты. 

Қоғамдағы тәртіп пен қауіпсіздікті тармақталған жазалау аппараты қамтамасыз етті. Қылмыстық полициямен қатар саяси іздеу және шпионаж ведомствалары құрылды. Әскери полиция – жандармдардың корпусы құрылды. Сол кезеңде католиктік шіркеу мемлекеттік механизмнің бөлігі болды. 

Бірінші империяның қоғамыдық құрылымы қалыптасқан азаматтық қоғамның болуымен ерекшеленді. Бұл уақытта индустриалды қоғма таптары – буржуазия мен пролетариаттың қалыптасу процесі аяқталды. Қатаң орталықтанған мемлекет қоғамда тұрақтылықты орнатты және капитализмнің дамуына жағдай жасады.

Наполеон Бонапарт жүргізген соғыстар басында нәтижелі болды. Бұл уақытта Наполеон өзіне жарты Европаны бағындырды. Алайда Ресейде жүргізген әскери компаниясының сәтсәздікке ұшырауы оның одақтастарының бірігіп соққы беруіне жағдай жасады. Француз әскерінің Ватерлоо түбінде жеңілуінен кейін Наполеон тақтан бас тартты. Бұл Бірініші империяның құлағандығын көрсетті. Франция тағына заңды әулет - Бурбондар әулеті қайта отырды. Патша болып Людовик XVIII жарияланды. 1814-1848 жж. Бурбондардың билік құру кезеңі Реставрация деп аталды. Алайда реставрация абсолютизмді қалпына келтіре алмады. 1814 ж. 4 шілдеде легитимді монархияның конституциялық негізін бекіткен Құрылтай хартиясы қабылданды. 

Бұл кезеңде Францияда Конституциялық монархия құрылысы орнықты. Ол бойынша «мықты патша» «әлсіз парламент» формуласы қолданылды. Хартия бойынша патша мемлекет басшысы деп жарияланды және оған толық атқарушылық билік берілді. Сонымен бірге, оның заң шығарушылық бастама құқығы болды. 

Заңшығару билігі патшаның билігін шектеуге бағытталған парламентке берілді. Ол пэрлер палатасынан және депутаттар палатасынан тұрды. Бұл жүйе мемлекеттік механихмнің республикалық негіздерін көрсетті. Алайда елде абсолютизмді қалпына келтіру тенденциялары өсе тұсті. 

Бұл тенденциялар Людовик XVIII өлімінен кейін күшейе түсті. Таққа отырған Карл X шіркеу мен республикалық кезеңде шетелдерге қашқан эмигранттық топтарға негізделіп өз билігін нығайта бастады. Ұлттық гвардия таратылды. Біртіндеп эмигрант-дворяндар буржуазияны биліктен ығыстыра бастады. Осы мақсатта княз Полиньяктің роялистік үкіметі 4 төтенше ордонанс қабылдады. Олар бойынша елде конституциялық монархия режимі жойылды. Олар өкілді органдарды таратып, конституциялық бостандықтарды шектеді. Осыған наразы болған халық көтеріліске шықты. 1830 ж. Парижде көтеріліс басталды. Карл X көтерілісшілердің қолында қалған Парижден қашып кетті. Францияда легитимді монарзхия құлады.

Шілде монархиясы (1830-1848 жж.). Шілдеде болған революцияның жемісін француз қоғамының бұл кездегі ең ұйымдасқан және ең қуатты бөлігі ірі қаржы буржаузиясы (банк иелері, биржалық магнаттар, темір кен орындары мен көмір шахталарының иелері) пайдаланып кетті. Қаржы буржуазиясы монарх тағына үміткер ретінде Бурбонжардың кіші тармағының өкілі – Луи-Филлип Орлеанскийді ұсынды. 1830 ж. 30 шілдесінде ол патша тағына отырды. Осы жылы Хартия деп аталатын жаңа конституция қабылданды. Ол бойынша елде конституциялық монархия құрылысы орнатылды. Ол 1814 ж. Хартияға өте ұқсас болды, бірақ кейбір тұстарда либерализациялау орын алды:

1. Патшаның кейбір ерекше құқықтары алынып тасталды;

2. Парламентке қосымша уәкілеттіктер берілді;

3. Католиктік шіркеудің құқықтары шектелді;

4. Сайлау жүйесі демократияландырылды;

5. Либералды бостандықтар кеңейтілді;

6. Мемлекеттік аппаратты реакциондық элементтерден тазарту басталды және ұлттық гвардия қайта құрылды.

3- сұрақ:

Ірі қаржы аристократиясының биліктегі монополиясы орта және ұсақ буржуазияның наразылығын тудырды, оларға саудагерлер мен өнеркәсіпшілер де қосылды. Олар мүліктік цензді төмендету арқылы оларды саяси өмірге араласуға жіберуді талап етті. Сайлау жүйесін реформалау үшін басталған қозғалысты жұмысшы табы мен қолөнершілер қолдады. Алайда жұмысшылар тек саяси бостандықтар үшін ғана күреспеді. Олар капиталистік қанаудан босататын әлеуметтік мемлекет құруды талап етті. 

1848 ж. 23 сәуірде сайлау реформасын қолдайтын демонстрацияны патшалық әскерлер қанға бояды. Осыны естіген Париж халқы келесі күні қарулы көтеріліске шықты. Патша Луи-Филипп тақтан бас атртып Англияға қашты. Шілділік монархия құлады. 1848 ж. ақпан көтерілісі қаржы аристократиясының билігін құлатып, рспубликаны орнатты. Көтерілісшілердің талабы бойынша Уақытша үкімет құрылды. Оған буржуазиялық республикашылар, ұсақбуржуазиялы демократтар және социалистер кірді. 

1848 ж. 25 сәуір күні Уақытша үкімет Екінші республиканың орнағанын жариялады. Революцияға белсенді араласқан жұмысшылардың қысымымен Уақытша үкімет бірқатар жеңілдіктерге баруға мәжбүр болды: сөз, баспасөз және жиындар бостандығын қалпына келтірді; 10 сағаттыө жұмыс күнін енгізді; 21 жасқа жеткен және бір жерде тұрақты т.рде 6 ай бойы өмір сүрген ер адамдар үшін жалпыға бірдей сайлау құқығын енгізді. Алайда бұл уәделердің көбі қағаз бетінде ғана қалды. Билікке қол жеткізген буржуазиялық республикандықтар өздерінің одақтастары жұмысшыларды талқандауға шешім қабылдады. Осы мақсатта Уақытша үкімет жаңа декерет шығарды. Оған сәйкес әрбіреуінде 1 мың. Адам бар 24 батальоннан тұратын Ұшқыр гвардия құрылды. Осы әскерлер әскери министр Кавеньяктің бұйрығымен 1848 ж. 22 күні жұмыс, нан, адамды қанауды тоқтату талаптарымен көшеге шыққан Париж халқын қан жоса етті. Ал 4 қараша күні Құрылтай жиналысы Екінші республиканың конституциясын қабылдады. Оның негізгі қағидалары бостандық, теңдік және бауырмалдық болды. 

Бұл конституция өзінің популизмі мен деларативтігімен ерекшеленді.Бұл конституцияда «Адам және азаматтың құқықтарының декларациясы» болған жоқ. Бірақ онда адам және азамат құқықтарына қатысты арнайы тарау болды. Бұл құжатта бірінші рет мемлекеттің әлеуметтік жауапкершілігі қағидасын енгізуге тырысты. 

Конституцияда тұрақтылықты «мықты президент – мықты парламент» формуласы арқылы қамтамасыз етіледі деп көзделген. Ол халық егемендігі қағидасына негізделді. 

Заңшығару билігін бірпалаталы Заңшығару жиналысы еншіледі. Ол үш жылға сайланатын 750 депутаттан тұрды. Бұл орган заң шығаратын бірден-бір орган болды. Ол бюджетті бекітті және соғыспен бейбітшілік мәселелерін шешті. 

Атқарушылық билік төрт жылға сайланатын республика президентіне берілді. Ол бір мерзімге ғана сайлану құқығын иеленді. Оған зор билік берілді. Оған әскер, полиция, әкімшілік аппарат бағындырылды. Ол министрлерді, отарлардың губернаторларын, әскер мен флоттың қолбасшыларын тағайындады, орындарынан алды.      

Алайда 1848 ж. Конституцияның либералды-демократиялық ережелерінің ғұмыры қысқа болды. Екі жылдан кейін сөз бостандығы шектелді, сайлау ценздері арттырылды және жалпыға бірдей тең дауыс беру құқығы жойылды, мектеп шіркеудің бақылауына қойылды.

Екінші империя (1851-1870 жж.). 1848 ж. болған президент сайлауында сөзі бос саясаткер және саяси авантюрист Луи Бонопарт жеңіске жетті. Оның негізгі әлеуметтік тірегі шаруалар болды. Себебі шаруалар Бонопарттарды помещиктерден жерді тартып алып, шаруаларға меншікке берген күшті көрді. Олар Напалеон Бонопарттың өзінің ағасының жолын қуып, шаруалардың мүддесін қорғайды деп үміттенді. Сонымен бірге Луи Бонопартқа қаржы буржуазиясы мен католиктік шіркеу де көмек көрсетті. Президенттікке қол жеткізген ол елде империяны қалпына келтіргісі келді. Алайда оған Заңшығару жиналысының мүшелері қарсы тұрды. Қарудың күшімен президент заңшығару жиналысын таратып жіберді. Жаңа сайлауда монархистердің біріккен партиясы жеңіске жетті. Алайда республикандықтарды жеңген монархистердің (бурбонистер, орлеанистер, бонопардистер) арасында дау-дамай басталды. Осыдан парламентің беделі түсе бастады. 

Заң шығару жиналысының ел арасындағы беделсіздігі мен қалың бұқара халықтың наразылығын пайдаланған Луи Бонопарт әскердің көмегімен Парижды басып алды, парлаиментті таратты және өзінің саяси қарсыластарын қамауға алды. 

1852 ж. 14 қаңтарда Луи Бонопарттың жеке билігін заңи түрде бекіткен жаңа Конституция күшіне енді. Биоіктің барлық көлемі 10 жылға сайланатын президентке берілді. Ол барлық жоғарғы лауазымды тұлғаларды өзінің қарауымен тағайындады, орындарынан алды. Оған парламент депутаттары ант берді. 

Заңшығару билігін Мемлекеттік кеңес, Заңшығару корпусы және Сенат пен Президент біріге отырып жүзеге асырды. Заңи бастамашылық құқығы тек президентке берілді. Президенттің ұсынысына негізделе отырып Мемлекеттік кеңес заң жобаларын дайындады, Заңшығару корпусы оларды толығымен қабылдады немесе толығымен кері қайтарды. Ал Сенат конституциялық бақылау функцияларын атқарды. 

1852 ж. 2 желтоқсанда императорлық билікті жарилау және Луи Бонопартқа Наполеон III император титулын ресми беру болды. Елде Екінші империя режимі орнады. Бұл режим мәні бойынша авторитарлы болды. Ол әскер, полиция және бюрократияға сүйенді. Бонопартизм түрлі уақытта түрлі әлеуметтік топтардан қолдау тауып отырды.

1. Бірінші кезеңде ол сауда-өндіріс буржуазиясының көмегімен автократия нысанында дамыды. Бұл уақытта францияда әскери-бюрократиялық режим орнады. Парламенттік мекемелер саөталды, бірақ олардың мәні төмендеді.

2. Екінші кезеңде либералды монархияға ауысты. 1870 ж. Либералды конституция қабылданды. Ол парламент құрды және министрлердің оның алдындағы шектелген жауаптылығын орнатты. Соған қарамастан Луи Бонопартты қолдайтын әлеуметтік база тарыла бастады. Наполеон III ең соңғы қадамға барды. 1870 ж. ол Пруссияға соғыс жариялады. 1 қыркүйекте Седан түбінде ол айықпастай талқандалды. Жүзмыңдық әскерімен бірге ол тұтқынға түсті. Осыған наразы болған халық 4 қыркүйек кұні парламентке басып кіріп империяның құлағандығын жариялауға мәжбүрледі. 

4- сұрақ:

Седан түбіндегі жеңіліс Францияны тығырыққа тіреді. Прусс әскері ел аумағының басым бөлігін және аз уақытқа Париждің кейбір аудандарын өзіне қаратты. 1871 ж. сайланған Ұлттық жиналыстың құрамына негізінен ашық және жасырын монархистер кірді. Олар Үкімет басшысы етіп монархист Адольф Тьерді тағайындады. Ірі буржуазия Прустік әскерлерден гөрі қарулы жұмысшылардан сескенді. Олар Пруссияның канцлері Отто фон Бисмаркпен бейбітшілік келісімге барды. Ол бойынша Франция Пруссияға контрибуция ретінде 5 млрд. Франк төлеуге міндеттенді және Эльзас пен Лотарингия Пруссияға өтті. Бірақ бұл келісім-шартты Париж жұмысшылары мойындамады. Парижді қорғауға жұмысшылар көтерілді. Астанада Ұлттық гвардияның 215 батальоны құрылды. Осы кезде Ұлттық гвардияның Республикандық федерациясы және оның орталық органы – Орталық комитет құрылды. 

Пролетарлық Париж бен буржуазиялық Франция азаматтық соғыс жағдайына душар болды. Тьер қарудың күшімен Ұлттық гвардияны таратып, оның басшыларын қамауға алуды шешті. Содан соң ол Бисмаркпен келісімге қол қойып, монархияны қалпына келтірмекші болды. Алайда 1871 ж. 18 наурызда Парижде болған көтеріліс нәтижесінде Париждегі билік Ұлттық гвардияның Орталық комитетіне өтті. Ертеңінде Ұлттық гвардияның Орталық комитеті өзін Уақытша үкімет деп жаиялады. Билікті басып алды деген сөздерден ада болу үшін Уақытша үкімет 1871 ж. 28 наурызда Коммуна кеңестеріне сайлау жүргізді. 

86 депутаттан тұратын Коммуна кеңесі сайланды. Орталық комитет билікті Коммуна кеңесіне берді. Коммунаның құрамы саяси жағынан да, әлеуметтік жағынан да біртекті болмады. Әлеуметтік құрылымы: 21 мүшесі буржуазия өкілдерінен болды, 28 – жұмысшылар, ал 37- зиялы қауым және қызметкерлердің өкілдері. Саяси құрылымы бойынша Коммуна «көпшілік» және «азшылық» болып екіге бөлінді. Азшылықты 23 адамнан тұратын прудонистер құрады. Олар Олар саяси күресті жоққа шығарды және мемлекетті жойып, қоғамды ұсақ шаруашылықтар нысанында ұйымдастыруды ұсынды. Коммунадағы көпшілікті ұсақбуржуазиялы демократтар иеленді. Оларға 36 неоякобиндік және12 бланкистер кірді. Неоякобиндіктер ұсақ меншікті сақтап қалуды, ірі капиталды шектеуді және республиканы сыртқы интервенциядан қорғауды ұсынды. Ал бланкистер еңбекшілердің мүдделерін қорғады. Коммуна ішіндегі саяси ала-құлалық революция мақсаттары мен міндеттерін айқын анықтауға мүмкіндік бермеді, нәтижесінде оның жеңіліс табуына алып келді. 

Париж коммунасының мемлекеттік құрылсына қатысты мәселе даулы болып отыр. Себебі марксиситік әдебиетте оны әлемдегі алғашқы пролетариаттық социалистік революция деп көрсетеді. Алайда оның мақсаттары мен нәтижелеріне көз жүгіртетін болсақ, оның муниципалды демократиялық революция екендігін көреміз. Париж коммунасы Францияны саяси қайта құрудың жоспарын өзінің «Француз халқына арналған декларация» атты өқжатында ұсынды. Ол бойынша Франция көптеген автономиялы коммуналардың федерациясы ретінде танылды. Орталық үкімет коммуналардың делегаттарының жиналысы ретінде қарастырылды. Лауазымды тұлғалар конкурс бойынша тағайындалады және қоғамдық бақылауда болады.

Биліктің жоғарғы органы тұрақты қызмет ететін Париж коммунасының кеңесі болды. Оның қалында жоғарғы заңшығарушылық және жоғарғы атқарушылық бтліктер болды. Коммуна құрамынан 10 арнайы комиссия құрылды. Әрбір комиссия тиісті министрлікті басқарды. 

Әскери комиссия қаруландыру, қамтамасыз ету және Ұлттық гвардияны дайындау мәселелерімен шұғылданды. 

Азық-түліктік комиссия қаланы азық-түлікпен қамтамасыз етуді жүзеге асырды. 

Қоғамдық қауіпсіздікті сақтау комиссиясының құзыретіне шпионажбен, диверсиялар және спекулянттықпен күрес жүргізу жатты. 

Еңбек және айырбас комиссиясы қоғамдық жұмыстарды басқарды және еңбекшілердің жағдайын жақсартуға бағытталған іс-шараларды басқарды.

Әділет комиссиясының қарауына соттар мен күнделкті сот өндірісі берілді.

Қаржы комиссиясы қаржы айналымын және Париж бюджетін құрастыру жұмыстарын реттеді.

Қоғамдық қызметтер комиссиясы пошта, телеграф және байланыс жолдарының жұмысын ұйымдастырып отырды.

Сыртқы істер комиссиясы елдің басқа департаменттері мен шет елдердің үкіметтерімен байланыс орнауды жүзеге асырды.

Қоғамдық құтқару комитеті Париж халқымен байланысты нығайту үшін жауапты орган болды.

Париж коммунасы жаңа сот жүйесін құра бастады. Ол екі деңгейден тұрды: 

1. Жалпы соттар. Оған версальдіктердің істері жөніндегі айыптаушылық жюри, азаматтық сот палатасы және бейбітшілік судьялары жатты.

2. Әскери соттар. Оны батальондардағы тәртіптік соттар, легиондардағы соттар және жалпыәскери әскери-далалық соттар құрады.

Париж коммунасы өз қатарындағы саяси ала-құлалық пен революция мақсаттарының айқын болмауы себебінен жеңіліске ұшырады. Ол 72 күн ғана қызмет етті. Жеңіліс тапқаннан кейін 30 мың комунар атылды, ал 50 мыңы түрмеге қамалды. 

Франциядағы үшінші республика режимі. Париж коммунасы жеілгеннен кейін Францияда саяси реакция кезеңі басталды. Саяси террорға тек комунарлар ғана емес, барлыс басқа саяси ағым мүшелері ұшырады. Асығыстықта жазалау органдарының жүйесі қалпына келтіріле бастады. Таратылып жіберілген Ұлттық ьгвардияның орнына прустық модель негізінде тұрақты әскер құрылады. Жалпыға міндетті әскери қызмет енгізілді. Полициялық жүйе қалпына келтірілді және католиктік шіркеудің ықпалы өсе бастады. Париж коммунасына дейін сайланған Ұлттық жиналыста жиналған монархистер монархияны қалпына келтіруге қанша тырысқанысен, ішкі жағдайдың өршуі оларды бұндай мүмкіндіктен айырды. Себебі:

· Монархистердің өз ішінде тартыс басталды. Лиегитимистер таққа бурбондардың отыруын қалады, орлеанистер таққа Луи Филипп Орлеанскийдің ұрпақтарын ұсынды, ал бонопартистер Наполеонның ұрпақтарының мүдделерін қорғады. 

· Монархияның әлеуметтік базасы тарылды. Себебі монархияның басты тірегі шаруалар монархтарға сенуден қалды. Жұмысшылар мен ұсақ буржуазия тұрақты республикалық көзқараста болды. Ал республикандықтар осыны пайдаланып өз тұғырларын нығайтып алды. 

Нәтижесінде 1875 ж. 30 қағтарда ұзақ жарыссөздерден кейін Ұлттық жиналыс Францияны республика деп жариялады. Елде 70 жыл өмір сүрген Үшінші республика режимі орнады. 

Үшінші республика режимі 1875 ж. Конституцияда заңи бекітілді. Оның бірқатар ерекшеліктері бар:

· Ол кодификацияланбаған, яғни, біртұтас жазылған акт болып табылмайды. Конституция үш заңнан тұрады: «Мемлекеттік биліктердің ұйымдастыру туралы» Конституциялық заң, «Сенатты ұйымдастыру туралы» заң және «Мемлекеттік биліктердің қарым-қатынастары туралы» заң.

· Онда құқықтар туралы декларация жоқ. Бұл заңдарда билік тармақтарын құруға бағытталған нормалар жинақталған. 

· Уақытша деп қабылданған бұл конституция коптеген конституциялық-құқықтық мәселелерді айналып өтті. Мысалы бұл конституцияда үкіметтің, сот билігінің конституциялық-құқықтық мәртебесі, бюджетті қабылдау процедурасы қарастырылмаған. 

· Үшінші республиканың конституциясы монархистер мен республикашылардың арасындағы компромис сипатында болды. 

Осы конституция бойынша басқару нысаны ретінде суперпрезиденттік нысан бекітілді, оған сәйкес президенттің уәкілеттіктері монархтікімен тең болды. 

Мемлекет басшысы Президент болды. Ол Ұлттық жиналыс деп аталатын парламент қос палатасының біріккен отырысында жеті жылдық мерзімге жасырын дауыс беру арқылы сайланды. Оның заң бастамашылық құқығы, шенеуліктерді тағайында және орындарынан алу құқықтары болды және ол жоғарғы қолбасшы болып табылды. Сонымен бірге Президент Сенаттың келісімімен депутаттар палатасын тарата алды. 

1875 ж. Конституция жоғарғы атқару органы ретінде Министрлер кеңесін құруды көздеді. Алайда конституцияда оның құқықтық мәртебесі көрініс таппаған. Бірақ онда Үкіметтің парламент алдындағы жауаптылық қағидасы жазылған. Министрлер кеңесінің төрағасын парламенттегі көпшілікке ие болған партиялардың басшыларының қатарынан президент тағайындады. 

Заңшығарушылық билік Сенат пен Депутаттар палатасына берілді. Депутаттар палатасы жалпыға бірдей дауыс беру құқығымен 4 жылға сайланатын депутаттардан тұрды. Оның құзыретіне заңдарды қабылдау, үкіметтіқ қызметін бақылау. 

Үшінші республика режимінде Сенаттың маңызы зор болды. Ол 300 мүшеден тұрды. Олардың 75 өмірбақилыққа тағайындалды, ал 225 департаменттердің ерекше сайлаушылар алқасымен 9 жылдық мерзімге сайланды. Сенаттың басты бағытталуы төменгі палатаның заңшығарушылық бастамаларын тежеп отыру болды. 

Ұзақ уақытқа созылған монархистер мен республикашылар арасындағы саяси күрес нәтижесінде республикалық режим нығая түсті. Осыны көрген монархистер екі рет әскери төңкеріспен билікті қолына алуға тырысты, бірақ олар қолдау таппады. Осыдан кейін көптеген аристократия өкілдері әскерден қуылды, монархистердің бір бөлігі эмиграцияға кетті. 

1884 ж. Францияда конституциялық реформа жүргізілді. Оның бірнеше бағыты болды.

1. Президент билігін азайтып, Министрлер кеңесін күшейту. Ондағы басты мақсат монархиялық құрылыстың қайта қалпына келуін болдырмау.

2. Парламенттің рөлін арттыру. Ендігі кезекте Үкіметті парламент құратын болды. 

3. Министрлер кеңесінің қолында үлкен билік шоғырланды. Министрлер кеңесіне декрект-заңдарды қабылдау құқығы берілді. 

5- сұрақ:

Ұлы революция қарсаңында Францияда болған құқықтық жүйе өзінің ескілігі, консервативтілігі және көптеген құқықтық салттардың болуымен ерекшеленді. Францияда таралған құқықтық әдет-ғұрыптар (кутюмдер) бөлек 360 кітапта жиналған. Құқық жүйесінің осындай күйі капитализм дамуын тежеді. Сол себепті құқық реформасы және біртұтас құқықтық жүйені құру үшінші сословиенің мүдделері мен елдің қажеттіліктеріне сәйкес болды. Ұлы француз революциясының барысыныда феодалды құықытық жүйе толығымен жойылды. Жаңа мәні жағынан буржуазиялық құқықтық жүйе адамдардың заң алдындағы теңдігі мен бостандығын таныды, жеке меншіктің шексіздігін бекітті. Алайда революция барысында көптеп қабылданған нормативті құқықтық актілерді біртұтас құқықтық жинақтар – кодекстерге біріктіру жүзеге аспады. Кодификациялық жұмыстар аяқталмады. Оның бірнеше себебін атап көрсетуге болады:

· өкімет билігінің тұрақсыздығы, яғни, революция барысында билікке жаңа элитардың келуімен құқық туралы түсінік те ауысып отырды.

· тоқтамастан орын алған таптық күрес тұрақты буржуазиялық қоғамдық қатынастардың қалыптасуына кедерге келтірді.

· Табиғи құқық ұғымдары мен түсініктерін жазбаша құқық тіліне аудару үшін уақыт қажет болды.

Француз құқығы Наполеон Бонапарттың билік ету кезеңінде ғана біртұтас ұлттық құқық жүйесі сипатына ауысты. 1804 жылдан бастап 1810 жылдар аралығында 5 негізгі кодекс қабылданды: азаматтық, қылмыстық, сауда, азаматтық іс жүргізу, қылмыстық іс жүргізу. Наполеонның классикалық кодификациясы XIX ғ. бойы және XX басына дейін әрекет етті.

1804 ж. Наполеонның Азаматтық кодексі. Азаматтық құқықтық нормаларды кодификациялау бойынша жұмыс бірінші консулдың бұйрығымен 1800 ж. өзінде басталды. Оны француз көрнекті заңгерлерінен құралған комиссия жүзеге асырды. Олар: Порталис, Тронше, Малльвиль, Биго-Приамне. Бұл комиссияның жұмысына Наполеонның өзі де қатысты. Азаматтық кодексті жасау кезінде революция барысында қабылданған кейбір нормалар және Юстиниан кодексінің кейбір нормалары пайдаланылды. 1804ж. 21 наурызда Азаматтық кодекс күшіне енді. Ол кіріспе титул және үш кітаптан тұрады. Оған анықтамалардың жинақтығы, нақтылығы, түсініктілігі тән. Бірінші кітап жеке тұлғалардың жағдайына, неке-отбасы қатынастарына арналған. Заңды тұлға түсінігі жоқ. Екінші кітап мүліктік құқық нормаларынан тұрады. Үшінші кітапта жеке меншік құқығын алудың алу және басқару жолдары көрсетілген. Барлығы кодексте 2281 бап бар. 

1807 ж. Сауда кодексі күшіне енді. Ол негізіненсаудагерлерге, теңіз саудасы институттарына қатысты нормаларды толықтырды және қабілетсіздік шарттарын анықтады. Бұл кодекс төрт кітаптан тұрады. Бірінші кітапта сауда, сауда құқығының субъектілерінің мәртебесі (коммерсант, сауда серіктестіктері, биржалар, аралық тұлғалар), комиисиялық келісім-шарттар туралы жалпы ережелер жиналған. Екінші кітап халықаралық және теңіз саудасына қатысты мәселелерге арналған. Үшінші кітап қабілетсіздік шарттарын анықтады және банкроттықтың тәртібін бекітті. Ал төртінші кітап сауда юрисдикциясына арналды. Мәні бойынша сауда кодексі азаматтық кодекске толықтырушы қосымша ретінде ғана болды. 

Ұзақ уақыт Наполеонның азаматтық кодексіне ешқандай өзгерістер мен толықтырулар енгізілген жоқ. Тек Францияның капиталистік дамудың империализм сатысына өтуі бұл кодекске күнделікті заңнама арқылы кейбір өзгерістердің енгізілуіне әкеліп соқты. Бұл кезде мемлекеттің экономикадағы рөлі өзгерді.

· 1810 ж. қабылданған жаңа заң бойынша жер қойнауларын тек мемлекет рұқсатымен ғана пайдалана алатын болды.

· Монополиялар мемлекетті өзінің жеке мүдделерін пайдалану үшін қолдана бастады. Заңды тұлғаның құқықтық жағдайы мен мәртебесін анықтайтын жаңа заңдар қабылданды. Мемлекет жұмысшылар мен жұмыс берушілердің арасындағы қатынастарға белсенді араласа бастады. 

· Жұмысшы қозғалысының қысымымен азаматтық заңнамаға әлеуметтік заңнаманың негізін салған өзгертулер мен толықтырулар енгізілді. 

1810 ж. Қылмыстық кодекс. Ол буржуазиялық құқықтың келесідей қағидаларына негізделді: тұлғалардың қылмыстық заң алдындағы теңдігі; «заңда бекітілмеген қылмыс қылмыс емес»; ой емес, тек іс-әрекет ғана жазалануға тиісті; қылмыстық заңның кері күші болмайды. 

Қылмыстық кодекс бастапқы ережелер мен төрт кітаптан тұрады. Оның алғашқы екі кітабы мен бастапқы ережелері қылмыстық құқықтың жалпы бөлімін құрайды деп теориялық негізде бөлуге болады. Оларда қылмыстың түсінігі мен қағидалары және жазалардың түсінігі мен түрлері қарастырылған. Ал үшінші және төртінші кітаптарда нақты қылмыс түрлері мен оларға қатысты жаза түрлері көзделген. Қылмыстық кодекстің мәніне назар аударатын болсақ, жазаның негізгі мақсаты қорқыту екендігін байқаймыз. Қылмыстар олар үшін көзделген жазалардың сипатына қарай үш топқа біріктірілген:

1. қылмыстар - олар үшін қинайтын және масқаралайтын қылмыстық жазалар тағайындалатын құқықбұзушылықтар.

2. теріс қылықтар - олар үшін түзеу жазалары қолданылатын құқықбұзушылықтар.

3. полицейлік бұзушылықтар – олар үшін тек полицейлік жазалар қолданылатын құқықбұзушылықтар.

Бірінші кітап қылмыстық және түзейтін жазаларға арналған. Қинайтын жазаларға: бірінші қолын кесіп кейін өлтіру, каторгалық жұмыстар, империя аумағынан жер аудару, есі ауысқандарды қамайтын үйге қамау жатты. Масқаралайтын жазаларға: мойнына қарғы тағып масқаралайтын ағаштың қасында ұстау, қуу, азаматтық құқықтардан айыру сияқты жазалар жатты. Түзеу жазалары ретінде кодекс: белгілі мерзімге түзеу мекемесіне қамауды, уақытша кейбір құқықтардан айыруды атайды. Полицейлік жазаларға түрмеге отырғызу және ақшалай айыппұл төлету табылды.

Екінші кітапта қылмыстық жауаптылықтың негіздері белгіленген. Сонымен бірге бұл кітапта қылмыстық жауаптылықты болдырмайтын мән-жайлар да көрсетілген.

Жалпы бөлімді құрайтын үшінші және төртінші кітаптарда нақты қылмыс түрлері мен олар үшін тағайындалатын нақты жаза түрлері көрсетілген. 

Сот құрылысы және процесс. Процессуалды құқықтық салада 1806 ж. Азаматтық іс жүргізу кодексін және 1808 ж. Қылмыстық іс жүргізу кодексін қабылдау үлкен маңызға ие болды. Процессуалды құқықтық нормалар жаңа азаматтық және қылмыстық материалды нормаларымен сәйкестендірілді. Азаматтық және қылмыстық сот процестері ажыратылды. Судьялардың ауыспайтындығы қағидасы бекітілді.

Азаматтық іс жүргізу кодексі жалпы соттардың орталықтанған жүйесін құрды. Ұсақ дауларды тағайындалатын бейбітшілік судьясы қарастырды, ал күрделі азаматтық дауларды бірінші инстанция трибуналы қарады. Олардың ұйғарымдарына шағым келтіру үшін аппеляциялық сотқа жүгіну құқығы бекітілді. Сот процесі жарыспалы сипатқа ауысты және көптеген формальды талаптардың орындалуын қажет етті. Адвокаттың міндетті қатысуы көзделді.

Қылмыстық іс жүргізу кодексіне сәйкес сот жүйесі үстіге кететін және орталықтанған сызық бойынша құрылды. Яғни, бейбітшілік судьясы – қылмыстық істер жөніндегі трибунал – аппеляциялық соттар – жоғарғы кассациялық сот. Кассациялық сот азаматтық және қылмыстық істер бойынша ең соңғы инстанция  болды. Соттың қасында прокуратура болды. Ол мемлекеттік айыптауды жүзеге асырды және сот аппаратының лауазымды тұлғаларының іс-әрекетінің заңдылығын қадағалады. Қылмыстық іс жүргізушілік заң аралас – жарыспалы-іздеу процесінің нысанын бекітті. Ол тергеу мен айыптауды бөліп тастады. Айыптауды судья емес, прокурор жүзеге асырды. Бірініші саты – алдын-ала тергеу сатысында іздеу процесі іске асырылды. Екінші саты – соттық талқылау сатысында ауызшалық және жариялылық қағидаларына негізделген жарыспалы нысан қолданылды. Сот отырушыларының институты одан әрі дамытылды.        

Тақырып бойынша қайталау-пысықтау сұрақтары:

1. Француз революциясының  болу ына қандай негіздер болды?

2. Революция  қандай маңызды құжатты қабылдады?

3. Напалеон кодексінің ерекшелігі неден тұрды?

4. Екінші республиканың прайда болуына қандай себептер болды?

5.Заң шығару органы қалай аталды және депутаттар мерзімі қандай?

Тақырып № 15: Жаңа замандағы Германияның мемлекеті мен құқығы. 

Жоспар:
1 Рейн одағы және Герман одағы.

2 1848 ж. революция және оның саяси нәтижелері. 1849 ж. Конституция

3 1867 ж. Солтүстік Герман одағы. Герман инпериясының құрылуы және 1871 ж. Конституция.

4 Германияның құқығы. 

1-сұрақ: Рейн одағы және Герман одағы.

XVIII ғ. аяғында «Герман ұлтының қасиетті Рим империясы» деп аталған герман мемлекеті 300-ден астам княздіктерден, жүздеген ұсақ рыцарлық иеліктерден және еркін қалалардан тұрды. Алайда шын мәнінде бұл біртұтас мемлекет болмады. Бұл формалды мемлекет Римге ешқандай қатысы жоқ, қасиеттілігі де шамалы, герман ұлтын да біріктіре алмаған құр атау ғана болды. 

Шаруашылық жағынан герман мемлекеті бұл уақытта артта қалған аграрлы ел болды. Буржуазиялық дамудың жолындағы басты кедергі крпеостнойлық-феодалдық қатынастар, саяси бытыраңқылық және мемлекеттік аппаратта консервативті элементтердің басым болуы сияқты факторлар болды. Бұл кедергілерді жойып, экономикалық және саяси мықты ел болу үшін орталықтанған мемлекет құру қажеттілігі күннен-күнге анық көрінді. Германияда объективті орталықтану процестері басталды. Олар келесі сатыларда өтті:

1. Рейн одағының құрылуы (1806-1814 жж.)

2. Герман одағы (1815-1866 жж.)

3. Солтүстік-Герман одағы (1867-1871 жж.)

4. 1871 ж. Герман империясының құрылуы.

«Герман ұлтының қасиетті Рим империясының» құлауы және Рейн одағының құрылуы. Бұл уақытта саяси бытыраңқылық өзінің шарықтау шегіне жеткен болатын. Империя құрамына кіретін ұсақ мемлекеттер шын мәнінде толық егеменділікке ие болды. Олардың ішінде екі негізгі мемлекет бөлініп шықты. Бұл - империя ішіндегі империяға айналған Австрия және реформаторлық саясат арқасында дамыған европалық державаға айналған Пруссия. Осы екі елдің арасында саяси бәсекелестік арта берді.

Сонымен бірге, осы кезеңдегі герман мемлекетінің дамуына Ұлы Француз революциясы және Наполеондық соғыстар зор әсер етті. Бұл соғыстарда герман армиясы жеңіліс тапты. Нәтижесінде Наполеон өзіне одақтас болып соғысқан неміс мемлекеттеріне 12 ұсақ мемлекеттің жерлерін бөліп берді. Осылайша ол Австрия мен Пруссияға қарсы қоярлықтай одақтастар жасағысы келді. 1806 ж. Наполенонның бастамашылығымен 16 герман мемлекеті (Бавария, Вюртемберг, Баден, Берг, Гессен-Дармштадт және т.б.) кірген – Рейн одағын құрды. Бұл профранцуздық бағыт ұстанған мемлекеттердің конфедерациясы болды. Кейін олардың қатарына тағы бес мемлекет қосылды. 

Рейн одағына кіретін мемлекеттер империя құрамынан шығатындығын жариялады. 1806 ж. тамызда Австрия императоры Франц Герман ұлтының қасиетті Рим империясының императоры тағынан бас тартты және бұл мемлекеттің жойылғандығын жариялады. Рейн одағына кіретін мемлекеттерді діни қызметкерлер мен дворяндардың сословиелі артықшылықтары, шаруалардың жеке басыбайлығы жойылды, сот және құқықтық жүйелер қайта құрылды. Бұл реформалар капитализмнің дамуына жағдай жасады.

1806 ж. Наполеннан жеңіліс тапқан Пруссияның билеуші топтары шектелген буржуазиялық реформалар жүргізуге мәжбүр болды. Бұл крепостнойлық құрылыстың қалдықтарын жоюға, экономиканы сауықтырып, мемлекетті орталықтандыруға мүмкіндік берді.ьПруссиялық министр Штейнның басшылығымен аграрлық реформа жүргізілді. 1807 ж. крепостнойлық құқық жойылып, шаруаларға жеке бас бостандығы берілді. 

Мемлекеттік басқару реформасы жүргізілді. Бұрынғы басқарылмайтын алқалардың орнына министрлер басқаратын министрліктер құрылды. Министрлер кеңесін канцлер басқаратын болды.1808 ж. буржуазияның мүддесіне сәйкес муниципалды реформа жүргізілді. Оған сәйкес қалаларда бай тұрғындары ғана сайлайтын өзін-өзі басқару жүйесі енгізілді.

Шарнгорстың әскери реформасына (1814 ж.) сәйкес жалпыға міндетті әскери борыш енгізілді, дене жазалары алынып тасталды, офицерлік атақтар дворяндардың артықшылығынан алынды. 

Ал Австрияда билеуші табы керісінше абсолютизмнің әлеуметтік негізін нығайту мақсатында діни және дворяндық сословиелердің ырқына көне берді. Бұл саясат капитализмнің дамуын тежеді және Австрияны экономикалық мешелікке апарып соқты.

1815 ж. Герман одағы. Наполенның жеңіліс тауып, тақтан бас тартуынан кейін 1815 жылдың 9 маусымында Венада өткен конгерссте қол қойылған «Одақтық актіге» сәйкес 34 тәуелсіз мемлекет пен 4 қаладан (Гамбург, Бремен, Любек, Майнадағы Франкфурт) тұратын Герман одағы құрылды. Бірақ бұл қадам саяси бытыраңқылықты жоя алмады. 

Мемлекеттік құрылым нысаны бойынша Герман одағы конфедерация болды, яғни, одаққа кірген барлық мемлекеттер өз егемендігін сақтап қалды. Одақтағы саяси басымдыққа аумағының көлемі ең үлкен Австрия ие болды. Алайда мемлекеттің орталықтануына жол берілген жоқ. Жалпыгермандық басқару органдары қалыптаспады, әрбір мемлекеттің өз ақшасы, кедені сақталды. 

«Одақтық актіге» сәйкес оған кірген барлық мемлекеттерде конституциялық монархия орнатылды. Ол конституциялар монархтармен сиға тартылған актілер болды. Бірақ олар мемлекет мүдделерінің тұлғаға қатысты басымдығын және конституциялық басқарудың дұрыстығын бекітті.

Барлық саяси және құқықтық актілерге қарамастан мемлекеттің артта қалуын жоятын капиталистік дамудың кедергілері азаймады. Ол үшін бірінші кезекте мемлекеттің бірігуі және орталықтануы қажет болды.

Нәтижесінде 1834 ж. Герман одағына кіретін 18 мемлекет Кедендік одақ құруға келісті. Олардың құрамына Австрия мен оның жақтастары кірмеді. Кедендік одаққа кірген мемлекеттер кедендік салымдарды алып тастауға келісті. Бұл одақтан негізінен Пруссия пайда тапты. Ортақ нарықтың пайда болуы, жолдардың салынуы, тауар айналымының артуы капитализмнің дамуына жағдай жасады. Бірақ бұл мемлекеттердегі полицейлік режимдер буржуазиялық қатынастарға кедергі жасады. Буржуазия мен дворяндардың арасындағы қарсылық күннен-күнге үдейе түсті. Оны тек буржуазия-демократиялық революция жоя алатын болды.

2-сұрақ: 1848 ж. революция және оның саяси нәтижелері. 1849 ж. Конституция.

1848 ж. Францияда орын алған революцияның нәтижесінде монархияның құлауы, Герман елдерін жайлаған экономикалық дағдарыс және 1847 ж. астықтың шықпауы революциялық қозғалыстың басталуына түртпе болды. 1848 ж. наурызында Германияның көптеген қалаларында шаруалардың помещиктерге қарсы бас көтерулері мен демонстрациялары басталды. Көптеген монархтар бірқатар жеңілдіктерге баруға мәжбүр болды.

1848 ж. герман буржуазиялық революциясының басты мәселесі Германияны біріктіру болды. Либералды буржуазия Германияны одаққа кіретін мықты мемлекет (Австрия немесе Пруссия) төңірегіне біріктіріп, конституциялық монархия орнатуды қсынды. Жұмысшылар мен ұсақ буржуазия Германияны астынан біріктіріп, федералистік басқарудағы республика құруды ұсынды.

Либералды буржуазияның ұсынысымен 1848 ж. жалпыгермандық парламент шақырылды. Ол жалпыгермандық Ұлттық жиналысқа сайлау өткізу туралы шешім қабылдады.депутаттық мандаттардың үштен екісі Австрия мен Пруссияға берілді, үштен бір бөлік  басқа германдық мемлекеттерге берілді. 1848 жылдың 18 мамырында Майнадағы Франкфуртта Ұлттық жиналыс өз жұмысын бастады. Депутаттардың саяси құрылымы әртекті болды. Монархистер (60 адам) бірігуге қарсы болды және революцияға дейінгі тәртіпті қалпына келтіруге шақырды. Республикандықтар (150 адам) демократиялық республика үшін күресті.Алайда парламентте көпшілікке ие болған либералды буржуазия мен буржуазиялы зиялылар (270 адам) дворяндармен келісе отырып Конституциялық монархия орнатуға тырысты. 1849 ж. Ұлттық жиналыс Конституция қабылдады. 

Жаңа конституцияға сәйкес федерация нысанындағы имперяны жариялады. Оның құрамына кіретін мемлекеттер өз егемендігін, үкіметі мен заңдарын сақтап қалды, бірақ федаралды заңдардың жергілікті заңдар алдындағы басымдығы қағидасы қатаң бекітілді. Сонымен бірге жергілікті сепаратизмді жоятын механизмдер енгізілді.

· Сыртқы саясатты жүргізу ерекше құқығы федерацияға берілді;

· Ортақ экономикалық кеңістіктің конституциялық негіздері бекітілді, яғни, кедендік баждар жойылды;

· Ортақ азаматтық және ортақ құқықтық кеңістік орнатылды;

Басқару нысаны бойынша Коснтиуциялық монархия бекітілді. Империя басында монарх – Австрия немесе Пруссияның патшаларының бірі тұрды. Император мемлекет және атқару билігінің басшысы болды. Император өз билігін тағайындалатын министрлері және оның алдында жауапты парламент арқылы жүзеге асырды. Заңшығару билігі екі палатадан тұратын парламент – Рейхстагқа берілді. Жоғарғы палата – мемлекеттердің палатасы, төменгі палата – халықтық палата. 

Алайда буржуазиялық революцияның Германияда жеңіліс табуы нәтижесінде 1849 ж. Конституция күшіне енбеді. Германия орталықтанған біртұтас мемлекетке айналмады. Австрия мен Пруссияның билік үшін күресі жалғаса берді. 

3-сұрақ: 
Герман инпериясының құрылуы және 1871 ж. Конституция..

XIX ғ. ортасына қарай Австрияның беделі айтарлықтай түсті. 1848 ж. Венгрияда революция орын алды. Оны Ресей патшасының әскерімен ғана жаныштауға мүмкін болды. Сонымен бірге чехтардың, венгрлердің, поляктардың, хорваттар мен италияндықтардың ұлт-азаттық қозғалыстары монархияның іргесін шайқалтты. Австрияның Герман одағындағы басымдыққа деген үміті 1866 ж. Пруссиядан жеңілісінен кейін ғайып болды. 

Нәтижесінде жағдайды сақтап қалу үшін Австрияның патшалық әулеті Венгряның помещиктерімен келісімге баруға мәжбүр болды. 1867 ж. Австро‑Венгрялық монархияның құрылғандығы жарияланды. Осы жылдың елтоқсанында екі орталықты монархиялық нысандағы федеративті Австро-Венгрия империясының құрылғандығын бекітетін конституция қабылданды.

Бұл уақытта Пруссияның саяси ықпалы арта түсті. Бұл негізінен жаңа үкімет басшысы помещиктердің көсемі князь Отто Эдуард Леопольд фон Бисмарктың реформаларына байланысты болды. Бисмарк саясатының мәні авторитарлы билікке негізделген мықты держава құру болды. Ол Германияны пруссияның мықты әскерінің күшімен біріктіруді ұсынды. Оның саясатын ірі юнкерлер мен кулактар қолдады. 

Пруссияның бірқатар әскери жеңістерінен кейін оның Герман мемлекеттерінің арасындағы саяси басымдығы 1867 ж. күшіне енген Солтүстік-Герман одағының Констиуциясында бекітілді. Яғни, Герман одағы жойылып, құрамына 22 мемлекет кірген Солтүстік-Герман одағы құрылды. 

 1867 ж. Коснтитуцияға сәйкес Солтүстік-Герман одағының басында Президент тұрды. Ол әрқашан Прусс королі болуға тиіс. Оның қолында барлық атқарушылық билік шоғырланды. Одақтық үкімет монарх алдында жауапты болды. Билік шын мәнінде канцлердің қолында болды. Заңшығару билігі екі палаталы парламентке берілді: Жоғарғы палата – Одақтық кеңес 43 уәкілетті өкілдерден тұрды. Олардың 17 Пруссияның өкілдері болды. Төменгі палата – Рейхстаг жалпы және тікелей дауыс беру арқылы 3 жылға сайланатын 297 депутаттан тұрды.

Алайда Солтүстік-Герман одағының құрамына оңтүстік Герман мемлекеттері қалып қойды. Олардың жалпыгермандық интеграцияға қосылуына Франция кедергі жасады. Сол себепті 1870 ж. Пруссия Франциямен соғыс бастады және 1871 ж. жеңіп, оларды құрамына қосып алды және Франциядан Эльзас пен Лотарингияны тартып алды. 1871 ж. Версаль сарайында орталығы Пруссия болып табылатын Австриядан басқа барлық герман мемлекеттері кірген Герман империясының құрылғандығы жарияланды. Прусс королі император атағын қабылдап алды.

1871 ж. Біріккен Герман империясын бекітетін жаңа Конституция қабылданды. Оған сәйкес Герман империясы келесім негізіндегі федерация, яғни, одақтық мемлекет болды. Оның құрамына 22 монархия (4 патшалық, 11 ұлы герцогтік және 5 княздік) және 3 еркін қала мен империялық провинция – Эльзас-Лотарингия кірді.

1871 ж. Империялық конституция белгілі-бір толықтырулар енгізілген 1867 ж. Солтүстік-Герман Коснтитуциясының көшірмесі болды. Ол ассиметриялы федерация нысанындағы империяны жариялады. Бұл мемлекетте Пруссия басымдыққа ие болды. 

Конституцияға сәйкес Герман империясының мемлекеттік құрылысы дуалистік нысандағы конституциялық монархия болды. Ол монарх пен канцлер биліктерінің шексіздігі және парламенттің әлсіздігімен ерекшеленді. 

Жалпы алғанда, 1871 ж. Конституция мемлекеттің жаңа типін – буржуазиялы монархияны бекітті. Ондағы саяси билік прусстық генералитет пен юнкерлерге берілді. 

4-сұрақ:
 Германияның құқығы

Германияның буржуазиялық құқығының қалыптасу ерекшеліктері. «Герман ұлтының қасиетті Рим империясының» құқығы XVIII-XIX ғғ. шегінде әлі де көптеген құқықтық жүйелерге бөлшектенген күйінде қалды. Империя құрамына кіретін мемлекеттердің партикулярлы, яғни, жергілікті құқықтық жүйелері болды. Олар түрлі қатынастарды түрліше реттеді. Құқықтық партикуляризмнің себебін саяси бытыраңқылықта іздеу қажет болды. Жергілікті құқықтармен қатар империялық заңнама мен римдік пандектілік құқықтан құралған жалпы құқық қызмет етті. Ол партикулярлы құқықтағы ақаулықтарды толықтырып отырды. 

Германияда буржуазиялық құқықтың қалыптасуы бірқатар факторларға тәуелді болды:

1. Германияның біртұтас елге айналуынан;

2. Рим құқығының империяның түрлі аумағында түрлі деңгейде рецепциялануынан;

3. Елдің аймақтарының экономикалық дамуының әртүрлі болуы;

Алайда Германияның буржуазиялық құқықтың қалыптасу процесіне барлығынан бұрын елдің бытыраңқылығы қатты әсер етті. Нәтижесінде Рейн одағына кірген елдердің аумағында рим құқығының рецепциясы негізінде жасалған 1804 ж. Наполеонның Азаматтық кодексі әрекет етті. Бұл уақытта Пруссияда рим құқығының қағидаларын мойындамаған 1794 ж. Прустық зем уложениесі әрекет етті.

Ортақ азаматтық заңнама жасауға барлық одақ құрамындағы барлық билеушілер қарсы болды. Бұл егеменділікті сақтау желеуімен сылтаулатылды. Алайда капиталистік айналым буржуазиялық негіздегі ортақ құқықтық кеңістікті қажет етті. Осылайша, Германияның бірігуімен қатар ортақ азаматтық құқық қалыптаса бастады.

Алайда ортақ герман мемлекетінің құрылуы ортақ заңнаманың құрылуына бірден әкелген жоқ. Бұл процесс ширек ғасырға созылып кетті. 1896 ж. Азаматтық кодекстің жобасы дайындалып бекітілді, тек 1900 ж. заңи күшіне енді. Себебі империя құрамына кіретін бірнеше мемлекетке ішкі заңнамаларын ретке келтіріп алуға уақыт берілді. Аталмыш процедура жаңа 1897 ж. Сауда кодексіне де қолданылды. Орталықтанған мемлекеттің құрылуымен ортақ 1871 ж. Қылмыстық кодекс және 1877 ж. Қылмысытық іс жүргізу кодекстері де қабылданды.

Германияның азаматтық құқығы. Мүліктік және олармен байланысты жеке мүліктік емес қатынастарды 1900 ж. Герман азаматтық уложениесі реттеді. Оған бірқатар ерекшеліктер тән:

· Оның құрылымы пандектілі, яғни, барлығын мүмкіндігінше қамтуды көздейтін жүйе бойынша құрылған;

· Кодекстегі нормалар мен институттардың сипаттамалы нысанда берілуі, бұнда нақты және жалпы анықтамалар жоқ, көбінесе сілтемелі нормалар басым;

· Түсініктемелердің нақты еместігі, құқықтық емес имандылық сипатындағы нормаларға сілтеме жасауы.

Құрылымы бойынша Уложение 5 кітаптан тұрды. Бірінші кітап құқықтың жалпы сұрақтарына арналған. Онда барлық тараулардың негізгі азаматтық-құқықтық институттарын анықталған. Екінші кітап толығымен міндеттемелерге арналған. Үшінші кітапта заттай құқық нормаарға жинақталған. Төртінші кітап неке-отбасы қатынастарын реттейтін нормиалардың жиынтығы болып табылады. Бесінші кітап мұрагерлік қатынастарды реттейді.

Герман азаматтық құқығына сәйкес субъектілер болып жеке және заңды тұлғалар табылды. Алайда азаматтардың құқықтық теңдігі қағидасы толық қамтылмаған. Ер адам тек 21 жаста ғана кәмелет жасқа толған деп танылды, әйелдердің әрекетқабілеттілігін шектейтін нормалар көп болды.

Герман азаматтық уложениесі заңды тұлғалардың екі түрін мойындады:

1. ферейндер – шаруашылық немесе шаруашылықтық емес мақсаттарда құрылған жеке тұлғалардың бірлестігі.

2. мекемелер – белгілі-бір мақсаттарға жету үшін белгілі мүліктердің бірігуі болып табылатын жеке тұлғалардың одағы.

Заттай құқықтар. Заттай құқықтардың объектісі болып қозғалатын және қозғалмайтын заттар жатты. Қозғалатын заттарға жер және онымен тығыз байланыстағы заттардан басқа барлық заттар жатқызылды. Алғаш рет бағалы қағаздар қозғалмалы заттар қатарына жатқызылды. Қозғалатын және қозғалмайтын заттар түрлі құқықтық режимдерде болды. Қозғалмалы затқа қатысты меншік құқығында ешқандай шектеуліктер жоқ, жер учаскесіне қатысты меншік құқығында келесідей шектеуліктер орын алған:

· Жер учаскесінің меншік иесінің учаскенің қазбасына және ауа кеңістігіне құқықтары «меншік иесінің мүдделерінің шегімен» шектеледі.

· Жер учаскесінің иесінің құқықтары басқа жер учаскелерінің шаруашылық қолдану мүдделерінде шектеледі.

Міндеттемелік құқық. Заңшығарушы міндеттеменің анықтамасы бермеген. Алайда уложение мағынасынан оның келесідей түсінігін айыруға болады: міндеттеме – екі тарапты байланыстыратын құқықтық қатынас. Міндеттемелер келісімнен немесе деликтіден пайда болған. Келісім-шарт жарамдылығының талаптары:

· Тараптардың көрнекті келісімі;

· Келесімге келуші тараптардың әрекетқабілеттілгі;

· Келісім-шарт мазмұнының заң талаптарына сәйкес болуы;

· Келісім-шарттың «мейірімді ерік» немесе азаматтық айналым әдет-ғұрыптарына талаптарына сәйкес болуы;

Бұл талаптардың орындалмуы кез-келген келісім-шарттың жарамсыздығына алып келеді. Уложениеде 20-дан астам келісім-шартың түрі көрсетілген.

Неке және отбасы. Уложениеде некенің жарамдылық талаптары бекітілген:

1. некелік кәмелет жасақа жетуі (ер адам -21, әйел -16);

2. некеге тұрушылардың келісімі;

3. некеге тұрушылардың жақын туыстықта болмауы;

4. басқа некеде тұрмауы;

5. зинақорлық жасау себебінен ажырасқан адамдарға некеге қайта тұруға тиым салынған.

Ажырасу негіздері ерлі-зайыптыларға бірдей болды. Олар: зинақорлық, бірінің екіншісінің өмріне қол сұғуы, «абыройсыз іс-әрекет» немесе басқа да имандылыққа жат қылық жасау.

Ерлі-зайыптылардың мүліктік қатынастары неке келісім-шартымен реттелді. «Енгізілген мүлік режимі» басым болды. Яғни, біріктірілген мүлікті басқару құқығы ер адамға берілді. 

Мұрагерлік құқық. Мүлікті мұрагерлікпен қалдыру екі жолмен: заң бойынша және өсиет арқылы жүзеге асырылды. Уложениеде «өсиет еркіндігі» қағидасы дамытылды. Алайда өсиет тек заңды мұрагерлер мүддесімен ғана шектелді. 

Германияның сауда құқығы. Германияның бүгінгі күнге дейін әрекет етіп келе жатқан Сауда кодексі 1897 ж. қабылданған болатын. Кодекс төрт кітаптан тұрады. Біріншісі сауда кәсіпорындарын, фирмаларын ұйымдастыру және маклер туралы нормалардан тұрады. Екінші кітапта сауда серіктестіктеріне, акционарлік қоғамдарға, командиттік серіктестіктерге, жариясыз серіктестіктерге арналған. Үшінші кітапта коммерсанттар жасатйн сауда мәмілелерінің нормалары жинақталған. Тқртінші кітап теңіз саудасымен теңіс сақтандыруына арналған.

Қылмыстық құқық. Біріккен Германияның Қылмыстық кодексі 1871 жылдың мамыр айында қабылданды. Оның ресми атауы – 1871 ж. Қылмысытық уложение. Ол құрылымы жағынан үш бөліктен тұрды:

1. Бірінші бөлімде қылмысытарды, жаман қылықтар мен полицейлік құқықбұзушылықтарды жіктеу қағидалары және шетелдерде қылмыс жасаған жағдайындағы герман азаматтарының жауаптылығы туралы мәселелер жиналған.

2. Екінші бөлім қылмысытық жаза тағайындау, қылмыс сатылары, қылмысқа бірге қатысу мәселелеріне алналған.

3. Үшінші бөлігі қылмыстардың жеке түрлері мен олар үшін тағайындалатын жазаларды бекітетін нормалардан тұрады.

Ең ауыр жазалаор мемлекетке қарсы қылмысы жасағандарға қолданылды. Сонымен бірге қоғамдық қауіпсіздікке қарсы қылмыстар да ауыр жазаланды. Соынемен бірге дінге, отбасыға, тұлғаға қарсы қылмыстар және экономикалық қылмыстар ажыратылды. 

Сот құрылысы және процесс. Германида азаматтық және қылмыстық процестер бөлінген болды. Азаматтық сот өндірісін үкіметпен тағайындалатын және ауыстырылмайтын кәсіпқой судьялар жүзеге асырды. Процесс жарыспалы сипатта болды. Қылмысытық сот өндірісі екі сатыдан тұрды. Тергеуші судья жүзеге асыратын алдын-ала тергеу және сот отырушылары қатысатын сот талқылауы. Адвокаттың қатысуы барлық сатыларда рұқсат етілді.  

Тақырып бойынша қайталау-пысықтау сұрақтары:

1.Германдық одақ қай жылы құрылды және оның құрамына қанша 

    мемлекеттер кірді?

2. Фашистік партияның билік басына келуге қандай себептер болды?

3. Гитлер қандай заңнамаларды шығарды?

4. Фашистер қандай саяси террорлық әрекеттерін жасады?

Тақырып №16 Ресейдегі феодалды мемлекет пен құқық. 

1 Ресейдегі феодалды мемлекет пен құқықтың пайда болу кезеңі.

2 Ресейдегі феодалды бытыраңқылық кезеңі.

3 Орталықтанған Орыс мемлекетінің құрылу кезеңіндегі Ресей.

4 Ресейдегі сословиелі-өкілді және абсолютті монархия кезеңі.

5 Ресейдің феодалды құқығы.

Қолдаылған әдебиеттер:

1-сұрақ:

Шығыс славян тайпаларындағы мемлекеттіліктің пайда болу мәселесі көптеген уақыт тарих ғылымында даулы болып келді. Жалпы алғанда Ежелгі Русь мемлекетінің пайда болуы поляндар, ильмендік славяндар, древляндар, дреговичтер, кривичтер, половтықтар, северяндар, родимитичтер және вятичтер сияқты славян тайпаларының одақтарынан бастау алады. Бұл тайпалық бірлестіктер түрлі себептерге сәйкес IX-X ғасырларда біріге бастады. Нәтижесінде алғашқы орыс мемлекеті – Киев Русі қалыптасты. Алайда оның пайда болуына қатысты екі пікір бар.

Бірінші пікірге сәйкес шығыс славян тайпаларының даму деңгейі өте төмен болды және олардағы мемлекеттіліктің пайда болуы әлеуметтік-экономикалық себептерге емес, сыртқы факторға байланысты делінеді. Бұл ғылыми пікірді ұстанушы ғалымдар алғашқы орыс мемлекетін шығыс славян тайпаларымен көрші тұрған варягтардың үш князі: Рюрик, Синеус және Трувер құрды деген ой айтады. Рюрик Новгородта, Трувор Изборскіде, ал Синеус Белоозескіде таққа отырды делінеді. Бұл жайттар «Повесть временных лет» атты ежелгі шежіре жинағында көрініс тапқан. Осы құжатты негізге ала отырып кезінде алғашқы орыс мемлекетінің құрылуын көрсететін Нормандық теория қалыптасты. 

Шындығына келгенде, мемлекеттілікті бір немесе екі-үш адам құра алмайды. Ол үшін қоғамда пісіліп жетілген әлеуметтік-экономикалық және саяси факторлар қажет. Ал нормандық теория Ресей ғылым академиясында бастапқыда көптеп қызмет еткен бірқатар неміс ғалымдарымен жасалған екен. Және бұл теория сол кезеңде Ресейде билік құрған таза неміс немесе жартылай неміс монархтардың қолдауын тапты. Алайда сол кезеңнің өзінде енді жетіліп келе жатқан көрнекті орыс ғалымдары бұл теорияны жоққа шығаратындай ойлар ұсына бастаған. Бұл антинормандық топ орыс мемлекеттілігінің жаңа тарихын ұсынды.

Шын мәнінде шығыс славяндарының мемлекеті қауымдық қоғамның ыдырап, оның орнында ертетаптық қоғамның қалыптасуымен байланысты. Қауымдық еңбектің қажеттігі азайып, жеке шаруашылықтардың пайда болуы еңбек құралдары мен еңбек өніміне қатысты жеке меншіктің пайда болуына әкеліп соқты. Ал ол дегеніміз мүдделері қарама-қарсы болатын таптардың құрылуы. Сол кезең үшін басты байлық жерді иемденіп алған феодалдар табы мен олардың қанауына түскен шаруалар табының қарама-қайшылықтары мемлекет пайда болуының негізгі себебі. Сонымен бірге, күшейген сыртқы қауіп те бөлек-бөлек тайпа одақтарын бірігуге итермеледі. Ғылымдағы бұл пікірдің негізін Ұлы орыс ғалымы М.В. Ломоносов салды.    

Алғашқы Орыс мемлекеті Киев Русі құлиеленушілік сатына секіріп өткен ертефеодалды монархия болды. Бұл оның бірінші ерекшелігі. Ал екінші ерекшелігі Ресей феодалды мемлекетінің Батыс Европа елдерінікімен салыстырғанда әлдеқайда ұзақ болуы. Ресейдегі феодалды мемлекеттің даму кезеңдері:

1. Феодалды мемлекет пен құқықтың қалыптасу кезеңі (IX-XII ғғ.). Бұл кзеңде Ресейде феодалдық қатынастар орнықты және негізгі екі тап пайда болды. Жерлерді басып алған княздер, боярлар, княздік дружина, шіркеу қызметкерлері феодалдар табын құрады, ал жерсіз қалған қоғам бөлігі қанаудағы шаруалар табын құрады. Осының нәтижесінде сюзеренитет-вассалитет қатынастары дамып, ондық басқару жүйесін сарай-вотчиналық жүйе ығыстырып шығарды. Феодал вотчинасына жеке усадьбасы мен крепостной шаруалар кіре бастады.

2.  Феодалдық бытыраңқылық кезеңі (XII-XIV ғғ.). Бұл уақыт аралығында Киев Русі мемлекеті ыдырап, оның орнында бір-бірінен тәуелсіз 250 ұсақ мемлекет пайда болды. Олардың ішінде республикалық басқару жүйесіндегі Псков және Новгородтық боярлардың аристократиялық республикалары да болды. Бұл кезеңнің орта шенінде бытыраңқы орыс княздіктері татар-моңғол шапқыншылығына тап болады. Нәтижесінде ұзақ уақытқа созылған татар-моңғолдарға бағыныштылық орнайды.

3. Орталықтанған орыс мемлекетінің құрылу кезеңі (XIV ғ. аяғы – XVIғ.). Бұл уақытта ұтымды географиялық және саяси факторларды пайдаланған Москва княздігі орыс княздіктерін маңайына жинай бастады. Нәтижесінде мықты орталықтанған орыс мемлекеті құрылды.

4.  Сословиелі-өкілді монархия кезеңі (XVI-XVII ғғ.). Аталмыш кезеңде орыс қоғамында сословиелердің бірігуі орын алды. Нәтижесінде олардың өкілдерінен тұратын сословиелі-өкілді орган – Зем соборы құрылды. Ол патшаның маңызды шешімдерін бекіту және салық орнатуға рұқсат беру функцияларына ие болды.

5. Абсолютті монархия кезеңі (XVIII-XX ғғ.). Ресейдегі абсолютті монархияның орнауы Петр I реформаларымен байланысты. Ол бойынша Зем соборының шақырылуы тоқтатылды, Бояр Думасы таратылды және шіркеудің мемлекетке тәуелділігі бекітілді. Ресей империяға айналып, монарх билігі шексіз сипатқа ие болды. Абсолюттік монархияның орнап, феодалдардың билігінің азаюы капиталистік қатынастардың бой алуына жол ашты. 

Шығыс славян тайпалары көршілік қауым болып өмір сүрген ірі тайпа одақтары болды. Оларға поляндар, ильмендік славяндар, древляндар, дреговичтер, кривичтер, половтықтар, северяндар, родимитичтер және вятичтерді жатқызуға болады. Олардың негізгі кәсібі жер өңдеу болды. 

I мыңжылдықтың бірінші жартысында шығыс славяндары мекендеген аумақтың оңтүстік бөліктерінде алғашқы қауымдық құрылыстың ыдырауы орын алды. Ал VI ғ. бастап бұл процес барлық шығыс-славян тайпаларын қамтыды. Жер жыртудың жаңа темір құралдарынаң пайда болуы және малды жекпе күш ретінде қолдана бастаумен байланысты жер өңдеудің жақсаруы еңбек өнімділігін арттырды. Ұжымдық еңбек етуге деген қажеттілік жойылып, әрбір шаруашылық жеке дара әрекет ете бастады. 

Жер өңдеу қаруларына, шаруашылыққа және еңбек өніміне қатысты жеке меншік пайда  болды және жер учаскілерін жеке пайдалану мен иемдену құқықтары қалыптасты. Рулық қауым аумақтық көршілік қауыммен алмастырылады. 

Қолөнер дамып, сауда да үлкен маңызға ие бола бастады. Еңбек бөлінісі және оның өнімділігінің артуы бөтен еңбек күшін пайдалануға мүмкіндік туғызды. Ауылдық қауымды әлеуметтік жіктелу процесі басталды. Ру-тайпалық көсемдер, олардың жасақтары мен жақындары қауымдық жерлерді басып алып, онда тұрған шаруаларды басыбайлыққа бекітті. Сонымен бірге, әскери олжа мен тұтқындардан шыққан құлдар баюдың тағы бір қайнар-көзі болды. 

Осылайша, I мыңжылдықтың екінші жартысындағы шығыс-славяндық қоғамға келесі белгілер тән:

· Алғашқы қауымдық құрылыстың ыдырауы;

· Таптық қоғамның қалыптасуы;

· Рулық билік органдарының үстем таптың билік органдарына айналуы;

· Мемлекет пен құқықтың пайда болуы.

Шығыс славяндарда мемлекеттің пайда болуы бірінші кезекте ішкі әлеуметтік-экономикалық процестерге байланысты болды. Бірақ сонымен бірге сыртқы қауіп, соғыс жүргізу қажеттігі, қарсылықтарды шешу сияқты факторлар да өз әсерін тигізді. 

Ежелгі орыс мемлекеті құлиеленушілік сатына секіріп өткен ертефеодалды монархия болды. Оның себебі бастапқыда құл еңбегі өз шығынын ақтамады, кейін оның қажеттігі болмай қалды. Еңбек құралдары дамымаған кезде ортаорыс ойпатындағы шаруашылық жүргізудің қиындығы құл еңбегіне қатысты шығындардың ақталмайтындығын көрсетті, ал кейін еңбек құралдары дамып, жер өңдеуге жылқыны падалана бастау құл еңбегінің тиімсіздігін көрсетті. Себебі еңбек өнімділігіне қатысты қызығушылығы жоқ құлдарды еңбекке тарту тиімсіз, ал жылқы беру қауіпті еді. Сондықтан да құл еңбегі славяндарда кең таралмады.  

Ірі Ежелгіорыс мемлекетінің қалыптасуы IX ғ. бірінші жартысында басталды. Осы кезеңде басқа княздерге қарағанда байлығы да мол, әскери қуаты да зор Киев князі басқа славян жерлерін өзіне бағындара бастады. IX ғ. екінші жартысында Киев князінің қол астына Новгород княздігі өтті. Кейінірек барлық шығыс-славян княздіктері Киев князінің қол астына бірікті. Бұл мемлекет Ярослав Мудрыйдың кезінде дамуының шарықтау шегіне жетті. Ал оның өлімінен кейін мемлекет орнында Галицко-Валынское, Владимиро-Суздальское княздіктеріне және Новгород пен Псков боярлық республикаларына ыдырап кетті. 

Осы уақыттағы қоғамдық құрылыс өзінің күрделігімен сипатталды. Ұлы князь, жергілікті княздар және боярлар ірі феодалдар табын құрады. Сонымен бірге Киев 989 жылы христиандық дінді қабылдады. Сол себепті шіркеудің қызметкерлері де феодалдар табына өтті. Княздік жасақтың мүшелері ұсақ феодалдарды құрады. 

Шаруалар табы да біртекті болмады, ол үш негізгі топтан тұрды:

1. Басы бос шаруалар

2. Басыбайлы шаруалар:

· Смерд – княз жерін жалға алушылар;

· Изгойлар – діннен безгендігі үшін қауымнан қуылып, княздің малайна айналдырылған шаруалар;

· Закуптер – қарызы үшін басыбайлыққа түскен шаруалар;

· Прощенниктер – шіркеудің қамқорлыққа өткен басыбайлы шаруалар;

· Холоптар – қылмысы үшін құлға айналдырылғандар;

· Челядь - әскери тұтқындар.

1. Қаланың кедей тұрғындары

Киев Русінің мемлекеттік құрылысына келетін болсақ, ол туралы мәлімет өте аз, негізінен археологиялық қазбалардан жиналған. Соларға сәйкес Басқару нысаны бойынша Киев Русі ертефеодалды монархия болды. Ұлы князь жоғарғы сюзерен болды, ал жергілікті княздер оның вассалдары болды. 

Мемлекет басында Ұлы княз тұрды. Оның заңшығару, атқару, сот және әскери биліктері болды. Княздік тақ мұрагерліпен бастапқыда рудың ең үлкеніне, кейін үлкен ұлына өтетін болды. 

Ұлы княздің жанында боярлардан, княздерден тұратын Кеңес жұмыс істеді. Сонымен бірге соғыс пен бітімгершілік мәселелерін реттейтін Халықтық Вече де қызмет атқарды. Ірі қалаларды Ұлы княздің посадниктері басқарды. Ауылдық қауымдарда өзін-өзі басқару сақталды.

2-сұрақ:

Ежелгіорыс мемлекетіндегі феодалдық қатынастардың дамуы, вотчиналық жер меншігінің нығаюы, феодалдардың қолында саяси биліктің үлкен бөлігінің шоғырлануы XII ғ. Киев Русінің түпкілікті ыдырауына әкеліп соқты. Ұлы княз билігі номиналды сиптақа ие болды. 

Бұл уақытта Скандинавиядан Византияға өтетін сауда жолының маңызы төмендеді, яғни, Киевтің саяси және экономикалық орталық ретіндегі маңызы төмендеді. Ұлы княздің резиденциясы Владимирге ауысты. Саяси және экономикалық орталық ретінде Новгород, Суздаль, Смоленск, Галич және басқа да қалалардың маңызы артты. 

Бытыраңқылық кезеңі Ресейдегі феодалды мемлекет дамуының заңды сатысы ретінде қарастырылады. Себебі ірі жер учаскелерінің феодалдар қолында шоғырлануы және шаруалардың толық басыбайлыққа өтуі феодал шонжарлардың саяси дербестігін арттырды. Олар Ұлы княздің билігінен бөлек өзіндік жазалау аппараты мен басқару аппаратын құрды. Соған сүйеніп өз жерінің шеңберінде ешкімге тәуелсіз заңшығарушылық, атқарушылық, сот және әскери билігін жүзеге асырды. 

Бұл кезеңде Киев Русінің орнында көптеген ұсақ княздіктер құрылды. Олардың ішінде ең маңыздылары: Владимир-Суздаль княздігі, Смоленск княздігі, Галицк-Волын княздігі және Новгород жерінде құрылған Новгород және Псков республикалары. Соларға жеке-жеке тоқталсақ:

Владимир-Суздаль княздігі Киев княздігінен XII ғ. 30 жылдарында бөлініп шықты. Княздіктің билігінде солтүстік-шығыс русьтің орасан зор аумағы болды. Бұл княздің ерекшелігі князь билігінің мықтылығы және көптеген қалалардан тұруы. 

Княздіктің қоғамдық құрылысына сол кезедгі барлық тенденциялар тән болды. Феодалдар табына боярлар, олардың балалары, ерікті қызметкерлер және дворяндар мен діни басшылар жатты. Бұл княздікте қалалардың саны көп болды, сол себепті саяси ықпалы да зор болды. Көпестер мен қолөнершілер де үстем таптың құрамына кірді. 

Феодалды-басыбайлы шаруалар басы бос болып қала берді. Олар княздердің, боярлардың немесе басқа да феодалдардың жерін жалға алу арқылы күн көрді.

Владимир жерінің басында үлкен саяси билікке ие Ұлы князь тұрды. Ол жанында шақырылатын Кеңеске, жасаққа және феодалдардың съездіне сүйенді. Маңызды сұрақтарды шешу үшін княздер халықтық вечені шақырды.

Феодалды бытыраңқы Русьтің тағы бір маңызды орталығы – Смоленск княздігі болды. Ол сыртқы байланыстары мықты ірі қолөнер-сауда орталығы болды. Смолен княздігінің қоғамдық-мемлекеттік құрылысы Киев княздігімен бірдей болды.

  Галицк-Волын княздігі – батыс орыс жерлерінің маңызды саяси орталығы болды. Ол екі бөліктен тұрды: боярлық билік орнаған Галициядан және Князь билігі мықты Волынскіден. Волынск князі өз билігіне Галицияны да бағындырды. Алайда моңғол-татар шапқыншылығы кезеңінде бұл княздік те Алтын Ордаға алым-салық төлеп тұрды. Кейін оның жерін Венгрияғ Польша және Литва бөліп алды. 

Бұл княздікте жергілікті жер иеленушілер – боярлардың ықпалы зор болды. Олар князбен бірге ірі феодалдар тобын құрады. Феодалдардың келесі тобын қызметтегі феодалдар құрады. Шіркеулік ақсүйектер де үлкен жер қорларын иеленді. 

Басқару нысаны бойынша ертефеодалдық монархия болғанымен, аристократиялық орган – боярлар кеңесінің ықпалы зор болды.

Осы кезеңде қалыптасқан феодалдық бытыраңқылық жағдайды сыртқы агрессия да аурлата түсті. Батыстан басып кірген неміс крестшілері және шығыстан басып кірген татар-моңғол әскерлері елдің тәуелсіздігі мен дербестігін жойды.

XIII ғ. басында орыс жерлері татар-моңғолдардың жаулап алуына ұшырады. Олардың Русті жаулап алуы бірнеше жылға созылды. Татар-моңғол шапқыншылығы Рустің дамуын тоқтатты.  
3-сұрақ:

Ресейдегі орталықтанған феодалды мемлекеттің пайда болуына бірнеше ішкі және сыртқы фактор әсер етті. Біріншіден, әрине, феодалдық қатынастардың одан әрі дамуына ішкі әлеуметтік-экономикалық факторлар әсер етті. Себебі феодалдық қанаудың артуы шаруалардың қарсылығы мен наразылығын арттырды. Шаруаларды басып тұратын, бағыныштылықта ұстап тұратын күш қажет болды. Және де сауда мен қолөнердің одан әрі дамуы түрлі княздіктерде орын алған кедергілерді жоюды қажет етті. Сонымен бірге елдің орталықтануына сыртқы саяси факторлар да мол әсерін тигізді. Татар-моңғол басқыншылардың тәуелділігінен босау үшін орыс жерлері Москва княздігінің маңайына біріге бастады. Мосва сол кезеңдегі географиялық жағынан барлық жаулардан алыс орналасқан, айлалы экономикалық саясаттың нәтижесінде байып алған мықты саяси орталыққа айналған болатын.

Бұл кезеңде Владимир, Дмитров, Можайск, Переяславль, Угличь, Тверь, Кіші Новгород, Рязань және тағы басқа ірі қалалар қалыптасты. Осы саяси орталықтардың ішінде өзінің экономикалық қуатының арқасында Москва жеңіп шықты. Ол орталықтанған орыс мемлекетін құра бастады. 

Бұл кезеңдерде Русте феодалдық меншік саласында айтарлықтай өзгерістер орын алды. Феодалдар табы бірнеше разрядтарға бөлінді. Иерархиялық сатының ең басында Ұлы княз тұрды. Қызметтегі княздер бұл уақытта ірі жер иеленушілерге айналды. Олар Ұлы княздің тікелей бағыныштыларына айналды. Боярлар да Ұлы княздің бастапқыда вассалдары, кейін бағыныштыларына айналды. Бояр атағы басында мұрагерлікпен қтетін болды, кейін ол Ұлы княз беретін сарайлық атаққа айналды. Сонымен бірге феодалдар табына  думалық дворяндар, думалық дьяктар, стольниктер, москвалық және қалалалық дворяндар, бояр балалыры да кірді.

Қызметтегі адамдар, яғни, дворяндар, жерді шартты ұстады, яғни, қызметі үшін пайдалануға алды. Олардың саны мен ықпалы да өсті. Ұлы княз өзінің боярларға қарсы күресінде дворяндардан қолдау тапты. 

Монастырь мен шіркеу Орыс мемлекетінің барлық жеке иеліктегі жерінің үштен бірін иеленді.  

Қалардың саны өсті, сонымен бірге, олардың халқының жіктелуі тереңдеді. Қала халқының жоғарғы бөлігін – көпестер құрады. Олармен бірге бұл сатыда ірі қолөнершілер тұрды. Бұл екі категория қаланың басқа бөліктерінінің еңбегін пайдаланды.

Шаруалар негізгі бірнеше топқа бөлінді:

1. Қараауыртпалықты, яғни, Ұлы княздің шаруалары. Олар патшаға натуралды алымдар төледі және басқа да борыштарды өтеді.

2. Сарайлық шаруалар – жеке княздер мен олардың отбасыларына тиісті басыбайлы шаруалар.

3. Жекеиеліктегі шаруалар – жеке феодалдардың жерін жалға алушы шаруалар.

Бұл шаруалар өздері отырған жерді, феодалын тастап кете алмады, тек жылына бір рет Юрьев күні оларға ондай мүмкіндік берілді. 

Бұл кезеңде Орыс мемлекетінің басында XV ғ. аяғынан бастап «Барлық Рустің билеушісі» деп атала бастаған Ұлы князь тұрды. Бастапқыда ол ертефеодалды монархиялық мемлекеттің басышысы сияқты өзіне тең княздердің ішіндегі біріншісі ғана болды. Оның билігі өз вассалдарымен отырған келісім-шарттарымен анықталды, княздердің, боярлар мен монастырьлардың кең өкілеттіктерімен шектелді. Жеке княздіктердің дербес билігін жою Ұлы княз билігінің кеңеюіне алып келді. Жергілікті княздер мен бярлар біртіндеп Ұлы княздің бағыныштыларына айнала бастады. Алайда соған қарамастан оның билігі шексіз болмады, ол мемлекетті боярлық аристократияның органы – Бояр думасымен бірге биледі. Бояр Думасы боярлар мен княздерден тұратын тұрақты түрде қызмет ететін орган болды. Ол Ұлы князбен біріге отырып маңызды сұрақтарды шешті. 

Феодалдық съезділер феодалдық бытыраңқылық кезеңінде де орталықтанған мемлекеттің құрылу кезеңінде де шақырылды. Біртіндеп бұл органның маңызы төмендеді. Кейінірек олар мүлде жоғалып кетті.

Орталық билік лоргандары – приказдар құрылды. Оларда арнайы салалар бойынша жұмыс істейтін дьяктар қызмет етті. Бастапқыда олардың саны 10 болды.  Оларға Үлкен сарай приказы және Қазына приказдары жатады. Бұлар бірінші приказдар болды. Олардан кейін Разрядтық, яғни, әскери, елшілік, тонаушылық, Пошталық приказдар құрылды. 

4-сұрақ:

Орталықтанған Орыс мемлекетінің құрылуына феодалдардың үстем табының нығаюы жағдай жасады. Феодалдардың кейбір топтары біртіндеп топтарға біріге бастады, шаруалардың крапостнойларға айналуы толық аяқталды. Сонымен бірге, оған жаңа аумақтарды басып алу да септігін тигізді. Бұл кезеңде Қазан, Астрахань хандықтары, Украина қосылды. Біртіндеп Ресейдің құрамына Солтүстік Кавказдың бір бөлігі, башқұрт жерлері және Батыс Сібір кірді. 

Феодалдық қытынастар да дамыды, сонымен бірге, өндіріс пен нарықтардың байланысы нығайды. Таптық күрес күшефе түсті. Ресейдің түрлі аумағында шаруалардың көтерілістері орын алды. 

Осы өзгерістердің нәтижесінде XVI ғ. ортасында сословиелі-өкілді монархия орныға бастады. Бұл процесс Зем соборларын шақырумен байланыстырылады. Оның құрамына боярлар, діни сословие және жоғарғы дворяндар мен қала басшылары кірді. Бұл органның құрамына боярлардың думасы да кірді. 

Бұл кезеңдегі үстем тап иерархиямында патша жоғарғы орынды иеленді. Оның жерлері екі құқықтық мәртебеге ие болды. Бірінші жерлер патша мен оның отбасының жеке меншігі болды, ал екінші жерлер оған патша ретінде тиісті болды. 

Феодалды шонжарлардың бас бөлігін боярлар деп атады. Боярлар патшамен сыйланатын сарайлық атаққа айналды. Феодалдардың келесі тобы қызметтегі адамдар – дворяндар деп аталды. 

Бұл кезеңдерде вотчиналық жер иелену шартты сиптақа ие бола бастады, яғни, қызмет үшін ғана берілетін болды. 

Поместьелік жер иелену де болды. Олармен қатар монастырлық жер иелену де сақталды. 

Ресей мемлекетінің даму кезеңдерінің бұл кезеңінде қалалардың саны одан сайын өсті. Қолөнердің сан түрі пайда болды және дамыды. Қала халқының саны мен олардың жіктелуі күшейді. Олардың санымен бірге ықпалы да өсті. 

Шаруалар жерге толық бекітілді. Олар қожайынға мұрагерлікпен өтетін болды. Бұл кезде холоптардың жағдайы крепостной шаруалармен теңестірілді. 

Мемлекеттік билікте орталықтану күшейді. Патшаның билігі күшейе бастады. Феодалдық топтардың арасындағы қайшылықтарды пайдаланып патша өз билігін айтарлықтай нығайтты. Патша мемлекет басшысы болды. Бірақ ол билігін Бояр думасымен бөлісуге мәжбүр болды. Алайда бұл кезеңде Бояр думасының құрамында дворяндардың саны өсті. 

Мемлекет басқаруды бұл кезеңдерде Зем соборлары бас орынды иеленді. Олар маңызды шешімдерді қабылдады және салықтарды енгізуге рұқсат беріп отырды. 

Орталық басқару органдары – приказдардың жүйесі дамытылды. Приказдардың саны өсті, штаты да ұлғайды, мемлекеттің барлық аумағын қамтитындай жағдайға жетті.  

Ресейдегі абсолюттік монархияның орнауы XVII ғ. аяғында басталды. Бұл процесті негізінен капиталист-көпестер басқарды. Боярлық аристократиямен күреске түскен патша қала тұрғындарының көмегіне сүйенді. Оған сауда мен өнеркәсіптің дамуы жағдай жасады. Сонымен бірге, жаңа аумақтарды жаулап алу да мықты патшалық мемлкетті қажет етті. Бұл кезеңде патша өз билігін Бояр думасын шектеу арқылы кеңейтті. Зем соборының қызметі патша қаржылай тәуелсіздікке қол жеткізген кезде қажет болмай қалды. Шіркеудің мемлектке толық бағындырылуы жүзеге асырды. Патриарх Никон мен Алексей Михайлович патша арасындағы қақтығыс шіркеудің жеңілісімен аяқталды. 

Абсолюттік монархияның Ресейде толығымен орнауы Петр I есімімен байланысты. Оның жүргізген реформалары Ресейдің одан әрі империя ретінде дамуына жағдай жасады. 

1721 ж. Солтүстік соғыста жеңіске жеткен Петр I Сенат пен Қасиетті Синод император атағын сыйлады. Ресей мемлекеті империяға айналды.

Бұл кезеңдегі қоғамдық құрылысқа қалыптасқан негізгі төрт сословиенің құқықтық мәртебесін жан-жақты реттеу тән болып табылады. 

Бұл уақытта дворяндардың артықшылықтары мен жеңілдіктерінің одан әрі кеңеюі байқалады. Тек дворяндар ғана жерге ие болды. Нәтижесінде вотчина мен поместье бірігіп кетті. 1722 ж. Рангілер туралы табель қабылданды. Оған сәйкес қызметтің түрлі шендері анықталған. VIII разрядқа дейін қызмет еткен адамдар дворяндарға айналды. Барлық жоғарғы лауазымдарды дворяндар иеленді. 

Діни сословиесінің жағдайы абсолютизм кезеңінде күшейе түсті. Діни қызметкерлер мемлкеттік аппаратқа белменді түрде кіре бастады. Діни қызметкерлер екіге бқлінді: қара (монастырларда қызмет ететін) және ақ (шіркеулерде қызмет ететін).

Шаруалар сословиесі де бірқатар өзгерістерге ұшырады. Феодалды-басыбайлы шаруалар негізгі бөлігін құрады. Оларың келесі түрлері болды:

1. Помещиктер

2. Мемлекеттік

3. Экономикалық

4. Поссесиондық

5.  Сарайлық

Бұл кезеңде қалаларда металлургиялық, тері, мата көсіпорындары құрылды. Буржуазияның саны көбейе бастады. Қала халқы бірнеше гильдияларға біріктірілді. Бірінші гильдияға банкирлер, көрнекті көпестер, қалалаық дәрігерлер, аптекарьлар, алтын, күміс жасаушылар, суретшілермен икона салушылар жатты. Екінші гильдияға азық-түлікпен сауда жасайтындар, қолөнершілер, тігіншілер, етікшілер жатты. Қаланың қалған бөліктері үшінші гильдияға кіргізілді.

Мемлекет басшысында қолында жоғарғы заңшығарушылық, атқарушылық, сот билігі бар абсолютті монарх тұрды. Ол ел әскерінің жоғарғы қолбасшысы болды. Шіркеуді мемлекетке бағындырғаннан кейін ол шіркеу басшысына айналды. 

1711 ж. тоғыз мүшеден тұратын Сенат құрылды. Оған маңызды сұрақтар бойынша шешім қабылдау құқығы берілді. Алайда Петр I өлімінен кейін бұл органның маңызы төмендеді.

Одан бөлек бұл уақытта орталықтанған бюрократиялық аппарат құрылды. Оның құрамына арнайы салалар бойынша маманданған түрлі органдар болды.. 

5-сұрақ:

Ресейдегі феодалды құқықтың дамуы құқық қайнар-көздерінің дамуына тәуелді болды. Ал олар өз кезегінде мемлекеттің даму кезеңдерімен байланысты болды.

1. Феодалды мемлекет пайда болған кезеңде әдет-ғұрып құқығының феодалды сипаттағы ең ірі кодификациясы «Орыс шындығы» жасалды. Оның бүгінгі күнге дейін үш редакциясы жетті. 

· Қысқа түпнұсқасы. Ол екі бөліктен тұрады: Ярослав шындығы және Яровлав ұлдарының шындығы.

· Кең ауқымды тұпнұсқасы. Ол да екі бқліктен тұрады: Ярослав жарғысы және Маномах шындығы.

· Кең ауқымды түпнұсқасының қысқартылған түрі.

2. Феодалдық бытыраңқылық кезеңінде «Орыс шындығы» қолданыла берді. Алайда Псков және Новгород республикаларында Судный грамоталар, яғни, заңдар жинақтары қабылданды.

3. Елдің орталықтану кезеңінде бұл процеске Жалпыорыс жинағы және 1497 ж. Судебник өз септігін тигізді. Бұл құжаттар крепостной құқықтың негізін салды.

4. Сослоиелі-өкілді монархия кезеңінде заңнаманы жүйелеу нәтижесінде 1550 ж. Судебник және 1649 ж. Собор уложениесі пайда болды. Бұл құжаттар крепостной құқықтың қалыптасуын аяқтады.

5.  Абсолютті монархия кезеңінде заңшығару императордың жеке құқығына айналды және ескі заңнаманы жүйелеу процесі жалғастырылды. 

Тақырып бойынша қайталау-пысықтау сұрақтары:

1. Ең алғаш Орыс мемлекеті қай қалады орын тепті?

2. Орыстың ең алғашқы княздары кім болды?

3. Удельдік княздар деген кімдер, олардың мәртебесі қандай болдды

4. 1905 ж. революцияның кейінгі зардабы қандай саси зардабы туындады?

5. Қазан төңкерісін басқарушы және қозғалушы күштері кімдередн тұрды?

6. СССР одағының құлауына қандай себептер болды?

Тақырып № 17   Жаңа замандағы Жапон мемлекетінің дамуы. 

Жоспар:
1 Мэдзи революциясы және оның саяси нәтижелері.

2 1889 ж. Жапон Конституция

3 Жапония құқығы

Қолданылған әдебиеттер:

1 История государства и права зарубежных стран. \ Под. Ред. Крашенинниковой Н.А. и Жидкова О.А. в 2 томах. М., 1999ж.

2 Батыр К.И. Всеобщая история государства и права. М., 1999ж.

3 Графический В.В. Всеобщая история государства и права. М., 1999г.

4 Черниловский З.М. Всеобщая история государства и права. М., 1999г.

5 Мухаев Р.Т. История государства и права зарубежных стран. М.: ЮНИТИ-ДАНА, 2005

6 Черниловский З.М. Хрестоматия по всеобщая истории государства и права. М.., 1988г.

7 История государства и права зарубежных стран: Учебно-методическое пособие / Отв. редактор Н.А.Крашенинникова.- М.: Норма, 2006

8 Кучер В.В. История государства и права зарубежных стран: Словарь-справочник.- Новосибирск: Сибирское соглашение, 2000

9 Ливанцев Е.К. История буржуазного государства и права. М., 1986г.

10 Омельченко О.А. Всеобщая история государства и права. Т 1,2 М., 1998г.

1-сұрақ: Мэдзи революциясы және оның саяси нәтижелері.

XIX ғ. бірінші жартысында Жапония милитаристік типтегі феодалдық мемлекет – сегунат болды. Сегунат басшылары елді басқа әлемнен оқшаулау саясатын жүргізді. Бұл феодалдық құрылыстың үзақ сақталуына жағдай жасады. Формальды түрде мемлекеттік-құқықтық сипаты жағынан Жапония орталықтанған монархия болып саналғанымен, шын мәнінде билікті самурайлардың қатарынан шыққан мұрагерлікпен ауысатын әскери диктатор – сегун («ұлы қолбасшы») жүзеге асырды. Императорлар сегундардың тұтқындары ретінде ұсталынды және оларға толық тәуелді болды. Токугава үйінен шыққан әскери билеуші - сегун өз қолында әскери және әкімшілік билікті шоғырландырды. Мемлекетті басқару ісінде ол «бакуфу» үкіметіне (әскери-далалық ставка) және әскерге арқа сүйеді. Мемлекет аумағы ықпалды княздер – даймелер басқаратын феодалды княздіктерден тұрды. Бұл уақытта дәстүрлі Жапон қоғамы төрт сословиелік топтан тұрды:

1. «си» - самурай-дворяндардың әскери сословиесі. Олар сегунға немесе даймелерге жер немесе күрішпен алатын үлес үшін қызмет етті;

2. «но» - жерге бекітілген шаруалар. Олар астықтың 60-80%-ын құрайтын рента салығын төлеп тұрды;

3. «ко» - цехтарға біріктірілген қолөнершілер;

4. «се» - гильдияларға біріктірілген саудагерлер.

Бұл сословиелік қоғамда феодалды княздар – даймелердің тобы ерекше орынға ие болды. Сегунаттың әскери-олигархиялық диктатурасы феодалдық құрылыс пен дәстүрлі қоғамды сақтап қалуға тырысты. Алайда феодалдық қатынастардың дамып жатқан қоғам қажеттіліктеріне жауап бере алмауы Жапонияда да көріне бастады.

Тауар-ақша қатынастарының дамуы бір жағынан буржуазия табының пайда болып нығаюына және екінші жағынан шаруаларды қанаудың күшеюіне алып келді. Бұл проесс барысында самурайлардың бір бөлігі де кедейленді. Қызметсіз және жерсіз қалған самурайлардың рониндер деп атады. Олар негізінен саудагерлерге тәуелділікке түсті.

Шаруалардың арасында жіктелу проестері басталды. Кедейленген шаруалар жалдамалы жұмыс нарығына түсті, ал байыған шаруалар кәсіпкерлерге, өндірістік буржуазияға айналды. Яғни, феодалдық қатынастардың ыдырауы орын алды. Алайда капиталистік қатынастардың дауына Токугаваның әскери‑феодалды режимі кедергі жасады. Шаруалар феодалдық құрылысқа ашық түрде қарсы шықты.  1853-1867 жж. елде 52 ірі шаруалар көтерілісі орын алды. Сонымен бірге осы кезде сегун болып отырған Токугава үйінің өкілі Хитобашиге қарсы самурайлардың төменгі топтары мен буржуазия көтерілді. Сонымен бірге токугавалық режимнің құлауына АҚШ, Англия, Франция және Голландия сияқты державалардың қарулы араласуы үлкен рөл атқарды. Олардың біріккен флоты сегун үкіметінен кедергісіз Жапония порттарына кіріп сауда жүргізуге рұқсат алмаған соң, аралды атқылауды бастады. Сегун бұл елдермен елдің мүддесіне кереғар келісім-шарттарға отыруға мәжбүр болды. Жапонияның отарға айналу қауіпі күшейе түсті. Қалың бұқара үшін сегун ұлттық мүдделердің сатқыны ретінде көрінді. Жапонияда буржуазиялық революцияның алғышарттары пісіп жетілді. 

Нәтижесінде сегунға қарсы оппазициялық топ күннен-күнге күшейе түсті. Олардың қатары буржуазия, самурайлар мен либералды көзқарастарды ұстанған дворяндар арқылы көбейді. Бұл өз алдына сегунның жақтастарын ашық қақтығысқа шығуына алып келді. «Болмашы азаматтық соғыс» нәтижесінде 1867 жылдың 7 қарашасында Кейки сегун биліктен бас тартты, елде император Муцихитоның билігі қалпына келтірілді.

Осылайша сегун билігін құлатып абсолюттік монархия нысанындағы император билігін қалпына келтурі Жапониядағы буржуазиялық революцияның алғашқы қадамы болды. Бұл Жапон буржазиялық революциясының европалық революциялардан басты айырмашылығы болды. 

Елде Мәйдзи исин дәуірі, яғни, «ағартушылық басқарудың» қалпына келтірілуі басталды. Мэйдзи революциясы «үстіден жүргізілген революция» болды. Оның басты мақсаты елді тез арада капитализациялау болды. 

Жапониядағы Мэйдзи буржуазиялық революциясының басты белгілері:

1. буржуазияның әлсіздігінен революцияның аяқталмай қалуы, осымен Жапон капитализміндегі феодализм қалдықтарының кездесуі түсіндіріледі;

2. революция мазмұны бойынша елдің саяси, экономикалық, құқықтық,  әлеуметтік жүйелерін біртіндеп түрлендірген реформалардың тізбесі ретінде қарастырылады;

3. артта қалған жапон қоғамын модернизациялау алдыңғы қатарлы батыстық идеяларды, технологияларды, саяси және құқықтық мекемелерді алу арқылы жүргізілді. Оларға жапондықтарға түсінікті болатын ысандар  берілді;

4. Бұл реформалар жоғарыдан, яғни, билік басындағы топпен жүзеге асырылды.

Мэйдзи революциясының нәтижелері:

1. Адамдардың жеке бас бостандығын шектеген қоғамның сословиелі-өкілді бөлінісі жойылды және азхаматтардың заң алдындағы формальды теңдігі жарияланды.

· 1868 ж. цехтар мен гильдиялар және олармен байланысты қолөнер мен саудадағы шектеуліктер жойылды. Әрбір азаматқа кәсіпті еркін таңдау құқығы берліді;

· 1872 ж. Жалпыға бірдей бастапқы білім алу туралы заң қабылданды;

· 1869 ж. феодалды құқықтар жойылды, помещиктерге олардың орнына бұрынғы табысының үштен бірін тең болатын көлеміне дейін жететін мемлекеттік зейнетақылар тағайындалды;

· 1871 ж. сословиелердің теңдігі, ел аумағында еркін жүріп-тұру және кәсіпті еркін таңдау құқықтары жарияланды;

· 1872 ж. бұрынғы атақтарды жою туралы заң абылданды. Барлық халық жоғарғы шонжарлар – «кидзоку», төменгі дворяндық – «кидзоку» және «қарапайым халық» деп бөлінді. 

Осы реформалардың арқасында ел аумағында ортақ экономикалық кеңістік, жұмысты пен тауарлардың ортақ нарығы құрыла бастады, ортақ валюта енгізілді.

2. Елдің ауыл щаруашылығы экономиканың басты саласына айналды. 1871-1872 жж. жерге қатысты феодалдық құқықтарды жойып, оның еркін сатылуын рұқсат еткен аграрлық реформа жүргізілді. Феодалдық княздердің экономикалық билігі түпкілікті жойылды. Алайда жердің басым бөлігін, жаңадан байыған қоғам топтары сатып алды, шаруалардың көп бөлігі жерсіз қалып пролетариат қатарын толықтырды.

3. Экономика мен әлеуметтік қатынастардағы өзгерістер саяси құрылыс пен басқарудың модернизациялануын талап етті. 1868 ж. Император жанында екі палата құрылды. Жоғарғы палатаға феодал шонжалар, ал төменгі палатаға самурайлық және буржуазиялық элементтер кірді. Яғни, елді басқару бұрынғыдау жоғарғы шонжарлар, сарайлық аристократия мен бюрократияның қолында қалды. 1871 ж. әкімшілік реформа жүзеге асырылды. Оған сәйкес бұрын болған феодалды княздіктердің орнында халқының саны бірдей 50 префектура құрылды. Префектураны орталықтан тағайындалатын губернатор басқарды. Губернатор префектурада үкімет құрды. Ықпалды феодалдық княздер экономикалық қуатымен қатар саяси ықпалынан да айырылып қалды. Бұл мемлекеттің бірігуін және феодалдық сепаратизмді жоюға мүмкіндік берді. Мемлекеттік аппарат та реформалауға ұшырады. Мемлекеттік кеңес Герман үлгісіне сәйкес әкімшілік биліктің жоғарғы органы ретінде Министрлер кабинетіне ауыстырылды. Оны министр-президент басқарды және ол тек император алдында ғана жауапты болды. 

4. Әскерді модернизациялау герман үлгісі бойынша, ал флотты – ағылшын үлгісі бойынша жүргізілді. 1872 ж. жалпыға міндетті әскери борыш енгізілді, сонымен бірге, самурайлар офицерлік шендерді алуға басым құқықтарды иеленді. 

5. 1880 ж. сот ведомствосы реформаланып, құқықтық жүйе бірегейлендірілді. Батыстық мемлекеттердің үлгілері негізінде Қылмыстық және Қылмысытық іс жүргізу кодекстері дайындалып іске қосылды. 

Алайда реформалардың жаңашыл бағытына қарамастан, саяси режим өзгеріссіз қалды. Ол мәні бойынша полицейлік мемлекет режимі болып қала берді. Европалық үлгімен құрылған жаңа органдармен қатар, ескі сипаттағы Император сарайының министрлігі, Құпия кеңес сияқты органдар құрылды. Сонымен бірге, 1884 ж. Жапонияда маркиз, князь, граф, виконт, барон сияқты дворяндық атақтар енгізілді. Кейін дворяндар жоғарғы палата – Пэрлер палатасына кірудің ерекше құқығын алды.

2-сұрақ: 1889 ж. Жапон Конституция

«Ұлы реформалар дәуірі» елдің капиталистік дамуына қарқын берді. Экономикалық жағынан нығайып алған буржуазия саяси құқықтарды талап ете бастады. Осы мақсатта олар буржуазияға билікке араласуға мүмкіндік беретін конституциялық басқаруға өтуді талап етті. Осылайша Жапонияның жас буржуазиясы конституциялық басқаруға өтуді көздеген күрес басына тұрды. Бірақ бұл топ құрамы жағынан біртекті болмады. Оппазициялық топқа ұсақ помещиктер мен ауыл буржуазиясы, өндірістік буржуазия мен ұсақ дворяндар кірді. Әрбір топ өзіндік мақсаттарды қудалады. 

Жапонияның ірі помещиктер мен қаржылық буржуазиядан тұратын билеуші табы либералды оппазициямен келісімге келудің қажеттігін түсінді. Нәтижесінде 1881 ж. император концтитуциялық басқаруды көздейтін жарлықты, ал 1890 ж. парламент құруды көздейтін жарлыққа қол қоюға мәжбүр болды. Осыдан кейін елде партиялық жүйенің орнауына алып келген таптардың ішіндегі жіктеліс басталды. 1881 ж. қазанда Жапонияның тұңғыш саяси партиясы – Либералды парития (Дзиюто) құрылды. Оның әлеуметтік тірегін ұсақ помещиктер, қалалық және ауылдық орта буржуазияның бір бөлігі, тұрақты ұстанымдағы шаруалар құрады. 1882 ж. тағы бір оппазициялық партия – Реформалардың контситуциялық партиясы құрылды (Кайсинто). Онда басты рөлдерді қала буржуазиясы мен интеллигенция ойнады. Бірақ осы уақытта, яғни, 1882 ж., оппазициялық партиялармен қатар үкімет бағытын ұстанатын Конституциялық империялық партия – Риккен тесейто паритясы да жұмысын бастады. 

Осы процестердің барлығы заңи бекітілуді талап етті, яғни, конституция қабылдау керектігін аңғартты. Нәтижесінде буржуазияланып кеткен дворяндардан шыққан Ито Хиробуми бастаған топ Европалық конституцияларды зерттей келе Жапон конституциясының жобасын дайындады. Конституция қабылданбастан бұрын Европалық манерге сай елде 500 жаңа дворяндық атақ таратылды. Осылайша мұрагерлікпен өтетін Пэрлер палатасына негіз қаланды. Мемлекеттік кеңес Премьер-Министр басқаратын Министрлер кабинетіне ауыстырылды, кеңесуші орган ретінде Құпия кеңес құрылды. Осы Құпия кеңес 1889 ж. Императормен кеңесе отырып     Конституцияны бекітті. 

1889 ж. Констиуция «монархиялық конституционализм» доктринасына негізделді. Оған сәйкес Жапониядағы конституциялық басқарудың қасиетті орталығы Император саналды. Елде Дуалистік нысандағы Коснституциялық монрахия басқару нысаны бекітілді. Конституция император билігін саяси жүйенің өзегі деп таныды және императорға шын мәнінде шексіз заң шығару, атқару және сот билігін берді. Император империяның «қасиетті және қол сұғылмайтын» басшысы деп бекітілді. Ол тек құдай алдында ғана жауапты болды. 

Императордың заңшығару билігі белгілі-бір мөлшерде парламент тарапынан шектеліп отырды. Ол екі палаталы болды. Жоғарғы палата – Пэрлер палатасына келесі топтар депутат болды:

1. Император отбасының патшазадалары;

2. Дворяндық атағы бар аристократия;

3. «мемлекет алдындағы еңбегі үшін» император тағайындайтын депутаттар;

4. Императорлық Ғылым академиясының өкілдері;

5. Жоғарғы тікелей жер салығын тқлейтін сайлаушылар дауыс берушілері.

Жоғарғы палатаның уәкілет мерзімі – 7 жыл деп белгіленді. 

Төменгі палата - Өкілдер палатасы қаншама ценздер негізінде (жыныстық, жастық, мүліктік, отырықшылық ценздері) сайланды. Дауыс беру құқығы 25 жастан асқан, 15 иен тікелей салық төлейтін және тұрақты жерде тұратын ер адамдарға ғана берілді.

Жоғарғы әкімшілік билік Премьер-Министр басқаратын Министрлер кабинетіне берілді. Үкімет парламенттік бақылаудан бос болды. Премьер-Министр мен министрлер Парламенттегі саяси партиялардың арақатынасына тәуелсіз тағайындалды. Көп жағдайда билеуші тап парламентті император жарлықтары арқылы айналып өтіп отырды. 

Жапон мемлекеттік механизмінде Конституцияға сәйкес сот билігін жүзеге асыруға үлкен маңыз берілді. Коснтитуцияға сәйкес сот билігі император атынан жүргізілді. Судьялар орнынан тек оларға қатысты сот үкімі болған жағдайда ғана алынды. Ерекше соттардың құрылуына жол беретін бап болды. Бұл кейін жиі қолданылатын болды. 

Жалпы 1889 ж. Мэйдзи Коснтитуциясын қабылдағаннан кейін Жапонияның мемлекеттік даму үрдісінде бірқатар тенденциялар анық көріне бастады:

1. Мемлекеттік аппарат пен қоғамдық өмірдің милитаризациялануы. Оған себеп генералитеттің ықпалды саяси күшке айналуы. Бұл уақытта тез дамыған өндіріс пен ауыл шаруашылығы жаңа ресурстарды қажет етті. Сол себепті жаңа отарларды басып алу мұқтаждығы туындады. Нәтижесінде өндірістік буржуазия мен ірі дворяндардан қолдау тапқан әскери топтар әскер мен флоттың нығайтуға мүмкіндік алды. 1872 ж. Ликей аралдарын басып алды, 1894-1895 жж. Қытайға басып кірді, 1904 ж. Жапон-Орыс соғысы нәтижесінде Оңтүстік Сахалин Жапонияға өтті, 1910 ж. Жапония Корейді өзіне бағындырды.
2. Биліктік уәкілеттіктерді қайта үйлестіру тенденциясы. Биліктік уәкілеттіктер омсу уақытта дворяндық атағы бар тұлғалардан құралатын Құпия кеңес, Сарай министрлігі сияқты органдарға өте бастады. 
3. Жапон мемлекеттік механиміндегі конституциядан тыс органдардың маңызының артуы тенденциясы. Осы уақытта Жапонияда мемлекеттік қызмет ақсақалдарынан құралған конституциядан тыс институт – генро үлкен саяси ықпалға ие болды. Онымен кеңеспей Император және Үкімет бірде-бір маңызды мәселелерді шешпеді. 
4. Мемлекеттің экономикалық, технологиялық және әскери модернизациялаудағы басшылық рөлдерді ойнауы. Бұл кезеңде мемлекеттің қолдауымен банкілік және өндірістік қаржылардың бірігу процестері жүрді. 
3-сұрақ: Жапония құқығы

Жапонияның буржуазиялық құқығының қалыптасуы бірнеше мақсатта қалыптасты:

· Капиталистік қатынастар мен буржуазиялық реформаларға кеңістікті ашу;

· Билеуші тапты құрайтын либералды дворяндар мен сауда-өндірістік буржуазияның мүдделерін қорғау.

Жапон құқтық жүйесі европалық құқықтың рецепциясы және оның Жапонияның этномәдени ерекшеліктеріне бейімделуі негізінде жүрді. Осы мақсатта заңнама жасауға көмектесу үшін атақты батыстық заңгерлер шақырылды. 

Қылмыстық құқық. Мэйдзи революциясының алғашқы жылдары қылмысытық құқық Жапон құқықтық жүйесіндегі ең қарқынды дамып жатқан құқық саласы болды. Қылмыстық қудалау негізінен шаруалардың көтерілісіне және бужуазиялық реформаларға деген самурайлардың наразылығына қарсы бағытталды. Буржуазиялық сарындағы алғашқы Қылмыстық кодекс 1880 ж. 1 қаңтарда қабылданды. Кодекстің негізгі авторы француз заңгері Г.Буассонад юолды. Онд келесідей қағидалар көрініс тапты: заңның кері күшіне тиым салу, заңда көрсетілмесе, қылмысытың жоқтығы. Қылмысытық кодекс 4 кітаптан, 430 баптан тұрды. Онда қылмысытық іс-әрекеттің үштік саралауы қолданылды: қылмысы – жаман қылық – полицейлік бұзушылық. Алайда аталмыш кодекстің франзуз қылмысытық кодексінен бірқатар ерекшеліктері болды. Жазалар жүйесі өзінің қатаңдығымен ерекшеленді. 20 қылмысы үшін өлім жазасы көзделген. Сонымен бірге, ескіжапон құқығынан өз еркімен келуіне байланысты барлық қылмысытар үшін жазаны жеңілдету нормасы алынған. Бірақ бұл кодекстің енгізілуі оппазициялық топтың наразылығын тудырды. Сол себепті оны толықтыратын және қаталдандыратын Қоғамдық қауіпсіздікті қамтамасыз ету туралы заң қабылданды. 

Уақыт өте Жапон заңгерлері қылмысытық заңнаманың германдық лгісіне көңіл аудара бастады. Осылайша 1907 ж. германдық үлгі бойынша құрастырылған Жапон Қылмысытық кодексі қабылданды. Ол келесі жылдың 1 қаңтарында күшіне енді. Ол өзінің германдық моделінен асып түсті.

1. Судьяның өз қарауына берілетін мәселелердің көлемі кеңейтілді, қылмысытық іс-әрекеттің үштік саралауы алынып тасталды;

2. Қылмысы құрамдарының нақты анықтамаларының болмауы, жазалау шараларының тым кеңдігі;

3. Қылмысытық заңның репрессивтік бағыты;

1908 жылдың сәуірінде Әскери-қылмыстық кодекс қабылданды. Ол билеуші таптың қолындағы тағы бір революциялық қозғалыстарды жазалау құралына айналды.

Әкімшілік құқық. Әкімшілік құқық саласында 1900 ж. қабылданған Полиция туралы заң үлкен маңызға ие болды. Полицияның қадағалауына елдің барлық қоғамдық-саяси өмірі қойылды. Нақтырақ айтатын болсақ, одақтар мен жиналыстар тек бірқатар полицейлік талаптарды орындағаннан кейін ғана мүмкін болды. Көп жағдайда полиция оларға тиым салып отырды. Полицейлік шенеуліктерге барлық жиналыстарға қатысу, кез-келген сөз сөйлеушіні сөзден айыру құқығы және баспасөз беттерінде белгілі-бір тақырыптарға басылымдарға тиым салу құқығы болды. 

Азаматтық құқық. Азаматтық кодексті дайындау жұмысы профессор Г.Буассондтың басшылығымен жүргізілді. Алайда бұл құжат тек 1890 жылдың барысында бөлек-бөлек бекітілді. Ол негізінен француз, ағылшын, герман заңнамаларынан алынған нормалардан тұрды. Олармен қатар ескіжапон құқық нормалары да кодекске енгізілді. Ол бойынша заттай құқықтар саласында «жалпы жақсылыққа» жеке меншікті шектеу қарастырылған, шын мәнінде бұл монополия иелерінің ұсақ меншік иелерін шектеудің бір амалы болды.

Жапон әдет-ғұрып құқығына негізделген нормалар отбасы және мұрагерлік құқық салаларында көптеп кездесті. Отбасы әкенің шексіз билігіне негізделген патриархалды сипатқа ие болды. Неке монагамдық сипатта болды және отбасы басшысының рұқсатымен жасалды. Ол жас жұбайлардың тұратын жерін өзі анықтап отырды. Әкенің мүлкі оның өлімінен кейін үлкен ұлына ауысты.

Сот құрылымы және сот өндірісі. 1889 ж. Конституция сот төрелігінің тек жалпы қағидаларын ғана бекітті. Оған сәйкес судьялардың тәуелсіздігі және ауыспайтындығы бекітілді. Жалпы соттармен қатар ерекше әкімшілік соттардың құрылуына жол берілді. 1890 ж. Соттарды ұйымдастыру туралы заңға сәйкес сот құрылысының жаңа нысаны қабылданды. Оған сәйкес соттар жергілікті, округтік, аппеляицляқ және Жоғарғы Сот деп бөлінді.

Сонымен бірге, аталмыш заңға сәйкес Прокуратураның жоғарғы жариялы департаментінің құрылуы көзделді. Прокурарларға алдын-ала тергеуге басшылық жасау, соттарды қадағалау және мемлекеттік айыптау функциялары жүктелді. 1893 ж. Адвакатура туралы заң қабылданды. Прокурорлар мен адвокаттар Әділет министріне бағынды.

Процессуалды заңнама. 1880 ж. Қылмысытық іс жүргізу кодексі және 1890 ж. Азаматтық іс жүргізу кодексі қабылданды. Біріншісі француздық қылмысытық іс жүргізу кодексінің ал екіншісі герман азаматтық іс жүргізу кодексінің әсерімен құрастырылды. 

Сот процесі жарыспалы сипатқа ие болды және екі сатыдан тұрды:

1. Алдын-ала тергеу сатысы

2. Сот талқылау сатысы

   Тақырып бойынша қайталау-пысықтау сұрақтары:

1.Жапонияда буржуазиялық республиканың пайда болуына қандай 

   себептер болды?

2. Мейдзи Революцисы кімді қолдады?

3. 1889 ж.Конституция  қандай модель бойынша қалыптасты?

4. Императрдың мемлекет билігіндегі құзыреті қандай болды?

Өз білімін тексеруге арналған тест сұрақтары
1.1.Ежелгi Египетте “ном” деген кiм?

      А) Египет билеушiсiнiң шенi;

      В) шiркеу;

      С) облыс;

      D) ирригациялық;

      Е) абыз;

       ***************

2.1. Египетте перғауын билiгi қалай болды:

      А) шектеусiз;

      В) абыздар билiгiмен шектелдi;

      С) әскери басшылардың билiгiмен шектелдi;

      D) соттар билiгiмен шектелдi;

      Е) нонарх билiгiмен шектелдi;

       ***********

3.1.Мемлекет басқаруындағы перғауыннан кейiнгi тұлғаны қалай атады:

     А) джати;

     В) нермер;

     С) нормарх;

     D) архонт;

     Е) геронт;

     **********

4.1. Египетте туысқандар арасындағы неке:

      А) үзiлдi- кесiлдi тиым салынды;

      В) таңдаулыларға ғана рұқсат етiлдi;

      С) перғауынға ғана рұқаст етiлдi;

      D) барлығына да рұқсат етiлдi;

      Е) перғауынның рұқсатымен ғана рұқсат етiлдi;

     **********

5.1. Вавилонның ерiктi тұрғындар категориясына кiмдер жатады:

       А) патриций және плебейлер;

       В) мушкенум және авилум;

       С) авилум және энги;

       D) мушкенум және бамрум;

       Е) редум және бамрум;

       **********

6.1. Вавилонда құлдарды қалай атады? 

      А) Вардум;

      В) потеи;

      С) ропи;

      D) авилум;

     Е) мушкенум;

       **********

7.1. Вавилонда құлдардың  қандай түрлерi болды?

     А) тек мемлекеттiк;

     В) мемлекеттiк, жеке- меншiк және шiркеулiк;

     С) тек жеке- меншiк;

     D) мемлекеттiк және жеке- меншiк;

     Е) мемлекеттiк және шiркеулiк;

      **********

8.1.  Вавилонда құлдардың құлдық мерзiмi: 

     А) 7 жыл;

     В) 1 жыл;

     С) 6 ай;

     D) 10 жыл;

     Е) 3 жыл;

     **********

9.1. Хаммурапи заңы бойынша неке заңды болады:

    А) егер ерi қалыңдығы үшiн қалың мал алса;

    В) егер куәлардың көзiнше неке қиылса;

    С) егер жергiлiктi басқарушысының көзiнше неке қиылса;

    D) болашақ ерi мен қалыңдықтың әкесi арасында жазбаша келiсiм жасалса;

    Е) егер тек қалыңдық келiсiм берсе;

    **********

10.1 Хаммурапи заңы бойынша қылмыстың қылмыс жасағаны үшiн жазалау                                                                                                                                                           қандай  принцип бойынша құрылады?

        А) заң алдында барлығы тең; 

        В)  заң алдында авилум мен мушкенум тең;  

        С) қылмыскердi қайта тәрбиелеу;

        D) талион;

        Е) жазалаудан бұлтартпаушылық (құтылмаушылығы);

        **********

11.1. Ежелгi Үндiстан аумағында алғашқы мемлекеттердi кiмдер

         құрды?

    А) үндiстермен;

    В) дравидтермен;

    С) сенаптармен;

    D) дерийцтармен;

    Е) маурьямдармен.

       **********

12.1. Варна ол: 

    А) тұрғындардың жабық әлеуметтiк тобы;

    В) отбасы қауымы;

    С) бiр дiн ұстаушылардың ұйымы;

    D) дiндiк қауым;

    Е) мемлекеттiк орган.

     **********

13.1.  Брахмандарға немен айналысуға болмайды?

    А) жер өңдеумен;

    В) сот iстерiн қараумен;

    С) дiн культтарын апаруға;

    D) киелi кiтаптарды оқумен;

    Е) заңдарды өңдеумен;

    **********

14.1. Ману заңы дегенiмiз ол: 

    А) дiн ережелерiмен бекiтiлген дәстүрдiң этикалық жинағы ;

    В) Ашока патшаның кодификацияланған заңшығыруы;

    С) Каутилья Брахманның жинақталған нақыл сөзi;

    D) индустардың киелi кiтабы;

    Е) қылмыстық- процесуалдық кодексi;

     **********

15.1. Ману заңының екiншi аты:

    А) Ашока заңдары;

    В) Драхманшастра;

    С) Астравидхя;

    D) Астхашастра ;

    Е) Брахман Каутильяның жинағы;

    **********

16.1. Ежелгi Қытайдағы ең бiрiншi ерте кластық мемлекет болып қайсысы 

         есептелдi:

А) Мин;

В) Шань ;

С) Чжау;

D) Шығыс Чжау;

Е) Цинь;

        **********

17.1. Ежелгi Қытайда билеушiнi қалай атады:

А) патша;

В) цай;

С) сегун;

D) ман;

Е) Ван ;

        **********

18.1. Шан Янь реформасының басты қорытындысы:

А) қауымдық жер иелiгiн жою;

В) әскердi қайта қаруландыру ;

С) Ұлы Қытай қоғаның салынып бiтуi;

D) құлдықтың жоюлуы;

Е) Республиканың құрылуы.

         **********
19.1. Ежелгi Қытай құқығында ең  жеңiл жазалау шарасын көрсет:

А) мосин;

В) чужин;

С) данисин;

D) фэсин;

Е) Исин ;

        **********

20.1. Ежелгi Қытайда некедегi әйелдiң жағдайы қандай болды :

А) ерiктi болды;

В) ерiне тәуелдi болды ;

С) мұрагерлiк құқығынан шектеу болды;

Д) мүлiктiлiк белсендiлiкте шектеулерi болды;

Е) мүлiктi тәркiлеусiз болды;

        **********

21.1. Греция аумағында алғашқы мемелекеттер қашан құрылды?

А) б.э.д. 5 мың жылдық;

В) б.э.д. 4 мың жылдық;

С) б.э.д. 3 мың жылдық ;

D) б.э.д. 2 мың жылдық;

Е) б.э.д. 1 мың жылдық;

       **********

22.1. Демиурги ол:

А) қолөнершiлер ;

В) құлдар;

С) тектiк бiлгiш;

D) жериенушiлер;

Е) жауынгерлер;

        **********

23.1. Эвпатридтер ол:

А) жауынгерлер;

В) саудагерлер;

С) құлдар;

D) тектiк шонжарлар ;

Е) қолөнершiлер.

**********

24.1. Солон реформасы бойынша “Сисахфия” дегенiмiз не?

А) ұзақ құлдықты жою ;

В) азаматтық құқық таңбасын беру;

С) Олимпиада ойындарының басталуы;

D) Республиканың бекiтiлуi;

Е) халық жиналысында азаматтардың құпия дауыс беруi;

         **********

25.1. Афинадағы Гелиэя дегенiмiз ол: 

А) сот органы ;

В) халық жиналысы;

С) қариялар кеңесi;

D) әскери кеңес;

Е) заң шығару орган.

          **********

26.1. Спартаның тұрғандары қандай үш категориядан тұрды:

А) илоттар, периэктар, плебейлер;

В) илоттар, периэктар, парилер;

С) спартианттар,периэктар, парилер;

D) спартиаттар, периэктар, илоттар ;

Е) спартиаттар, плебейлер, илоттар.

        **********

27.1. Ежелгi спартада Апелла кiм болды?

А) әскери сот;

В) сатқындарға сот жүргiзу;

С) спартиаттардың бiрiккен трапезасы,

D) илоттарды дәстiрлiк өлтiру;

Е) халық жиналысы ;

        **********

28.1. Геруссия ол:

А) соғыстағы жеңiске байланысты ұлттық мереке;

В) әскери басшылардың кеңесi;

С) ақсақалдардың кеңесi ;

D) спартиаттардың некесiз түстiк тамағы;

Е) көпшiлiк алдында өлтiру.

         **********

29.1. Ежелгi Римде патрициялар- ол:

A) Римнiң толық құқықты азаматы ; 

B) Римнiң тең құқықсыз азаматы; 

C) ерiкiндiк берiлген ;

D) шетелдiк;

E) жердi жалдаушы.

          **********

30.1. Ежелгi Римде плебейлер дегенiмiз-ол:

A) Римнiң толық құқықты азаматы;

B) Римнiң тең құқықсыз азаматы ; 

C) ерiкндiк берiлген ;

D) құл;

E) жердi жалдаушы.

           **********

31.1. Ежелгi Римде рекс деп кiмдi атады?

A) құл;

B) шiркеу қызметкерi;

C) философ;

D) заңгер;

E) патша ;

          **********

32.1. Ежелгi Римнiң сенаторлар саны:

A) 10 адам;

B) 100 адам;

C) 300 адам ;

D) 5 адам;

E) 900 адам.

           **********

33.1 Ежелгi Римде қандай органның сенаторларды тағайындауға өкiлеттiгi бар:

A) центуриаттық комиссия;

B) цензорлар алқасы ;

C) ареопаг;

D) трибунат;

E) халық жиналысы.

           **********

34.1.  Ежелгi Рим мемлекетiнiң құрылған уақыты:

A) б.э.д. 754-153 ж.ж ;

B) б.э.д. 802 ж;

C) б.э.д. 534-533 ж.ж;

D) б.э.д. 408ж;

E) б.э.д. 123ж.

          **********

35.1. Ежелгi Римде заңдар қалай аталды?

А) 12 кесте заңы ;

В) Ману заңы;

С) Даконта заңы;

D) Хамурапи заңы;

Е) Дхармашмстра.

          **********

36.1.Нобилилер –ол: 

А) империя кезеңiндегi төменгi Римдiк сословия;

В) империя кезеңiндегi жоғарғы Римдiк сословия ;

С) жердi жалға алушылыа;

D) жауынгерлер;

Е) судьялар.

          **********

37.1. Франк мемлекетте патронат жүйесi ненi бiлдiредi:

A) бiлгiрлердiң шаруаға көрсететiн қолқанаты ;

B) жолдастықтардың жердi бөлiсуi;

C) салық жинау;

D) елдi әкiмшiлiк-территориялық бөлу;

E) мемлекеттiк атқару органын жаңа өкiлеттiлiктермен бөлу.

**********

38.1. Франк мемлекетiн негiзiн құрушы және оның 1-шi королi:

A) Карл Мартель;

B) Ұлы Карл;

C) Қысқа Пипин;

D) Ұзын Филипп;

E) Хлодвиг ;

           **********

39.1. Сословиелiк-өкiлдiк монархия дегенiмiз не?

A) Сюзеренитет-вассалитет принципiнен құрылған 

     ұйымдастырушылық және қолдау әдiсiмен билiк келiсiмдiк 

     қатынасы болған экономикалық және саяси децентрализациясымен,

    феодалдық бытыраңқы ортағасырлық мемлекет;

B) өз сословие өкiлдерiн қолдау арқылы ұлттық негiзде  король билiгiн

     нығайтқан ортағасырлық монархия ;

C) Жоғарға билiк мемлекеттiң басшысы корольмен және оған 

     бағынатын мемлекеттiк аппараттағылардың қолында шоғырланған 

     шектеусiз монархия;

D) қатал деспотиялық билiкпен сипатталатын мемлекеттiк құрылым;

E) ертефеодалдық ортағасырлық қала-мемлекеттiк.

          **********

40.1. Абсолюттiк монархия дегенiмiз не?

A) Сюзеренитет-вассалитет принципiнен құрылған 

    ұйымдастырушылық және қолдау әдiсiмен билiк келiсiмдiк 

    қатынасы болған экономикалық және саяси децентрализациясымен, 

    феодалдық бытыраңқы ортағасырлық емелекет;

B) өз сословие өкiлдерiн қолдау арқылы ұлттық негiзде  король билiгiн

      нығайтқан ортағасырлық монархия;

C) Жоғарға билiк мемлекеттiң басшысы корольмен және оған 

               бағынатын мемлекеттiк аппараттағылардың қолында шоғырланған 

               шектеусiз монархия ;

D) қатал деспотиялық билiкпен сипатталатын мемлекеттiк құрылым;

E) ертефеодалдық ортағасырлық қала-мемлекеттiк.

            **********

41.1. Францияның қай кезеңiнде сословиенiң заңдық рәсiмдеуi аяқталды:

A) сеньориалдық монорхияда;

B) сословие-өкiлдiк монорхияда ;

C) абсолюттiк монорхияда;

D) раннефеодалдық монорхияда;

E) феодалдық-бытыраңқылық кезеңiнде.

            **********

42.1. Францияда сословие-өкiлдiк монархияның органын қалай атады?

A) парламент;

B) беделдiлер кеңесi;

C) бас штаттар ;

D) министериалдар;

E) Үлкен кеңес.

           **********

43.1. Англия буржуазиялық революциясы нәтижесiнде пресветрияндық 

          ағым тұғындардың қандай қабаттарын бiрiктiрдi?

А) орта және ұзақ дворяндықтар мен буржуазияның орта қабыттары;

В) қолөнершiлер мен шаруалар;

С) iрi буржуазияның ждентридiң басшысы ; 

D) кейде шаруашылықтар мен қаламен ауылдық пролитарият 

     элеметтерiн;

Е) Ағылшын аристократиясын.

            **********

44.1. Англияның буржуазиялық революциясын нәтижесiнде индепендтiк 

            ағымы қандай тұрғындардың қай қабаттарын бiрiктiрдi?

А) орта және ұзақ дворяндықтар мен буржуазияның орта қабыттары ;

В) қолөнершiлер мен шаруалар;

С) iрi буржуазияның ждентридiң басшысы; 

D) кейде шаруашылықтар мен қаламен ауылдық пролитарият 

     элеметтерiн;

Е) Ағылшын аристократиясын.

          **********

45.1. Англияның буржуазиялық ревалюциясы нәтижесiнде левеллер ағымы 

          тұрғындардың қай қабатын бiрiктiрдi?

А) орта және ұзақ дворяндықтар мен буржуазияның орта қабыттары;

В) қолөнершiлер мен шаруалар ;

С) iрi буржуазияның ждентридiң басшысы; 

D) кейде шаруашылықтар мен қаламен ауылдық пролитарият 

     элеметтерiн;

Е) Ағылшын аристократиясын.

             **********

46.1. Англия буржуазиялық ревалюциясының қандай құжатында парламент 

           сенетiн тұлғаларды ғана корольдiң тағайындауын талап еттi?  

А) 1641ж 16 ақпанда  3 жылдық акт;

В) 1628 ж құқық туралы питиция ;

С) 1645 жылғы жаңа модель туралы ордонанс;

D) 1653 жылғы басқару қаруы;

Е) 1641 ж 1 желтоқсандағы Ұлы Ремонстрация  ;

         **********

47.1. Англия буржуазиялық ревалюциясының қандай құжатында төтенше 

           трибунал жүйесiн: Жұлдызды  палата мен Биiк комиссиясыны жоюды 

            көздедi?

А) 1641ж 16 ақпанда  3жылдық акт ;

В) 1628 ж құқық туралы питиция;

С) 1645 жылғы жаңа модель туралы ордонанс;

D) 1653 жылғы басқару қаруы;

Е) 1641 ж 1 желтоқсандағы Ұлы Ремонстрация .

           **********

48.1. Англия буржуазиялық ревалюциясының қандай құжатында тұрақты 

          әскедi құруға бағытталған мемлекет есебiнен қамтылатын жеке 

          графтың орнына. Англия буржуазиясының қандай графтардың орнына 

          мемлекттiң тұрақты әскердi құруға бағытталады? 

А) 1641ж 16 ақпанда  3 жылдық акт;

В) 1628 ж құқық туралы питиция;

С) 1645 жылғы жаңа модель туралы ордонанс ;

D) 1653 жылғы басқару қаруы;

Е) 1641 ж 1 желтоқсандағы Ұлы Ремонстрация.

            *********

49.1. Англияда “Жаңа дворяндар” қалай атады:

А) Джентрилер ;

В) дигерлер;

С) леверлер;

D) чартистер;

Е) лендлордтар.

             **********

50.1. Ұлы Ремонстрацияның басты талабы не болды?

А) парламен келiсiмiмен король әкiмшiлiгiнiң тұлғаларын тағайындау  ;

В) король келiсiмiмен парламент мүшелерiн тағайындау;

С) Ремонстрацияға салық жинау және салық жинағандарды сотқа 

     тарту;

D) король билiгiн алып тастау;

Е) төтенше трибунал жүйесi - Жұлдызды палатамен Билiк комиссиясын 

     алып тастау.

            **********

51.1. 1780ж тарихқа “Угра өзенiнiң жағасында тұру” деген ұғыммен кiрген 

            оқиға аяқталған:

А) Москваның талқан дамуымен;

В) Ахмад ханның Ивн III-нi жеңуi;

С) Монғол- татарлық иганың құрылуымен;

D) Ресей империясының құрылуымен;

Е) Алтын Ордадан Русьтың жоюы тәуелдiлiгiн Иван III-нiң ;

          **********

52.1. Орта Азияның Ресейге қосылуымен Орта Азиының тереториясында 

            1880 жылда:

А) құл сату жойылды ;

В) крепостниктiк құқық жойылды;

С) тайпалар арасында соғыс басталды;

D) барлық түбiрлi тұрғындар провославиенi қабылдауға мiндеттi 

     болды;

Е) Хиуа хандығымен Бұқар әмiрлiгi құрылды.

           **********

53.1. Англия буржуазиялық революциясы нәтижесiнде пресветрияндық 

          ағым тұғындардың қандай қабаттарын бiрiктiрдi?

А) орта және ұзақ дворяндықтар мен буржуазияның орта қабыттары;

В) қолөнершiлер мен шаруалар;

С) iрi буржуазияның ждентридiң басшысы ; 

D) кейде шаруашылықтар мен қаламен ауылдық пролитарият 

     элеметтерiн;

Е) Ағылшын аристократиясын.

            **********

54.1. Англияның буржуазиялық революциясын нәтижесiнде индепендтiк 

            ағымы қандай тұрғындардың қай қабаттарын бiрiктiрдi?

А) орта және ұзақ дворяндықтар мен буржуазияның орта қабыттары ;

В) қолөнершiлер мен шаруалар;

С) iрi буржуазияның ждентридiң басшысы; 

D) кейде шаруашылықтар мен қаламен ауылдық пролитарият 

     элеметтерiн;

Е) Ағылшын аристократиясын.

          **********

55.1. Англияның буржуазиялық ревалюциясы нәтижесiнде левеллер ағымы 

          тұрғындардың қай қабатын бiрiктiрдi?

А) орта және ұзақ дворяндықтар мен буржуазияның орта қабыттары;

В) қолөнершiлер мен шаруалар ;

С) iрi буржуазияның ждентридiң басшысы; 

D) кейде шаруашылықтар мен қаламен ауылдық пролитарият 

     элеметтерiн;

Е) Ағылшын аристократиясын.

             **********

56.1. Англия буржуазиялық ревалюциясының қандай құжатында парламент 

           сенетiн тұлғаларды ғана корольдiң тағайындауын талап еттi?  

А) 1641ж 16 ақпанда  3 жылдық акт;

В) 1628 ж құқық туралы питиция ;

С) 1645 жылғы жаңа модель туралы ордонанс;

D) 1653 жылғы басқару қаруы;

Е) 1641 ж 1 желтоқсандағы Ұлы Ремонстрация  ;

         **********

57.1. Англия буржуазиялық ревалюциясының қандай құжатында төтенше 

           трибунал жүйесiн: Жұлдызды  палата мен Биiк комиссиясыны жоюды 

            көздедi?

А) 1641ж 16 ақпанда  3жылдық акт ;

В) 1628 ж құқық туралы питиция;

С) 1645 жылғы жаңа модель туралы ордонанс;

D) 1653 жылғы басқару қаруы;

Е) 1641 ж 1 желтоқсандағы Ұлы Ремонстрация .

           **********

58.1. Англия буржуазиялық ревалюциясының қандай құжатында тұрақты 

          әскедi құруға бағытталған мемлекет есебiнен қамтылатын жеке 

          графтың орнына. Англия буржуазиясының қандай графтардың орнына 

          мемлекттiң тұрақты әскердi құруға бағытталады? 

А) 1641ж 16 ақпанда  3 жылдық акт;

В) 1628 ж құқық туралы питиция;

С) 1645 жылғы жаңа модель туралы ордонанс ;

D) 1653 жылғы басқару қаруы;

Е) 1641 ж 1 желтоқсандағы Ұлы Ремонстрация.

            *********

59.1.Қандай заң шығарушы акт лорд-протекторға заң шығару өкiлеттiгiн 

          бердi?

А) 1641ж 16 ақпанда  3жылдық акт;

В) 1628 ж құқық туралы питиция;

С) 1645 жылғы жаңа модель туралы ордонанс;

D) 1653 жылғы басқару қаруы ;

Е) 1641 ж 1 желтоқсандағы Ұлы Ремонстрация.

           **********

60.1.Қандай құжатта II Карл Англияның буржуазиялық революциясының 

         жаулап алған жерлерiне кепiлдiк беру?

А) 3 жылдықт акт;

В) Бредтiк Декларация ;

С) Жаңа модель жөнiндегi ордонанс;

D) басқару құралы;

Е) хабеас корпус актiсi.

            **********

61.1.Қандай құқықтық құжат Англияда құзiрет болу туралы сұрақты 

          шешуге алдын-ала әкелу туралы бұйрығын жеңiлдеттi және реттедi?

А) 3 жылдықт акт;

В) Бредтiк Декларация;

С) Жаңа модель жөнiндегi ордонанс;

D) басқару құралы;

Е) хабеас корпус актiсi  ;

          **********

62.1.Қандай конституциялық құжат заң шығару және қаржы полициясы 

           саласында ағылшын парламентiнiң жоғарылығын бекiттi:

А) құқық туралы ;

В) Бред декларациясы;

С) Жаңа модель жөнiндегi ордонанс;

D) басқару құралы;

Е) хабеас корпус актiсi.

           **********

63.1. Қандай ереженi конститутциялық құжат қарастырды, соған сәйкес 

           барлық атқару билiгiнiң актiлерi корольдiң қолымен, министрлердiң 

            қолының болуына қажет болды?

А) құқық туралы;

В) Бред декларациясы  ;

С) Жаңа модель жөнiндегi ордонанс;

D) басқару құралы;

Е) хабеас корпус актiсi.

           **********

64.1.Контрасигнатура принципi ненi бiлдiредi?

А) атқару билiгiнен парламенттiң жоғарғылары;

В) Англияда күзетте болу туралы сұрақты шешуге тұтқындалған 

     алдын- ала әкелу туралы соттың бұйрығы;

С)  барлық атқару билiгiнiң актiлерi соған сәйкес корольдiң қол 

      сонымен қатар соған сәйкес министiрлердiң қолының болу ережесi ;

D) Англиның буржуазиялық ревалюцияның жаулап алған жерлерiнiң 

      незиблемостығына кепiлдiк беру;

Е) министрлер кабинетiнiң мәжiлiсiне корольдiң қатыспауы.

            **********

65.1. “Шiрiген парламенттiк орындар” терминi ненi бiлдiредi?

А) Англия парламентiндегi шiрiген орындықтар;

В) Лордтар палатасындағы палаталар орындары;

С) Девонимрдегi балшықтық территориялар;

D) Англиядағы ленд- лорттармен қадағаланатын азтұрғынды ауылдар  ;

Е) мануфактура жұмысшылары бар сайлау округтерi.

          **********

66.1. Мына аталған шаралардың қайсысы 1832ж сайлау реформасының 

            пунктi болады? 

А) сайлау цензiн ұлғайту;

В) ашық сайлауды кiргiзу;

С) парламетте “шiрiген орындарды” бiреуден айыру  ;

D) Лордтар палатасын жою;

Е) Жалпылама сайлау құқығын бекiту.

          **********

67.1.1867ж Сайлау реформасы ненi көздедi:

А) сайлау цензiн ұлғайту;

В) ашық сайлауды кiргiзу;

С) парламетте “шiрiген орындарды” бiреуден айыру;

D) сайлау құқығын тек жекелейлерге ғана емес сонымен қатар 

     жолдамалы пәтерлерге де тарату  ;

Е) Жалпылама сайлау құқығын бекiту.

             **********

68.1. Қандай дiни ағым Англия буржуазиялық революциясының   идеологиялық негiзi болып табылады?

А) католицизм;

В) пуритандық  ;

С) альбигонлықтар;

D) катарлар;

Е) гугеноттар.

           **********

69.1. Англияда “Жаңа дворяндар” қалай атады:

А) Джентрилер ;

В) дигерлер;

С) леверлер;

D) чартистер;

Е) лендлордтар.

             **********

70.1. Ұлы Ремонстрацияның басты талабы не болды?

А) парламен келiсiмiмен король әкiмшiлiгiнiң тұлғаларын тағайындау  ;

В) король келiсiмiмен парламент мүшелерiн тағайындау;

С) Ремонстрацияға салық жинау және салық жинағандарды сотқа 

     тарту;

D) король билiгiн алып тастау;

Е) төтенше трибунал жүйесi - Жұлдызды палатамен Билiк комиссиясын 

     алып тастау.

            **********

Аралық бақылау сұрақтары

1.Шетелдердiң мемлекет және құқық тарихының маңызы және пәнi, ұғымы.

2. Ежелгi Египет мемлекетiнiң пайда болуы. Ежелгi Египеттiң қоғамдық және 

    мемлекеттiк құрлысы.

3. Ежелгi Вавилонда мемлекеттiң пайда болуы және даму ерекшелiгi.

4. Хаммурапи заңдарының жалпы сипаттамасы.

5. Хаммурапи заңы бойынша қылмыс пен жаза.

6. Ежелгi  Үндiстандағы қоғамдық құрлыстың және тұрғындардың құқтық 

    жағдайларының ерекшелiгi.

7. Ману заңының жалпы сипаттамасы.

8. Ману заңы бойынша неке және жанұя.

9. Римде мемлекеттiң пайда болуы.

10. Рим аристократия республикасы кезеңiнде.

11. Империя кезеңiндегi Рим.

12. Афинада рулық қауымның бытырауы және мемлекеттiк құрылуы.

13. Солон және клисфен реформасы. Оның маңызы.

14. Спартандық мемлекеттiң қоғамдық және мемлекеттiк құрлысы.

15. Франктарда мемлекеттiктiң пайда болу ерекшелiктерi. 

      Франк маноархиясының мемлекеттiк құрлысы. Карл Мортелдiң реформасы.

16. Германияда ертефеодалдық мемлекеттiң қалыптасуы мен дамуы.

17. 1356 ж Алтын Булла.

18. Саксон зерцалосы және Шваб зерцалосы.

19. 1532 ж. “Каролина”.

20.Германияда бiр тұтас мемлекеттiң құрылуына күрес жүргiзу. 

     1871 ж.Германия империясының конституциясы. ХIХ ғ.аяғындағы  

     Германияның   саяси режимнiң сипаты.

Қорытынды бақылау сұрақтары

1.Шет елдердің мемлекет және құқық тарихы пәнінің құқықтық және 

  әлеуметтік ғылымдар жүйесіндегі орны 

2.Шет елдердің мемлекет және құқық  тарихы деректері мен ұғым әдщістері.  3.Шет еледе,рдің мемлекет және құқық тарихының кезеңдестіруінің негізгі 

   келісі. 

4.Жалпы мемлекет және құқық тарихының оқу пәні мен ғылыммен сәйкестігі
5.Ежелгі Мысыр мемлекеттіліктің пайда болуы. 

6.Мысыр мемлекеттің жоғарғы органдары: фараон,    уәзір,орталық мекемелер. 

7.Вавилон мемлекетінің құқық қайнарлары. 

8.Мессопатамия мемлекетінің пайда болуы. 

9.Хаммурапи заңдары.
10.Ежелгі Үнді мемлекеттің пайда болуы. 

11. Ежелгі Үндідегі варно-касталық бөлім.

12. Ману заңдары. 

13.Ежелгі Қытай мемлекеттің пайда болуы. 

14.Ежелгі Қытайдың құқық қайнары.
15.Гомерлік Грекия. 

11.Ежелгі Грекияның міндеттеме құқығы. Қылмыстық құқық.

12.Рим мемлекетінің пайда болуы мен оның негізгі кезеңдері. 

13.Рим құқығы мен оның кезеңінің тарихи маңызы.
14. Франк мемлекеттіліктің пайда болуы. 

15.Меровингштер мен Каролингтер әулеттері. 

16.Салистік шындық.  

17.Франция мемлекеттілігндегі негізгі даму кезеңдері. 

18.Француз құқығы: некелік,отбасылық, мұрагерлік,қылмыстық.
19. Германиядағы мемлекеттіліктің пайда болуы. 

20.Германияның мемлекеттіліктің жоғарғы органдары. 

21.Англия мемлекетінің негігі кезеңдері. 

22.Англиядағы заттық құқыққатынастар.

23.Англияның отбасы құқығы. Мұрагерлік құқық. Қылмыстық құқық.
24.Ежелгі Араб мемлекеттері. 

25.Мұхаммед-жалпы араб мемлекеттілігінің негізін қалаушы. 

26.Мұсылмандық отбасы құқығы. 

27. Мұсылмандық мұрагерлік құқық, Қылмыстық құқық.

28.Халифат тұсындағы жеке мұрагерлік жер иелік: Мүлік, Икта, Вакуф.

29.Қытайдағы ортағасырлық мемлекеттіліктің қалыптасуы мен оның дамуының 

     негізгі кезеңдері. 

30.Қытайдағы феодалдық «Тан династиясының» кодексі (653ж), (963 ж).

31.Жапондағы феодалдық Ру-тайпалық құрлыстың ыдырауы және мемлекеттің 

      пайда болуы. 

32.Жапондағы «Тайхоре» заң жинағы (702-718). Сегун.

33. Ұлыбритания буржуазиялық мемлекеттіліктің қалыптасуы. 

34.Стюарттарды қайта келтіру кезеңіндегі монархия. 

35.Ұлыбританияның заттық қатынастардың құқықтық  реттелуі. 

36. Ұлыбританияның отбасы құқығы.

37. АҚШ мемлекеті мен құқығының дамуы.

38. Штаттардағы  республикалық басқару формасынынң бекітілуі мен 

      тәуелсіздік үшін соғыс. 

39.1787 ж.(1789) Конституция. Ф.Д.Рузвельттің мемлекеттік реформалары.

40. Ұлы Француз революциясы және оның мемлекеттік-құқықтық маңызы. 

41.Франциядағы азаматтық кодекс. 

42. Франциядағы Екінші республика және оның заңнамада және 1848 ж. 

      Конституцияда рәсімделуі.

43. Герман одағының құрылуы. 

44. Германияның 1896 (1900)ж. азаматтық кодекс, оның өзгеруі мен 

    толықтырулары. 

45.Германиядағы 1933-1945 ерекше заңдар.

46.Германиядағы Нацист терроры. 

47.Германияның соғыстан кейінгі қылмыстық процессі.

48.Бенито Муссолини- Фашистік Италияның  ұйымдастырушысы.

49.Үштік одақтың маңызы.

50.Фашистік Германияның Фашистік Италямен саяси байланысы және оның 

     нәтижесі.

51.Неміс ұлтының фюрері. 

52.НСДАП: «ресми ұйым». 

53.Рейхсфорерлер. ГЕСТАПО-құпия мемлекет полициясы. 

54.Рейхтегі Уағыздау министрлігі.

55. Ресейдегі абсолюттік монархияның құрылуы.

56.Ұлы Петрдің мемлекеттік әрекеті. 

57. Ресейдегі 1905жылғы оқиға. 

58. Ресейдегі «Қазан төңкерісі». 

59. 1991 ж. СССР-дің құлауы.

60. Цин империясы. 

61.Қытай халық республикасының құрылуы және оның дамуының негізгі 

     кезеңдері. Гоминдан. 

 Рефераттар тақырыптары

1.Шетелдердiң мемлекет және құқық тарихының маңызы және пәнi, ұғымы.

2. Ежелгi Египет мемлекетiнiң пайда болуы. Ежелгi Египеттiң қоғамдық және 

    мемлекеттiк құрлысы.

3. Ежелгi Вавилонда мемлекеттiң пайда болуы және даму ерекшелiгi.

4. Хаммурапи заңдарының жалпы сипаттамасы.

5. Хаммурапи заңы бойынша қылмыс пен жаза.

6. Ежелгi  Үндiстандағы қоғамдық құрлыстың және тұрғындардың құқтық 

    жағдайларының ерекшелiгi.

7. Ману заңының жалпы сипаттамасы.

8. Ману заңы бойынша неке және жанұя.

9. Римде мемлекеттiң пайда болуы.

10. Рим аристократия республикасы кезеңiнде.

11. Империя кезеңiндегi Рим.

12. Афинада рулық қауымның бытырауы және мемлекеттiк құрылуы.

13. Солон және клисфен реформасы. Оның маңызы.

14. Спартандық мемлекеттiң қоғамдық және мемлекеттiк құрлысы.

15. Франктарда мемлекеттiктiң пайда болу ерекшелiктерi. 

16. Франк манархиясының мемлекеттiк құрлысы. Карл Мортелдiң 

       реформасы.

17. Саликалық құқығы-ертефеодалдық құқықтың ескерткiшi.

18. Саликалық құқық бойынша қылмыс пен жаза.

19. Саликалық құқық бойынша сот процесi.

20. Ежелгi Қытайда  мемлекеттiң құрылуы.

21. Орта ғасырдағы Қытайда қоғамдық және мемлекеттiк құрлыс.

22. ХХ ғас. бiрiншi жартысындағы Қытайда мемлекеттiк құрлысының 

        өзгерiсi.

23. ХIХ- ХХ ғас Цин империясының ерекшелiгi.

24. Орта ғасырдағы Жапонияда қоғамдық және мемлекеттiк құрлыс.

25. 1867-1968 ж. Жапониядағы буржуазиялық революцияның ерекшелiгi.

26. Жапонияда буржуазия- помещиктiк  партиясының пайда болуы.

Пән бойынша анықтамалық-сөздік

АБДИКАЦИЯ (ағ. abdication) – монархтың ресми түрде бас тартуы.

АБСОЛЮТТІК МОНАРХИЯ – барлық мемлекеттік (заңшығармашылық, атқарушылық, сот), сондай-ақ діни биліктің монархтың жеке басының қолына шоғырландырылуымен ерекшеленетін монархиялық басқару нысанының бір түрі.

АЛТЫН РУБЛЬ – 1895-1897 жж. Реформа нәтижесінде енгізілген Ресейдің  ақша бірлігінің шартты атауы. 1914 ж. дейін айналымда болды.

АНТИКАРТЕЛЬДІК ЗАҢДАР – бірқатар елдердегі (Германия, Австрия т.б.) монополияға қарсы заңнаманың атауы.

АПЕЛЛА – Спарта мемлекетіндегі халық жиналысы.

АРХОНТ – Ежелгі Греция полистарындағы жоғарғ  лауазым иесі. Алқасы 9 адамнан тұрды.

АССИГНАТТАР – Ұлы Француз  буржуазиялық революциясы кезеңінде, 1789-1797 жж. Айналымда болған қағаз ақшалар.

АССИЗДЕР – ортағасырлық Англияда кейбір король актілерінің атауы.

БАЛЬИ – ортағасырлық Францияда корольдің қарамағындағы шенеунік, сот әкімшілік округінің басшысы.

БАРОН – феодалдық Батыс Европада корольдің тікелей вассалы, кейінірек дворяндық титул.

БАРОНЕТ – Англияда мұраға берілетін дворяндық титут.

БАС ШТАТТАР – Францияда 1302-1789 жж. Доғарғы сословиелі-өкілді орган.

БАС РЕГЛАМЕНТ – ХУІІІ – ХІХ ғғ. Ресейде мемлекеттік азаматтық қызмет жарғысы.

БУЛЕ – (гр. Bule - кеңес)  - Ежелгі Грецияда басилей жанынан құрылған ру зиялыларынан тұратын кеңес.

БУНДЕСТАГ – Германияда парламенттің төменгі палатасы.

БУНДЕСВЕР – Германия қарулы күштерінің жалпы атауы 

БУРГРАФ ортағасырлық  Германияда король тағайындайтын  қала басшысы.

ВАКФ – мұсылмандық құқықта қауымға, мемлекетке немесе жеке адамға діни немесе қайырымдылық көрсету қажеті үшін берілген мүлік.

ГЕЛИЭЯ –Ежелг3 Афинада5ы а0ылдастар соты7

ГЕНЕРАЛ – Қарулы күшштердегі жоғары дәрежедегі әскери атақ. Алғаш Францияда енгізілген.

ГЕНЕРАЛ –ГУБЕРНАТОР  - Ресейде 1703 – 1917 жж. азаматтық және әскери биліткі жүзеге асырған жергілікті әкімшіліктегі жоғары лауазым.

ГЕРУСИЯ – Ежелгі Грецияда ақсақалдар Кеңесі.

ГЕСТАПО – гитлерлік  Германияда құпия полиция.

ГРАФ – ортағасырлық Батыс Европада графтықтарда король билігін  жүзеге асырушы лауазым иесі, кейіннен дворяндық атақ.

ДВОРЯНДЫҚ – феодалдық қоғамның заң жүзінде бекітілген және ұрпақтан – ұрпаққа мұрагерлікке берілетін артықшылықтарға ие жоғары сословиелерінің бірі.

ДЕКРЕТ – жалпылама немесе жекелей сипаттағы нормативтік актінің атауы.

ДЕКРЕТАЛИЯЛАР – ІУ ғ. Бастап Рим папаларының жолдау түріндегі қаулылары.

ДЕСЯТИНА – жиналған астық өнімінің  оннан бір бөлігін құрап, халықтан храмның пайдасына алынып тұрған салық түрі

ДЖИЗЬЯ-  Шығыста халықтың мұсылман емес бөлігінен алынған салық.

ДИВАН – ортағасырлық мұсылман елдерінде  салық – қаржы мекемесі.

ДИРЕКТИВА – жоғары тұрған органның басшылық нұсқауы.

ДОМИНАТ – Ежелгі Римде Диоклетиан император тұсында орнаған шексіз монархия.

ДОФИН – Францияда ХІУ  ғ. Ортасынан бстап 1830 ж. дейін тақ мұрагерінің титулы.

ЗЕМСТВО – революцияға  дейін Ресейде түрлі сословие өкілдерінен тұрған жергілікті өзін - өзі басқару жүйесі.

ИДЖМА – мұсылмандық құқықта негізгі қайнар көздерінің бірі, Құран мен суннадан жауап табылмаған жағдайда белгілі бір мәселеге қатысты неғұрлым беделді ислам құқықтанушыларының ортақ келісім пікірі.

ИЛОТТАР – Ежелгі Спартада мемлекеттік құлдарға айналған соғыста жеңілген тайпалардың өкілдері.

ИМАМ – мұсылмандарда қауым немесе мемлекет басшысы.

ИМАМАТ – мұсылмандық теократиялық мемлекет.

ИМПЕРАТОР - әдетте империялардағы жоғарғы монархтық атақ.

ИМПЕРИЯ – 1) негізінен құрамына басқа да халықтар мен мемлекеттердің жерлерін қосып алған император басқаратын мемлекет; 2) үлкен көлемдегі  тарлық иеліктері бар ірі мемлекет.

КАНЦЛЕР – бірқатар мемлекеттерде жоғары дәрежедегі лауазым иелері.

КАПИТУЛЯРИЙ – Франк мемлекетінде карлоинг корольдерінің заңдық және әкімшілік сипаттағы актілерінің атауы.

КАРДИНАЛ – католик шіркеуі иерархиясында Рим папасынан кейінге дәрежедегі тұлға.

КАРОЛИНА – Карл У король тұсында 1532 ж. құрастырылған жалпыгермандық қылмыстық заңдар жинағы. ХУІІІ ғ. Соңына дейін қолданылған.

КВИРИТТІК ҚҰҚЫҚ – Ежелгі Римде Рим құқығының синонимі ретінде қолданылған термин.

КВИРИТТЕР – римдік азаматтардың ежелгі атауы.

КОГНАТТАР – Ежелгі Римде бір анадан тарайтын немесе әйел жағынан қандас туыс адамдар.

КОДЕКС МУ – Ежелгі Қытайда, шамамен б.д..д Х ғ. Құрастырылған қылмыстық құқық жинағы.

КОНВЕНТ – АҚШ-та 1787 ж. Конститутцияның мәтінің әзірлеген құрылтай жиналысы.

КОНГЕРСС – АҚШ – та және басқа да бірқатар елдерде қос палаталы парламент.

ЛЕГАТ – Рим – католик шіркеуінің басқа мемлекеттердегі  өкілі.

ЛЕГАЦИЯ – римдік папаның елшілігі.

ЛЕГИСТЕР – Батыс Европада  Рим құқығының таралуына ықпал еткен ортағасырлық заңгерлер.

МАГИСТР –1)  Ежелгі Римде лауазым иесі; 2)  жекелеген мемлекеттерде бакалавр мен ғылым докторының аралығындағы ғылыми дәреже.

МАГНАТТАР – Батыс Европада ірі феодалдар.

МАЙОРДАМ – Меровингтер әулеті тұсындағы Франктер мемлекетінде жоғары лауазым иесі.

МАНУ ЗАҢДАРЫ – үнділердің жеке және қоғамдық өмірдегі міңез – құлқын брахманизмнің діни және этикалық догматтарына сәйкес реттеуші ережелерден тұратын ежелгі үнділік құқықтық ескерткіш.

НАПОЛЕНО КОДЕКСІ – 1804 ж. француз азаматтық кодексінің екінші атауы.

НОБИЛИ – Ежелгі Римде құрамына ірі жер иеленушілер кірген жоғары сословие атауы.

НОМАРХ – Ежелгі Египетте әкімшілік аумақты басқару функцияларын жүзеге асырушы патша наместнигі.

ОКРУГ – бірқатар мемлекеттерде әкімшілік – аумақтық бірліктерінің атауы.

ОФФИЦИАЛ – Рим империясында император жанындағы әскери шенеуніктер.

ПАТРИЦИЕЛЕР – Ежелгі Римде түрлі артықшылықтарды иемденген қауым мүшелерінен құралған сословие.

ПЕКУЛИЙ – Ежелгі Римде құлдың шаруашылық жүргізуіне берілетін қожайын мүлкінің бір бөлігі.

РАДЖА - Үндістандағы князьдық атақ.

РАСПРАВА – Ресейде ХУІІІ ғ. Мемлекеттік шаруаларға арналған соттың атауы.

САЛИ ПРАВДАСЫ – салилік франктердің әдет-ғұрып құқығы жазбалары.

САМУРАЙЛАР – феодалдық Жапонияда ХІІІ – ХІХ ғғ. ұсақ дворяндардың әскери-феодалдық сословиесі.

СЕГУН – Жапонияда 1192 ж. бстап императордың атынан мемлекетті басқарушы әскери – феодалдық сословие өкілі.

СЕГУНАТ – 1192 – 1867 жж. феодалдық Жапониядағы сегундр үкіметі.

СЕНАТ – Ежелгі Римде құрамына патриций руларының ақсақалдары кірген жоғары мемлекеттік орган.

СУННА – Мұхаммед пайғамбардың ісі мен айтқандарынан тұратын, әрбір мұсылман үшін қоғамдық өмір ережелері болып табылатын мұсылмандық  құықтың негізгі қайнар көздерінің  бірі.

ТАЙХОРЕ – 701 ж. дүниеге келген жапондық феодалдық кодекс.

РИБА – Ежелгі Римде тайпа атауы.

ФАМИЛИЯ  Ежелгі Римде негізінен қандас туыстардан тұратын отбасылық – шаруашылық бірлік атауы.

ФАРАОН – Күн құдайының ұлы болып есептелген ежелгі египеттік патша.

ФЕДЕРАЦИЯ – заң жүзінде саяси дербестігі сақталатын бірнеше  мемлекеттердің одақтық мемлекетке бірігу нысаны.

ФЕМИДА – грек мифологиясында әділсот құдайы.

ФИЛДЕР – Ежелгі Грекияда ру – тайпалық бірлестіктер.

ФОРУМ Ежелгі Римде әділсот төрелігі жүзеге асырылатын орын.

ФРАНЦУЗ АЗАМАТТЫҚ КОДЕКСІ – Наполеонның тікелей атсалысуымен 1804 ж. дүниеге келген капитализм  дәуірінің алғашқы азаматтық кодексі.

ФРАТРИЯ – Ежелгі Грекияда ру мен фила арасындағы әлеуметтік ұйымдасу нысаны.

ХАЛИФ  - бірқатар мұсылман елдерінде діни және зайырлы мемлекет билігін жүзеге асырушы жоғарғы басшы.

ХАЛИФАТ – халиф басқаратын мұсылмандық теократиялық мемлекет.

ХАММУРАПИ ЗАҢДАРЫ – Ежелгі Шығыс құқығының  аса құнды құқықтық ескерткіші болып табылатын құлиеленуші Вавилон мемлекеті заңдарының жинағы. 282 баптан тұрады.

ХАРТИЯ – Орта ғасырларда, ал бірқатар мемлекеттерда Жаңа кезеңде, бұқаралық – құықтық және саяси сипаттағы құжат.

ШАРИАТ – мұсылмандық құқықта заңдық нормалардың кешенді жинағы, мұсылмандардың діни өмірі мен іс - әрекеттерінде басшылыққа алынатын ережелер.

ШЕВАЛЬЕ – феодалдық Францияда дворяндық атақ.

ЭДИКТ – Ежелгі Римде римдік  магистраттардың өз лауазымдарына кірісерде жария ететін қызметтік бағдарламалары.

ЭДИЛ - Ежелгі Римде храмдардың құрылысы мен жағдайына, су құбырларына және халыққа нан таратып беру істеріне бақылау жасайтын лауазым иесі.

ЭККЛЕССИЯ – Ежелгі Грекияда  полис азаматттарының жалпы жиналысы.

ЭФОРЛАР – Спартада бес жоғары лауазым иесінен тұратын алқа.

